
ᑎᑎᕋᖅᓯᒪᓂᖏᑦ 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 
ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 
 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 

ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑐᓕᕆᓂᕐᒧᑦ 

ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

ᐃᒃᓯᕙᐅᑕᐅᑉ ᑐᓪᓕᐊ, 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᔫᓂ 2, 2008 
 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, 
ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐊᖓᔪᖅᑳᖅ ᐄᑐᐊ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᐅᓪᓗᒃᑯᑦ ᑲᑎᒪᔩᑦ. ᐊᐱᕆᔪᒪᓪᓗᒍ ᒥᔅᑕ ᐊᓚᕋᓚᒃ ᑐᒃᓯᐊᕐᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ, ᒥᔅᑕ ᐊᓚᕋᓚᒃ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᐅᓪᓗᖃᑦᑎᐊᕆᑦᓯ. ᑭᒡᒐᑐᖅᑐᖅ ᒪᓕᒐᓕᐅᖅᑎᐅᑉ 
ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 

ᐃᓕᖅᑯᓯᕐᒥᒃ ᓇᓗᓇᐃᖅᓯᔾᔪᑎᒃ 
 
ᑐᑐ (ᑐᓵᔨᑎᒍᑦ): ᐄ, ᐅᖃᖅᑏ, ᖁᔭᓐᓇᒦᖅᐳᖓ. ᑕᐃᒪ ᐱᔪᓐᓇᐅᑎᒐ ᐊᑐᕐᓗᒍ ᓂᑯᕕᒍᒪᔪᖓ ᑖᒃᑯᐊ 
ᐊᑐᐊᒐᖅᐳᑦ 19 ᒪᓕᒃᖢᒍ. ᐅᖃᐅᓯᖃᕈᒪᔪᖓ ᐅᖃᐅᓯᕆᔭᐅᓚᐅᖅᑐᓂᒃ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕᖓᓐᓂᒃ, ᒪᐃ 30, 2008-ᖑᑎᓪᓗᒍ.  
 
ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᒥᓂᔅᑕ ᐅᖃᓚᐅᕐᒪᑦ ᑭᐅᓪᓗᓂ ᐊᐱᖅᑯᑎᒋᔭᕐᓄᑦ. ᑕᐃᒪ 
ᐃᖅᑲᓇᐃᔭᖅᑐᓕᕆᔨᐅᓚᐅᕋᒥᒎᖅ ᑕᐃᔅᓱᒪᓂ ᒥᓂᔅᑕᐅᓪᓗᓂ ᐊᖏᔪᖅᑳᖓ ᑖᓐᓇ ᓄᓇᕗᒻᒥ ᖁᓪᓕᒃᑯᑦ ᐊᕐᓇᐃᑦ 
ᑲᑎᒪᔨᖓᑦᑕ ᐊᖏᔪᖅᑳᖓ ᓄᖅᑲᕐᒪᑕ.  
 
ᐅᖃᓚᐅᖅᑐᓂᓗᒎᖅ ᑖᒃᑯᐊ ᐅᖃᐅᓯᕆᔭᖏᑦ ᐊᖏᕈᑎᒋᓚᐅᕐᓂᕐᒪᒋᑦ ᐅᖃᐅᓯᒃᑲ ᑕᒻᒪᐅᑎᖃᓚᐅᕐᓂᖓ 
ᐱᑦᔪᑎᒋᓪᓗᒍ. ᐱᓕᕆᐊᕆᔪᒪᓚᐅᖅᑑᔮᖏᓐᓇᒥᒋᑦ ᒪᒥᐊᖦᖢᓂᓗ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ 
ᑐᑭᓯᓂᕐᓗᒃᑎᑦᓯᒐᒥ.  
 
ᑕᐃᒪ ᐃᒪᓐᓇ ᑕᕝᕙᓂ ᐊᐃᕙᐅᑎᖃᖃᑦᑕᕋᑦᑕ ᑲᑎᒪᔩᑦ, ᒥᓂᔅᑕᐃᓪᓗ ᑕᐃᒪᓐᓇ ᓴᒡᓗᓗᑎᒃ 
ᐅᖃᖃᑦᑕᕆᐊᖃᖏᒻᒪᑕ ᒪᓕᒐᓕᐅᖅᑎᒃᑯᓐᓄᑦ. ᑕᐃᒪᓐᓇ ᒪᒥᐅᖏᒻᒪᑦ ᑖᓐᓇ ᒥᓂᔅᑕᐅᔪᖅ ᑕᐃᒪᓐᓇ 
ᐱᔪᓐᓇᑎᒋᔭᑦᑎᓐᓂᒃ ᒪᓕᒐᓕᐅᖅᑎᐅᓪᓗᑕ ᓯᖁᒥᑦᓯᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏ, ᑕᕝᕙᓂ ᒪᓕᒐᑦᑕ ᐃᓗᐊᓂ 19(3), ᑎᑎᕋᖅᑎᑎᒻᒪᑦ ᐅᖃᖅᑎᒥᒃ 
ᑕᒪᓐᓇ ᐅᖃᕈᑕᐅᑎᒍᓐᓇᖅᑐᓂᐅᒃ. ᒫᓐᓇ ᐊᐱᕆᔪᒪᓪᓗᒍ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᓇᓗᓇᐃᖅᓯᓂᖃᕈᒪᒻᒪᖔᑦ ᐅᕝᕙᓘᓐᓃᑦ ᐃᓚᒋᐊᖅᓯᔪᒪᒻᒪᖔᑦ ᑖᔅᓱᒧᖓ ᐅᖃᕈᑕᐅᕋᑖᖅᑐᒧᑦ. (ᑐᓵᔨᑎᒍᑦ) 
ᒐᕙᒪᒃᑯᓐᓄᑦ ᑲᑎᒪᕕᐅᑉ ᐃᓗᐊᓂ ᓯᕗᓕᖅᑎ, ᒥᓂᔅᑕ ᐲᑯ.  

ᐊᖓᔪᖅᑳᖅ ᐄᑐᐊ ᐲᑯ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑐᐊᒐᖅᐳᑦ 19(1)-ᒦᑦᑐᖅ ᐅᖃᖅᖢᒍ 
ᑕᐃᒪᓐᓇ ᐱᔪᓐᓇᐅᑎᒥᖕᓂᒃ ᐅᖃᐅᓯᖃᕌᖓᑦᑕ ᒫᓐᓇᑲᐅᑎᒋ ᐃᑲᕐᕋᐃᑦ ᐊᒥᓱᑦ ᒪᓕᓐᖏᓪᓗᒋᑦ ᑕᒪᓐᓇ 
ᐱᓕᕆᔭᐅᑲᐅᑎᒋᔭᕆᐊᖃᖅᑐᖅ ᐱᔪᓐᓇᐅᑎᒥᓂᒃ ᐊᑐᕐᓗᓂ ᐅᖃᕈᒪᔪᖃᑦᑎᓪᓗᒍ.  
 
ᐅᒃᐱᕈᓱᓪᓚᕆᒃᑲᒥ ᑕᒪᒃᑯᐊ ᑲᑎᒪᔾᔪᑕᐅᕙᓪᓕᐊᔪᑦ ᑎᑎᕋᖅᑕᐅᓯᒪᓂᖏᑦ ᒪᓕᒡᓗᒋᑦ, ᑖᓐᓇ ᒥᓂᔅᑕ ᐅᖃᓚᐅᕐᒪᑦ 
ᐊᖏᖃᑎᖃᕐᓂᕋᖅᖢᓂ ᐅᖃᐅᓯᕆᔭᖓᓂᒃ ᑲᑎᒪᔨᐅᔫᑉ. ᑕᐃᒪ ᐊᐱᕆᒍᒪᔭᕋ ᑖᓐᓇ ᑕᑯᓪᓗᒋᑦ ᐊᑐᐊᒐᖅᐳᑦ 19(1) 
ᐱᔪᓐᓇᐅᑎᒥᓂᒃ ᐊᑐᕆᐊᖃᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᐱᑦᓯᐊᓚᐅᕆᑦᓯ. ᐅᐊᑦᑎᐊᕈ ᐅᑕᖅᑭᔭᐅᓚᐅᐱᓪᓚᒃᑕ ᕿᓂᖅᑐᖃᕐᒪᑦ. ᖁᔭᓐᓇᒦᒃ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᒪᓕᒐᓕᐅᖅᑏᑦ ᐊᒻᒪ ᖁᔭᓐᓇᒦᖅᐸᕋ ᒥᓂᔅᑕ 
ᓇᓗᓇᐃᖅᓯᔾᔪᑎᒋᕋᑖᖅᑕᖓᓄᑦ. ᑖᓐᓇ ᓇᓗᓇᐃᖅᓯᔾᔪᑎᒋᔭᖓ ᒫᓐᓇ ᑎᒍᑲᐃᓐᓇᕐᓂᐊᖅᑕᕋ, 
ᑕᑯᓇᒍᑎᒋᒋᐊᒃᑲᓂᕐᓂᐊᕋᒃᑯ ᐊᒻᒪ ᑕᕝᕗᖓ ᐃᓪᓗᒧᑦ ᐅᑎᐅᑎᒋᔭᕇᕐᓂᐊᖅᑲᕋ ᖃᐅᔨᒋᐊᕆᐊᓕᑉᐳᑦ 
ᖃᐅᔨᖅᑳᓚᐅᕐᓗᒋᑦ. ᒫᓐᓇ ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓂᐊᖅᑐᒍᑦ.  
 
ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᐱᖅᑯᓯᓕᕆᓂᕐᒧᓪᓗ, 
ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 193 - 2(4): ᓄᓇᕘᒥ ᐃᒡᓗᖃᖅᑐᓄᑦ ᐃᑲᔫᑎᒃ - ᑐᓴᒐᒃᓴᖅ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᔅᓱᒪᓂ ᑮᓇᐅᔭᖅᑑᑎᒋᓂᐊᖅᑕᑦᑎᓐᓂᒃ 
ᐅᓂᒃᑳᖃᖅᑎᓪᓗᖓ, ᓇᓗᓇᐃᖅᓯᓚᐅᕋᒪ ᑕᐃᒃᑯᓄᖓ ᐃᒡᓗᖃᖅᑐᓂᑦ ᐃᑲᔫᑕᐅᔪᓐᓇᕋᔭᖅᑐᓂᒃ ᑕᒪᒃᑯᓄᖓᓗ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓴᖁᓪᓗᒋᑦ ᑕᒪᓐᓇ ᐃᖏᕐᕋᑦᑎᐊᖅᑐᐊᓘᖕᒪᑦ.  
 
ᒪᐃ ᕿᑎᐊᓂ ᓇᓪᓕᖅᓯᒪᑎᓪᓗᒍ 572-ᖑᓚᐅᖅᐳᑦ ᑖᔅᓱᒥᖓ ᐃᑲᔫᓯᐊᖅᑕᖅᑐᑦ.  
 
ᑕᒪᓐᓇ ᐃᒃᐱᒋᔭᐅᑦᑎᐊᖅᑐᒻᒪᕆᐅᖕᒪᑦ ᐊᒻᒪᓗ ᐅᕙᒍᑦ ᐃᓛᒃ ᐃᓕᓴᖅᓯᕚᓪᓕᖅᐳᒍᑦ ᐃᖅᑲᓇᐃᔭᖅᑎᕗᑦ ᑕᒪᒃᑯᐊ 
ᐱᒻᒪᕆᐅᓂᖏᓐᓂᒃ ᑕᒫᓂ ᓄᓇᒋᔭᑦᑎᓐᓂ. ᐊᒻᒪᓗ ᑕᒪᑐᒥᖓ ᐊᒃᓱᕉᑎᖃᒃᑲᓐᓂᕋᓱᖕᓂᐊᖅᐳᒍᓂᓛᒃ 
ᓇᖕᒥᓂᖅᑖᖅᐹᓪᓕᐊᔪᓐᓇᖁᓪᓗᒋᑦ ᑕᒪᒃᑯᐊ ᐃᒡᓗᖃᕆᐊᓖᑦ. 
 
ᐅᖃᖅᑎᑦᑎᔩ, ᓯᕗᓪᓕᕐᒥ ᑖᒃᑯᐊ ᐃᑲᔫᓯᐊᖅᑖᖅᐸᓪᓕᐊᓕᓚᐅᖅᑐᖅ ᐃᐳᕈ ᐱᒋᐊᖅᑎᓪᓗᒍ ᑕᒪᓐᓇ ᓯᕗᓪᓕᖅᐹᒥᒃ 
ᑕᖅᑭᒥ ᐊᔪᕐᓇᕈᓐᓃᑐᐊᕐᒪᑦ. ᑕᐃᒪᓗ ᖁᔭᓐᓇᒦᕈᕙᒃᑲ ᑖᒃᑯᐊ ᐃᖅᑲᓇᐃᔭᖅᑎᒃᑲ ᑖᒃᑯᓇᓂ ᑮᓇᐅᔭᓕᕆᔨᒃᑯᓐᓂ 
ᐊᒃᓱᕈᒻᒪᕆᒃᖢᑎᒃ ᑕᒪᑐᒥᖓ ᓴᖅᑮᑎᑦᑎᔪᓐᓇᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᒻᒪ ᓇᓗᓇᐃᖅᓯᕕᒋᔪᒪᓪᓗᒋᑦ ᐳᓛᖅᑎᒋᓐᖑᐊᑕᖅᓯᓇᖅᑕᕗᑦ (ᑐᓵᔨᑎᒍᑦ): 
ᑕᐃᒃᑯᐊ ᑐᓵᒍᑏᑦ ᓯᓚᑖᓃᑦᑐᑦ ᑕᐃᒪᐃᑦᑐᒥᒃ ᑐᓴᒍᑎᓂᒃ ᐱᒍᒪᒍᑦᓯ.  

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ 
ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 194 - 2(4): ᓯᔾᔭᒥ ᐊᑐᖅᑐᒃᓴᐃᑦ ᑎᑎᖅᑐᖅᑕᐅᕙᓪᓕᐊᕗ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᑲᑎᒪᔨᐅᖃᑎᒃᑲ. ᖁᕕᐊᓱᒃᐳᖓ 
ᑐᓴᖅᑎᑦᑎᔪᓐᓇᕋᒪ ᓄᓇᓕᖕᓂᒃ ᑕᐃᒪᓐᓇᐃᑦᑐᓂᒃ ᓄᓇᕗᒻᒥ ᓯᒡᔭᒥᐅᑕᐃᑦ ᐱᑦᔪᑎᒋᓪᓗᒋᑦ. ᑖᓐᓇ ᐆᒃᑑᑎᒋᔭᐅᔪᖅ 
ᐱᓕᕆᐊᕆᓯᒪᔭᖅᐳᑦ ᐃᒡᓗᓕᖕᒥᐅᓄᑦ ᐱᓕᕆᐊᕆᔭᐅᓯᒪᓕᖅᐳᖅ, ᐱᐊᓂᒃᑕᐅᓯᒪᓕᖅᐳᖅ ᐊᒻᒪᓗ ᐃᓄᓕᕆᔨᒃᑯᓐᓄᑦ 
ᑲᓇᑕᒥ ᐃᑲᔪᖅᑕᐅᓚᐅᖅᖢᑕ.  
 
ᑕᒪᒃᑯᐊ ᓯᒡᔭᒥᐅᑕᐃᑦ ᐃᒪᓐᓇ ᑲᑎᑦᑎᖃᑦᑕᕐᒪᑕ ᑐᑭᓯᒋᐊᕈᑎᒃᓴᓂᒃ ᐆᒪᔪᓂᒃ ᓇᓂᔭᐅᔪᓂᒃ ᑕᒫᓂ ᓄᓇᕘᑉ 
ᐃᒪᖓᓂᒃ. ᐊᒻᒪ ᖃᓄᖅ ᐊᑐᖅᑕᐅᖃᑦᑕᕐᒪᖔᑕ. ᐃᑲᔪᕈᑕᐅᔪᓐᓇᖅᖢᑎᒃ, ᐱᕙᓪᓕᐊᑎᑕᐅᓂᕐᒧᑦ, ᓴᐳᔾᔨᓂᕐᒧᓪᓗ 
ᐆᒪᔪᓂᒃ. ᑲᑎᑦᑎᖃᑦᑕᖅᐳᒍ ᑕᒪᒃᑯᓂᖓ ᑎᑎᖅᑲᓂᒃ ᐊᐱᖅᓱᖃᑦᑕᖅᖢᑕ ᑭᒃᑯᑐᐃᓐᓇᕐᓂᒃ ᐅᓂᒃᑳᕐᓂᓪᓗ. 
ᖃᐅᔨᓴᖅᖢᑕᓗ ᐊᒻᒪᓗ ᓄᓇᓐᖑᐊᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓱᓇᑐᐃᓐᓇᕐᓂᓪᓗ.  
 
ᑕᐃᒪᓐᓇ ᐱᓕᕆᖃᑎᒌᖃᑦᑕᖅᐳᖅ, ᐸᕐᓇᖃᑎᒌᒃᖢᑎᒃ ᓯᒡᔭᒥᐊᑕᐃᑦ. ᑕᐃᒪᓐᓇ ᓄᓇᕗᑦ ᑕᐃᒪᓐᓇᐃᑦᑐᓂᒃ 
ᑐᓴᕈᑎᖃᕆᐊᖃᖃᑦᑕᕐᒪᑕ ᓇᓗᓇᐃᔭᖅᑕᐅᓚᐅᖅᖢᑎᓪᓗ 2005-ᒥᑦ ᓄᓇᕘᒥᑦ ᐃᖃᓗᓕᕆᔨᒃᑯᑦ 
ᐸᕐᓇᒃᓯᒪᒍᑎᖏᓐᓂᑦ. 
 
ᐅᓪᓗᒥᒧᑦ ᑎᑭᓪᓗᒍ, ᑕᒪᓐᓇ ᐊᑲᐅᔪᒻᒪᕆᐅᕗᖅ ᐊᑐᖅᖢᒍ ᐊᒻᒪᓗᑕᐅᖅ ᑕᖅᑭᐅᓂᐊᖅᑐᒥᒃ ᐃᒡᓗᓕᖕᒧᐊᖅᓂᐊᖅᐳᑦ 
ᐃᖅᑲᓇᐃᔭᖅᑎᕗᑦ, ᑐᓴᕈᑎᒃᓴᖏᓐᓂᒃ ᑐᓴᖅᑎᑦᑎᒋᐊᖅᑐᕐᓗᑎᒃ ᑕᒪᓐᓇ ᐱᒋᐊᑲᓐᓂᕐᓂᐊᖅᐸᕗᑦ ᓄᓇᓕᖕᓄᑦ 
ᐊᕐᕌᒍᓂᒃ ᖃᐃᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑑ. ᑲᑎᒪᔾᔪᑎᒃᓴᑦᑕ ᐊᐃᑉᐹ, ᒥᓂᔅᑐᐃᑦ ᐅᖃᐅᓯᒃᓴᖏᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᐱᑕᖃᕈᓐᓃᐸᑦ. ᑲᑎᒪᔾᔪᑎᒃᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ, 
ᒪᓕᒐᓕᐅᖅᑎ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 468 - 2(4): ᐱᒃᑯᒋᔭᐅᓂᖓ ᔮᓐ Hᐃᒃᔅ (ᓯᒪᐃᓛᒃ) 
 
ᓯᒪᐃᓚᒃ: ᒪ’ᓇ ᐅᖃᖅᑏ, ᖃᒪᓂᖅᑐᐊᕐᒥᐅᓪᓗ ᐃᓚᒃᓯᕙᒃᑲ, ᐱᓗᐊᖅᑐᒥᒃ ᐊᑖᑕᒐ ᐃᑉᐸᒃᓵᓂ ᓴᓇᑦᑕᐃᓕᐊᕈᓯᕐᒥᑦ 
ᐃᓅᓕᕝᕕᒃᓯᐅᓚᐅᕐᒪᑦ, 76 ᐊᕐᕌᒍᖃᓕᖅᖢᓂ. 
 
>>ᐸᑦᑕᒃᑐᖅᑐᑦ 
 
ᒪ’ᓇ ᒪᓕᒐᓕᐅᖅᑎᐅᖃᑎᒃᑳ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑎᖓ ᐅᐱᒋᔪᒪᓪᓗᒍ ᔮᓐ ᕼᐃᒃᔅ. ᑖᓐᓇ 
ᐊᑦᑎᖅᑕᐅᓚᐅᕐᒪᑦ ᓄᓇᕘᒥᑦ ᐱᔅᓇᓯᓕᕆᑦᑎᐊᕐᓂᖓᓐᓄᑦ ᐊᕐᕌᒍᒧᑦ.  
 
ᐅᖃᖅᑏ, ᑖᒃᑯᐊ ᐱᔅᓇᓯᖃᖅᑐᑦ ᐃᓛᒃ, ᐃᓕᑕᕆᔭᐅᑦᑎᐊᓚᐅᖅᑐᑦ ᑕᖅᑭᐅᓚᐅᖅᑐᒥᑦ ᐃᓕᑕᕆᔭᐅᓚᐅᕐᒪᑕ  

ᓇᒥᑐᐃᓐᓇᖅ ᓄᓇᕘᒥᐅᑕᐅᔪᓂ ᑕᒪᒃᑯᐊ ᓲᕐᓗ ᐱᓕᕆᓯᒪᔪᑦ ᐊᔾᔨᐅᖏᑦᑐᓂᒃ 2007-ᒥᑦ ᐊᒻᒪᓗᑦᑕᐅᖅ 
ᐱᕚᓪᓕᕈᑎᖃᖅᓯᒪᔪᑦ ᓄᓇᓕᖕᓂᑦ ᐱᔅᓇᓯᖃᕐᓂᕐᒧᑦ. 
 
ᐅᖃᖅᑏ, ᔮᓐ ᕼᐃᒃᔅ ᖃᐅᔨᒪᔭᐅᓗᒃᑖᖅᑰᕐᒪᑦ ᑕᒡᕙᓂᒥᐅᑕᐅᔪᓄᑦ. ᑕᐃᒪᓐᓇ ᐆᒪᕐᕆᒃᑐᒻᒪᕆᐅᒻᒪᑦ ᓇᖕᒥᓂᖅ 
ᐱᓕᕆᕝᕕᖃᖅᖢᓂ. ᐊᖓᔪᖅᑳᕆᔭᐅᓚᐅᖅᖢᓂᓗ ᓄᓇᕘᒥᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓄ ᑖᓐᓇ 
ᐃᓚᒋᔭᐅᓪᓗᓂ ᔭᓯ ᐅᑦᓈᖅ ᓕᒥᑎᑦᑯᓐᓄᑦ ᐊᒻᒪᓗ ᑮᓇᐅᔭᓕᐅᕈᑕᐅᓪᓗᓂ ᖃᒪᓂᑦᑐᐊᕐᒥᑦ.  
 
ᖃᐅᔨᒪᓯᒪᓪᓗᒍᓗ ᔮᓐ ᐊᑯᓂᐅᓕᖅᑐᖅ, ᐊᒃᓱᕈᑦᑎᐊᖃᑦᑕᖅᖢᓂᓗ ᑲᔪᓯᑦᑎᐊᖃᑦᑕᖅᖢᓂᓗ. ᓄᓇᓕᖕᓂᑦ, 
ᓄᓇᕘᒥᓪᓗ ᐃᒪᓐᓇ ᐋᓐᓂᐊᖃᕐᓇᖏᑦᑐᒥᒃ ᒪᑭᑕᑦᓯᐊᖅᑐᒥᒃ ᐃᒪᓐᓇ ᑲᔪᓯᑦᑎᐊᖁᔨᖃᑦᑕᕐᒪᑦ ᐊᑐᕐᓂᐊᖅᑕᑦᑎᓐᓂᒃ. 
ᐊᖃᒍ ᐅᖃᖅᑏ, ᑕᐃᒪ ᐃᖅᑲᓇᐃᔭᖅᑎᑦ ᔭᓯ ᐅᑦᓈᖅᒥ ᐱᖃᑎᒋᓪᓗᒋᑦ ᐅᐱᒋᔪᒪᔭᕋ ᔮᓐ ᕼᐃᒃᔅ, 
ᐃᓕᓴᕆᔭᐅᔾᔪᓯᐊᓚᐅᕐᒪᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᒪᐃᓛᒃ. ᑲᑎᒪᔾᔪᑎᒃᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ 
ᐊᕐᕕᐊᓄᑦ, ᒪᓕᒐᓕᐅᖅᑎ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 469 - 2(4): ᐃᓱᒫᓘᑕᐅᓂᖓ ᐅᖅᓱᐊᓘᑉ ᐊᑭᑦᑐᖅᐸᓪᓕᐊᓂᖓ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐃᓱᒫᓗᖕᓇᖅᑐᖅ ᐅᖃᐅᓯᕆᒐᓛᓐᓂᐊᕋᒃᑯ ᒫᓐᓇ ᐅᓪᓛᖅ. 
ᓂᑯᕕᔾᔪᑎᖃᖅᑐᖓ ᑕᒪᒃᑯᓂᖓ ᐃᓱᒫᓘᑕᐅᓗᐊᖅᑐᓂᒃ ᑕᒫᓂ ᓄᓇᕘᒥᑦ, ᐊᕐᕕᐊᓂᑦ ᐱᓗᐊᓐᖑᐊᖅᖢᓂ. ᑕᐃᑲᓂ 
ᓄᓇᑦᑎᓐᓂᑦ ᐅᖅᓱᐊᓘᑉ ᐊᑭᖓ ᐊᕐᕌᒍᑕᒫᑦᑎᐊᖅ ᓇᓗᓇᐃᖅᓯᒪᓪᓗᓂ ᐊᑭᑦᑐᖅᐸᓪᓕᐊᔪᐋᓗᑐᐃᓐᓇᐅᖕᒪᑦ. 
 
ᐊᒻᒪᓗ ᑕᒪᓐᓇ ᐱᓪᓗᒍ ᓇᓗᓇᓐᖏᖦᖢᓂᓗ ᑕᒪᒃᑯᐊ ᐃᓄᐃᑦ ᑎᕖᖃᓕᖅᖢᑎᓪᓗ ᓈᓚᐅᑎᖃᓕᖅᖢᑎᓪᓗ 
ᓯᓚᕐᔪᐊᑉ ᑲᐃᕙᓪᓚᐃᖅᖢᒍ ᑐᓵᖏᓐᓇᖃᑦᑕᓕᕐᒪᑕ ᑕᒪᑐᒥᖓ ᐅᖅᓱᒥᒃ ᐊᑭᑦᑐᖅᐸᓪᓕᐊᔪᒥᑦ. ᑕᒪᓐᓇ 
ᐱᔾᔪᑎᒋᓪᓗᒍ, ᐊᖏᕐᕋᓖᑦ ᓇᖕᒥᓂᖅ ᐃᓱᒫᓗᒃᐸᒃᑐᑐᖃᐅᓕᕐᒪᑕ ᐊᒻᒪᓗ ᐊᕐᕌᒍᒥᑦ ᐅᖓᓪᓕᕐᒥᑦ 
ᓇᓗᓇᓐᖏᓗᐊᓐᖑᐊᖅᑐᒥᓪᓕ ᓈᒪᐅᑎᑦᑎᐊᖃᑦᑕᕈᓐᓃᓚᐅᕐᒪᑕ ᐊᖏᕐᕋᖏᑕ ᐅᖅᑯᒃᓴᐅᑎᒃᓴᖏᑦ 
ᐅᖅᓱᖃᕆᐊᖃᕐᓂᖓ ᐱᓪᓗᒍ. 
 
ᐅᖃᖅᑎᑦᑎᔩ, ᑕᒪᓐᓇ ᐃᓱᒫᓗᖕᓇᕐᒪᑦ ᑮᓇᐅᔭᓕᐅᓗᐊᓐᖏᑦᑐᑯᓘᒻᒪᑕ ᐃᓚᖏᑦ ᐅᖅᓱᒧᑦ ᓂᕿᒃᓴᒧᓪᓗ 
ᓈᒻᒪᐅᑎᑦᑎᐊᖃᑦᑕᕈᓐᓃᕐᒪᑕᓘᓐᓃᑦ. ᐱᓗᐊᕆᐊᒃᑲᓐᓂᖅᑐᒥᒃ ᓲᕐᓗ ᓂᕆᐅᓇᖅᑑᔭᓕᕐᒪᒡᒎᖅ. ᐅᖅᓱᖅ 
ᐊᑭᑦᑐᕆᐊᕐᓗᓂ ᑭᓯᐊᓂᐅᔪᒫᓕᕐᓂᖓᓂᒃ. ᐊᒻᒪᓗ ᐃᓱᒫᓗᓕᕆᐊᒃᑲᓐᓂᖅᖢᑎᒃ ᐃᓕᓐᓂᐊᖅᑐᖁᑎᓖᑦ 
ᐅᖃᑦᑎᐊᖅᑐᒥᒃ ᐊᓂᔭᕆᐊᖃᖃᑦᑕᕐᓂᐊᕐᒥᔪᑦ ᐅᑭᐅᒃᑯᑦ.  
 
ᖃᓄᑐᐃᓐᓇᖅ ᑕᒪᒃᑯᐊ ᐃᓱᒫᓘᑏᑦ ᑲᑎᖅᓱᖅᐸᓪᓕᐊᑐᐃᓐᓇᓕᕐᒪᑕ ᐊᖓᔪᖅᑳᖑᔪᓂᒃ ᑕᒫᓂ ᓄᓇᑦᑎᓐᓂᒃ 
ᐊᕐᕕᐊᓂᑦ ᐱᓗᐊᓐᖑᐊᖅᑑᔭᖅᖢᓂ ᐊᒥᓱᐋᓗᒻᒪᑕ ᐃᓄᐃᑦ ᐊᒻᒪᓗ ᐊᖏᕐᕋᖃᖅᑐᑦ ᓇᖕᒥᓂᖅ. 
 
ᐅᖃᖅᑎᑦᑎᔩ, ᑖᓐᓇ ᒐᕙᒪᒋᔭᕗᓂᓛᒃ ᒫᓐᓇ ᓇᓗᓇᓐᖏᑦᑐᒥᒃ ᐅᖃᖅᓯᒪᔪᖅ ᐃᓐᓇᐃᑦ ᐅᖅᓱᒧᑦ 
ᐃᑲᔪᖅᑕᐅᔾᔪᑎᒃᓴᒥᑦ ᐋᖅᑭᒃᓯᒪᑦᑎᐊᖅᑐᑦ ᑕᒪᓐᓇ ᑮᓇᐅᔭᓕᐅᕐᓂᖓ ᓲᖃᐃᒻᒪ ᐃᓱᒪᑕᐅᒋᓪᓗᓂ ᐋᖅᑭᒍᑎᒋᓪᓗᒍᓗ 
ᐱᔪᓐᓇᖅᑎᑕᐅᓂᐊᕐᒪᖔᑖ. ᑭᓯᐊᓂ ᑕᐃᒪᓐᓇᐃᑦᑐᐃᓐᓈᓘᖏᒻᒪᑕ ᐃᓐᓇᐃᓐᓈᓗᒐᑎᓪᓗ. ᐃᓐᓇᐃᓐᓈᓗᒐᑎᓪᓗ 
ᑕᒪᒃᑯᐊ ᐃᒡᓗᓖᑦ ᓇᖕᒥᓂᖅ ᑮᓇᐅᔭᓕᐊᕌᕐᔪᕈᓗᖕᒥᓄᑦ ᐅᖅᓴᖃᕋᓱᒋᐊᖃᓕᖃᑦᑕᖅᖢᑎᑦ, 
ᐊᒃᓱᕈᓕᖅᐸᓪᓕᐊᑐᐃᓐᓇᑦᑎᐊᓕᕐᒪᑕ. ᐅᖃᖅᑎᑦᑎᔩ, ᑖᒃᑯᐊ ᑕᐃᒪᓐᓇᐃᑦᑑᑎᓪᓗᒍ ᒐᕙᒪᕗᑦ ᐅᑯᐊ 
ᐃᓱᒪᒃᓴᖅᓯᐅᕆᐊᖃᒃᑲᓐᓂᕆᐊᖃᓪᓚᕆᓕᖅᑰᕐᒪᑕ ᓱᓇᒃᑲᓐᓂᕐᒧᑦ ᐅᖁᖅᓴᐅᑎᒃᓴᒧᑦ ᐅᖅᓱᒃᓴᓂᑦ 
ᓇᓗᓇᐃᖅᓯᓯᒪᒃᑲᓐᓂᕆᐊᖃᕐᓂᕐᒧᑦ ᐱᓕᕆᔭᕆᐊᖃᒃᑲᓐᓂᓕᖅᑰᕐᒪᑕ. ᓱᓇᑐᐃᓐᓇᐃᑦ ᒪᑯᐊ ᓇᐹᖅᑐᐃᓪᓗ ᐃᓚᖏᑦ 
ᐅᖓᓯᓗᐊᓐᖏᑦᑐᑦ ᓇᐹᖅᑐᓂᑦ ᑕᒫᓂ ᓄᓇᕘᑉ ᐃᓗᐊᓂ, ᐅᕝᕙᓘᓐᓃᑦ ᐊᐅᒫᓗᐃᓂᕋᖅᑕᐅᔪᐃᑦ, ᖃᓄᑐᐃᓐᓇᖅ 
ᒪᑯᐊ ᐊᓯᖏᑦ ᐅᖅᓱᑐᐃᓐᓇᐅᓐᖏᑦᑐᓂᑦ ᐅᖅᑯᖅᓴᐅᑎᒃᓴᓂᑦ ᐃᓱᒪᒃᓴᖅᓯᐅᕆᐊᖃᖃᑕᐅᓕᖅᑰᕐᒪᑕ, ᐊᒻᒪᓗ 
ᓇᓗᓇᐃᖅᑕᐅᔭᕆᐊᖃᕐᓂᖏᓐᓂᒃ ᐃᑲᔪᓕᕐᓗᑎᑦ. ᑕᒪᓐᓇ ᓂᓪᓕᕈᑎᒋᕙᕋ, ᐅᖃᖅᑎᑦᑎᔩ, ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ, ᑭᒡᒐᑐᖅᑐᖅ ᖁᕐᓗᖅᑑᒧᑦ, 
ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒃᓴᖃᖅᑐᖓ ᒐᕙᒪᐅᖃᑎᒌᑦᑐᓕᕆᔨᒃᑯᑦ... 
 
ᐅᖃᖅᑎ: ᒪᒥᐊᓇᖅ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ, ᑲᑎᒪᔾᔪᑎᒃᓴᑦᑕ ᐊᓯᐊᓅᕈᑦᑕ ᐊᐱᖅᓱᕈᓐᓇᖅᑎᓐᓂᐊᖅᑲᒋᑦ. 
ᒫᓐᓇ ᑲᑎᒪᔾᔪᑎᒃᓴᕗᑦ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐱᑕᖃᒃᑲᓐᓂᓐᖏᑉᐸᑦ ᑭᒡᒐᑐᖅᑐᖅ 
ᑕᓯᐅᔭᕐᔪᐊᒧᑦ, ᒪᓕᒐᓕᐅᖅᑎ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 470 - 2(4): ᓯᓚᖅᔪᐊᕐᒥ ᐅᖅᓱᐊᓘᑉ ᐊᑭᑦᑐᖅᐸᓪᓕᐊᓂᖓ ᐊᑦᑐᐃᓂᕆᔭᖓ 

ᒥᑭᔫᑎᓂᑦ ᓄᓇᓕᓐᓄᑦ ᓄᓇᕘᒥ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᔅᓯᔩ. ᑕᐃᒃᑯᐊ ᓴᓂᑭᓗᐊᕐᒥᐅᑦ ᐅᓪᓗᒥ ᐃᓅᓕᕐᕕᓯᔭᐅᖃᑎᒃᑯᑭᑦ ᐅᐱᒋᕙᒃᑲ, ᐊᒻᒪ.... 
 
>>ᐸᑦᑕᑐᖅᑐᑦ 
 
ᐅᖃᖅᑎᔅᓯᔩ, ᐅᐱᒍᓱᑉᐳᖓ ᐊᒻᒪ ᖃᐅᔨᒪᔪᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑕᐃᑦᓱᒪᓂ ᒥᓂᔅᑕᐅᓚᐅᖅᓯᒪᒐᒪ 
ᐅᖅᓱᐊᓗᓕᕆᓂᕐᒧᑦ, ᐊᒻᒪ ᐅᐱᒍᓱᑉᐸᑉᐳᖓ ᐅᓪᓛᑕᒫᑦ ᑐᐸᒐᒪ ᑕᐃᒃᑯᓄᖓ ᒥᓂᔅᑕᐅᒍᓐᓃᕋᒪ. 
 
>>ᐃᓪᓚᖅᑐᑦ 
 
ᐅᖃᖅᑎᔅᓯᔩ, ᖃᐅᔨᒪᒐᑦᑕ ᑕᒪᓐᓇ ᐅᖅᓱᐊᓘᑉ ᐊᑭᖓ ᑕᒫᓂ ᓄᓇᕐᔪᐊᑎᓐᓂ ᐊᑭᑦᑐᐸᓪᓕᐊᒪᑦ, ᑕᒪᒃᑯᐊᓗ 
ᒑᓴᓖᕐᓗ ᐊᒻᒪ ᐅᖅᓱᐊᓗᐃᑦ ᐃᓱᒫᓘᑎᒋᔭᐅᒻᒪᑕ ᓂᕈᐊᖅᑎᒋᓯᒪᔭᑦᑎᓐᓄᑦ. ᑖᒃᑯᐊ ᒐᕙᒪᒃᑯᑦ ᑕᒪᑦᓱᒥᖓ 
ᐅᖅᓱᐊᓗᒻᒥᒃ ᓂᐅᕕᕆᐊᖃᖅᐸᑎᓪᓗᒋᑦ. 
 
(ᑐᓵᔨ ᓄᖅᑲᖅᐳᖅ) ᐅᖅᑲᖅᑏ, ᑖᒃᑯᐊ ᒐᕙᒪᒃᑯᑦ ᐱᖓᓱᓂᑦ ᓂᕈᐊᕈᓐᓇᖃᑦᑕᕐᒪᑕ ᑕᐃᒪᓐᓇ ᓂᐅᕕᖅᓱᑎᑦ. 
ᑕᐃᒪᓐᓇ ᐊᑭᑦᑐᕆᐊᖅᑎᑦᑎᒍᓐᓇᖅᑐᑎᑦ ᐅᖅᓱᐊᓘᑉ ᐊᑭᖏᓐᓂᑦ ᐊᑭᓕᐅᑕᐅᒋᐊᖃᖅᑐᓄᑦ ᑭᒃᑯᑐᐃᓐᓇᕐᓄᑦ, 
ᑕᐃᒪᓐᓇᐃᑦᑐᐃᓐᓇᕐᓗᒋᓪᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓂᑦ ᒐᕙᒪᒃᑯᑦ ᐱᓕᕆᐊᕆᔭᖏᓐᓂᑦ ᓇᑲᑎᕆᓗᑎᑦ. ᑕᒪᒃᑯᐊ 
ᐊᒃᓱᕈᕐᓇᖅᑑᒐᓗᐊᖅᑐᑎᑦ. 
 
ᑖᒃᑯᐊ ᒥᑭᔫᑕᐅᓂᖅᓴᓂᑦ ᓄᓇᓕᓐᓂᒥᐅᑕᐃᑦ ᐃᓄᒋᐊᓐᖏᓐᓂᖅᓴᓂᑦ ᑕᐃᒪᓐᓇ ᐃᑲᔪᖅᑕᐅᖃᑦᑕᕐᒪᑕ ᒐᕙᒪᒃᑯᓐᓂᑦ 
ᐃᓱᒪᓕᐅᕈᑎᒋᔭᖏᓐᓂᓪᓗ, ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᒐᕙᒪᒃᑯᑦ ᑕᑯᓐᓇᑦᑎᐊᕆᐊᖃᖅᐳᑦ ᑕᒪᒃᑯᓂᓐᖓ 
ᐅᖅᓱᐊᓗᐃᑦ ᐊᑭᖏᓐᓂᑦ. ᓴᓂᑭᓗᐊᕐᒥ ᐊᒥᓲᓗᐊᖃᖅᑕᓐᖏᒻᒪᑕ ᐊᖏᔫᑎᓂᑦ ᓄᓇᓯᐅᑎᓂᑦ, ᖃᒧᑕᐅᔭᓂᑦ ᐊᒻᒪ 
ᕼᐋᓐᓇᓂᑦ ᐊᑐᕐᓂᖅᓴᐅᖃᑦᑕᕐᒪᑕ ᐊᖑᓇᓱᐊᖅᑐᑎᑦ. 
 
ᑕᐃᒪ ᐱᓕᕆᖃᑎᒌᑦᑎᐊᕆᐊᖃᖅᐳᒍᑦ, ᐃᑲᔫᑎᑖᖃᑦᑕᕈᓐᓇᖁᓪᓗᒋᑦ ᒑᓴᓖᑦ ᓄᓇᓯᐅᑎᓄᑦ ᐊᖏᔪᓄᑦ. 
ᑕᐃᒪᓐᓇᐃᑎᓪᓗᒍ ᑐᓴᖃᑦᑕᕋᑦᑕ ᑕᒪᒃᑯᐊ ᓄᓇᓯᐅᑎᑦ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ ᐱᔾᔪᑎᒋᔭᐅᖃᑦᑕᕐᒪᑕ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 471 - 2(4): ᑲᓇᑕᓕᒫᒥ ᐳᓚᕋᖅᑐᓕᕆᓂᐅᑉ ᐱᓇᓱᐊᕈᓯᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᒻᒥ ᔫᓂ 2, 
2008 ᐊᕐᕌᒍᕆᔭᑦᑎᓐᓂ ᑲᓇᑕᓕᒫᒥ ᐳᓚᕋᑦᑐᓕᕆᓂᕐᒧᑦ ᐱᓇᓱᐊᕈᓯᕆᔭᐅᓂᐊᕐᒪᑦ.  
 
ᐅᖃᖅᑏ, ᐳᓛᕆᐊᕈᓐᓇᓚᐅᕋᒃᑯ ᐸᓐᓂᖅᑑᑉ ᓄᕐᖑᐊᓂ ᑕᐃᑲᓃᓚᐅᕋᒪ ᕿᓚᒻᒥᓪᓚᑯᓗᒃ, ᐊᒃᓱᐊᓗᒃ 
ᑲᔾᔮᕆᓈᖅᓯᓚᐅᕋᒃᑭᑦ ᑕᐃᒃᑯᐊ ᖃᖅᑲᖏᓪᓗ ᑲᔾᔮᕐᓇᖅᑐᐊᓘᓪᓗᑎᑦ, ᐊᒻᒪ ᑐᓐᖓᓇᖅᑐᑎᑦ. ᐸᓐᓂᖅᑑᕐᒧᑦ 
ᑭᓇᒃᑯᓕᒫᑦ ᐳᓛᕆᐊᖁᔭᒃᑲ.  
 
>>ᐸᑦᑕᑐᖅᑐᑦ 
 
ᓄᓇᕗᑦ ᐅᓄᖅᑐᐊᓗᓐᓂᑦ ᑲᒪᓇᖅᑐᖃᐅᕐᒪᑦ ᓄᓇᕐᔪᐊᕐᒥ ᐊᓯᖏᓐᓂ ᓄᓇᓂᑦ ᓇᓂᔭᐅᔪᓐᓇᓐᖏᑦᑐᑦ. ᐃᒪᖅᐳᑦ 
ᓄᓇᕗᓪᓗ ᓂᕐᔪᑎᕗᓪᓗ ᐊᒃᓱᐊᓗᒃ ᐱᐅᒋᔭᐅᒻᒪᑦ ᓄᓇᕐᔪᐊᕐᒥ.  
 
ᐅᖅᑲᖅᑏ ᖁᕕᐊᓱᒃᑐᖓ ᒫᓐᓇ ᐅᖃᕆᐊᒃᓴᖅ ᕿᖓᐅᒻᒥ ᑕᐃᓐᓇ ᐳᓚᕋᖅᑎᓄᑦ ᐅᐸᒃᑕᐅᕙᒃᑐᖅ “ᐳᕌᑐ ᐳᕇᓐ” 
ᐊᐅᓪᓚᖅᑎᓄᑦ ᓇᓗᓇᐃᒃᑯᑎᒧᑦ ᐃᓕᔭᐅᓚᐅᕐᒪᑦ 100-ᖏᓐᓃᑐᒡᒎᖅ ᓯᕗᓪᓕᖅᐹᑦ ᐅᐸᑦᑕᐅᔪᒪᓲᑦ. ᓄᓇᖅᔪᐊᕐᒥ 
ᑖᓐᓇ ᐱᕕᔾᔪᐊᕌᓘᒻᒪᑦ. 
 
ᐅᖃᖅᑏ, ᑖᓐᓇ ᐳᓚᕋᖅᑐᓕᕆᓂᖅ ᑲᓇᑕᒥ $70 ᐱᓕᐊᓐᓂᒃ ᑮᓇᐅᔾᔭᔅᓴᖃᑦᑕᕐᒪᑕ. ᐊᕐᕌᒎᑕᒫᑦ ᓄᓇᕗᒥ 
ᒥᒃᓴᐅᓴᔅᓯᔪᑦ ᐊᑐᖃᑦᑕᕋᓱᒋᔪᑦ $30 ᒥᓕᐊᓐᓂᒃ ᐊᕐᕌᒎᑕᒫᑦ ᑮᓇᐅᔭᓕᐅᕈᑎᖃᕋᓱᒃᖢᑎᒃ ᐊᒻᒪ ᐅᓄᑲᓪᓚᒃᑐᓂᒃ 
ᐃᖅᑲᓇᐃᔮᓴᓂᒃ ᓴᖅᑭᑦᑎᓗᑎᒃ. 
 
ᐅᖃᖅᑏᑦ, ᐳᓚᕋᖅᑐᓕᕆᔨᕗᑦ ᓄᓇᕗᑦ Tourism, ᑖᒃᑯᐊ ᐳᓚᕋᖅᑐᓕᕆᔨᒃᑯᑦ ᐃᑲᔪᖅᑐᐃᖃᑦᑕᕐᒪᑕ ᓄᓇᖅᔪᐊᕐᒥ 
ᓂᐅᕐᕈᑕᐅᖃᑦᑕᖅᑐᓂᒃ ᐱᔨᑦᑎᕋᐅᑕᐅᔪᓂᓪᓗ ᐳᓚᕋᖅᑐᓕᕆᓂᕐᒧᑦ ᓄᓇᕗᒥ. ᑕᒪᒃᑯᐊ ᑭᓪᓕᖃᐅᒻᒪᑕ 
ᐱᓕᕆᔾᔪᑎᒋᔭᖏᓂᑦ 12-ᖑᔪᓂᓪᓗ ᑮᓇᐅᔭᖃᑦᑎᐊᖅᑐᓂᒃ ᑲᑐᔾᔨᖃᑎᒌᖏᓐᓂᒃ ᐊᑭᑦᑐᕋᐅᑎᖃᑎᖃᖃᑦᑕᖅᑐᑎᒃ 
ᐳᓚᕆᐊᖅᑕᐅᔪᒪᓪᓗᑎᒃ. ᑕᒪᓐᓇ ᐊᒃᓱᕈᓐᓇᖅᑑᖃᑦᑕᕐᒪᑦ, ᐃᑲᔪᖅᑐᖅᑕᐅᑦᑎᐊᕆᐊᓖᑦ ᒐᕙᒪᑦᑎᓐᓄᑦ. 
 
ᐅᖃᖅᑏ, ᐱᕙᓪᓕᐊᔪᓕᕆᔨᒃᑯᑦ 2008-09-ᒥ ᐊᑐᕈᒫᑕᖏᓐᓂᒃ ᑮᓇᐅᔭᖅᑐᕈᑕᐅᔪᑦ ᑕᐃᒃᑯᐊ ᑎᒥᐅᔪᑦ ᓄᓇᕗᒥ 
ᐳᓚᕋᖅᑐᓕᕆᔨᒃᑯᑦ ᐱᑕᖃᔾᔮᕈᓐᓃᕐᒪᑦ ᐃᖅᑯᓪᓕᐅᑕᐅᓯᒪᔪᓐᓃᕐᒪᑦ ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ ᓄᓇᕗᒥ 
ᖃᕋᓴᐅᔭᓕᕆᔨᒃᑯᑦ ᓄᓇᕗᒥ ᐱᕙᓪᓕᐊᑎᑦᓯᓂᕐᒧᑦ ᑲᑐᔾᔨᖃᑎᒌᑦ, ᓄᓇᕗᒥᓗ ᓴᓇᔩᑦ ᐊᒡᒐᒻᒧᑦ ᑲᑐᔾᔨᖃᑎᒌᖏᑦ 
ᓇᓗᓇᐃᖅᑕᐅᓯᒪᑦᑎᐊᖅᑑᒐᓗᐊᑦ ᐊᑐᕈᒫᖅᑐᓂᒃ. ᓄᓇᕗᒥ ᐳᓚᕋᖅᑐᓕᕆᓂᕐᒥᒃ ᑭᖑᕝᕕᖅᑕᐅᓪᓗᓂ 
ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᑎᑦᑎᔾᔪᑎᓄᑦ ᐱᓕᕆᐊᖅ. 
 
ᐅᖃᖅᑏ, ᑭᖑᓂᑦᑎᓐᓂ ᐊᕐᕌᒎᓂᒃ ᐊᑐᕈᒫᖅᑐᓂᒃ ᐱᕙᓪᓕᐊᔪᓕᕆᔨᒃᑯᑦ ᓇᓗᓇᐃᖅᓯᑦᑎᐊᖃᑦᑕᓚᐅᕋᓗᐊᕐᒪᑕ 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑐᓂᔭᐅᓂᐊᖅᑎᓪᓗᒋᑦ ᑎᒥᐅᔪᓂᒃ ᐱᓕᕆᕕᒻᒥᒃ $2,175,000-ᓂᑦ ᐊᕐᕌᒎᑕᒫᑦ 
ᑮᓇᐅᔭᖅᑖᖅᑎᑕᐅᖃᑦᑕᖅᖢᑎᒃ.  
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᕋᒪ ᐱᔭᕇᕈᒪᓪᓗᒍ ᐅᖃᐅᓯᒃᓴᕋ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᒍ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᑦ? ᐋᒡᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ, ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑏᑦ.  
 
ᐅᖃᖅᑏ, ᑕᒪᓐᓇ ᐃᓱᒫᓘᑎᒋᓕᕋᒃᑯᑦ ᐊᓯᔾᔨᖅᑕᐅᔪᖅ ᓄᓇᕘᑦ ᒐᕙᒪᒃᑯᖏᑦ ᓄᓇᕗᑦ ᐳᓚᕋᖅᑐᓕᕆᓂᕐᒧᑦ 
ᐃᑲᔪᖅᑐᐃᖏᒻᒪᑕ. ᓲᕐᓗ ᑎᒥᖁᑎᒋᔭᐅᓗᓂ ᑮᓇᐅᔭᖃᑦᑎᑕᐅᓗᓂ. ᒐᕙᒪᒃᑯᖃᐃ ᐊᓯᖔᖓᓂᒃ 
ᑮᓇᐅᔭᖅᑐᕈᑎᔅᓴᓄᑦ ᐃᓕᓯᖃᑦᑕᕐᓂᐊᓕᖅᐸᑦ ᐳᓚᕋᖅᑐᓕᕆᓂᕐᒧᑦ ᐊᐅᓚᑕᐅᔪᑦ ᑕᒪᒃᑯᐊ ᐱᒻᒪᕆᐅᒻᒪᑕ 
ᒐᕙᒪᒃᑯᓐᓂᒃ ᐃᑲᔪᖅᑕᐅᔭᕆᐊᖃᒻᒪᑕ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐋᕼᐊᐃᓪᓛᒃ. 
 
ᐲᑕᓴᓐ (ᑐᓵᔨᑎᒍᑦ): ᓄᓇᕗᒻᒧᑦ ᐳᓚᕋᖅᑐᓕᕆᓂᖅ. ᐃᑲᔪᖅᑐᖅᑕᐅᑦᑎᐊᕆᐊᓖᑦ 
ᐊᑭᑦᑐᕋᐅᑎᖃᖃᑦᑕᕈᓐᓇᓂᐊᕐᖓᑕ ᑲᓇᑕᒥ ᐊᒻᒪ ᓄᓇᖅᔪᐊᕐᒥ. ᓄᓇᕗᒻᒧᑦ ᐳᓛᕆᐊᖃᑦᑕᖁᓪᓗᒋᑦ.  
 
ᐅᑉᐱᕈᓱᒃᑐᖓ ᓄᓇᕗᒻᒥ ᐳᓚᕋᖅᑐᓕᕆᓂᖅ ᐃᑲᔪᖅᑐᐃᔪᓐᓇᕋᓱᒋᓪᓗᒍ ᐅᕙᑦᑎᓐᓂᒃ ᐱᕙᓪᓕᐊᑎᑦᑎᓇᓱᒃᑎᓪᓗᒋᑦ 
ᑮᓇᐅᔭᓕᐅᕈᑎᒋᒐᓱᐊᖅᑕᑎᓐᓂᒃ. 
 
ᐅᖃᖅᑏ, ᓈᒻᒪᓯᑉᐸᑦ ᑕᒪᓐᓇ ᒥᓂᔅᑕᒧᑦ ᐊᐱᖅᓲᑎᒋᓂᐊᕋᒃᑲᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᑲᑎᒪᒡᔪᑎᔅᓴᑦᑕ ᐱᖓᔪᐊ, ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 
ᐱᑕᖃᕈᓐᓃᖅᑲᑦ. ᑭᒡᒐᑐᖅᑐᖅ ᓇᑦᑎᓕᒻᒧᑦ, ᒪᓕᒐᓕᐅᖅᑎ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 472 - 2(4): ᕿᑎᕐᒥᐅᓂ ᓇᒻᒥᓂᖃᖅᑐᑦ ᑲᑐᔾᔨᖃᑎᒌᖓᑦ 

ᑲᑎᒪᒋᐊᓐᖓᕐᓂᖓᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᐅᖃᐅᓯᔅᓴᕋᑦᑕᐅᖅ 
ᐅᖃᐅᓯᕆᓚᐅᖏᓂᓐᓂ, ᔩᓐ ᑯᓱᒐᖅ, ᑲᖏᖅᖠᓂᕐᒥᐅᑕᖅ ᓇᓪᓕᐅᑎᑦᑎᐊᖁᔭᕋ ᐅᓪᓗᒥ. ᔩᓐ ᑐᓵᒍᕕᑦ. 
 
ᒪᓕᒐᓕᐅᖅᑏᑦ ᐅᖃᐅᓯᕆᔭᖏᑦ ᑖᒃᑯᐊ ᕿᑎᕐᒥᐅᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓇᒻᒥᓂᖃᑦᑐᓄᑦ ᑕᐃᒃᑯᓄᖓ 
ᐅᐱᒋᔪᒪᔭᒃᑲ. ᑕᐃᒃᑯᐊ ᐃᓚᐅᓚᐅᖅᑐᑦ ᐅᐱᒋᔪᒪᔭᒃᑲ ᑲᑎᒪᑎᓪᓗᒋᑦ ᐅᖅᓱᖅᑑᕐᒥ, ᐋᖅᑭᒃᓱᐃᓇᓱᒃᑎᓪᓗᒋᑦ 
ᕿᑎᕐᒥᐅᓂ ᓇᒻᒥᓂᖃᑦᑐᑦ ᑲᑎᔾᔨᖃᑎᒌᖏᓐᓂ ᐅᐱᓐᖔᖑᔪᖅ, ᑕᐃᒃᑯᐊ ᐅᐃᐅᓪᑳᑦᔅ, ᑯᕆᔅᑏᓐ ᓚᐃᐅᓪ, 
ᑮᓴᑦᑎᐊᕐᒥᐅᑦ ᑕᐃᒃᑯᐊ ᑲᑎᒪᖃᑕᐅᓚᐅᕐᒪᑕ ᑕᐃᑲᓂ.  
 
ᐅᐱᒍᓱᑦᑎᐊᕐᓚᐅᖅᑐᖓ ᐅᖃᐅᓯᕆᑎᓪᓗᑎᒍ ᑕᒪᓐᓇ ᐱᒻᒪᕆᐅᓂᖓ ᑲᑐᔾᔨᖃᑎᒋᔭᕆᐊᖃᕐᓂᐊᖅᑐᒍᑦ 
ᓇᒻᒥᓂᕆᔭᐅᔪᓂᒃ ᐊᒃᑐᖅᑕᐅᓯᒪᔪᓂᒃ ᕿᑎᕐᒥᐅᓂ. ᐱᓗᐊᖅᑐᒥᒃ ᐊᒃᑐᐃᓂᕆᔭᖏᑦ ᐃᓱᒪᓕᐅᕈᑕᐅᔪᑦ ᓄᓇᖅᔪᐊᕐᒥ  

ᐊᒃᑐᐃᓂᐊᖅᑎᓪᓗᒍ ᓇᒻᒥᓂᖅ ᐱᓕᕆᕝᕕᒋᔭᐅᔪᓄᑦ.  ᐆᑦᑑᑎᒋᓗᒍ, ᑕᐃᓐᓇ ᐅᖅᓱᐊᓗᒃ ᐊᑭᖓ 
ᐊᑭᑦᑐᐸᓪᓕᐊᓂᖓ ᐅᑭᐅᑦᑕᖅᑐᒥ. ᐊᒃᓱᐊᓗᒃ ᐊᒃᑐᐃᓂᖃᒻᒪᑦ ᓇᒻᒥᓂᖅ ᐱᓕᕆᕕᖃᑦᑐᓂᒃ, ᐃᓪᓗᓕᐅᖅᑎᐅᔪᓂᓪᓗ 
ᐊᓯᖏᓐᓄᓪᓗ.  
 
ᐊᒻᒪᓗᒃᑕᐅᖅ ᒫᓐᓇ ᐅᐱᒋᔪᒪᔭᒃᑲ ᐃᓚᒌᓄᑦ ᑕᐃᒃᑯᓄᖓ ᓴᖅᑭᑎᑦᑎᓯᒪᓕᕐᒪᑕ ᕿᑎᕐᒥᐅᓂᒃ ᑲᑐᔾᔨᖃᑎᒌᖏᓐᓂ 
ᓇᒻᒥᓂᖃᑦᑐᓄᑦ ᑕᐃᒃᑯᐊ ᓯᑖᓐ ᐃᓚᐅᓕᕐᓂᐊᕐᒪᑦ ᓄᓇᕗᒻᒥᒎᖅ ᑕᐃᒃᑯᐊ ᓇᒻᒥᓂᖅ ᐱᓕᕆᕝᕕᖃᑦᑐᑦ ᓄᓇᕗᒻᒥ 
ᓴᖅᑭᑕᐅᓂᐊᕐᓕᕐᒪᑕ ᑲᑐᔾᔨᖃᑎᒌᖑᔪᑦ ᐅᐱᒋᕙᒃᑲ.  
 
ᐊᕐᕌᓂᓂᒃ ᑕᒪᑐᒧᖓᓕᕆᓯᒪᓕᕐᒪᑕ ᒫᓐᖓᑦ ᖁᔭᓕᔪᒪᔪᖓ ᕿᑭᑦᑖᓗᒻᒥ ᓇᒻᒥᓂᖃᑦᑏᑦ ᑲᑐᔾᔨᖃᑎᒌᖏᓐᓄᑦ 
ᐋᖅᑭᒃᓱᐃᑎᓪᓗᒋᑦ ᑖᒃᑯᓂᖓ ᑎᒥᐅᔪᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᒡᓘᒃᑲᖅ. ᑲᑎᒪᒡᔪᑎᔅᓴᑦᑕ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᑲᑎᒪᒡᔪᑎᔅᓴᑦᑕ ᑎᓴᒪᖓᑦ, ᑭᐅᔾᔪᑏ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, ᒪᓕᒐᓕᐅᖅᑎ 
ᐹᓇᐸᔅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 586 - 2(4): ᓄᖅᑲᖓᑎᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖓᑦ ᐃᖅᑲᓇᐃᔭᓯᓚᐅᓐᖏᓐᓂᖓᓂ ᐱᕋᔭᓐᓂᕐᒧᑦ ᐸᓯᔭᐅᔾᔪᑎᖓ ᐊᓂᒍᓚᐅᓐᖏᓐᓂᖓᓂ 
(ᐹᓇᐸᔅ) 

ᐊᖓᔪᖅᑳᖅ ᓕᕙᐃᑦ ᐹᓇᐸᔅ: ᐅᖃᖅᑏᑦᑎᔩ, ᑖᓐᓇ ᐊᐱᖅᑯᑕᐅᓚᐅᖅᑐᖅ ᒥᔅᑕ ᐲᑕᓴᓐᒧᑦ, ᒪᐃ 30-ᖑᑎᓪᓗᒍ, 
2008. (ᑐᓵᔨᑎᒍᑦ) ᑭᐅᓯᔪᖓ ᐊᐱᖅᑯᑎᒋᔭᐅᓚᐅᖅᑐᒧᑦ ᒥᔅᑕ ᐲᑕᓴᓐᒧᑦ, ᒪᓕᒐᓕᐅᕐᕕᒻᒧᑦ ᒪᐃ 30, 2008-ᒥ 
ᐱᑦᔪᑎᖃᖅᖢᑎᒃ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏ ᐱᑦᔪᑎᒋᓪᓗᒋ. ᑕᐃᒃᑯᓂᖓ ᖃᐅᔨᓴᖅᑕᐅᖃᑦᑕᕐᒪᖔᑕ 
ᐃᖅᑲᓇᐃᔭᖅᑎᑖᓚᐅᖅᑳᕋᑎᒃ. ᑖᒃᑯᐊ ᐊᑐᖅᑕᐅᖃᑦᑕᖅᑐᑦ ᓄᓇᕘᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᐅᔪᖅ 
ᐱᕋᔭᓐᓂᕋᖅᑕᐅᓪᓗᓂ ᐃᖅᑲᖅᑐᒐᒃᓴᓐᖑᖅᑎᑕᐅᔭᕌᖓᑦ.  
 
ᑕᐃᒪᓐᓇ ᕿᒥᕐᕈᓇᒃᑕᐅᖃᑦᑕᖅᑐᑦ ᐊᑐᓂᒃ ᖃᐅᔨᔭᐅᓇᓱᒃᖢᑎᒃ ᖃᓄᑎᒋ ᐃᓂᖅᑎᕆᔾᔪᑎᑖᕐᓂᐊᕐᒪᖔᑦ ᐊᒻᒪᓗ 
ᑖᓐᓇ ᐃᖅᑲᓇᐃᔭᖅᑎ ᐃᖅᑲᓇᐃᔮᖓᓂᒃ ᕿᒪᐃᑎᑕᐅᓂᐊᕐᒪᖔᑦ ᐊᑭᓕᖅᓱᖅᑕᐅᖏᓪᓗᓂ ᖃᐅᔨᓴᖅᑕᐅᓂᖓᓄᑦ. 
ᐅᑯᐊ ᐱᖃᓯᐅᑎᓯᒪᓂᐊᖅᑐᑦ ᐃᓱᒪᒃᓴᖅᓯᐅᕈᑕᐅᔪᑦ: 
 

• ᖃᓄᖅ ᐊᑯᓂᐅᑎᒋᔪᖅ ᐃᖅᑲᓇᐃᔭᓕᒪᖔᑦ; 
• ᖃᓄᐃᑦᑐᓂᒃ ᐃᖅᑲᖅᑐᒐᒃᓴᐅᔾᔪᑎᖃᒻᒪᖔᑦ; 
• ᐃᖅᑲᓇᐃᔭᖅᑎᑖᕆᔭᐅᑎᓪᓗᒍ ᖃᓄᐃᑦᑐᓂᒃ ᒪᓕᒐᖃᕐᓂᕐᒪᖔᑦ; 
• ᐊᔾᔨᒌᖏᑦᑐᑦ ᐃᖅᑲᓇᐃᔮᑦ ᖃᓄᐃᓕᖓᓕᕐᒪᖔᑦ (ᓲᕐᓗ ᐱᒻᒪᕆᐅᓂᖓ). 

 
ᑕᐃᒪᓕ ᐱᕋᔭᒍᑎᒋᔭᖓ ᐃᖅᑲᓇᐃᔭᖅᑎᓄᑦ ᐊᒃᑐᐃᓂᖃᖏᑦᑕᕌᖓᑦ ᓄᓇᕘᑦ ᒐᕙᒪᒃᑯᖏᓐᓄᑦ 
ᕿᒥᕐᕈᓇᒃᑕᐅᖃᑦᑕᖅᑐᖅ. ᖃᐅᔨᓇᓱᒃᖢᑎᒃ ᐊᒃᑐᐃᓂᖃᕐᒪᖔᑦ ᐃᖅᑲᖅᑐᒐᒃᓴᐅᔾᔪᑎᐊ ᐊᒻᒪᓗ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔭᕐᓂᕆᔭᖓᓄᑦ ᓄᓇᕘᑦ ᒐᕙᒪᒃᑯᖏᓐᓄᑦ.  

ᐊᑐᓂᒃ ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᖃᑦᑕᖅᑐᑦ, ᐊᑐᓂᒃ ᓄᓇᕘᑦ ᒐᕙᒪᒃᑯᖏᓐᓂ ᑐᕌᖓᔪᓂᒃ ᑖᔅᓱᒧᖓ 
ᐊᑐᐊᒐᖅᑕᖃᖏᒻᒪᑦ. ᑭᓯᐊᓂ ᐃᖏᕐᕋᓂᖓ ᐊᑐᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓇᖁᓪᓗᒋᑦ 
ᖃᐅᔨᓴᐃᖁᓪᓗᒋᓪᓗ ᓴᖅᑭᑉᐸᓪᓕᐊᔪᑦ ᒪᓕᓪᓗᒋᑦ. ᐱᓕᕆᕕᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᖅᐸᓪᓕᐊᔪᒪᔪᑦ 
ᐃᖏᕐᕋᓂᕐᒥᒃ ᑕᒪᑐᒥᖓ ᐱᖃᓯᐅᔾᔨᓗᑎᓪᓗᒋᑦ ᐊᑐᐊᒐᖏᓐᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖏᑎᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ ᑎᓴᒪᖓᑦ, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᑦᑕ ᑕᓪᓕᒪᖓᑦ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐱᑕᖃᑉᐸᓚᐅᖏᒻᒪᑦ. 
ᑭᓯᐊᓂ. ᐃᓵᑦᑐᖃᕐᖓᑦ, ᓯᕗᓕᖅᑎ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᑎᑦᑎᔩ, ᐳᓛᕆᐊᖅᑕᐅᖑᐊᑕᖅᓯᓐᓇᕋᑦᑖᓯᑦ ᓯᓚᑎᑦᑎᓃᖔᖅᑐᓂᒃ ᐊᒻᒪᓗ ᑖᓐᓇ 
ᑭᒡᒐᑐᖅᑎᑯᓗᑉᐳᑦ ᑕᒫᓃᖃᑕᐅᒻᒪᑦ ᓈᓐᓯ ᖃᕆᑕᖅ-ᓕᓐᑕᐃᐅᓪ, ᑐᓐᖓᓱᖁᕕᔾᔪᐊᖅᐸᕋ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᑖᒃᑯᐊ ᑕᒪᐅᖓᖃᑎᒋᓯᒪᓐᖑᐊᑕᖅᓯᓇᖅᑕᖏᑦ ᑲᑎᒪᔨᐅᖃᑎᖓ ᐊᒻᒪᓗ ᐃᖅᑲᓇᐃᔭᖅᑎᓕᒫᑦᑎᐊᖏᑦ 
ᑐᓐᖓᓱᕕᔾᔪᐊᖁᕙᕗᑦ. ᑖᒃᑯᐊ ᖃᐅᔨᓴᕆᐊᖅᑐᑯᓗᐃᑦ ᖃᓄᖅ ᒪᑭᒪᔾᔪᑎᒃᑲᓂᕐᓂᒃ ᓇᓂᓯᒍᓐᓇᕐᒪᖔᑕ 
ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᓗᑎᒍ. ᐅᓐᓄᓪᓗ ᑲᑎᒪᖃᑎᒋᓂᐊᕆᓪᓗᒋᑦ ᑖᒃᑯᐊ. ᖁᔭᓐᓇᒦᒃ 
ᖃᐃᓐᖑᐊᑕᖅᓯᓐᓇᕋᑦᓯ ᐊᑕᖏᑦᑎᐊᖅᑐᓯ, ᑐᓐᖓᓱᕕᔾᔪᐊᕆᑦᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ ᑐᓐᖓᓱᒋᑦᓯ. (ᑐᓵᔨᒃᑯᑦ ᐃᓱᓕᑉᐳᖅ): ᑲᑎᒪᔾᔪᑎᔅᓴᑦᑕ 6-ᒋᔭᖓᑦ, 
ᐅᖃᐅᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 588 - 2(4): ᑳᓐᑐᕌᒃᑖᑎᑦᑎᓂᐅᑉ ᐃᓕᖅᑯᓯᖓ ᐋᓐᓂᐊᔪᓂᑦ ᐊᐅᓪᓚᔾᔨᖃᑦᑕᕐᓂᕐᒧᑦ ᑳᓐᑐᕌᒥ 

(ᑐᑐ) 
ᑐᑐ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᓂᐊᖅᑕᕋ ᑖᓐᓇ ᒥᓂᔅᑕᒋᔭᖓᓐᓄᑦ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᔨᑦᓯᑎᒃᑯᓐᓄᑦ.  
 
ᖃᐅᔨᒪᔪᖓ ᐊᐱᖅᓲᑎᖃᕈᓘᔭᖃᑦᑕᕐᒪᑕ ᐱᑦᔪᑎᒋᓪᓗᒋᑦ ᑳᑦᑐᓛᓄᑦ ᐱᓇᓱᒍᑎᐅᖃᑦᑕᖅᑐᓂᒃ ᑕᐃᒃᑯᓄᖓ 
ᐃᓅᓕᓴᖅᑕᐅᔭᖅᑐᖅᑐᓄᑦ, ᐊᐅᓪᓚᖃᑦᑕᖅᑐᓄᑦ. ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᒥᓂᔅᑕᖓᓂ, ᑖᒃᑯᐊ 
ᐅᓂᒃᑳᕈᓐᓇᕐᒪᖔᑦ ᐃᖏᕐᕋᓂᕆᖃᑦᑕᖅᑕᖓᓂᒃ, ᓴᖅᑭᔮᖅᑎᑦᑎᖃᑦᑕᕐᓂᕐᒧᑦ ᑳᑦᑐᓛᒃᓴᐅᔪᓂᒃ ᐊᒻᒪ ᑐᓂᓯᓂᕐᒧᑦ 
ᐊᒻᒪ ᕿᒥᕐᕈᓇᓐᓂᕐᒧᑦ ᐃᓱᒪᓕᐅᕐᓂᕐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᐱᓕᕆᐊᓕᒃ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᓪᓗ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᓯ ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᖔᓯ ᑲᑎᒪᔨᐅᖃᑎᒐ  

ᐊᐱᖅᓱᖅᑐᖅ. (ᑐᓵᔨᑎᒍᑦ) ᖁᔭᓐᓇᒦᕌᓗᒃ ᐅᖃᖅᑏ ᐱᓕᕆᐊᒃᓴᖏᑦ ᓄᓇᕗᒻᒧᑦ ᒐᕙᒪᒃᑯᓐᓄᓪᓗ ᐱᔨᑦᓯᑎᒃᑯᑦ 
ᓂᐅᕕᕐᓂᕐᒧᑦ, ᐃᖏᕐᕋᓂᖓ ᒪᑐᐃᖓᑦᑎᐊᖅᑐᖅ ᒪᓕᒃᑕᐅᖃᑦᑕᖅᑐᖅ ᑕᐃᓐᓇ.  
 
ᖃᖓᑐᐃᓐᓇᑦᑎᐊᒃᑯᑦ ᑕᐃᒃᑯᐊ ᑳᓐᑐᕌᒥᑦ ᐱᓇᓱᒍᑎᐅᔪᑦ ᓴᖅᑭᑕᐅᔭᕌᖓᑕ ᑕᐃᒃᑯᐊ ᑐᓂᓯᐅᖅᑲᐃᖃᑦᑕᖅᑐᑦ 
ᓄᓇᕘᑉ ᒐᕙᒪᒃᑯᖏᑦ. ᑖᒃᑯᐊ ᑎᒥᐅᔪᑦ ᐊᔾᔨᒌᒃᑎᑦᑎᔭᕆᐊᖃᕐᒪᑕ ᐱᓇᓱᒃᑐᓂᒃ ᑳᓐᑐᕌᖑᓄᑦ ᑕᐃᒃᑯᓂᖓ. 
ᐃᓘᓐᓇᖏᓐᓂᒃ ᑭᓯᐊᓂ ᐃᖅᑲᖅᑐᐃᕖᑦ ᑕᐃᒃᑯᓂᖓ ᐊᔾᔨᒌᒃᑎᑦᑎᓇᓱᖃᑦᑕᖁᔨᖕᒪᑕ ᐃᖅᑲᖅᑐᐃᕕᒃᑎᒍᓪᓗ 
ᐆᒃᑐᕋᐅᑕᐅᖃᑦᑕᖅᓯᒪᔪᑦ. ᑳᓐᑐᕌᒥᑦ ᐱᓇᓱᒍᑎᓄᑦ ᐃᖏᕐᕋᓂᕐᒧᑦ ᐲᖅᓯᔪᓐᓇᖅᑐᑦ ᐅᕝᕙᓘᓐᓃᑦ ᐊᓯᐊᓂᒃ 
ᐊᒃᑐᐊᓂᖃᖅᑐᓂᒃ ᐃᖏᕐᕋᓂᐅᔪᓂᒃ. ᖃᐅᔨᓴᐃᑎᓪᓗᒋᑦ ᑕᒪᒃᑯᐊ ᐊᐅᓚᑎᑕᐅᖃᑦᑕᖅᑐᑦ ᐱᓇᓱᖃᑕᐅᔪᓂᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᕿᒥᕐᕈᓇᓚᐅᖅᑎᓪᓗᒋᑦ 
ᐱᓕᕆᕕᒃᓯ ᕿᒥᕐᕈᓇᖕᓂᕐᒪᖔᑦ ᖃᐅᔨᓴᐃᓐᓂᕐᒪᖔᑕ ᑐᒃᓯᕋᐅᑎᓂᒃ ᐱᔪᒪᓇᓱᒃᑐᓂᒃ ᑕᐃᒃᑯᓂᖓ ᑳᓐᑐᕌᓂᒃ. 
ᑕᐃᑯᐊ ᐅᕝᕙ ᓂᕈᐊᕐᓂᐊᖅᑕᕗᑦ ᐅᕝᕙᓘᓐᓃᑦ ᓇᓕᕌᕈᑎᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ ᑐᓂᓯᖃᑦᑕᖅᐸᑦ 
ᐱᓕᕆᕕᒻᒧᑦ ᑕᐃᒃᑯᖓ ᐃᖅᑲᓇᐃᔭᖅᑎᑖᕈᒪᔪᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑐᑐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐱᔨᑦᑎᕋᖅᑐᓕᕆᔨᒃᑯᓐᓄᓪᓗ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᖏᕐᕋᓂᖅ ᑕᐃᓐᓇ ᐊᑐᖅᑕᐅᖃᑦᑕᖅᑐᑦ 
ᑕᐃᒃᑯᓄᖓ ᑳᓐᑐᕌᒃᑕᐅᓯᒪᔪᓄᑦ ᖃᖓᑕᓲᓕᕆᔨᓄᑦ ᐃᓅᓕᓴᖅᑕᐅᔭᖅᑐᖅᑐᓄᑦ. ᑕᐃᒃᑯᐊ ᑳᓐᑐᕌᓄᑦ 
ᐱᓇᓱᖃᑕᐅᔾᔪᑎᐅᔪᑦ ᑐᒃᓯᕋᐅᑎᓂᒃ ᐱᖃᓯᐅᔾᔨᔭᕆᐊᓖᑦ ᓇᓗᓇᐃᖅᓯᓯᒪᓪᓗᑎᒃ ᖃᓄᖅ ᑖᓐᓇ ᐊᑐᐊᒐᖅ ᖃᓄᖅ 
ᐊᑐᖅᑕᐅᖃᑦᑕᕐᒪᖔᑕ. ᑕᒃᑯᐊ ᑲᑎᒪᔨᕋᓛᖑᔪᑦ ᑲᑎᖦᖢᑎᒃ ᕿᒥᕐᕈᓇᖃᑦᑕᖅᑐᑦ ᐊᒻᒪᓗᑕᐅᖅ ᒥᓂᔅᑕᐃᑦ 
ᑲᑎᒪᔨᖏᓐᓄᑦ ᐅᓂᒃᑳᖃᑦᑕᖅᑐᑦ, ᐊᒻᒪ ᐊᖏᖅᑕᐅᓪᓗᑎᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᖁᔭᓐᓇᒦᖅᖢᒍᓗ ᒥᓂᔅᑕᕆᔭᐅᔪᖅ ᑭᐅᖕᒪᑦ. ᒥᓂᔅᑕᐃᑦ 
ᑲᑎᒪᔨᖏᓂᒃᑯᐊ ᐅᓂᒃᑳᕐᕕᐅᓂᕋᖅᑲᐅᒻᒪᒋᑦ. ᑭᒃᑯᑦ ᐅᓂᒃᑳᕐᕕᒋᔭᐅᓚᐅᖅᐸᑦ ᐅᕝᕙᓘᓐᓃᑦ ᓴᖅᑭᑦᑎᔫᑦ? ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑐᑐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᓪᓗ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᒃᑯᐊ ᐱᓕᕆᕝᕕᒃᐳᑦ 
ᐃᓚᒋᔭᐅᖃᑕᐅᓚᐅᖅᑐᑦ ᐊᒻᒪᓗ ᐃᑲᔪᓚᐅᕆᓪᓗᑎᒃ ᐅᓂᒃᑳᖅᑐᖃᖅᑎᓪᓗᒍ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᑯᑦ 
ᐱᓕᕆᔨᖏᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᐃᓐᓇ ᐅᓂᒃᑳᕆᐊᖅᑐᕐᓂᕋᓚᐅᖅᑕᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᐅᑉ ᐅᖃᐅᓯᕆᓚᐅᕐᒪᒋᑦ ᐊᒻᒪᓗ ᖁᔭᓐᓇᒦᕈᓯᐊᖃᑦᑕᕐᓂᕋᐃᓚᐅᕆᓪᓗᓂ. ᓇᓕᐊᑭᐊᖅ ᑕᐃᓐᓇ 
ᑳᓐᑐᕌᒃᑖᖅᑎᑦᑎᓚᐅᖅᑐ. ᑭᓱᓂᒃᑭᐊᖅ ᑕᐃᒃᑯᓂᖓ ᓇᓗᓇᐃᖅᓯᓚᐅᖅᐸ ᑕᐃᑲᓂ ᐅᓂᒃᑳᖅᑎᓪᓗᒍ. ᖁᔭᓐᓇᒦᒃ 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑐᑐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᓪᓗ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓛᒃ, ᑐᑭᓯᖏᓐᓇᒃᑰᓇ “perks”-ᓚᔪᖅ. 
ᖁᔭᓐᓇᒦᕈᓯᐊᒐᓛᑯᓘᖃᑦᑕᕐᒪᑦ ᑳᓐᑐᕌᒃᑖᖅᑎᑦᑎᓪᓗᒋᑦ. ᑖᓐᓇ ᑐᑭᓯᖏᓐᓇᒃᑯ ᖃᓄᐃᓕᒐᓗᐊᕐᒪᖔᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᖅᑐᖅ ᐃᖃᓗᑦᑐᑦ...ᒪᒥᐊᓇᖅ...ᖁᕐᓗᖅᑑᒧᑦ. ᒥᔅᑕ 
ᐃᕝᔭᕈᑕᐃᓚᖅ. 
 
ᐊᐱᖅᑯᑦ 589 - 2(4): ᑐᓴᒐᒃᓴᖅ ᐃᒻᒥᓃᖅᑕᐃᓕᑎᑦᑎᒐᓱᓐᓂᕐᒧᑦ ᐃᓕᖅᑯᓯᒃᓴᒥᒃ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᒪᒥᐊᖦᖢᖓ ᐱᓇᓱᐊᕈᓯᖅ ᑕᒪᓐᓇ 
ᐱᐅᔪᕐᔪᐊᒻᒪᕆᐊᓘᒻᒪᑦ ᐆᒻᒪᕆᑦᑎᐊᓕᖅᖢᖓᓗ 
 
>>ᐃᓪᓚᖅᑐᑦ 
 
ᐊᑭᑦᑎᓐᓃᑦᑐᑦᑕᐅᖅ ᐆᒻᒪᕆᒃᓴᕈᓘᔭᖅᖢᑎᒃ.  
 
ᖁᔭᓐᓇᒦᒃ ᐅᖃᖅᑏ, ᐊᐱᖅᑯᑎᒋᔪᒪᓂᐊᖅᑕᕋᐅᓇ ᒐᕙᒪᓕᕆᔨᒃᑯᓐᓄᑦ. ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᔫᓐᖑᓚᐅᖅᑐᒥᑦ ᐊᕐᕌᓂ ᒐᕙᒪᒃᑯᑦ ᓇᓗᓇᐃᖅᓯᓚᐅᖅᓯᒪᔪᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᒎᖅ ᑐᑭᒧᐊᕈᑎᓂᒃ. 
ᐱᑕᖃᓕᕐᒪᑕ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐅᖃᓚᐅᖅᖢᓂ 
ᒐᕙᒪᓕᕆᔨᒃᑯᒡᒎᖅ ᓯᕗᒃᑲᖅᑕᖅᑎᒋᔭᐅᓂᐊᖅᑐᑦ ᑕᒪᑐᒥᖓ ᐊᑐᓕᖅᑎᑦᑎᕙᓪᓕᐊᓂᐊᖅᑎᓪᓗᒋᑦ.  
 
ᐅᖃᖅᑏ, ᑖᓐᓇᖃᐃ ᓯᕗᓕᖅᑎᕗᑦ ᐅᓂᒃᑳᕈᓐᓇᖅᐳᖅ ᖃᓄᐃᓕᖓᓕᕐᒪᖔᑦ ᐊᒻᒪᓗ ᖃᖓ ᓴᖅᑭᑦᑎᓂᐊᕐᒪᖔᑦ 
ᒐᕙᒪᒃᑯᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᖏᑦ ᑖᒃᑯᓄᖓ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᒍᑏᑦ 
ᐱᑦᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. ᒐᕙᒪᐅᖃᑎᒌᑦᑐᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᐅᖃᖅᑏ, ᖃᓄᐃᓕᒋᐊᕈᑎᒋᓯᒪᓕᖅᑕᕗᓄᓇ 
ᒐᕙᒪᒃᑯᑦ, ᐃᓛᒃ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᑎᑦᑎᓇᓱᑦᑐᕐᔪᐊᒻᒪᕆᐊᓘᒻᒪᑕ ᐊᒻᒪᓗ ᐱᓕᕆᖃᑎᒋᓯᒪᔭᕗᑦ 
ᒐᕙᒪᒃᑯᑦ ᐱᓕᕆᕝᕕᖏᑦ.  
 
ᒫᓐᓇ ᑕᐃᒪ ᐃᖅᑲᓇᐃᔭᖅᑎᑖᖅᓯᒪᓕᖅᑐᒍᑦ ᑐᑭᒧᐊᑦᑎᑦᑎᔨᒥᒃ ᑕᐃᒃᑯᓂᖓ ᒐᕙᒪᒃᑯᑦ ᐊᐅᓚᑕᖏᓐᓂᒃ 
ᒐᕙᒪᓕᕆᔨᒃᑯᓃᖔᖅᑐᑦ ᑲᒪᒋᓂᐊᕐᒪᒋᑦ. ᐊᒻᒪᓗ ᐃᓛᒃ ᕿᒥᕐᕈᓇᑐᐃᓐᓇᖏᓪᓗᓂ, ᖃᓄᐃᑦᑐᓂᒃ 
ᓴᖅᑭᔮᖅᑐᖃᒻᒪᖔᑦ ᓄᓇᕗᑦ ᐃᓗᐊᓂ. ᕿᒥᕐᕈᓇᖃᓯᐅᑎᓂᐊᕐᒥᔭᒋᑦ ᑕᐃᒃᑯᐊ ᖃᓪᓗᓈᑦ ᓄᓇᖏᓐᓂ ᒐᕙᒪᖃᕝᕖᑦ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᓯᕗᓕᖅᑎ. ᑕᒪᑐᒪᓂ ᑕᖅᑭᒥ 
ᓂᕈᐊᖅᑎᒃᑲ ᑲᑎᒪᖃᑎᒋᓚᐅᕐᕋᒃᑭᑦ ᖁᓪᓗᖅᑐᕐᒥᒃ ᐊᒻᒪᓗ ᐅᖃᐅᔾᔭᐅᓚᐅᖅᓯᒪᓪᓗᖓ ᐃᒻᒥᓃᖅᑕᐃᓕᒪᑎᑦᑎᓂᖅ 
ᑕᒪᓐᓇ ᓯᕗᓪᓕᐅᔾᔭᐅᓯᒪᓂᕋᖅᑕᐅᓪᓗᓂ. ᑖᓐᓇ ᒥᓂᔅᑕ ᐅᓪᓗᒥ ᐅᕙᓐᓄᑦ ᐅᖃᕈᓐᓇᖅᐹ, ᖃᓄᐃᑦᑐᓂᒃ 
ᐸᕐᓇᐅᓯᐅᖅᓯᒪᒻᒪᖔᑦ ᒐᕙᒪᒃᑯᖏᑦ ᐃᒻᒥᓃᖅᑕᐃᓕᒪᓂᖅ ᐱᑦᔪᑎᒋᓪᓗᒍ ᖁᓪᓗᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐃᕝᔭᕋᑕᐃᓚᒃ. ᒐᕙᒪᐅᖃᑎᒌᑦᑐᓕᕆᓂᕐᒧᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᐅᖃᖅᑏ, ᐅᖃᖅᑲᐅᒐᒪᐃᓛᒃ ᒐᕙᒪᖃᕝᕖᑦ 
ᐊᓯᖏᑦ ᑕᐃᒃᑯᐊ ᕿᒥᕐᕈᓇᓐᓂᐊᖅᑕᕗᑦ ᖃᓄᐃᑦᑐᓂᒃ ᓴᖅᑭᔮᖅᑎᑎᒻᒪᖔᑦ ᐊᒻᒪᓗ ᖃᓄᖅ ᐃᖅᑲᓇᔭᖃᑎᖃᒻᒪᖔᑦ 
ᓄᓇᓕᖁᑎᒥᓐᓂᒃ ᐊᒻᒪᓗ ᓄᓇᕗᒻᒥ ᓇᓪᓕᐊᒃ ᐊᑐᓕᖅᑎᑕᐅᒍᓐᓇᓂᐊᕐᒪᖔᑦ. ᐃᒻᒥᓂᕐᓂᖅ ᑕᒪᓐᓇ ᓄᓇᕗᒻᒥ, 
ᓄᓇᕗᓕᒫᒥ ᐊᑐᖅᑕᐅᖃᑦᑕᕐᒪᑦ ᑲᒪᒋᔭᕆᐊᖃᑦᖢᑎᒃᑯᓪᓗ ᑭᓱᓗᒃᑖᑦᑎᐊᑦ ᐃᑲᔫᑎᒋᒃᑲᓐᓂᕈᓐᓇᖅᑕᕗᑦ ᐊᑐᕐᓗᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᓯᕗᓕᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᖅᕕᒻᒧᑦ 
ᐅᓂᒃᑳᕈᓐᓇᖅᐹ ᖃᓄᖅ ᒐᕙᒪᒃᑯᑦ ᐃᖅᑲᓇᔭᖃᑎᖃᒻᒪᖔᓐ ᐃᓅᓯᕐᒥᒃ ᓵᓯᒪᔪᓄᑦ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒐᕙᒪᐅᖃᑎᒌᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᓯᕗᓕᖅᑎ ᐅᑲᓕᒃ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᐄ, ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᒃᑯᐊ 
ᐃᓅᓯᕐᒥᒃ ᑎᒍᒥᐊᖅᑏᑦ. ᐅᖁᒪᐃᑦᑐᒥᒃ ᐱᒃᓯᓐᓇᖅᑐᒥᒃ ᐃᖅᑲᓇᐃᔮᖃᖅᑎᓪᓗᒋᑦ ᐃᑲᔪᕆᐊᖃᖅᑕᕗᑦ 
ᐅᖁᒪᐃᑦᑐᐊᓗᓐᓂᒃ ᑲᒪᖃᑦᑕᕐᒪᑕ. ᐄ, ᑭᒃᑯᓗᒃᑖᑦᑎᐊᑦ ᐃᑲᔪᖅᑎᒋᔪᓐᓇᖅᑕᕗᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ. 
ᐃᓘᓐᓇᑕ ᑲᒪᔪᒃᓴᑖᖅᑎᑕᐅᓯᒪᒐᑦᑕ ᐃᒻᒥᓃᖅᑕᐃᓕᒪᑎᑦᑎᓂᖅ ᐱᑦᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐊᐱᖅᑯᑦ 590 - 2(4): ᑐᓴᒐᒃᓴᖅ Baffin Bay-ᒥ ᓇᓄᐃᑦ ᐊᒥᓲᓂᖏᓐᓂᑦ (ᐋᕆᐊᒃ)  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᒋᐊᓚᐅᖏᓂᓐᓂ ᕿᑭᖅᑕᕐᔪᐊᕐᒥᐅᑦ ᕼᐋᓘᖅᐸᒃᑲ, 
ᐃᓅᖃᑎᒌᑦᓯᐊᕆᑦᓯ. ᐅᖃᖅᑎᑦᑎᔩ, ᒫᓐᓇ ᐊᐱᕆᔪᒪᒐᒪ ᑖᒃᓱᒧᖓ ᖃᓂᒋᔭᕋᓗᐊᕋ, ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ.  

ᑕᐃᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑭᒃᑯᑐᐃᓐᓇᕐᓂᒃ ᑐᓴᕋᓱᓚᐅᕐᒪᑕ ᒥᑦᑎᒪᑕᓕᖕᒥ ᐃᐳᕈ 22 ᐊᒻᒪ 
23-ᖑᑎᓪᓗᒍ ᑕᒫᓂ ᐊᕐᕌᒎᒥ. ᐱᑦᔪᑎᖃᑦᑐᑎᒃ ᑖᒃᑯᐊ ᐋᖅᑭᒋᐊᖅᑕᐅᖁᔭᖏᑦ ᓇᓄᐃᑦ ᓇᓐᓄᒃᑕᐅᔪᓐᓇᖃᑦᑕᖅᑐᑦ 
ᑕᒫᓂ ᑕᓪᓗᕈᑎᐅᑉ ᐃᒪᖓᓂ, ᐃᓛᒃ ᐹᕕᓐ ᐸᐃᒥ ᓇᓄᖏᓐᓂᒃ. ᑖᒃᑯᐊ ᐱᔪᒪᓯᒪᒻᒪᑕ, ᑐᒃᓯᕋᖅᓯᒪᒻᒪᑕ 
ᐃᓱᒪᓕᐅᖁᔨᓪᓗᑎᒃ ᐊᒻᒪ ᑐᓴᕈᒪᓪᓗᑎᒃ ᖃᓄᖅ ᐋᖅᑭᒃᓯᔪᓐᓇᕐᒪᖔᑕ ᑖᒃᓱᒥᖓ ᓯᕗᓂᖓᓂᒃ ᐃᓛᒃ 
ᑕᕝᕙᓃᑎᓪᓗᒍ ᔪᓚᐃ 01, 2008. 
 
ᑕᐃᒪ ᐊᐱᕆᔪᒪᕗᖓ ᑖᒃᓱᒧᖓ ᒥᓂᔅᑕᒧᑦ, ᒫᓐᓇᒧᑦ ᐅᓪᓗᒥᒧᑦ ᐋᖅᑭᒃᓯᒪᔪᒥᒃ ᑖᒃᑯᓇᓐᖓᑦ NWMB-ᑯᓂᓛᒃ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᑦ ᐃᓱᒪᓕᐊᕆᓯᒪᔭᖓᓂᒃ ᐋᖅᑭᒃᓯᒪᓗᐊᖅᑕᖓᓂᖏᓛᒃ. ᒥᓂᔅᑕ ᐅᖃᐅᔾᔭᐅᓯᒪᕚ 
ᐅᕝᕙᓘᓐᓃᑦ ᐊᖏᖅᓯᒪᕙ ᐋᒡᒑᖅᓯᒪᕙᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ ᓱᓕ ᑎᑎᖅᑲᒥᒃ, Recommendations 
ᐃᒪᐃᓕᖓᔪᒦᓚᔪᒥᓚᔪᒥ ᓱᓕ ᖃᐃᑦᓯᓚᐅᙱᑦᑐᐃᑦ ᐊᒻᒪ ᐅᖓᕝᕙᕆᐊᖅᑕᐅᓯᒪᒍᒪᑦᓱᑎᒃ ᑕᐃᑯᖓ ᓰᑏᕝᕙᒧᑦ 
ᑕᕝᕗᙵ ᐃᓛ ᐅᕙᓐᓄᑦ ᐊᓚᒃᑲᐃᒐᔭᕐᓗᑎ ᐃᒪᐃᓕᖓᔪᒥ ᑕᒡᒐ ᑕᑯᒍᒪᒐᔭᙳᐊᕋᔭᖅᑯᒎᓚᔪᓂᒃ ᑎᑎᕋᖅᓯᒪᔪᓂᒃ 
ᖃᐃᑦᓯᓯᒪᔪᐃᑦ ᒫᓐᓇ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᑦ ᒥᓂᔅᑕ. ᑖᒃᑯᐊ ᓄᓇᕘᑦ ᐆᒪᔪᓕᕆᔨᖅᔪᐊᒃᑯᖏᓐᓄᑦ ᑎᑎᕋᖅᑐᑎᑦ 
ᐊᕙᑎᓕᕆᔨᒃᑯᑦ ᐋᖅᑭᒃᓯᒪᙳᐊᖅᑐᓂᒃ ᑎᓴᒪᓂᒃ ᑐᒃᓯᕌᒥᓂᖏᓛᒃ ᑎᑎᕋᓚᐅᕐᒪᑕ ᑖᒃᑯᐊᓗ ᐊᑕᖏᖅᑐᑎᒃ 
ᐃᓚᙵᐃᒋᐊᖁᔨᓯᒪᓪᓗᑎᒃ ᑖᒃᑯᓇᙵᑦ ᓇᓐᓄᒍᓐᓇᖅᑕᖏᓂᒃ ᑕᑉᐹᓃᑦᑐᑦ ᑕᓪᓗᕈᑎᐅ ᐃᒪᖓᓂ 
ᓇᓐᓄᒐᓱᖃᑦᑕᖅᑐᓂᒃ. ᒫᓐᓇ ᑖᓐᓇ ᒥᓂᔅᑕ ᑐᓴᖅᑎᑦᑎᐊᕈᓐᓇᖅᓯᕚ ᓱᖕᒪᑦ ᑖᒃᑯᐊ ᐃᓚᙵᕆᐊᖃᖅᑑᔮᕐᒪᖔᑕ 
ᐃᓚᙵᕆᐊᖃᖅᑎᑕᐅᒻᒪᖔᑕ ᓇᓐᓄᒐᒃᓴᐅᔪᑦ ᑕᑉᐹᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᑦ ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒥ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ NWMB-ᒃᑯᓐᓃᖔᖅᑐᐃᑦ ᖃᐃᑕᐅᓯᒪᓕᖅᐸᑕ 
ᑐᑭᓯᓇᕐᓂᓴᐅᒐᔭᖅᑐᑦ ᐅᕙᓐᓄᑦ ᖃᓄᐃᓕᖓᔪᓂᒃ ᐱᒋᐊᖃᕋᔭᕐᒪᖔᕐᒪ ᒫᓐᓇ ᐅᖃᕈᓐᓇᙱᓐᓇᒪ 
ᐃᒪᐃᓕᖓᓂᐊᖅᑯᖓ ᑕᐃᒃᑯᐊ ᑎᑎᖅᑲᐃᑦ ᖃᐃᑕᐅᓚᐅᖅᑎᓐᓇᒋᑦ ᓈᓴᐅᑎᖏᓐᓂ ᒪᓕᑦᓯᐊᕐᓗᑕ. 
 
ᑭᓯᐊᓂᐅᒋᐊᖃᕐᓂᐊᕐᒥᒪᑦ ᑕᐃᒃᑯᓇᙶᖅᑐᓂᒃ ᑕᐃᑲᓂ ᐃᒻᒪᖃ ᓰᑏᕝᕙᒥ ᖃᓄᐃᓕᖓᓪᓚᕆᑦᑐᓂᒃ 
ᐊᓚᒃᑲᐃᕕᐅᓂᐊᕐᒪᖔᕐᒪ ᑐᑭᓯᓇᖅᓯᓂᖅᓴᐅᒐᔭᖅᑯᖅ ᐃᓄᐃᓴᓪᓕᒋᐊᕆᕋᔭᕐᒪᖔᑕ 
ᑕᕝᕙᓂᑦᓴᐃᓐᓈᖅᑎᒐᔭᕐᒪᙶᑦᑎᒍᓘᓐᓃᑦ ᑕᐃᒃᑯᐊ ᓇᓐᓄᒐᑦᓴᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ ᒪᓕᒐᓕᐅᖅᑎ ᐋᕆᐊᒃ.  

ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᖅᑲᐅᒐᒃᑰᓇ, ᑖᓐᓇᖃᐃ ᒥᓂᔅᑕ 
ᓇᓗᓇᐃᖅᓯᓪᒪᕆᒍᓐᓇᖅᐳᖅ ᓱᒻᒪᑦ ᐊᕙᑎᓕᕆᔨᒃᑯᑦ ᒥᑭᓪᓕᒋᐊᖅᑎᑦᑎᔭᕆᐊᖃᕐᒪᖔᑦ ᓇᓐᓄᖅᑕᐅᔪᓐᓇᖅᑐᑦ 
ᐅᓄᕐᓂᖏᓐᓂᒃ? ᑖᓐᓇ ᑭᐅᔭᐅᖁᔭᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᓱᒪᖅᓱᖅᐳᕐᓕ ᑕᐃᓐᓇ ᒥᓂᔅᑕ ᐊᒻᒪ 
ᐆᒪᔪᓕᕆᔨᖅᔪᐊᑦ, ᐃᓱᒪᓕᐅᕈᑎᖃᕐᓂᐊᖅᑐᑎᑦ ᒥᑭᓪᓕᕚᓪᓕᖅᑎᑦᑎᓂᐊᕐᒪᖔᖏᓪᓘᓐᓃᑦ ᓇᓐᓄᖅᑕᐅᔪᓐᓇᖅᑐᑦ 
ᐅᓄᕐᓂᖏᓐᓂᑦ. ᓈᓴᐅᑎᑦ ᑭᓯᐊᓂ ᓵᓐᓃᓕᖅᐸᑕ ᐃᖅᑲᓇᐃᔭᖅᑎᓃᓐᖔᖅᑐᑦ ᐅᕝᕙᓘᓐᓃᑦ 
ᐆᒪᔪᓕᕆᔨᖅᔪᐊᒃᑯᓐᓂᑦ ᐊᑐᓕᖁᔭᓕᐊᑦ ᑕᑯᒍᒃᑭᑦ ᑭᓯᐊᓂ ᐃᓱᒪᓕᐅᕈᑎᒋᔪᓐᓇᕋᔭᖅᑕᕋ, ᐊᒻᒪᓗ ᐃᓱᒪᓕᐊᕋ 
ᑖᒃᑯᓇᓐᖔᕐᓂᐊᕐᒪᑦ ᐆᒪᔪᓕᕆᔨᖅᔪᐊᒃᑯᓐᓂᑦ ᐃᖅᑲᓇᐃᔭᖅᑎᓐᓂᓪᓗ. 
 
ᓇᓗᔪᖓᐃᓛᒃ ᒥᑭᓪᓕᒋᐊᕐᓂᐊᕐᒪᖔᖅ ᓇᓐᓄᑦᑕᐅᔪᓐᓇᖅᑐᑦ, ᐊᑐᓕᖁᔭᐃᑦ ᑭᓯᐊᓂ 
ᐆᒪᔪᓕᕆᔨᖅᔪᐊᒃᑯᓐᓃᓐᖔᖅᑐᑦ ᐱᒍᑦᑎᒃᑯ ᐃᓱᒪᖅᓴᖅᓯᐅᕈᑎᒋᑦᑎᐊᓕᕈᓐᓇᕐᓂᐊᖅᑕᕗᑦ 
ᒥᑭᓪᓕᕚᓪᓕᕐᓂᐊᕐᒪᖔᓐᖏᑦ ᓱᕐᕋᔾᔮᓐᖏᒻᒪᖔᕐᓘᓐᓃᑦ. ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ. ᑕᐃᒃᑯᐊ ᐊᑯᑭᑦᑐᒥᐅᑦ 
ᒐᕙᒪᒃᑯᖏᑦ ᑕᒪᒃᑯᐊ ᓇᓄᐃᑦ Baffin Bay-ᒥᐅᑕᐃᑦ ᑕᓪᓗᕈᑎᐅᑉ ᐃᒪᖓᓃᑦᑐᑦ ᐋᖅᑭᒃᓯᒪᑦᑎᐊᕐᓂᐊᕐᒪᑕ, ᐊᒻᒪᓗ 
ᑰᑕᐃᑦ ᐊᑐᓕᖁᔭᖅᑎᒍᑦ ᐆᒪᔪᓕᕆᔨᖅᔪᐊᒃᑯᓐᓄᑦ ᑭᓯᐊᓂ ᐊᑐᓕᖁᔭᓕᐊᕆᔭᐅᓚᐅᕐᓗᓂ 
ᐃᓱᒪᖅᓴᖅᓯᐅᕈᑎᒋᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂᒃ ᐊᒻᒪ ᑭᖑᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᑭᐅᒻᒪᖓ ᐃᓚᓐᖓᕆᑲᓐᓂᖅᑑᔮᖅᑐᓂᒋᑦ 
ᓇᓐᓄᒐᒃᓴᐅᔪᑦ ᑕᑉᐹᓂ. 
 
ᑖᓐᓇ ᐅᖃᐅᑕᐅᔭᕌᖓᑦ ᑖᕙᓂ Greenland-ᒥᐅᑕᐅᔪᑦ ᐅᖃᐅᑎᐅᖃᑦᑕᕐᓂᕐᒪᑕ ᐃᓱᒫᓗᒋᔭᐅᓪᓗᑎᑦ, ᒫᓐᓇ 
ᑐᓴᖅᑎᑦᑐᓐᓇᖅᐹᖔ ᐅᓪᓗᒥᒧᑦ ᑎᑭᐅᒪᔪᒥᒃ ᖃᓄᖅ ᐅᖃᖃᑎᖃᖅᓯᒪᓕᕐᒪᖔᑕ Greenland-ᒥᐅᑦ 
ᓇᓄᓕᕆᓂᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐋᕆᐊᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᑯᑭᑦᑐᒥᐅᑦ ᒐᕙᒪᖏᑦ 
ᑲᑎᒪᖃᑎᒋᔪᓐᓇᖅᓯᓚᐅᓐᖏᑕᕗᑦ, ᐊᒻᒪᓗ ᐅᖃᐅᓯᕆᔪᓐᓇᖅᓯᓚᐅᓐᖏᑦᑐᑎᒍ.  
 
ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᖃᑎᒋᓇᓱᓐᓂᐊᖅᑕᕗᑦ ᐊᒻᒪᓗ ᐅᖃᐅᓯᕆᔪᓐᓇᖅᓯᓚᐅᖏᖦᖢᑎᒍᑦ ᑲᓇᑕᐅᑉ 
ᒐᕙᒪᒃᑯᖏᑦ ᑲᑎᒪᖃᑎᒋᓇᓱᖕᓂᐊᖅᑕᕗᑦ ᐊᒻᒪᓗ ᑲᑎᒪᔪᒪᓂᐊᖅᖢᑕ ᑲᑎᒪᕐᔪᐊᕐᓂᒃ ᐱᒋᐊᒃᑲᓐᓂᓚᐅᖏᓐᓂᖓᓂ 
ᓯᑏᕙᒥ. ᑐᓴᐅᒪᖃᑎᒌᑦᑎᐊᕆᐊᖃᕋᑦᑕ ᒐᕙᒪᐅᓪᓗᑕ ᐊᒻᒪᓗ ᑲᖥᖦᖡᑦ ᒐᕙᒪᖏᑦ. ᑕᒪᒃᑯᐊ ᓇᓄᐃᑦ ᓄᓇᕗᒻᒦᑦᑐᑦ 
ᐊᒻᒪᓗ ᐊᑯᑭᑦᑐᓂ ᒪᑭᒪᑦᑎᐊᖏᓐᓇᕐᓂᐊᕐᒪᑕ ᓯᕗᓂᒃᓴᑎᓐᓂ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, ᒪᓕᒐᓕᐅᖅᑎ ᐊᕐᕚᕐᓗᒃ 
 
ᐊᐱᖅᑯᑦ 591 - 2(4): ᑐᓴᒐᒃᓴᖅ ᐊᑐᓕᖅᑎᑦᑎᓂᕐᒥ ᐊᒥᐊᒃᑯᔪᓂᑦ ᐅᒥᐊᓄᑦ ᒥᑭᓂᖅᓴᓄᑦ ᑐᓚᑦᑕᕐᕕᒃᓴᓂᑦ 

ᐃᓕᖅᑯᓯᖓᓂᒃ (ᐊᕐᕚᕐᓗᒃ)  
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᐊᐱᕆᔪᒪᔭᕋ.  
 
ᐃᓛᒃ ᐅᑭᐅᖅ, ᐃᖅᑲᐃᑎᓪᓗᒍᖃᐃ ᓯᕗᓪᓕᕐᒥ ᐅᑭᐅᖅ ᐊᐱᖅᓱᖅᑎᓪᓗᖓ ᐅᖃᓚᐅᕐᒪᑦ ᒐᕙᒪᑐᖃᒃᑯᓐᓂᑦ 
ᐅᖃᖃᑎᖃᒃᑲᓐᓂᕐᓂᐊᕐᓂᕋᖅᖢᓂ. ᐱᓗᐊᖅᑐᒥᒃ ᑖᓐᓇ ᐸᖕ̀ᓂᖅᑑᑐᐊᖅ ᑐᓚᒃᑕᕐᕕᒃᓴᖅᑖᓚᐅᕐᒪᑦ. 
ᐅᖃᖃᑎᖃᖅᓯᒪᓕᖅᐹ ᒐᕙᒪᑐᖃᒃᑯᓐᓂᒃ ᐃᓛᒃ ᑖᒃᑯᐊ ᑕᖅᑮᑦ ᐊᓂᒍᕋᑖᖅᑐᓂ ᖃᓄᕐᓗ ᑭᐅᓯᒪᕙᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ, ᒪᓕᒐᓕᐅᖅᑎ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᐃᓛᒃ ᖁᕕᐊᑦᑐᒍᑦ ᐸᖕᓂᖅᑑᖅ ᑕᐃᒪᐃᑦᑐᒥᒃ 
ᑐᓚᒃᑕᕐᕕᑦᑖᕐᓂᐊᕐᒪᑦ ᐊᐅᔭᖅ. ᑕᐃᒃᑯᐊ ᓱᓕ 6-ᖑᔪᑦ ᓄᓇᓖᑦ ᑕᕝᕙᓂ ᐃᖏᕐᕋᔪᓕᕆᓂᕐᒥ ᒥᑭᔫᑕᐅᓂᖅᓴᓄᑦ 
ᑐᓚᒃᑕᕐᕕᓕᕆᔪᓄᑦ ᑕᐃᒪᐅᒻᒪᑕᑦ ᓱᓕ.  
 
ᐅᓪᓛᕐᓗ ᑕᐃᒃᑯᐊ ᖃᑎᒪᔨᕐᔪᐊᑦ ᑲᑎᒪᖃᑎᒋᔪᓐᓇᖅᑲᐅᒐᒃᑭᑦ ᑕᒪᑦᓱᒥᖓ ᐅᓂᒃᑳᕐᕕᒋᖅᑲᐅᓪᓗᒋᑦ. ᑖᒃᓱᒥᖓ 
ᑕᑯᔪᒪᓂᕋᓪᓚᕆᒃᖢᑕ ᐅᓂᒃᑳᕐᕕᒋᖅᑲᐅᔭᕗᑦ ᐅᓪᓛᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᒥᓂᔅᑕ ᐅᖃᐅᑎᕚᖔ ᒐᕙᒪᑐᖃᒃᑯᑦ ᐅᖃᖃᑎᒋᓚᐅᓐᖏᑕᖏᑦ ᑕᐃᒪ ᐅᓪᓛᖅ ᖃᑎᒪᔨᕐᔪᐊᑦ ᑖᒃᑯᐊ 
ᑲᑎᖃᑎᒋᓚᐅᕐᕋᒥᒋᑦ ᑕᕝᕙᑐᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᖃᐅᔨᒪᔪᑦ ᒐᕙᒪᑐᖃᒃᑯᑦ ᖃᐅᔨᒪᑦᑎᐊᖅᑐᑦ 
ᑕᒪᑦᓱᒥᖓ ᐱᔭᕆᐊᖃᕐᓂᑎᓐᓂᒃ ᑕᒪᒃᑯᐊ ᓄᓇᓖᑦ ᑕᐃᒃᑯᐊ 6-ᖑᔪᑦ ᓱᓕ ᐱᒋᐊᖃᒻᒪᑕ. ᐃᒻᒪᖄ 6-
ᑐᐃᓐᓇᐅᖏᑦᑐᑦ. ᐅᖃᖃᑎᒌᓐᓇᓂᐊᖅᑕᕗᑦ ᐊᒻᒪ ᑖᓐᓇ ᓯᕗᓕᖅᑎᕗᑦ ᑲᑎᒪᖅᑲᐅᒻᒪᑦ ᑕᐃᑲᓂ 
ᐱᓇᓱᐊᕈᓯᕆᖅᑲᐅᔭᑦᑎᓐᓂ ᐃᑲᔪᖅᑐᖅᑕᐅᒻᒪᕆᖅᑲᐅᔪᕉᖅ ᑕᒪᑦᓱᒪ ᐱᔪᒪᔭᑦᑕ ᒥᒃᓵᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 

ᐊᕐᕚᕐᓗ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐊᖏᔪᖅᑳᖑᔪᑦ ᐃᑲᔪᖅᑐᑦ ᖁᔭᓐᓇᒦᒃ, ᑭᓯᐊᓂ ᒐᕙᒪᑐᖃᒃᑰᖏᒻᒪᑕ. 
ᐊᐱᕆᓇᓱᒃᑲᓗᐊᖅᑐᖓᓕ ᑲᑎᖃᑎᖃᒻᒪᕆᖅᑰᓚᐅᖏᒻᒪᑕ. ᑖᓐᓇ ᐊᖏᔪᖅᑳᕆᔭᕗᑦ ᖁᔭᓐᓇᒦᒻᒪᕆᖕᒥᔭᕋ 
ᐆᒃᑐᐃᓐᓇᕐᒪᑦ ᑕᐃᒪᓐᖓᑦ. 
 
ᑭᓯᐊᓂ ᐃᖏᕐᕋᔪᓕᕆᔨᒃᑯᑦ ᖃᓄᖅ ᐊᒃᓱᕈᕆᐊᓪᓚᑲᓐᓂᕐᓗᑎᒃ ᐋᔩᖃᑎᖃᕋᓱᖕᓂᐊᖅᐸᑦ ᒐᕙᒪᑐᖃᒃᑯᓐᓂᑦ ᑕᐃᒪ 
ᐸᕐᓇᖕᓂᐊᕐᒥᖕᒪᑕ ᑮᓇᐅᔭᖅᑐᕈᑎᒃᓴᒥᖕᓂᒃ, ᕼᐃᓕ? ᐸᕐᓇᓚᐅᖏᓐᓂᖏᓐᓂ ᒐᕙᒪᑐᖃᒃᑯᓐᓂ 
ᐃᖅᑲᓇᐃᔭᖅᑐᖁᑎᖏᑦ ᐃᖅᑲᓇᐃᔭᖅᑐᖁᑎᔅᓯᓐᓂᒃ ᐊᑏᖑᑯᐊ ᐃᓕᔭᐅᓇᓱᖕᓂᐊᖅᐴᕐᓂᕐᒥᒃ 
ᑲᑎᒪᖃᑦᑕᑦᑎᐊᕋᓗᐊᖅᐹᑦ. ᐊᐱᕆᖅᑲᐅᒐᓗᐊᖅᐳᖓ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᕇᓐᓇᖅᑕᕋᓗᐊᕗᑦ, ᐅᖃᖅᑏ, ᑕᒪᒃᑯᐊ 
ᒐᕙᒪᑐᖃᒃᑯᑦ ᑕᒪᑦᓱᒥᖓ ᐱᔭᕆᐊᖃᖅᑕᑦᑎᓐᓂᒃ ᓄᓇᕘᒻᒥ. 
 
ᑭᓯᐊᓂ ᖃᐅᔨᒪᔪᐃᓐᓇᐅᔪᒍᑦ ᐃᖃᓗᓕᕆᓂᕐᒧᑦ ᐱᒋᐊᕌᖓᑕ ᐅᕙᑦᑎᓐᓂᒃ ᖃᐅᔨᑎᑦᑎᖏᑦᑎᐊᒻᒪᕆᒃᖢᑎᒃ 
ᐊᓯᖏᓐᓄᑦ ᑕᐅᓄᖓ ᖃᓪᓗᓈᑦ ᓄᓇᖓᓐᓄᑦ ᑐᓂᓯᖃᑦᑕᕐᒪᑕ. ᓯᐅᔾᔭᕐᓗᒃᑐᐊᓘᖕᒪᑕ ᒫᓐᓇᐅᔪᖅ 
ᐱᓕᕆᐊᕆᓇᓱᒃᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒐᕙᒪᑐᖃᒃᑯᑦ ᒫᓐᓇ ᐊᒥᓲᓛᖑᖏᒻᒪᑕ 
ᐊᕿᒡᓕᓯᒪᔪᑯᓘᓇᔭᓐᖑᐊᕋᓗᐊᕐᒪᑕ ᒫᓐᓇᐅᔪᒃᑯᑦ.  
 
ᐃᒪᓐᓇ ᐊᐱᕆᓇᓱᒃᑐᖓ, ᑲᓇᑕᐅᑉ ᑕᐃᔅᓱᒪᓂ ᓄᓇᒥᒃ ᓇᖕᒥᓂᖃᕋᓱᐊᖅᑎᓪᓗᒍ ᑖᒃᑯᐊᓗ majority 
government-ᖃᖅᖢᑎᒃ ᐱᔭᕐᓂᖏᑦᑐᒻᒪᕆᐊᓘᓚᐅᖅᓯᒪᖕᒪᑕ, ᑭᓯᐊᓂ ᐅᐸᖃᑦᑕᓕᓚᐅᖅᓯᒪᕗᒍᑦ ᓄᓇᓕᓕᒫᑦᑎᐊᑦ 
ᑕᐅᕗᖓ ᕚᓐᑰᕙᒧᑦ ᑎᑭᖦᖢᒍ ᑕᐅᕙᓐᖓᑦ ᓂᐅᕙᓐᓛᒥᑦ. ᐅᓂᒃᑳᕐᕕᒋᓪᓗᒋᑦ ᓈᓚᐅᑎᒃᑯᓪᓗ, rotary clubs-
ᑎᒍᓪᓗ, ᑕᑯᒋᑦ ᐃᑲᔪᖅᑕᐅᔭᕆᐊᖃᓕᖅᑐᒍᑦ ᑲᓇᑕᐅᑉ ᐃᓄᖁᑎᖏᓐᓄᑦ. ᒫᓐᓇ ᑕᐃᒪᐃᓕᐅᖅᐸᓪᓕᐊᓯᒪᕚᑦ 
ᑐᓚᒃᑕᕐᕕᒃᓴᐃᑦ ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᕐᕚᕐᓗᒃ. ᑖᓐᓇ ᑭᐅᔭᐅᓂᐊᕐᒪᑦ ᓄᓇᓕᓐᓂᑦ ᒐᕙᒪᐅᖃᑎᒌᓄᑦ 
ᐱᓕᕆᐊᓕᓐᓄᑦ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓚᒃ ᒥᓂᔅᑕᒋᔭᕗᑦ ᐊᔭᐅᕕᒡᔪᐊᖅᓯᒪᔪᖅ ᐊᒻᒪ  

ᐃᑲᔪᖃᑎᒌᑦᑎᐊᖅᓯᒪᒐᓐᓄᑦ ᑕᒪᑐᒪ ᒥᒃᓵᓄᑦ. ᐃᒫᒃ, ᑐᓴᖅᑕᐅᓐᖏᓗᐊᖅᐸᒃᑲᑕ ᐃᓄᑑᓪᓗᑕ ᑕᒪᑐᒪ ᒥᒃᓵᓄᑦ. 
 
ᑕᐃᒫᒃ ᐃᓇᓕᓚᐅᕋᒃᑭᑦ ᓯᕗᓕᖅᑎᐅᖃᑎᒃᑲ ᐅᐊᓕᓂᕐᒥᓕᒫᖅ, ᐃᑲᔪᖅᑐᑦᑎᐊᓚᐅᖅᑐᑦ ᑕᐃᒫᒃ ᑕᕝᕙ 
ᐱᒋᐊᖅᐸᓪᓕᐊᓇᓱᒃᑐᒍᑦ ᓯᓚᑎᑦᑎᓐᓂᒃ ᐃᑲᔪᖅᑎᖃᕐᓗᑕ. ᑖᒃᑯᐊ ᓴᖑᑎᒐᓱᐊᒡᒐᖅᑕᕗᑦ ᐋᖅᑭᒋᐊᕆᐊᖃᕐᖓᑦ 
ᑕᒪᓐᓇ. ᑕᒫᓂ ᐃᓱᓕᔾᔮᖏᑦᑐᖅ ᑖᓐᓇ ᒥᓂᔅᑑᖃᑎᒋᔭᕋ ᐃᖅᑲᓇᐃᔭᖃᑎᒋᑦᑎᐊᖏᓐᓇᖅᑕᕋ ᑕᒪᑐᒪᐅᑉ ᒥᒃᓵᓄᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᑭᒡᒐᖅᑐᖅᑐᖅ ᐃᖃᓗᒃᑑᑦᑎᐊᒧᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 592 - 2(4): ᐊᖏᖃᑎᒌᙱᑐᐃᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᓄᓇᕘᒥ ᐳᓚᕋᖅᑐᓕᕆᔨᒃᑯᑦ 

ᑮᓇᐅᔭᖅᑖᕆᔭᐅᕙᑦᑐᑦ ᒥᒃᓵᓄᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓪᓗ ᒥᓂᔅᑐ. 
 
ᒥᓂᔅᑕ ᐃᖅᑲᐅᒪᔪᒃᓴᐅᔪᖅ ᒫᑦᓯᒥ ᐊᐱᖅᓱᓚᐅᖅᓯᒪᒐᑦᑎᒍ ᑲᑎᒪᑐᐃᓐᓇᑎᓪᓗᑕ ᐱᕙᓪᓕᐊᔪᓕᕆᔨᒃᑯᓐᓂᑦ 
ᑮᓇᐅᔭᒃᓴᖏᓐᓂᑦ ᐱᓕᕆᓪᓗᑕ. ᐅᖃᓚᐅᖅᓯᒪᕗᖅ ᑲᑎᖃᑎᖃᕐᓂᐊᕐᓇᕋᖅᑐᓂ ᓄᓇᕗᒻᒥᑦ ᐳᓚᕋᑦᑐᓕᕆᔨᒃᑯᑦ 
ᑲᑎᒪᔨᖏᓐᓂᒃ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᐹ ᖃᓄᐃᓕᖓᓕᕐᒪᖔᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ 
ᐳᓚᕋᑦᑐᓕᕆᔨᒃᑯᑦ ᑮᓇᐅᔭᖃᖅᑎᑕᐅᓂᖏᑕ ᒥᒃᓵᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᖃᑎᖃᑦᑎᐊᓚᐅᖅᓯᒪᔪᖓ 
ᐃᖏᕐᕋᔪᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᑕᒪᔅᓱᒧᖓ ᒫᓐᓇ ᐱᓕᕆᖃᑎᖃᖃᑦᑕᖅᑐᒍᑦ ᐳᓚᕋᑦᑐᓕᕆᔨᒃᑯᓐᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓄᓇᕗᒻᒥᑦ ᐳᓚᕋᑦᑐᓕᕆᔨᒃᑯ ᐅᖃᖅᓯᒪᒻᒪᑕ ᑕᖅᑮᑦ ᐱᖓᓱᐃᓇᑦ 
ᐊᓂᒍᕋᐃᒻᒪᑕ ᑮᓇᐅᔭᖃᖅᑎᑕᐅᖃᑦᑕᕐᖓᑕ. ᐃᓛᒃ ᐊᕐᕌᒍᒥᑦ ᑖᒃᑯᐊ ᐳᓚᕋᑦᑐᓕᕆᔨᒃᑯᑦ ᐊᕐᕌᒍᒥᑦ ᐊᑕᐅᓯᕐᒥᑦ 
ᒪᕐᕉᓂᓪᓘᓐᓃᑦ ᐸᕐᓇᒋᐊᖃᖅᐸᒻᒪᑕ ᐊᐅᓚᓂᖏᓐᓄᑦ. 
 
ᑮᓇᐅᔭᖃᑦᑎᐊᖅᑎᓐᓇᒋᓪᓕ ᒥᓂᔅᑕ ᐅᖃᐅᑎᓚᐅᕋᒃᑯᑦ ᑖᒃᑯᐊ ᒐᕙᒪᑐᖃᒃᑯᑦ ᑐᓂᓯᒍᓐᓇᓲᖑᒻᒥᒻᒪᑕ ᐊᕐᕌᒍᓄᑦ  

ᐊᒥᓲᔪᓄᑦ. ᑖᓐᓇ ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᖃᐅᔨᓇᓱᔅᓯᒪᕗᖃᐃᑦ ᐊᓯᐊᒍᑦ ᑮᓇᐅᔭᖃᖅᑎᑕᐅᔪᓐᓇᕐᒪᖔᑕ 
ᑖᒃᑯᐊ ᐊᔅᓱᕈᓗᐊᕐᓂᐊᖏᒻᒪᑕ ᐳᓚᕋᑦᑐᓕᕆᔨᒃᑯᑦ ᒪᔅᓯᒥᑦ ᑲᑎᒪᓚᐅᕈᑎᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪ ᐱᓕᕆᖃᑎᖃᑦᑎᐊᖃᑦᑕᕋᑦᑕ 
ᓄᓇᕗᒻᒥᑦ ᐳᓚᕋᑦᑐᓕᕆᔨᒃᑯᓐᓄ ᐊᒻᒪᓗ ᑐᓴᖅᓯᒪᓇᖓ ᑮᓇᐅᔭᓂᒃ ᐊᒥᒐᖅᓯᒪᒻᒪᖔᑕ ᑕᐃᒃᑯᐊᓗ ᒥᓂᔅᑕᓂᒃ 
ᐋᖅᑭᒃᑕᐅᓯᒪᔪᑦ ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒋᐊᖃᕋᑦᑎᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᖢᒍᓗ ᒥᓂᔅᑕ. ᐅᖃᖅᑏ, ᑐᓴᖃᑦᑕᖅᓯᒪᒐᒪ 
ᐊᔾᔨᒋᓐᖏᑕᖓᓂᓪᓕ ᐳᓚᕋᑦᑐᓕᕆᔨᒃᑯᑦ ᑮᓇᐅᔭᓂᒡᒎᖅ ᐊᒥᒐᖅᓯᖃᑦᑕᕐᖓᑕ ᐊᖑᒻᒪᑎᒍᓐᓇᖃᑦᑕᖏᒻᒪᑕ 
ᐊᑭᓕᖅᑕᐅᕙᒻᒪᑕ ᑕᖅᑮᑦ ᐱᖓᓱᑦ ᐊᓂᒍᕋᐃᒻᒪᑕ ᐅᑕᖅᑭᔭᕆᐊᖃᓕᖅᑐᑎᒃ ᑭᖑᓪᓕᒃᑲᓐᓂᕐᒥᑦ. ᑕᐃᒪᓕ 
ᓇᑉᐸᖓᓂᑦ 75%-ᖓᓂᓪᓘᓐᓃᑦ ᐱᑎᑕᐅᓴᕋᐃᓲᖑᓂᖏᓐᓄᑦ ᐱᓕᕆᐊᕆᓂᐊᖅᑕᖏᓐᓄᑦ. 
 
ᐊᐱᕆᔪᒪᔭᕋ ᒥᓂᔅᑕᐅᔪᖅ: ᒥᓂᔅᑕᐅᔪᖅ ᐅᖃᕈᓐᓇᖅᑳ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐸᕐᓇᒍᑎᖃᖅᓯᒪᒻᒪᖔᑕ ᐳᓚᕋᑦᑐᓕᕆᓂᕐᒧᑦ ᐱᓕᕆᐊᖃᕐᓂᐊᖅᑎᓪᓗᒋᑦ. ᐃᓛᒃ ᐳᓚᕋᑦᑐᓕᕆᓂᕐᒨᖓᔪᓂᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔪᖓᓕ ᑭᓯᐊᓂ ᑲᒪᒋᖃᑦᑕᑕᑦᑎᓐᓂᒃ 
ᐳᓚᕋᖅᑐᓕᕆᔨᒃᑯᓐᓂᑦ ᑕᒪᒃᑯᐊ ᐃᓕᖅᑯᓯᐅᕙᑦᑐᑦ. ᑕᒪᔾᔭᑐᐊᖅ ᖃᐅᔨᒪᔭᒃᑯᑦ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ, ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑭᐅᒻᒪᖓ. ᑕᐃᒃᑯᐊᖃᐃ ᑐᓴᖅᑎᑦᑎᒍᓐᓇᓂᐊᖅᑯᖅ 
ᐃᖅᑲᓇᐃᔭᖅᑎᖏᑦ ᒥᓂᔅᑕᕆᔭᖏᓐᓂᒃ ᐅᖃᐅᓯᖃᓚᐅᕋᒪ. ᒪᓕᒐᓕᐅᖅᑎᐅᓪᓗᖓ ᐅᓂᒃᑳᕐᓂ ᐅᖃᖅᓯᒪᒐᒪ 
ᐳᓚᕋᑦᑐᓕᕆᓂᐅᔪᖅ ᐊᓯᐊᒍᑦ ᑮᓇᐅᔭᖃᑦᑎᑕᐅᖃᑦᑕᓚᐅᖅᓯᒪᒐᓗᐊᕐᖓᑕ ᐊᒻᒪᓗ ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ 
ᐊᓯᔾᔨᖅᑕᐅᓚᐅᕐᒥᔪᑦ ᓄᓇᕗᑦ ᐳᓚᕋᑦᑐᓕᕆᔨᒃᑯᓐᓂᑦ ᐃᑲᔪᕈᑎᐅᓂᐊᖅᑐᖅ.  

ᒥᓂᔅᑕᐅᔪᑦ ᐊᖏᕈᓐᓇᖅᐹ ᑖᓐᓇ ᓄᓇᕗᑦ ᐳᓚᕋᖅᑐᓕᕆᔨᒃᑯᑦ ᑕᕝᕙᖓᑦ ᑮᓇᐅᔭᖃᑦᑎᑕᐅᖃᑦᑕᕐᓗᑎ 
ᐱᕙᓪᓕᐊᔪᓕᕆᔨᒃᑯᓐᓂᑦ 2009-10 ᑕᕝᕙᓂ ᑮᓇᐅᔭᓂᒃ ᐊᑐᖅᑐᔅᓴᓂᒃ, ᑕᐃᒪᐃᒍᓐᓇᖏᑉᐸᑦ ᓱᒻᒪᑦ? 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒃᑑᕙ 27-ᒥᐅᕙᓪᓚᐃᔪᖅ ᐊᖏᖅᑕᐅᔪᒪᒻᒪᑦ 
2009-10 ᒫᓐᓇᐅᔪᖅ ᓂᕈᐊᓐᓂᖃᓛᖅᑐᐊᓘᒐᑦᑕ ᖃᓄᐃᓕᖓᓂᐊᕐᒪᖔᑦ ᑖᓐᓇ ᐅᖃᐅᓯᕆᒍᓐᓇᓐᖏᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 593 - 2(4): ᓯᓚᖅᔪᐊᕐᒥ ᐅᖅᓱᐃᓗᐃᑦ ᐊᑭᖏᑦ ᐅᖃᐅᓯᐅᓂᖓ ᐅᐊᓕᓂᕐᒥ ᓯᕗᓕᖅᑎᑦ 

ᑲᑎᒪᓂᖓᓐᓂ (ᑲᑦᑐᒃ)  
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᑖᓐᓇ ᐊᐱᕆᔭᐅᓚᐅᖅᑰᖏᒻᒪᑦ ᐊᓯᐊᓂᒃ ᐊᐱᖅᓱᓚᐅᑲᓐᓂᐊᕋᒪ. ᐅᖃᖅᑎᑦᑎᔩ, 
ᑖᓐᓇ ᓯᕗᓕᖅᑎᕗᑦ ᐊᐱᕆᑲᐃᓐᓇᕈᒪᔭᕋ ᑖᒃᑯᐊ ᐅᓪᓛᖅ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐊᑕᐅᓯᐅᖏᑦᑐᖅ 
ᐅᖃᖅᑲᐅᒻᒪᑦ ᑕᒪᑦᓱᒧᖓ ᐅᖅᓱᐊᓗᒃ ᒐᓴᓖᓐ ᑕᒫᓂ ᓄᓇᕐᔪᐊᑎᓐᓂ ᐊᑭᑦᑐᐸᓪᓕᐊᓂᖓᓄᑦ. ᑖᓐᓇ ᑕᐅᕗᖓ 
ᑲᑎᒪᒋᐊᖅᓯᒪᖃᑕᐅᓚᐅᕐᒪᑦ ᓵᓯᑳᑦᓱᐋᓐ. ᑕᒪᓐᓇᖃᐃ ᐅᖅᓱᐊᓗᒃ ᐊᑭᑦᑐᐸᓪᓕᐊᓂᖓ ᑕᐃᑲᓂᖃᐃ 
ᐅᖃᐅᓯᐅᓚᐅᖅᑳ ᑲᑎᒪᔾᔪᑎᐅᓚᐅᖅᑲ ᑕᒪᓐᓇ? ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒐᕙᒪᐅᖃᑎᒌᓐᓂᒃ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᕕᔾᔪᐊᓚᐅᖅᑕᕗᑦ, ᐃᒫᒃ 
ᐊᒃᑐᖅᑕᐅᓯᒪᓂᖅᐹᖑᓂᐊᕋᑦᑕᐃᓛᒃ ᓇᓗᓇᓐᖏᑦᑐᖅ ᑲᓇᑕᓕᒫᒥ. ᐃᒫᒃ ᐃᓚᖓᒍᑦ ᐅᖃᐅᓯᕆᒃᑲᓐᓂᓚᐅᖅᑕᕗᑦ 
ᐃᓚᖓᑦ ᐃᓚᖏᑦ ᒐᕙᒪᑐᖃᒃᑯᓐᓂ ᓂᕈᐊᖅᑕᐅᓇᓱᒍᒪᔪᑦ ᐊᑭᑦᑐᕆᐊᖅᓯᑲᓐᓂᕈᒪᒻᒪᑕ ᖁᓛᒍᑦ, ᑖᒃᓯᑲᓐᓂᕐᒥᒃ 
ᐃᓕᓯᔪᒪᓪᓗᑎᒃ. ᑖᓐᓇ ᐊᑭᕋᖅᑐᕕᔾᔪᐊᓚᐅᖅᑕᕗᑦ, ᐃᑲᔪᖅᑐᖅᑕᐅᓚᐅᖅᑐᑕᓗ ᐃᓚᖏᓐᓂᒃ, ᐅᓄᕐᓂᖅᓴᓄᑦ 
ᒐᕙᒪᐅᖃᑎᒋᔭᑦᑎᓐᓄᑦ. ᑕᒪᓐᓇ ᑲᔪᓯᑎᑕᐅᖁᖏᑦᑎᐊᕋᑦᑎᒍ.  
 
ᐊᑭᑐᔪᒻᒪᕆᐊᓘᒻᒪᑦ ᐅᓪᓗᒥ ᐊᑭᑦᑐᕆᐊᖅᑕᐅᑲᓐᓂᓂᐊᖅᑲᑦ ᐃᒫᒻᒪᕆᒃ ᐊᒃᑐᖅᑕᐅᑲᒻᒪᓐᓂᐊᕋᑦᑕ. ᐊᒻᒪᓗ 
ᐅᖃᐅᓯᕆᓚᐅᕐᒥᔭᕗᑦ ᐃᒫᒃ ᕿᓂᕋᓱᒃᑎᓪᓗᑕ ᐅᖅᓱᐊᓗᓐᓂᒃ ᐊᑐᓐᖏᓂᖅᓴᐅᓇᓱᓪᓗᑕ ᐃᒫᒃ ᐊᓄᕆᒧᑦ 
ᐃᓛᓪᓘᓐᓃᑦ ᑎᓂᖃᑦᑕᓂᕐᒧᑦ, ᐅᓕᖃᑦᑕᓂᕐᒧᑦ, ᖃᐅᒻᒪᖅᑯᑎᓄᑦ ᐊᑑᑎᓂᒃ ᕿᓂᕋᓱᒃᑎᓪᓗᑕ 
ᐃᑲᔪᖅᑕᐅᒍᒪᓚᐅᕋᑕ. ᑖᒃᑯᐊ ᐃᑲᔪᑦᑎᐊᓚᐅᕐᒥᔪᑦ ᓯᕗᓕᖅᑎᐅᖃᑎᒃᑲ. ᕿᓂᕋᓱᒋᐊᖃᕋᑦᑕ ᐅᖅᓱᐊᓗᒻᒥᒃ 
ᐊᑐᓐᖏᓂᖅᓴᐅᓇᓱᓪᓗᑕ. ᑕᐃᒫᒃ ᐃᑲᔪᖃᑎᒌᒐᓱᓐᓂᐊᕋᑦᑕ ᐊᖏᖃᑎᒌᑦᑎᐊᓚᐅᖅᑐᒍᑦ ᑕᒪᑐᒪ ᒥᒃᓴᓄᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ, ᓇᑯᒻᒦᒃ ᓯᕗᓕᖅᑏ. ᐃᓛᒃ ᑖᓐᓇ ᐅᖃᐅᓯᑎᑦ ᑐᓴᕈᒥᓇᖅᑎᐊᖅᑐᑦ ᑭᓯᐊᓂ ᐃᓛᒃ 
ᐊᑯᓂᐅᓂᐊᖅᑐᖅ ᖃᐅᔨᒪᓇᕋᓗᐊᖅᑎᓪᓗᒍ ᑖᒃᑯᐊ ᐅᖃᐅᓯᒥᓂᖏᑦ ᐅᓪᓗᒥᓂᖃᐃ ᐱᒋᐊᕐᓗᒍ ᑖᒃᑯᐊ ᒐᕙᒪᒃᑯᑦ 
ᑕᒪᓐᓇ ᐊᑭᑦᑐᐸᓪᓕᐊᓂᖅ ᑕᒪᒃᑯᐊᓗ ᐅᖃᐅᓯᕕᓂᖏᑦ ᐃᒻᒪᖄ ᒐᕙᒪᑐᑲᒃᑯᓐᓄᑦ ᐱᓕᕆᒍᑎᒋᓂᐊᖅᑐᑦ ᐋᒪᐃᑦ. 
ᖃᖓᓕᑭᐊᖅ ᑕᒪᓐᓇ ᐅᖃᐅᓯᕆᕙᓪᓕᐊᓚᖓᕙᐅᒃ ᑕᐃᒃᑯᐊ ᑕᐃᑲᓂ ᑲᑎᒪᕕᒻᒥ ᐅᖃᐅᓯᕆᓚᐅᖅᑕᖏᑦ. ᓇᑯᒻᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᖁᑦᑎᓂᖅᐹᑦ ᑲᑎᒪᔨᖏᓐᓂᒃ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒃᑯᐊ ᖃᐅᔨᒪᑎᑦᑕᐅᑎᒋᓯᒪᔭᒃᑲ ᑭᒡᒐᑐᖅᑐᑦ 
ᐃᓚᖏᓐᓂᒃ ᒐᕙᒪᑐᖃᒃᑯᓐᓂ ᐊᑭᑦᑐᕆᐊᖅᓯᑲᓐᓂᕈᒪᔪᓂᒃ ᓂᕈᐊᓐᓇᐅᓕᖅᑲᑦ ᐊᑭᕋᖅᑐᕕᔾᔪᐊᕐᓂᐊᕋᒃᑭᓐ. ᑖᒃᑯᐊ 
ᖃᐅᔨᒪᑎᑦᑎᐊᕐᓗᒋᑦ ᓂᕈᐊᖅᑎᕗᑦ ᑖᒃᑯᐊ ᐊᑭᑐᔪᒻᒪᕆᐊᓗᒻᒥᒃ ᐊᑭᑦᑐᕆᐊᖅᓯᑲᓐᓂᕈᒪᒻᒪᑕ ᐅᖅᓱᐊᓗᒻᒥᒃ. ᑖᓐᓇ 
ᐊᑲᐅᖏᕕᔾᔪᐊᓂᐊᕐᖓᑦ ᐅᕙᑦᑎᓐᓄᑦ. ᖃᓪᓗᓈᑦ ᑐᕌᖓᑎᑕᐅᓇᓱᒃᑐᖅ ᐅᕙᑦᑎᓐᓄᖔᖅ ᐊᑐᓕᖅᑎᑕᐅᓯᓐᓈᖅᑐᓂᒃ 
ᑖᓐᓇ ᐊᑲᐅᓐᖏᕕᔾᔪᐊᕐᓂᐊᕐᖓᑦ. ᓂᕈᐊᖅᑎᕗᑦ ᖃᐅᔨᒪᑎᑦᑎᐊᕆᐊᖃᕐᓂᐊᖅᑕᕗᑦ ᑕᐃᒪᐃᑕᐅᓇᓱᓐᓂᐊᖅᑲᑕ. 
 
ᐃᒫᒃ ᐃᑲᔪᖃᑎᒌᒐᓱᓐᓂᐊᖅᑐᒍᑦ, ᐊᕙᓂ ᐅᐊᓕᓂᕐᒥ ᖃᐅᔨᓴᖅᑐᑦ ᑕᒪᒃᑯᓂᖓ ᐸᐅᑎᖅᐸᔮᕌᓗᓐᓂᒃ ᐊᓄᕆᒧᑦ 
ᖃᐅᒻᒪᖅᑯᑎᓂᒃ ᖃᐅᒪᔾᔪᑎᓂᒃ. ᓂᓪᓚᓱᒃᑐᒥ ᐅᓪᓗᒥ ᐊᑐᖅᑕᐅᑦᑎᐊᕈᓐᓇᖏᒻᒪᑕ ᑕᐃᒃᑯᐊ ᐃᑲᔪᕋᓱᓐᓂᐊᖅᑕᕗᑦ 
ᓇᓂᓯᒐᓱᒃᑎᓪᓗᒋᑦ ᑕᒫᓂ ᓄᓇᕗᒻᒥ. ᓄᓇᓕᓕᒫᑦᑎᐊᖑᖏᑦᑑᒐᓗᐊᓂ ᓇᒥᑐᐃᓐᓇᖅ ᐊᑐᕈᓐᓇᓂᐊᖅᑲᑦ 
ᐊᑑᑎᖃᕕᔾᔪᐊᕈᓐᓇᓂᐊᕐᖓᑦ ᐅᕙᑦᑎᓐᓄᑦ. ᑕᐃᒫᒃ ᐃᑲᔪᖃᑎᒌᒐᓱᓐᓂᐊᖅᑐᒍᑦ.  
 
ᐅᓇᓂᓗ ᐳᕆᑎᔅ ᑲᓚᒻᐱᐊᒥ ᑕᕆᐅᕐᒥᒃ ᐃᖅᑲᖓᓃᑎᑦᑎᓪᓗᑎᒃ ᐃᒫᒃ ᑎᓂᑉᐸᓪᓕᐊᓂᖓᓂᒃ, ᐅᓕᑉᐸᓪᓕᐊᓂᖓᓂ 
ᐊᑐᖅᑐᑎᒃ ᖃᐅᒻᒪᖅᑯᑎᒧᑦ Electricity-ᓕᐅᖃᑦᑕᓂᐊᕐᖓᑕ. ᑕᒪᓐᓇ ᖃᐅᔨᓴᖅᑎᓪᓗᒋᑦ 
ᖃᐅᔨᒪᑎᑕᐅᒍᒪᐃᓐᓇᓂᐊᖅᑐᒍᑦ ᑕᒫᓂ ᐊᑐᓕᕈᓐᓇᓂᐊᕐᒪᖔᑦ. ᖃᐅᔨᒪᔪᒍᑦ ᑖᒃᑯᐊ ᓯᕗᓂᑦᑎᓄᐃᓐᓇᖅ ᑐᕌᖓᔪᑦ 
ᑭᓯᐊᓂ ᓇᓂᓯᓴᕋᐃᑉᐸᓪᓕᐊᒍᓐᓇᕈᑦᑕ ᐃᑲᔪᖃᒌᓪᓗᑕ. ᐃᑲᔫᑎᐅᕕᔾᔪᐊᓂᐊᖅᑐᖅ ᑕᒪᓐᓇ ᐅᖅᓱᐊᓗᒃ 
ᐊᑭᑭᓪᓕᕙᓪᓕᐊᔾᔮᔫᔮᖏᒻᒪᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ ᐊᒻᒪ ᓇᑯᒻᒦᒃ ᒥᓂᔅᑕ. ᑖᓐᓇ ᑭᖑᓪᓕᖅᐹᒥ ᐅᖃᐅᓯᕆᕋᑖᖅᑕᖓ 
ᐊᐱᕆᐅᑎᒋᒋᐊᖃᒻᒪᖔᒃᑯᑦ ᑖᒃᓱᒧᖓ ᒥᓂᔅᑕᒧᑦ ᖃᐅᔨᒪᖏᒃᑲᓗᐊᖅᑐᖓ ᑭᓯᐊᓂ ᑖᓐᓇ ᐅᖃᕋᑖᕐᒪᐅᒃ 
ᑎᓂᑦᑕᕐᓂᖓᓄᓪᓗ ᐅᓕᑦᑕᕐᓂᖓᓂᓗ. ᖃᐅᔨᒪᓂᐊᕐᒪᖔᖅ ᖃᐅᔨᒪᖏᑕᕋᓗᐊᕋ ᑭᓯᐊᓂ ᑖᒃᑯᐊ ᓄᓇᓖᑦ 
ᐊᑦᔨᒌᖏᑦᑐᒥᒃ ᑎᓂᑦᑕᕐᓂᖃᒻᒪᑕ ᐊᒻᒪ ᐅᓕᑦᑕᕐᓂᖏᑦ. ᑕᑲᓇᓂᓕ ᓴᓂᑭᓗᐊᕐᒥ ᐃᒻᒪᖄ 4 ᐃᓯᒐᑐᐃᓐᓇᕐᒥᒃ 
ᑎᓂᓲᖑᒐᑦᑕ. ᐊᑯᓂᐅᓗᐊᖏᑦᑐᖅ ᐃᖏᕐᕋᓲᖑᒻᒪᑦ ᑕᒪᓐᓇ ᐃᒪᐅᑉ ᐊᐅᓚᓂᖓ. ᑖᒃᑯᐊᖃᐃ ᑎᓂᑦᑕᕐᓂᖓ 
ᐊᑦᔨᒌᖏᒃᑲᓗᐊᖅᐸᑕ ᑕᐃᒃᑯᐊᖃᐃ ᐊᑐᕈᓐᓇᓂᐊᖅᐸᑦ? ᓇᑯᒻᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᖁᑦᑎᓂᖅᐹᑦ ᑲᑎᒪᔨᖏᓐᓂᒃ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒫᖏᓛᒃ ᖃᐅᔨᓴᖅᑕᐅᕙᓪᓕᐊᑎᓪᓗᒋᑦ 
ᖁᔭᓐᓇᒦᖅᑕᕗᑦ ᑕᐅᓇᓂ. ᑖᒃᑯᐊ ᖃᐅᔨᓴᖅᑕᖏᑦ ᐅᕙᑦᑎᓅᖅᑕᐅᓂᐊᖅᑐᑎᒃ. ᑕᐃᒪᒃ ᐃᑲᔪᖃᑎᒌᓐᓂᐊᕋᑦᑕ 
ᐊᖏᖃᑎᒌᑦᑎᐊᓚᐅᖅᑐᒍᑦ. ᑖᓐᓇ ᒥᓂᔅᑑᖃᑎᒋᔭᕋ ᑕᒪᑐᒥᖓ ᑲᒪᒋᒋᐊᒃᑲᓂᕐᓂᐊᖅᑐᓂᒃ ᑭᓯᐊᓂ 
ᖁᕕᐊᒋᓚᐅᖅᑕᒃᑲ ᑕᐃᒃᑯᐊ ᐊᒡᒍᖅᓯᒪᓪᓗᑕ ᐃᑲᔪᖃᑎᒌᒍᒪᒐᑦᑕ. ᐃᒫᒃ ᖃᓕᕇᑐᐃᓐᓇᕐᓂᒃ ᐊᑦᔨᒌᑐᐃᓐᓇᕐᓂᒃ 
ᐱᓇᓱᒍᒪᓐᖏᓇᑦᑕ. ᐃᑲᔪᖃᑎᒌᑦᑎᐊᖔᕐᓗᑕ ᑕᐃᒫᒃ ᓱᒃᑲᓂᖅᓴᓂᒃ ᓇᓂᓯᔪᓐᓇᓂᐊᕋᑦᑕ. ᑕᐃᒫᒃ 
ᐊᖏᖃᑎᒌᑦᑎᐊᖅᓯᒪᒐᑦᑕ ᑕᒪᓐᓇ ᖁᔭᓐᓇᒦᑦᑎᐊᑕᒃᑲ ᓯᕗᓕᖅᑎᐅᖃᑎᒃᑲ ᑕᐃᒫᒃ ᐃᖅᑲᓇᐃᔭᖃᑎᒌᒍᒪᓚᐅᕐᒐᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖃᒪᓂᑦᑐᐊᕐᒧᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᐊᐱᖅᑯᑦ 594 - 2(4): ᖃᖓᑕᓲᖅᑏᑦ ᐱᖃᑦᑕᕐᓂᕆᔭᖏᑦ ᐋᓐᓂᐊᔪᓂᑦ ᐊᐅᓪᓚᐅᔾᔨᖃᑦᑕᕐᓂᕐᒧᑦ 

ᖃᒪᓂᖅᑐᐊᕐᒥᒃ (ᓯᒪᐃᓚᒃ)  
 
ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ ᑐᑭᓯᒋᐊᕐᕕᒋᔪᒪᓪᓗᒍ ᑕᒪᒃᑯᐊ  

ᐋᓐᓂᐊᕐᕕᓕᐊᖅᐸᑦᑐᑦ ᐱᓗᐊᖅᑐᒥᒃ ᑭᕙᓪᓕᕐᒥᒃ, ᑰᔾᔪᐊᒧᓪᓗ, ᐅᐃᓂᐸᐃᒡᒧᓪᓗ, ᑲᖏᖅᖠᓂᕐᒨᓕᖅᑐᖅ ᐊᒡᓛᑦ, 
ᖃᖓᑦᑕᐅᑎᖏᑦ. 
 
(ᑐᓵᔨᑎᒍᑦ) ᑖᓐᓇᖃᐃ ᒥᓂᔅᑕ ᐅᓂᒃᑳᕈᓐᓇᖅᐸ ᐅᕙᓐᓄᑦ ᖃᒪᓂᑦᑐᐊᕐᒥᐅᑕᓄᓪᓗ. ᑕᐃᒪ ᓴᖅᑭᑎᓚᐅᖅᑕᖏᑦ 
ᑎᑎᖅᑲᐃᑦ ᓇᓗᓇᐃᖅᔭᖅᑕᐅᓯᒪᔪᑦ ᑖᒃᑯᐊ ᑳᑦᑐᓛᑖᖃᑦᑕᖅᑐᓄᑦ ᑎᒻᒥᓲᓄᑦ ᖃᓄᖅ ᒐᕙᒪᒃᑯᑦ 
ᐃᓱᒪᓕᐅᖃᑦᑕᕐᒪᖔᑕ ᓲᕐᓗ ᑲᖏᖅᖠᓂᕐᒧᑦ ᑖᒃᑯᐊ 61-ᐳᓴᓐᖑᖃᑦᑕᕐᒪᑕ ᑭᕙᓪᓕᖅ ᐃᐅ 61-ᐳᓴᓐ, ᐊᒻᒪᓗ 63 
ᐊᒻᒪᓗ 37-ᐳᓴᓐ ᑖᒃᑯᐊ ᑰᔾᔪᐊᒨᓐᖓᐅᔪᑦ ᑕᐃᒪᓐᓇ ᐳᓴᓐᑎᖏᑦ ᐊᑦᔨᒌᖏᒃᓗᑎᒃ. ᖃᓄᖅ ᑕᐃᒪᓐᓇ ᑖᒃᑯᐊ 
ᐳᓴᓐᑎᒋᔭᐅᔪᑦ ᖃᓄᖅ ᐋᖅᑭᒃᑕᐅᓯᒪᖕᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᓐᓇ ᑖᓐᓇ ᒐᕙᒪᒃᑯᑦ 
ᐱᔨᑦᓯᕋᖅᑎᒃᑯᓪᓗ ᑕᐃᒪᓐᓇ ᐅᖃᓚᐅᕐᒪᑦ. ᐃᓚᖏᑦ ᑖᒃᑯᐊ ᐋᖅᑭᒃᓱᖅᑕᐅᔪᑦ ᑐᓂᔭᐅᓚᐅᖅᑐᑦ ᖃᓄᖅ ᖃᑉᓯᓂᒃ 
ᓲᕐᓗ ᐃᑭᒪᑎᑦᑎᖃᑦᑕᕈᒪᒐᔭᕐᒪᖔᕐᒥᒃ. 
 
ᑖᒃᑯᐊ ᑐᑭᓯᒋᐊᕈᑎᒋᔭᐅᓚᐅᖅᑐᑦ ᐊᔾᔨᒌᖏᓐᓂᕆᔭᖏ ᑲᒻᐸᓂᐅᔪᑦ ᑕᐃᒪᓐᓇ ᑲᒻᐸᓂᐅᔪᓂᒃ ᐱᓚᐅᖅᑕᒃᑲ ᑖᒃᑯᐊ 
ᑐᒃᓯᕋᐅᑎᒋᔭᐅᔪᑦ ᖃᐅᔨᓴᖅᑕᐅᑦᓯᐊᓚᐅᕐᒪᑕ ᐊᒻᒪᓗ ᑲᒻᐸᓂᐅᔪᑦ ᐱᒍᒪᔭᖏᓐᓂᒃ ᐳᓴᓐᑎᑎᒍᑦ ᑖᒃᑯᐊ 
ᓇᓗᓇᐃᖅᓯᒪᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᓯᒪᐃᓛᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᒥᓂᔅᑑ. ᑖᓐᓇ ᒥᔅᑕ ᑰᓕ ᑭᐅᔭᐅᓚᐅᕐᒪᑦ ᐅᓪᓗᑐᐃᓐᓇᖅ ᒪᐃ 
30-ᑎᓪᓗᒍ ᐅᖃᓚᐅᕐᒪᑦ ᒥᓂᔅᑕ ᑖᒃᑯᐊ ᒐᕙᒪᒃᑯᑦ ᐃᓱᒪᓕᐅᕈᑎᖃᑦᑕᕐᒪᖔᖏᑕ ᑕᒪᒃᑯᓂᖓ ᑎᖕᒥᓲᒃᑯᑦ 
ᓇᓕᐊᒃᑰᖃᑦᑕᕆᐊᖃᕐᓂᖏᑦ ᐋᓐᓂᐊᕐᕕᓕᐊᖅᑐᑦ. 
 
ᑕᐃᓐᓇ ᒥᓂᔅᑕ ᐅᖃᕈᓐᓇᖅᐹ ᑕᒪᓐᓇ ᑭᐅᓚᐅᕐᒪᑦ ᑳᓐᑐᕌᒃᑖᕈᑕᐅᓚᐅᖅᑐᖅ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ 
ᓂᕈᐊᕈᓐᓇᕐᓂᖃᕈᓐᓇᖁᓪᓗᒋᓛᓚᐅᕐᒪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᒪᐃᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪᓐᓇ ᓂᕈᐊᕈᓐᓇᕐᓂᐊᕐᒪᑕ 
ᑎᖕᒥᓲᓂᒃ ᓇᓪᓕᐊᒎᕈᒪᒻᒪᖔᕐᒥᒃ ᑖᒃᑯᐊ ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᒃᑲ ᑲᑎᒪᔾᔪᑎᒋᓚᐅᖅᑕᕗᑦ. 
ᑕᐃᔅᓱᒪᓂᑐᖃᕐᓕ, ᑭᕙᓪᓕᕐᒥ. 
 
ᑳᓐᑐᕌᒃᑎᑦᑎᖃᖏᓐᓇᑕ ᐅᑭᐅᓄᑦ ᑕᓪᓕᒪᐅᓕᖅᑐᓄᑦ ᐊᒻᒪᓗᑕᐅᖅ ᖃᐅᔨᓴᓚᐅᕋᑦᑎᒍᑦ ᐊᒻᒪᓗ ᑖᒃᑯᐊ  

ᑎᖕᒥᓲᓕᕆᔨᐅᔪᑦ ᐃᑭᒪᑎᑦᑎᖃᑦᑕᖅᑐᑦ ᐋᓐᓂᐊᕕᓕᐊᖅᑐᓂᒃ ᑕᒪᒃᑯᐊ ᒪᓕᒐᒃᓴᖃᖅᑎᑦᑎᑉᓗᖓ ᑐᓂᓯᖃᑦᑕᕋᑉᑕ 
ᑕᐃᒪᓐᓇ ᑳᓐᑐᕌᑎᐅᒐᔭᖅᑐᓂᒃ ᑎᖕᒥᓲᓂᒃ ᐋᓐᓂᐊᕐᕕᓕᐊᕐᓂᐊᖅᑐᓄᑦ. 
 
ᑕᐃᓱᒪᓂᐅᓚᐅᖅᓯᒪᔪᖅ ᑳᓐᑐᕌᖃᖃᑦᑕᓚᐅᕐᒪᑕ. ᓂᕈᐊᖃᑦᑕᕈᓐᓇᓚᐅᓐᖏᑉᐳᑦ. ᕿᑎᐅᕐᒥᐅᓂ ᐊᑕᐅᓯᑐᐃᓐᓇᕐᒥᒃ 
ᑎᖕᒥᓲᖃᕋᑦᑕᓕ ᑕᐃᒪᓐᓇ ᐊᑕᐅᓯᒃᑰᖃᑦᑕᓚᐅᖅᑑᒐᓗᐊᑦ ᒪᕐᕈᒃᑰᓕᖃᑦᑕᓕᖅᑐᑦ. ᑭᕙᓪᓕᕐᒥᑦ ᐱᑕᖃᓚᐅᓐᖏᑦᑐᖅ 
ᑳᓐᑐᕌᒃᓯᓚᐅᓐᖏᑐᒍᑦ ᑭᓯᐊᓂ ᑖᒃᑯᐊ ᑲᑎᒪᔾᔪᑎᒋᓚᐅᖅᑕᕗᑦ ᑕᓪᓕᒥᐅᓚᐅᖅᑐᒥᑦ ᖃᐅᔨᒋᐊᓚᐅᖅᑳᕐᓗᒋᑦ 
ᓇᓗᓇᐃᕈᓐᓇᖅᑕᒃᑲ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓛᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐅᖃᐅᓯᕆᓚᐅᖅᑕᖏᓐᓂᒃ ᑕᓪᓕᒥᐅᓚᐅᖅᑐᒥᒃ ᒪᐃ 30-ᒥ, 
ᐅᖃᕈᒪᓪᓗᖓ ᐅᖃᐅᓯᕆᓚᐅᖅᑕᖏᓐᓂᒃ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐃᓂᖅᑎᕆᔪᒪᒐᒪ. 
 
ᐅᖃᖅᑎ: ᐅᑕᖅᑭᒋᐊᑲᐃᓐᓇᒐᓛᒃ, ᑭᓚᒥᐊᓗᒃ. ᒪᒥᐊᓇᖅ, ᒥᔅ ᐊᒡᓘᒃᑲᖅ. ᑲᔪᓯᒋᐊᕆᑦ. 
 

ᐃᓂᖅᑎᕈᑎᒃ 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓇᓗᓇᓐᖏᑦᓯᐊᖅᑐᖅ ᑕᒡᕙᓂ 
ᑲᑎᒪᔾᔪᑎᒃᓴᓂ, ᐅᖃᕆᐊᖃᓐᖏᑦᑐᒡᒎᖅ ᑖᒃᑯᓇᖓᑦ ᐅᖃᕈᓐᓇᖏᑦᑐᖅ. ᑖᓐᓇ ᐱᔪᓐᓇᐅᑎᒋᔪᒪᖅᑲᐅᔭᕋ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒪᓕᒐᓕᐅᖅᑏ ᓯᒪᐃᓛᒃ, ᐊᐱᕆᔪᒪᓪᓗᑎᑦ ᑖᓐᓇ ᐊᐱᖅᑯᑎᒋᔭᐃᑦ ᐋᖅᑭᒋᐊᕐᓗᒍ 
ᐊᐱᖅᓱᕆᐊᖅᑎᒃᑲᓐᓂᕐᓂᐊᖅᑕᒋᑦ. ᒥᔅᑕ ᓯᒪᐃᓛᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᖅ ᑖᓐᓇ ᖃᓄᑎᒋ ᐳᓴᓐᑎᑎᒍᑦ ᐊᔾᔨᒌᖏᑦᑐᑦ ᑖᒃᑯᐊ 
ᑎᖕᒥᓲᑦ ᐃᑲᒪᑎᑦᑎᖃᑦᑕᕐᒪᖔᑕ ᑲᖏᖅᖠᓂᕐᒥᑦ ᑰᒡᔪᐊᕐᒧᑦ ᐅᐃᓂᐸᒡᒧᓪᓗ. ᑕᓪᓕᒥᕐᒥᑦ ᐅᖃᓚᐅᕐᒪᑦ ᒥᓂᔅᑐ ᑖᒃᑯᐊ 
ᑳᓐᑐᕌᖅᑖᖅᓯᒪᓕᖅᑎᓪᓗᒋᑦ ᑎᖕᒥᓲᑦ, ᑕᐃᒪᓐᓇ ᒐᕙᒪᒃᑯᓐᓂᑦ ᑳᓐᑐᕌᒃᑕᐅᓯᒪᓕᕐᒪᑕ ᑖᒃᑯᐊᓗ 
ᐊᕐᓂᐊᕐᕕᓕᐊᖃᑦᑕᖅᑐᖅ ᓂᕈᐊᕈᓐᓇᖃᑦᑕᕐᓂᐊᓕᖅᖢᑎᒃ ᓇᐅᒃᑰᕈᒪᒑᖓᒥᑦ. ᑖᓐᓇ ᐅᖃᐅᓯᕆᓚᐅᖅᑕᖓ 
ᑕᓪᓕᒥᐅᓚᐅᖅᑐᒥᑦ. ᑕᐃᒪᓐᓇ ᐅᖃᖅᐹ, ᓇᓕᐊᒃᑯᑦ ᑎᖕᒥᓲᒃᑰᖃᑦᑕᕈᒪᓂᕐᒥᓂᒃ ᓂᕈᐊᖃᑦᑕᕐᓂᐊᕐᒪᖔᕐᒥᒃ, 
ᑕᐃᒪᓐᓇ ᐅᖃᓚᐅᖅᐹ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓕᒐᓕᐅᖅᑎ ᓯᒪᐃᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᓐᓇ ᑳᓐᑐᕌᒃᑎᑦᑎᖃᑦᑕᕐᓂᖅᐳᑦ 
ᑎᖕᒥᓲᓂᒃ  

ᐅᖃᐅᓯᖃᑦᑎᓪᓗᖓ ᐃᖃᓗᓐᓂ ᐆᑦᑑᑎᖃᓪᓗᖓ, ᒪᕐᕉᒻᒪᑕ ᐃᖃᓗᓐᓂ ᑲᓇᐃᑎᐊᓐ ᓄᐊᑦ ᐊᒻᒪᓗ ᕘᔅᑎᐊ 
ᐋᑐᕚᒨᓐᖓᐅᔪᑦ. ᓇᓗᓇᓐᖏᑐᕐᓗ ᑎᑎᕋᓚᐅᖅᑕᓐᓂᒃ ᐊᑐᕈᓐᓇᖅᓯᒐᑦᑕ ᑳᑦᑐᓛᒃᑯᑦ.  
 
ᑭᕙᓪᓕᐅᑉ ᐃᓗᐊᓂᓕ ᑲᓇᐃᑎᐊᓐ ᓄᐊᑦ, ᑭᕙᓪᓕᖅ ᐃᐊ, ᑳᒻ ᐃᐊ, ᑕᐃᑲᓃᒻᒪᑕ. ᓂᕈᐊᕈᓐᓇᖅᖢᑎᒡᓗ 
ᓇᓕᐊᓐᓂᒃ ᐊᑐᕈᒪᒻᒪᖔᕐᒥᒃ. ᐅᕙᒍᓪᓕ ᕿᑎᕐᒥᐅᓂᓕ ᐊᑐᖃᑦᑕᓚᐅᕋᑦᑕ ᐊᑕᐅᓯᕐᒥᒃ, ᐊᓯᖏᑦ 
ᐊᑐᕈᓐᓇᖃᑦᑕᓚᐅᖏᓐᓇᑦᑎᒍ. ᑕᐃᒪ ᒪᕐᕉᓐᓂᒃ ᑳᑦᑐᓛᖃᓕᖅᐳᒍᑦ 50/50-ᐅᓪᓗᑎᒃ.  
 
ᑕᐃᒪᓐᓇ ᐅᖃᐅᓯᕆᓚᐅᖅᑕᕋ ᑕᕝᕙᓂ ᑲᑎᒪᕕᐅᑉ ᐃᓗᐊᓂ ᐊᓯᔾᔨᖅᑕᐅᓯᒪᓕᕐᒪᑦ. ᑖᓐᓇᑐᐊᖑᖏᑦᑑᒐᓗᐊᖅ 
ᑖᒃᑯᐊ ᑐᑭᓯᒋᐊᕈᑎᔅᓴᑲᓐᓂᕈᑎᒋᓚᐅᖅᑕᒃᑲ ᑕᒪᒃᑯᐊ ᐋᓐᓂᐊᕐᕕᓕᐊᖏᑦᑐᑦ ᓂᕈᐊᕈᓐᓇᓂᐊᖅᑐᓂᒃ 
ᓇᐅᒃᑰᕈᒪᒻᒪᖔᕐᒥᒃ. ᑲᑉᐸᓂᓂᒃ ᓂᕈᐊᕐᓗᑎᒃ ᓇᓕᐊᓐᓂᒃ ᐊᑐᕐᓗᑎᒃ ᐊᑭᖏᑦ ᐊᑦᔨᒌᖏᒻᒪᑕ ᑎᒻᒥᓲᑦ. ᑕᐃᒪᓐᓇ 
ᓂᕈᐊᕈᓐᓇᖃᑦᑕᓚᐅᖏᒃᑲᓗᐊᕐᒪᑕ.  
 
ᑕᒪᓐᓇ ᐱᑦᔪᑎᒋᓪᓗᒍ ᑕᒪᓐᓇ ᐃᓱᒪᓕᐅᕈᑎᒋᔭᐅᔪᖅ ᐱᐅᒻᒪᑦ ᓄᓇᕗᒥᐅᑕᐅᔪᓄᑦ ᓄᓇᕗᒥᐅᑦ ᓂᕈᐊᕈᓐᓇᖅᑐᑎᒃ 
ᓇᐅᒃᑰᕈᒪᒻᒪᖔᕐᒥᒃ. ᐅᑭᐅᑦ ᐊᕙᑎᐅᓚᐅᖅᓯᒪᔪᒥ ᑕᐃᒪᓐᓇ ᓂᕈᐊᕈᓐᓇᖃᑦᑕᓚᐅᖏᒻᒪᑕ ᓇᐅᒃᑰᕈᒪᒻᒪᖔᕐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᐅᓂᒃᑳᑦᑎᐊᕐᒪᑦ ᑭᕙᓪᓕᕐᒥᒃ ᑕᐃᒪᓐᓇ 
ᓂᕈᐊᕈᓐᓇᐃᓐᓇᖃᑦᑕᕋᑦᑕ ᓇᐅᒃᑰᕈᒪᒻᒪᖔᑦᑕ, ᓇᓪᓕᐊᒃᑯᑦ ᑎᒻᒥᓲᒃᑰᕈᒪᒻᒪᖔᑦᑕ. ᑖᒃᑯᐊ ᑲᓇᐃᑎᐊᓐ ᓄᐊᑦ 
ᐊᒻᒪᓗ ᑭᕙᓪᓕᕐᒥ ᑎᒻᒥᓲᓕᕆᔨᒃᑯᑦ ᑖᒃᑯᐊᑐᐊᖅ ᐊᑐᖅᑕᐅᖃᑦᑕᕐᒪᑕ ᐋᓐᓂᐊᕐᕕᓕᐊᖅᑐᓄᑦ.  
 
ᒥᓂᔅᑕ ᑕᓪᓕᒥᕐᒥ ᐅᖃᐅᓯᖃᓚᐅᕐᒪᑦ, ᐅᓂᒃᑳᕈᑎᖃᓚᐅᕐᒪᑦ ᐋᓐᓂᐊᕐᕕᓕᐊᕈᑕᐅᔪᓐᓇᖃᑦᑕᓂᐊᕐᒪᑕ ᑖᒃᑯᐊ ᑎᒻᒥᓲᑦ 
ᐊᑦᔨᒌᖏᑦᑐᑦ. ᑖᒃᑯᐊ ᓇᒻᒥᓂᖅ ᓂᕈᐊᕈᓐᓇᖅᐹᑦ ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᑦ ᐅᕝᕙᓘᓐᓃᑦ ᐋᓐᓂᐊᕕᒃᑯᑦ 
ᐃᓱᒪᓕᐅᖃᑦᑕᖅᐸᑦ ᓇᐅᒃᑰᕆᐊᖃᒻᒪᖔᑕ. ᐅᕝᕙᓘᓐᓃᑦ ᑖᓐᓇ ᐋᓐᓂᐊᕐᕕᓕᐊᕐᓂᐊᖅᑐᖅ ᓇᓕᐊᒃᑰᕈᒪᓂᕐᒥᓄᑦ 
ᓂᕈᐊᕈᓐᓇᖃᑦᑕᖅᐸᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᒃᑯᑦ, ᐋᓐᓂᐊᕕᒃᑯᑦ, ᓇᔭᓐᖑᐊᓕᕆᔨᒃᑯᑦ ᑭᕙᓪᓕᕐᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᒃᔨᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑕᐃᓐᓇ ᑲᑎᒪᔨᐅᔪᑦ ᑕᐃᒪᓐᓇ 
ᐅᖃᖅᑎᓪᓗᒍ ᓇᓗᓇᐃᔭᑦᑎᐊᕐᓂᐊᖅᐸᕋ ᑕᒪᓐᓇ ᑲᑎᒪᔨᓄᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐅᖅᑯᒻᒥᐅᓄᑦ, 
ᒪᓕᒐᓕᐅᖅᑎ ᐋᕆᐊᒃ. 

ᐊᐱᖅᑯᑦ 595 - 2(4): ᐱᑐᖃᐅᓕᖅᑐᖅ ᖃᖓᑕᓲᒃᑯᕕᐅᑉ ᑕᐅᖅᓯᖅᑕᐅᓂᒃᓴᖓ ᕿᑭᖅᑕᖅᔪᐊᕐᒥ (ᐋᕆᐊᒃ)  
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᕆᔪᒪᔪᖓ ᑖᒃᓱᒧᖓ ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᒧᑦ.  
 
ᑕᐃᒪ ᐅᖃᖃᑦᑕᖅᓯᒪᒐᒪ ᑕᐃᓐᓇ ᕿᑭᖅᑕᕐᔪᐊᕐᒦᑦᑐᖅ ᐅᑕᖅᑭᕕᒃ, ᐃᓛᒃ ᖃᖓᑕᓲᒃᑯᕕᒃ ᐱᑐᖃᐅᓛᖑᓂᕋᖅᑐᒍ 
ᓄᓇᕗᒻᒥ ᐊᒻᒪᓗ ᒥᑭᓗᐊᖅᑐᓂ. ᐱᐅᒍᓐᓃᖅᑐᓂᓗ ᐃᓪᓘᓂᖓ. ᑖᓐᓇ ᑭᖑᕝᕕᑕᔅᓴᐅᕙᓪᓕᐊᓕᕐᒪᖔᑦ ᒫᓐᓇ 
ᐅᓪᓗᒥ ᖃᓄᐃᓕᖓᓕᕐᒪᖔᑕ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ ᐊᐱᕆᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᑭᖅᑕᕐᔪᐊᕐᒥ ᐅᑕᖅᑭᕕᒃ ᖃᐅᔨᒪᓕᖅᑕᕗᑦ 
ᓅᑕᐅᖏᑦᑐᐊᓗᒃ ᐊᒻᒪ ᐊᓯᑖᕆᐊᖃᓪᓚᕆᒃᖢᓂ. ᒫᓐᓇ ᐊᐅᔭᐅᓚᖓᔪᖅ ᑕᐃᓐᓇ ᖃᓄᖅ ᐊᑭᑐᑎᒋᓇᔭᕐᒪᖔᑦ 
ᓄᑖᕐᒥᒃ ᐃᓕᓯᓇᔭᕈᑦᑕ ᖃᐅᔨᓴᖅᐸᓪᓕᐊᓂᐊᓕᖅᑕᕋᓗᐊᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᒥᓂᔅᑕ. ᐄ, ᑖᓐᓇ ᖁᔭᓐᓇᒦᓪᓚᕆᒃ. ᑕᐃᒪ 
ᖃᐅᔨᓴᖅᑕᐅᑐᐃᓐᓇᓂᐊᕐᓂᕋᖅᑕᐅᒻᒪᑦ ᒫᓐᓇ ᐅᖃᐅᑎᔪᓐᓇᖅᐹᖓ ᑖᓐᓇ ᖃᐅᔨᔭᐅᒍᓂ 
ᑭᖑᕝᕕᖅᑕᐅᔾᔪᑎᔅᓴᖓᓂᒃ ᑮᓇᐅᔭᓂᒃ ᐱᑕᖃᕈᓐᓇᑎᑦᑎᕚ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓱᓕ ᑮᓇᐅᔭᓂᒃ ᓇᓂᓯᓯᒪᖏᑦᑐᒍᑦ ᑭᓯᐊᓂ ᑕᐃᓐᓇ 
Building Canada Fund-ᒥᒃ ᐱᔪᓐᓇᕋᔭᕐᒪᖔᑦ ᐃᓱᒪᒋᔭᕋᓗᐊᕗᑦ ᑕᐃᑲᓂ ᐊᔪᕐᓇᕐᓂᓐᖏᑉᐸᑦ ᑕᐃᑲᓐᖓᑦ 
ᐱᓇᓱᒍᒫᖅᑐᒍᑦ.  ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐊᓱᑯᓗᒃ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᖃᐅᔨᔭᐅᑉᐸᓂᓛᒃ 
ᖃᐅᔨᓴᖅᑕᐅᓚᐅᕐᓗᓂ ᑖᓐᓇ ᓴᓇᔭᐅᒋᐊᑐᐃᓐᓇᕐᓂᖓ ᐃᓱᒪᒋᔭᐅᔾᔮᓐᖏᒃᑲᓗᐊᖅᐹ ᑕᐃᔅᓱᒪ ᐃᒡᓗᑐᖃᐅᔫᑉ 
ᑭᖑᕝᕕᖅᑕᐅᔪᔅᓴᓪᓚᖅᑖᖓᓂᑦ ᐋᖅᑭᔅᓯᒋᐊᕐᓂᐊᖅᑕᓯ ᐸᕐᓇᑉᐹ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐋᕆᐊᒃ. ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᓪᓗ ᐱᓕᕆᐊᓕᒃ, ᒥᓂᔅᑕ 
ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᔪᖓ ᑕᐃᓐᓇ ᕿᑭᖅᑕᕐᔪᐊᕐᒥ ᐅᑕᖅᑭᕕᖓ ᖃᓄᖅ 
ᐊᐅᔭᖅ ᖃᐅᔨᓴᕐᓗᑎᒍ ᖃᓄᖅ ᐊᑭᑐᑎᒋᒐᔭᖅᑐᒥᑦ ᐊᑐᕋᔭᕐᒪᖔᑕ ᑮᓇᐅᔭᕐᒥᒃ ᓱᓕ ᓱᖅᑯᐃᖅᓯᒪᓐᖏᓐᓇᑦᑕ, 
ᑭᓯᐊᓂ ᓱᖅᑯᐃᓚᖓᔪᒍᑦ ᖃᐅᔨᒪᔨᑕᕐᒥᑦ ᑎᓕᓯᓗᑕ ᑕᐃᑯᖓ ᕿᑭᖅᑕᕐᔪᐊᕐᒧᑦ ᐃᒪᓐᓇ ᐊᑭᓕᐅᑎᒋᓇᔭᖅᑐᒥᑦ 
ᖃᐅᔨᓴᓚᐅᖅᑳᕐᓗᒍ ᐅᕙᑦᑎᓐᓅᕈᒫᖅᑐᑦ, ᐅᕙᑦᑎᓐᓅᕌᓂᑉᐸᑦ ᐃᒻᒪᖃ ᑲᓇᑕᒃᑯᓐᓄᑦ ᑐᒃᓯᕋᕋᔭᖅᑐᒍᑦ ᐊᒻᒪ 
ᐊᓱᐃᓪᓛᒃ (building Canada Fund) ᑮᓇᐅᔭᕐᒥᑦ ᓱᓕ ᖃᐅᔨᓴᓚᐅᖅᑳᖅ ᐃᒻᒪᖃ ᑕᐃᑲᓐᖓᑦ 
ᐊᑐᕈᓐᓇᕋᔭᓐᖏᒻᒪᖔᑦᑕ ᑖᔅᓱᒧᖓ ᑲᒻᐸᓂᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 596 - 2(4): ᓈᓴᐅᓯᕆᓂᕐᒧᑦ ᐃᓕᖅᑯᓯᒃ ᓄᓇᕘᒥ ᐃᓱᓕᒃᓯᓂᕆᔭᖏᓐᓂᑦ ᐃᓕᓐᓂᐊᓂᕐᒥᒃ 

(ᐲᑕᓴᓐ)  
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᓂᕐᒧᑦ.  
 
ᐅᖃᖅᑏ, ᑕᓪᓕᒥᐅᓚᐅᖅᑐᒥ ᓄᓇᑦᓯᐊᖅ ᓂᐅᔅ-ᒥ ᑎᑎᕋᖅᓯᒪᔪᖅᑕᖃᓚᐅᕐᒪᑦ ᒪᓕᒐᒃᓴᖅ 21 ᐊᒻᒪ ᒥᓂᔅᑕ 
ᐅᖃᖅᑐᒥᓂᐅᓇᕋᖅᑕᓪᓗᓂ ᐃᒫᒃ, “ᓱᕈᓰᑦ ᑎᓴᒪᑦ ᑕᒫᑦ ᐊᑕᐅᓰᓐᓇᖅ ᐃᓚᖓᑦ ᓄᓇᕘᒥ ᐃᓱᓕᒃᓯᓂᐊᖅᐳᑦ 
ᐃᓕᓐᓂᐊᓂᕐᒥᓂᑦ.”  
 
ᐅᖃᖅᑏ, ᑐᓴᒐᒃᓴᖅᑖᖅᑐᒻᒪᕆᐅᖅᑰᔨᕙᑉᐳᒍᑦ ᐃᓕᓐᓂᐊᓂᕐᒧᑦ ᓈᓴᐅᑎᓂᑦ ᐊᒻᒪ ᒪᓕᒐᒃᓴᖅ 21 ᒥᒃᓵᓄᑦ 
ᑐᓴᒐᒃᓴᓕᐅᖅᑎᐅᔪᓂᑦ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᑲᑎᒪᔨᓄᑦ ᖃᓄᖅ ᑕᐃᒪᓐᓇ 
ᓇᓗᓇᐃᖅᓯᓚᐅᕐᒪᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᒪᓕᒐᓕᐅᖅᑎ ᑖᓐᓇ ᐅᕙᓐᓂᑦ 
ᐱᓕᕆᓇᓱᑯᓘᔭᓐᖏᒻᒪᑦ ᑕᕝᕙᓂ ᕿᓂᕈᓘᔭᓐᖏᑦᑐᖓ ᑎᑎᕋᐅᑎᒐᓗ ᑕᐃᒪᐃᓕᐅᕈᓘᔭᕐᓗᒍ 
ᓇᒡᓕᓐᓇᖅᓵᕋᓱᓐᖏᑦᑐᖓ. ᑭᓯᐊᓂᓕ ᐅᖃᐅᓯᖃᕈᓐᓇᖏᑦᑐᖓ ᓄᓇᑦᓯᐊᖅ ᓂᐅᔅᓄᑦ ᐅᖃᐅᓯᐅᓯᒪᔪᓂᒃ ᑭᓯᐊᓂ 
ᐅᖃᕈᓐᓇᖅᑐᖓ ᓈᓴᐅᑏᑦ ᐱᓯᒪᔭᕗᑦ ᑕᐃᒃᑯᐊ ᐱᔭᕇᖅᓯᕙᓪᓕᐊᔪᑦ ᐃᓕᓐᓂᐊᕐᓂᕐᒥᓂᒃ ᐅᓄᕐᓂᕆᔭᖏᑦ ᑕᐃᒃᑯᐊ 
ᐊᕐᕌᒎᓂᐊᖅᑐᖅ ᑭᖑᓂᑦᑎᓐᓂᑦ ᑕᐃᒃᑯᐊ ᐱᔭᕇᖅᓯᔪᑦ ᐊᔾᔨᒌᖃᑦᑕᖏᒻᒪᑕ ᐅᓄᕐᓂᖏᑦ. (ᐃᓕᓐᓂᐊᕆᐊᕋᑖᑦ) 
ᑕᐃᒃᑯᐊ 25 ᐱᔭᕇᖅᓯᓚᐅᖅᑐᑦ ᑕᕝᕙ ᓇᓗᓇᕈᓐᓃᖅᐳᖅ 75-ᐳᓴᖓᓃᓕᕐᒪᑕ ᐃᓕᓐᓂᐊᕐᓂᕐᒥᓂᒃ 
ᓄᖅᑲᖃᑦᑕᖅᑐᑦ.  
 
ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᒃ ᐊᓯᔾᔨᕐᒪᑦ ᑕᒪᓐᓇ ᓈᓴᐅᑏᑦ ᒫᓐᓇᖃᐃ 27-28-ᖏᓐᓃᓕᖅᑐᑦ 
ᐃᓕᓐᓂᐊᕆᐊᓕᓵᖃᑦᑕᖅᑐᑦ ᐱᔭᕇᖅᓯᖃᑦᑕᖅᑐᑦ ᑕᐃᒃᑯᐊ ᐅᓄᖅᓯᕚᓪᓕᖅᑑᒐᓗᐊᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑖ ᐊᒻᒪ ᐅᖃᖅᑏ. ᒥᓂᔅᑕ ᐅᖃᓚᐅᕐᒪᑦ ᑕᐃᒃᑯᐊ ᐊᖓᔪᖅᑳᕆᔭᐅᔪᒡᒎᖅ 
ᑕᐃᒃᑯᐊ ᐃᓗᐊᓐᖏᑎᓪᓗᒋᑦ ᕿᑐᕐᖓᕆᔭᐅᔪᑦ ᓄᖅᑲᖃᑦᑕᕐᒪᖔᑕ ᖃᓄᐃᒻᒪᑦ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 
ᖃᓄᖅ ᐊᖓᔪᖅᑳᕆᔭᐅᔪᑦ ᕿᑐᕐᖓᒥᓐᓂᒃ ᐃᓚᐅᑦᑎᐊᕆᐊᖃᕐᒪᖔᑕ ᐃᓕᓐᓂᐊᕐᓂᕆᔭᖏᓐᓂᑦ ᓄᖅᑲᖁᓇᒋᑦ 
ᐃᓕᓐᓂᐊᕐᓂᕐᒥᓐᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᐅᓪᓘᓐᓅᒃ ᒪᕐᕉᓐᓄᒃ ᑲᑎᒪᔨᕋᓛᑦ 
ᑲᑎᒪᑎᑕᐅᖃᑦᑕᓚᐅᕐᒪᑕ ᓈᓚᑦᑕᐅᓪᓗᑎᒃ, ᒪᕐᕉᒃ ᑭᓯᐊᓂ ᑕᐃᒃᑯᐊ ᐅᖃᐅᓯᕆᔭᐅᓚᐅᕐᒪᑕ ᑐᓴᒐᒃᓴᓕᕆᔨᓄᑦ 
ᐃᑲᕐᕋᓄᒃ 8-ᓄᑦ ᖁᓕᓄᓪᓗ ᐱᓕᕆᑎᓪᓗᑎᒍ. ᑖᓐᓇ ᐃᓚᐃᓐᓈᕆᖅᑰᔨᒻᒪᑦ, ᐃᓚᐃᓐᓇᑯᓗᖏᓐᓂᑦ 
ᐃᖅᑯᓪᓕᐅᑎᖃᖅᑎᓪᓗᒋᑦ. ᐱᐅᔪᐊᓗᓐᓂᑦ ᐅᖃᐅᓯᖃᓚᐅᕋᓗᐊᖅᑎᓪᓗᒋᑦ ᑲᑎᒪᔨᐅᔪᑦ ᑖᒃᑯᐊ ᒥᓂᔅᑕᓗ 
ᑲᑎᒪᖃᑎᖃᖅᑎᓪᓗᒋᑦ.  
 
ᐅᖃᕈᓐᓇᖅᑐᖓ ᐃᒪᓐᓇ ᐅᖃᕋᓱᓚᐅᖅᓯᒪᔪᖓ ᑕᐃᔅᓱᒪᓂ ᐅᓄᖅᑐᐃᖅᓱᖅᖢᖓ ᕿᒥᕐᕈᓇᓕᕌᖓᑦᑎᒍ 
ᐃᓕᓐᓂᐊᖅᑐᓕᕆᓂᖅ ᑕᒪᒃᑯᐊ ᐊᑲᐅᓐᖏᓕᐅᕈᑎᓕᒫᕌᓗᐃᑦ ᐃᓚᒌᓪᓗ ᑕᒪᒃᑯᐊ ᐱᑦᔪᑎᖃᖅᖢᑎᒃ ᕿᑐᕐᖓᒥᓐᓄᑦ 
ᓯᓚᑖᓃᑦᑐᑦ ᑕᒪᒃᑯᐊ ᐊᑦᑐᐃᓂᕆᔭᖏᓐᓄᑦ ᐃᓕᓐᓂᐊᖅᑎᒋᔭᑦᑎᓐᓄᑦ ᐊᒃᑐᐃᓂᕆᔭᖏᑦ 
ᓯᕗᒧᐊᑦᑎᐊᕐᓂᕆᔭᖏᓐᓄᑦ. ᑕᒪᒃᑯᐊ ᐃᓱᒫᓘᑎᒋᔭᐅᔪᑦ, ᐅᖃᖅᑏ, ᐃᓚᖃᑦᑐᑦ ᒪᑯᓂᖓ ᐊᖏᕐᕋᕌᖓᒥᒃ 
ᕿᑐᕐᖓᕆᔭᐅᔪᑦ ᑳᒃᖢᑎᒃ. ᓯᓂᒡᕕᒃᓴᖃᑦᑎᐊᖏᖦᖢᑎᓪᓗ ᐸᖕᒥᐅᑲᑕᑦᑐᑎᓪᓗ ᓱᕈᓰᑦ ᑕᒪᒃᑯᐊ ᐃᓅᓯᕐᒧᑦ 
ᐊᒃᑐᖅᑕᐅᓯᒪᑎᓪᓗᒋᑦ ᑕᐃᒪᐃᑦᑐᓂᒃ ᐊᒃᑐᐃᓂᖃᒻᒪᑕ ᓱᕈᓯᐅᑉ ᐃᓅᓯᖓᓄᑦ. 
 
ᐅᖃᖅᑏ, ᐅᖃᖅᑲᐅᒐᒪ ᐱᔭᕇᖅᓯᓕᕌᖓᑕ ᐃᓕᓐᓂᐊᕐᓂᕐᒥᓂᒃ ᐅᐸᒍᑎᔭᕌᖓᑦᑕ ᑕᐃᒃᑯᐊ 95-ᐳᓴᖏᑦ 
ᐃᓕᓐᓂᐊᖅᑏᑦ ᖁᓪᓗᖅᑑᒥᓘᓐᓃᑦ. ᐱᓇᓱᐊᕈᓯᐅᓚᐅᖅᑐᒥᑦ ᑕᐅᕙᓃᓚᐅᕋᒪ ᐅᖃᐃᓐᓇᖃᑦᑕᓚᐅᖅᑐᑦ 
ᖁᔭᓐᓇᒦᖅᖢᑎᒃ ᑐᐹᖅᑕᐅᖃᑦᑕᓚᐅᕋᒥᒃ ᐊᖏᔪᖅᑳᖏᓐᓄᑦ ᐅᓪᓛᒃᑯᑦ ᐃᓕᓐᓂᐊᕆᐊᕐᓂᐊᖅᑎᓪᓗᒋᑦ.  
 
ᓇᓗᓇᐃᖅᓯᓇᓱᓚᐅᖅᑐᖓ ᑕᐃᒃᓱᒪᓂ ᑲᑎᒪᔨᕋᓛᓄᑦ ᑕᐃᒪᓐᓇ ᑕᐃᒪᐃᓐᓂᕋᖅᖢᒍ. ᐄ, ᐃᓅᓯᕐᒧᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᐊᒃᑐᐃᓂᖃᑦᑐᑦ ᐅᓄᖅᑐᒻᒪᕆᐅᒻᒪᑕ ᐃᓕᓐᓂᐊᖅᑎᓄᑦ. ᐃᓕᓐᓂᐊᖅᑎᓕᒫᓐᓄᑦ 
ᑖᓐᓇ ᐃᓘᓐᓇᖏᓐᓂᒃ ᐱᒃᑲᖅᑎᑕᔅᓴᐅᖏᒻᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᓇᓗᓇᐃᖅᓯᒐᕕᑦ ᑕᒪᒃᑯᓄᖓ 
ᐃᓕᓐᓂᐊᖅᑐᓕᕆᓂᕐᒧᑦ ᑕᒪᓐᓇ ᐃᖏᕐᕋᓂᐅᔪᖅ ᖃᐅᔨᒪᔭᕋ ᐃᖃᓗᒃᑑᑦᑎᐊᕐᒥᓕ ᐊᒃᓱᕈᑦᑎᐊᖅᖢᑎᒃ ᐃᓕᓴᐃᔩᑦ 
ᐃᖅᑲᓇᐃᔭᖃᑦᑕᕐᒪᑕ. ᐃᑲᔪᖅᑐᐃᓇᓱᖃᑦᑕᖅᖢᑎᒡᓗ ᓱᕈᓯᕐᓂᒃ, ᒪᕐᕉᖕᓂᒃ. ᐊᒃᓱᐊᓗᒃ ᐅᐱᑦᑐᖓ ᒪᕐᕉᖕᓂᒃ ᐃᕐᓃᒃᑲ 
ᑕᐃᑰᓇ ᐃᓕᓐᓂᐊᕈᓐᓇᖅᓯᓚᐅᕐᒪᑕ ᐃᓕᓴᐃᔩᑦ ᓄᓇᓕᓕᒫᓪᓗ ᐃᓚᐅᖁᓪᓗᒋᑦ. 
 
ᐅᖃᖅᑏ, ᒥᓂᔅᑕ ᐅᖃᖅᑲᐅᒻᒪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᒪᓕᒐᒃᓴᖅ 21 ᐊᑐᕐᓗᒍ 
ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓂᐊᕐᒪᑦ ᖄᒃᑲᓐᓂᐊᒍᑦ ᑮᓇᐅᔭᓂᒃ ᑐᓂᓯᓐᖏᓪᓗᑎᒃ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ. ᐊᕐᕌᒎᑉ ᐊᕝᕙᖓᓄᓪᓘᓐᓃᑦ ᐃᖅᑲᓇᐃᔭᕐᓂᐊᖅᑐᒥᒃ ᑐᓂᓯᔪᓐᓇᕐᒪᖔᑕ.  
 
ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒪᓕᒐᒃᓴᖅ 21 ᑖᓐᓇ ᖄᑲᓐᓂᐊᒍᑦ ᐊᓪᓚᕕᒻᒧᑦ ᑮᓇᐅᔭᖅᑐᕈᑎᔅᓴᓂᒃ ᑐᓂᓯᓂᐊᕐᒪᑕ. 
ᐱᓕᕆᐊᒃᓴᒥᓐᓂᒃ ᒪᓕᒐᒃᓴᖅ 21 ᐃᓗᐊᓃᑦᑐᓂᒃ ᑲᒪᔪᓐᓇᓛᕐᒪᑕ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᓱᓕᔪᖅ ᐱᖁᔭᒃᓴᖅ 21 ᐃᓗᐊᓂ 
ᑕᐃᒃᑯᐊ ᓴᖅᑭᑕᐅᔪᒪᔪᑦ ᐃᓚᖓᑦ ᕿᒥᕐᕈᓇᒃᖢᑎᒃᑯᑦ ᑲᒪᒋᔭᒃᓴᖏᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᖃᓄᐃᑦᑐᓂᒡᓕ ᐱᓕᕆᐊᒃᓴᖃᕐᓂᐊᕐᒪᖔᑕ ᑎᒍᓯᕙᓪᓕᐊᓗᑎᒃ. 
 
 ᑖᒃᑯᐊ ᐱᖃᓯᐅᔾᔨᓯᒪᔪᑦ ᐊᒡᓚᕕᖕᒥ ᑮᓇᐅᔭᖅᑖᕈᑎᒃᓴᖏᑦ ᐃᖅᑲᓇᐃᔭᖅᑎᑖᕈᑎᒃᓴᕆᓂᐊᖅᑕᖓᓄᑦ 
ᐱᓕᕆᐊᒃᓴᖓᓄᑦ ᐱᓕᕆᖁᓪᓗᒋᑦ ᑕᐃᒃᑯᓂᖓ ᑕᐃᔭᐅᓯᒪᔪᓂᒃ. ᑕᐃᒪ ᑐᓴᕈᒥᓇᖅᑐᑦ ᑕᒪᒃᑯᐊ ᓄᓇᓕᖕᓂ 
ᐃᒃᓯᕙᐅᑕᕆᔭᐅᔪᑦ ᓄᓇᓕᖕᓄᑦ ᑲᑎᒪᔨᖏᓐᓄᑦ ᑲᑎᒪᖃᑎᒋᓚᐅᖅᑕᕗᑦ ᐃᓕᓐᓂᐊᖅᑐᓕᕆᔨᐅᔪᑦ ᐊᒻᒪᓗᑦᑕᐅᖅ 
ᐃᓚᐅᔪᓐᓇᓚᐅᖅᑐᑦ ᒪᓕᒐᓕᐅᖅᑎ ᑖᓐᓇ ᑲᑎᒪᑎᓪᓗᑕ.  
 
ᐅᖃᕈᓐᓇᖅᑐᖓ ᐃᑲᔪᖅᑐᐃᔾᔪᑎᑕᖃᖅᑐᖅ ᐅᓄᖅᑐᓂᒃ. ᐃᓱᒫᓘᑎᑕᖃᐅᕐᓚᒃᑑᒐᓗᐊᖅ ᐅᓄᓐᖏᑦᑑᒐᓗᐊᓂᒃ 
ᑭᓯᐊᓂ ᑲᑎᒪᔨᕋᓛᑦ ᐱᖃᑎᒋᓪᓗᑎᒍ ᐋᖅᑭᒐᓱᒃᑕᕗᑦ ᐊᒻᒪᓗᑦᑕᐅᖅ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖁᔭᓐᓇᒦᖅᐸᕋ. ᑖᓐᓇ ᒥᓂᔅᑕ ᐃᖃᓗᒃᑑᑦᑎᐊᕐᒦᓚᐅᕐᒪᑦ 
ᑲᑎᒪᖃᑕᐅᔪᓐᓇᓚᐅᖅᑐᖓ ᐃᓚᖏᓪᓗ ᐃᓱᒫᓘᑏᑦ ᕿᑎᕐᒥᐅᓂ, ᓄᓇᓕᖕᓂ ᑲᑎᒪᔨᖏᓐᓃᖔᖅᑐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᖅᑏᑦ ᓄᖅᑲᖅᑎᑕᐅᖃᑦᑕᕐᓂᖏᑦ ᐃᓱᒫᓘᑎᒋᔭᐅᓪᓗᑎᒃ. ᐊᑯᓂ 
ᕿᑲᖅᑎᑕᐅᑎᓪᓗᒋᑦ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕐᓂᕐᒥᖕᓂᒃ ᐋᒥᑦᑎᒐᔭᕐᒪᑕ ᐃᓕᓐᓂᐊᕐᓂᐊᓚᐅᖅᑕᕋᓗᐊᖏᑦ.  
 
ᑖᓐᓇᓕ ᐊᐱᖅᑯᑎᒐ ᒥᓂᔅᑕᒧᑦ ᓇᓗᓇᐃᖅᓯᔪᓐᓇᖅᐹ ᖃᓄᖅ ᑕᒪᒃᑯᐊ ᐊᑐᖅᑕᐅᖃᑦᑕᕋᔭᕐᒪᖔᑕ ᐃᓕᓐᓂᐊᖅᑏᑦ 
ᐱᑦᑎᐊᖏᑦᑐᕕᓂᐅᑎᓪᓗᒋᑦ ᓄᖅᑲᖔᖅᑎᑕᐅᖃᑦᑕᕐᓂᕆᔭᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᐅᔪᐊᓗᖕᓂᒃ ᓴᖅᑭᑦᑐᖃᖃᑦᑕᖅᑐᑦ 
ᐃᓕᓐᓂᐊᕐᕕᑦᑎᓐᓂ.  
 
ᕿᒥᕐᕈᓇᒃᑐᑎᒍᑦ ᑕᐃᒃᑯᐊ ᐃᓕᓐᓂᐊᕐᓂᕐᒥᖕᓂᒃ ᐱᔭᕇᖅᓯᕙᓪᓕᐊᔪᑦ ᐃᓕᓐᓂᐊᖅᑐᑦ ᑕᒪᒃᑯᐊ 
ᓇᐅᑦᑎᖅᑐᖅᑕᐅᓪᓗᑎᒃ 80-ᐳᓴᖏᑦ ᐱᔭᕇᖅᓯᖃᑦᑕᖅᑐᑦ, ᓯᕗᒧᐊᑦᑎᐊᖃᑦᑕᖅᑐᑦ ᒥᑭᓛᒦᓕᖅᑎᓪᓗᒋᑦ ᒍᕋᐃᑦ 7. 
8, 9, 10, 11-ᒧᑦ ᑎᑭᑦᑕᕌᖓᒥᒃ ᐅᐸᒍᑎᓚᐅᓪᓚᑐᐃᓐᓇᖃᑦᑕᖅᑐᑦ ᑕᐃᒃᑯᐊ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᓯᔪᓐᓇᖃᑦᑕᖏᒻᒪᑕ.  
 
ᑕᐃᒪᓕ ᐅᖃᖅᑏ, ᒫᓐᓇ ᓈᒻᒪᒃᓯᖕᒪᑦ ᑲᑎᒪᑎᓪᓗᑕ ᐃᖃᓗᒃᑑᑦᑎᐊᕐᒥ ᑕᐃᒃᓱᒪᓂ ᓯᕗᓕᖅᑎᐅᓪᓗᑕ 
ᓂᕈᐊᖅᑕᐅᓯᒪᔪᒍᑦ ᐅᕙᓃᑦᑐᑎᒍᑦ ᐅᖃᖃᑎᖃᓪᓗᐊᓕᕋᑦᑕ ᒪᒃᑯᒃᑐᑦ ᓇᔾᔨᖃᑦᑕᕐᓂᕆᔭᖏᓐᓄᑦ, ᐅᔾᔨᕆᓪᓗᑎᒡᓗ  

ᐸᑎᖃᑦᑕᕐᓂᖅ, ᐊᒻᒪ ᐃᒥᐊᓗᖕᒥᑦ ᐊᑐᓗᐊᕐᓂᖅ. ᐱᐅᓗᐊᕌᓗᖏᒻᒪᑦ ᐃᓅᓯᖅ ᑕᖅᑳᓂ. ᒪᑯᐊᓗ ᕿᑐᕐᖓᕗᑦ 
ᐱᔾᔪᑎᖃᐅᓕᖃᑦᑕᕐᒪᑕ ᑖᒃᑯᐊ ᑕᕝᕙ ᓯᓚᑖᓃᒻᒪᑕ ᐃᓕᓐᓂᐊᖅᑐᓕᕆᕐᒧᑦ ᐱᖁᔭᖓᑕ ᓯᒪᑖᓃᒻᒪᑦ.  
 
ᐄ, ᓱᓕᔪᖅ ᐅᓇ ᒪᓕᒐᓕᐅᖅᑎ ᐃᓂᖅᑎᕆᔾᔪᑎᑕᖃᖅᑐᖅ ᐊᑐᐊᒐᕐᒥᑦ ᑕᕝᕙᓂ ᐱᖁᔭᕐᔪᐊᕐᒥᑦ. ᐃᒪᓐᓇᐃᓕᖓᔪᖅ: 
ᓱᕈᓯᖅ ᑖᓐᓇ ᓄᖅᑲᖅᑎᑕᐅᓐᖏᖔᕐᓗᓂ ᐱᓇᓱᐊᕈᓯᓕᒫᖅ ᒪᕐᕉᖕᓄᓪᓘᓐᓃᑦ ᐱᖓᓱᓄᓪᓘᓐᓃᑦ ᐱᓇᓱᐊᕈᓯᕐᓄᑦ 
ᐱᖁᔭᐅᑉ ᐃᓗᐊᓂ ᓇᓗᓇᐃᖅᓯᓯᒪᓕᖅᑐᒍᑦ ᐃᓕᓐᓂᐊᕐᕕᐅᑉ ᐃᓗᐊᓃᖏᓐᓇᖅᑎᑕᐅᖃᑦᑕᖁᓪᓗᒍ 
ᓄᖅᑲᖅᑎᑕᐅᓯᒪᑲᐃᓐᓇᖅᑑᒐᓗᐊᑦ ᐃᓕᓐᓂᐊᕐᓂᕆᔭᒥᓂᒃ. ᐃᒻᒪᖃ ᐊᖏᕐᕋᕆᔭᖓᓂᑦ ᐃᑲᔪᖅᑕᐅᓐᖏᓗᐊᕋᔭᕐᒪᑦ 
ᐃᖅᑲᓇᐃᔭᖅᐸᑕ ᐊᖓᔪᖅᑳᖏᑦ ᑕᐃᒪᓐᓇ ᐊᖏᕐᕋᖅᓯᒪᑐᐃᓐᓇᖃᑦᑕᕐᓂᐊᖏᒻᒪᑦ ᐃᓕᓐᓂᐊᕐᕕᐅᑉ ᐃᓗᐊᓂ 
ᐃᓂᖅᑎᖅᑕᐅᖔᖅᖢᑎᒃ.  
 
ᖄᒃᑲᓐᓂᐊᒍᓪᓕ ᐃᓕᓐᓂᐊᒐᒃᓴᖏᓐᓂᑦ ᑐᓂᔭᐅᓗᑎᒃ 9-ᒥ 3-ᒧᑦ ᐅᓪᓗᒃᑯᑦ ᐃᓕᓐᓂᐊᖅᑎᑕᐅᓗᑎᒃ ᐊᒻᒪᑦᑕᐅᖅ 
ᐱᓕᕆᔾᔪᑎᒃᓴᖅᑖᖅᑎᑕᐅᓂᐊᕐᒥᔪᑦ ᑕᐃᒃᑯᐊ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ ᑖᓐᓇ ᐃᓕᓐᓂᐊᖅᑎ 
ᓄᖅᑲᖔᖅᑎᑕᐅᑲᐃᓐᓇᖅᑎᓪᓗᒍ. ᐃᓄᐃᓪᓗ ᖃᐅᔨᒪᔭᑐᖃᖏᑦ ᐊᑐᖅᑕᐅᓗᑎᒃ ᐊᖏᕐᕋᖅᑎᑕᐅᑐᐃᓐᓇᓐᖏᑦᑐᓂ 
ᐱᓇᓱᐊᕈᓯᓕᒫᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ 
ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 597 - 2(4): ᖃᖓᒃᑯᑦ ᑐᒃᓯᕋᐅᑎᓕᐊᑦ ᐋᓐᓂᐊᔪᓂᑦ ᐊᐅᓪᓚᐅᔾᔨᓂᕐᒧᑦ ᑳᓐᑐᕌᒧᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᐅᔪᒧᑦ ᑲᒪᔪᒧᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑎᒃᑯᓐᓄᑦ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐱᖅᓱᖅᑎᓪᓗᒍ 
ᐊᐱᖅᓱᕈᒪᓕᖅᑲᐅᒐᒪ ᖃᖓᑕᓲᒥᑦ ᓂᕈᐊᖅᓯᒍᓐᓇᕐᒪᑕᒎᖅ . 
 
ᑕᐃᒃᑯᐊ ᓴᖅᑭᑕᐅᓚᐅᖅᑐᐃᑦ ᑎᑎᖅᑲᑦ, ᐱᖓᓲᖕᒪᑕᒎᖅ ᖃᖓᑕᓲᑦ, ᕘᔅᑎᐅ, ᓄᓇᓯ, ᑲᓇᐃᑎᐊᓐ ᓄᐊᑦ, ᑭᕙᓪᓕᖅ 
ᐃᐊᓗ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᑲᒪᔪᒧᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ. ᑐᒃᓯᕋᐅᑏᑦ ᑕᐃᒃᑯᐊ 
ᓴᖅᑭᑕᐅᖕᒪᑕ ᑐᓂᔭᐅᓕᕐᒪᑕ ᑖᒃᑯᓄᖓ ᐱᓕᕆᕝᕕᖓᓐᓄᑦ, ᑖᒃᑯᐊᑐᐊᑦ ᑐᒃᓯᕋᐅᑎᓃᖃᓯᐅᑎᓚᐅᖅᐸᑦ 
ᑖᒃᑯᐊᑐᐊᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑐᓕᕆᔨᒃᑯᓐᓄᓪᓗ ᐱᓕᕆᐊᓕᒃ, 
ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ ᑲᑎᒪᑎᓪᓗᑕ ᑖᓐᓇ 
ᓴᖅᑭᑕᐅᓚᐅᖅᓯᒪᒻᒪᑦ, ᑭᐅᖅᑰᓚᐅᖅᓯᒪᔭᕋᓗᐊᕋ ᑕᐃᓐᓇ ᖃᖓᑕᓲᕌᓗᐃᑦ ᐊᒥᓱᑦ, ᖃᖓᑕᓲᓕᕆᔩᑦ ᐅᓄᖅᑐᑦ 
ᐱᓇᓱᓚᐅᖅᑳᖅᑎᓐᓇᒋᑦ ᑳᓐᑐᕌᒥᑦ. ᐅᒃᐱᕈᓱᒃᐳᖓ ᐅᓄᕐᓂᖅᓴᐅᖅᑰᖅᑐᑦ ᓈᓴᐅᖏᑦ ᑖᒃᑯᓄᖓ 
ᐊᐱᖅᓲᑎᒋᕋᑖᖅᑕᖏᑦ ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ. ᐊᐱᖅᑯᑎᒐ, ᐊᑎᖃᐅᓚᐅᖅᐹᑦ ᑕᐃᒃᑯᐊ 
ᑎᑎᕋᖅᓯᒪᓚᐅᖅᐹᑦ ᐊᑏᑦ ᑖᒃᑯᐊ ᓴᖅᑭᑕᐅᓚᐅᖅᑐᓂᒃ ᑐᒃᓯᕋᐅᑎᓂᑦ ᓯᕗᓪᓕᕐᒥ ᐱᔭᐅᓚᐅᖅᐹᑦ ᑕᐃᒃᑯᐊ 
ᐱᓕᕆᕕᖓᓐᓄᑦ ᓯᕗᓪᓕᖅᐹᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᐱᔨᑦᑎᕋᖅᑐᓕᕆᔨᒃᑯᓄᓪᓗ, 
ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᖓ ᑕᐃᒃᑯᓂᖓ ᑳᓐᑐᕌᑦᑕᐅᓯᒪᔪᑦ 
ᑎᑎᕋᖅᓯᒪᔪᓂᑦ ᐃᓚᖏᑦᑕᐅᖅ ᐅᓄᓗᐊᒧᑦ ᐊᑎᖏᑦᑕᐅᖅ ᐱᓯᒪᓐᖏᓐᓇᒃᑭᑦ ᓵᓐᓃᑦᑐᑦ ᑖᒃᑯᐊ 
ᖃᖓᑕᓲᓕᕆᔨᐅᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐊᓯᔾᔨᓐᖏᒻᒪᑕ ᐊᑎᖏᑦ ᑕᐃᒃᑯᐊ 
ᑐᓂᓯᓚᐅᖅᑐᑦ ᐱᔪᒪᓇᓱᒍᑎᓂᒃ ᑕᐃᒃᑯᐊ ᐱᔭᐅᓐᖓᓚᐅᖅᑎᓪᓗᒋᑦ ᑕᐃᔅᓱᒪᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒃᑯᐊ ᐊᐱᖅᑯᑕᐅᓇᓱᒃᑑᒐᓗᐊᑦ ᒫᓐᓇ 
ᐅᑭᐊᒃᓵᖅ ᑭᐅᖃᑦᑕᓚᐅᖅᑐᒋᑦ ᐊᒻᒪᓗ ᐅᑭᐊᒃᓵᖅ ᐱᓕᕆᐊᕆᓚᐅᖅᑕᕋᓗᐊᖅᐳᑦ ᑕᐃᒃᑯᐊ ᑎᑎᖅᑲᑦ 
ᒫᓃᓐᖏᒻᒪᑕᓈᓯᑦ ᐅᒡᒍᐊᕋᓗᐊᖅᑐᖓ. ᐊᒻᒪᓗ ᐱᔪᒪᒃᐸᒋᑦ ᑕᐃᒃᑯᐊᓗᒃᑖᑦ ᓴᖅᑭᑦᑎᔪᓐᓇᑦᑎᐊᖅᑐᒋᑦ. ᑕᒪᒃᑯᐊ 
ᐱᓕᕆᐊᕗᑦ ᐅᒃᑯᐃᓐᖔᖅᑎᒐᓱᒃᑲᑦᑎᒍᑦ ᑭᓱᑐᐃᓐᓇᕐᒧᑦ, ᑭᒃᑯᑐᐃᓐᓇᑦ ᖃᐅᔨᖁᑦᑎᐊᖅᑐᑎᒍᑦ 
ᐃᓚᐅᖁᑦᑎᐊᖅᑐᑎᒍᓗ ᑕᒪᒃᑯᐊ ᐅᖃᐅᓯᐅᔪᑦ ᑐᓴᖅᑕᐅᔭᕆᐊᖃᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂᑦ ᐊᒻᒪᓗ ᑭᖑᓪᓕᖅᐹᒥᑦ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᑖᓐᓇ ᒥᓂᔅᑕ ᑖᒃᓱᒥᖓ ᓇᓗᓇᐃᖅᓯᓛᕐᓂᐊᕐᓂᖓᓂᒃ 
ᖁᔭᒋᕙᕋ. ᐊᑎᖏᑦ ᑕᐃᒃᑯᐊ ᑎᑎᕋᖅᓯᒪᔪᑦ ᐱᓇᓱᖃᑕᐅᓚᐅᖅᑐᑦ ᑳᑐᓛᓂᒃ. ᑕᐃᒃᑯᐊ ᑕᕝᕙ ᐊᑎᖏᑦ 
ᑐᒃᓯᕋᐅᑎᓕᐊᓂ ᐃᓕᔭᐅᓚᐅᖅᑐᓂ ᓯᕗᓪᓕᖅᐹᒥᒃ ᐊᓯᔾᔨᓚᐅᖏᒻᒪᑕ ᓯᕗᓪᓕᕐᒥᒃ ᐱᒋᐊᓐᖓᓕᖅᑎᓪᓗᒍ. ᒥᓂᔅᑕ 
ᐊᖏᕈᓐᓇᖅᐹ ᑐᓂᓯᔪᓐᓇᕐᓂᐊᕐᒪᖔᑦ ᐊᑎᖏᓐᓂᒃ ᑖᒃᑯᓂᖓ ᓇᓕᐊᒃ ᑐᓂᔭᐅᓂᕐᒪᖔᑕ ᐱᔪᒪᓇᓱᒍᑎᓂᒃ 
ᑳᑦᑐᓛᒃᓄᑦ ᐊᑦᔨᒌᖏᑉᐸᑕ ᐊᑎᖏᑦ ᑳᑦᑐᓛᑦ ᐊᑎᓕᐅᕆᔭᐅᓚᐅᖅᑐᖅ ᐊᒻᒪ ᐱᔪᒪᓇᓱᒍᑎᑦ ᐊᑦᔨᒌᖏᓐᓂᕐᒪᖔᑕ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐄᓛᒃ ᐊᐅᓚᔨᖅᑰᕋᓗᐊᕋᒪ ᑕᒪᒃᑯᐊ ᐊᐱᖅᑯᑕᐅᔪᑦ ᑕᒪᐅᖓ 
ᐊᓪᓕᕋᐅᔭᒨᖅᑕᐅᕌᓂᓚᐅᖅᓯᒪᔪᑦ ᐅᑭᐊᒃᓵᖅ ᑲᑎᒪᑎᓪᓗᑕ ᐊᒻᒪ ᐊᐱᖅᑯᑎᒋᔭᖓ, ᐄᓛᒃ 
ᐃᓕᒃᓯᓐᓄᐊᕈᓐᓇᕐᓂᐊᖅᑕᕋ ᑕᑯᒃᓴᐅᑎᓪᓗᒍ ᑖᓐᓇ ᐊᐱᖅᓱᖅᑐᖅ ᐱᓗᐊᕕᑦᑐᒥᒃ ᐱᑖᖅᑎᓐᓂᐊᖅᐸᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᒻᒥᒻᒪᑕ. ᑲᔪᓯᒋᐊᕐᓗᑕ ᑲᑎᒪᔾᔪᑎᔅᓴᑎᓐᓄᑦ 7-ᒋᔭᖓᑦ, 
ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ 8, ᑭᐅᔾᔪᑏᑦ ᑎᑎᖃᒃᑯᑦ ᐊᐱᖅᑯᑕᐅᓚᐅᖅᑐᓄᑦ, ᑲᑎᒪᔾᔪᑎᔅᓴᕗᑦ 9,  

ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑕᐅᓚᐅᖅᑐᓄᑦ, ᑲᑎᒪᔾᔪᑎᔅᓴᕗᑦ 10, ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11, 
ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 003 - 2(4): ᐅᓂᒃᑳᖅ ᕿᒥᕐᕈᓂᕐᒥᒃ 2007ᒥ ᐅᓂᒃᑳᓕᐊᕆᔭᐅᓚᐅᖅᑐᒥᒃ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᒻᒧᑦ ᑲᓇᑕᒥ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᓄᓇᕗᒥ ᓇᒻᒥᓂᖃᖅᑐᓂᑦ 
ᐊᑐᖅᑐᐊᖅᑎᑦᑎᓂᕐᒧᑦ ᑯᐊᐳᕇᓴᒃᑯᑦ ᒥᒃᓵᓄᑦ (ᑐᑐ) 

 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖑᖃᑎᒃᑲ ᐱᖃᑎᒋᓗᒋᑦ ᐅᑯᓂᖓ ᐅᖃᓕᒫᕐᓂᐊᕋᑦᑕ 
ᑕᑭᔪᒃᑯᓲᖑᒻᒪᑦ. ᐅᓪᓗᒥ ᖁᕕᐊᓱᒃᑐᒍᑦ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᑦ 
ᐅᓂᒃᑳᖏᑦ ᓴᖅᑭᑦᑐᓐᓇᕋᑦᑎᒃᑯ ᕿᒥᕐᕈᓇᓚᐅᖅᑎᓪᓗᒋᑦ 2007 ᑕᒻᒪᖅᓯᒪᔪᖅᓯᐅᑎᕐᔪᐊᑉ ᑲᓇᑕᒥ 
ᐅᓂᒃᑳᓕᐊᕆᓚᐅᖅᑕᖓ ᒪᓕᒐᓕᐅᕐᕕᒻᒧᑦ ᐱᑦᔪᑎᓖᑦ ᓄᓇᕗᒻᒥ ᕕᓯᓂᓯᓕᕆᓂᕐᒧᑦ ᑯᐊᐳᕌᐃᓴᓐ.  
 
ᐅᖃᖅᑏ, ᑕᒪᒃᑯᐊ ᑎᑎᕋᖅᑕᐅᖃᑦᑕᕐᓂᖏᑦ ᐱᑦᔪᑎᒋᓪᓗᒋᑦ ᑕᖅᑲᐅᓐᖓᖅᑐᒃᓴᐃᑦ, ᐅᓪᓗᒥ ᐱᒋᐊᕈᑎᖃᕈᒪᔪᖓ 
ᒪᓕᒐᓕᐅᕐᕕᒻᒧᑦ ᐅᓂᒃᑳᕐᓗᖓ ᐊᒻᒪᓗ ᑕᖅᑲᒃᑯᓄᖓ ᓈᓚᒃᑐᓄᑦ ᖃᓄᐃᑉᐸᓪᓕᐊᓚᐅᕐᒪᖔᑦ ᑕᒪᒃᑯᐊ ᓄᓇᕘᒻᒥ 
ᕕᓯᓂᔅᓕᕆᓂᕐᒧᑦ ᑯᐊᐳᕋᐃᓴᓐ ᑲᒪᒋᔭᐅᑎᓪᓗᒋᑦ ᐊᒻᒪᓗ ᐃᓄᓕᒫᖅᑎᑦᑎᖃᑦᑕᓚᐅᖅᑎᓪᓗᑕ. 
 
ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᓐ ᑲᓇᑕᒥ ᑕᒻᒪᖅᓯᒪᔪᖅᓯᐅᑎᕐᔪᐊᑉ ᐅᓂᒃᑳᓗᐊᖏᑦ ᓄᓇᕘᒻᒥ ᕕᓯᓂᔅᓕᕆᓂᕐᒧᑦ 
ᑯᐊᐳᕋᐃᓴᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᒻᒪᑕ ᓅᕖᕙ 05, 2007-ᖑᑎᓪᓗᒍ. ᐊᒻᒪᓗ 
ᓴᖅᑭᑕᐅᓚᐅᖏᓐᓂᖏᓐᓂ ᑖᒃᑯᐊ ᐅᓂᒃᑳᑦ ᑲᑎᒪᔨᕋᓛᓅᓐᖓᖅᑕᐅᓚᐅᖅᑐᑦ ᕿᒥᕐᕈᓇᒃᑕᐅᒍᓐᓇᕐᓂᐊᕐᒪᑕ.  
 
ᐊᒻᒪᓗ ᓅᕖᕙ 06, 2007-ᒥ ᑲᑎᒪᔨᕋᓛᑦ ᓇᓗᓇᐃᖅᓯᓕᓚᐅᖅᓯᒪᔪᑦ ᐱᒋᐊᖅᑎᑦᑎᓂᐊᕐᓂᕋᐃᓪᓗᑎᒃ ᓅᕖᕙ 27, 
2007-ᕙᒥ ᐃᓄᓕᒫᖅᑎᑦᑎᖃᑦᑕᕐᓗᑎᒃ. ᐊᒻᒪᓗ ᓅᕖᕚ 06, 2007-ᕙᒥ ᐱᕙᓪᓕᐊᔪᓕᕆᓂᕐᒧᑦ 
ᒥᓂᔅᑕᕆᔭᐅᓚᐅᖅᑐᖅ ᑕᐃᕕᑦ ᓯᒪᐃᓚᒃ ᓇᓗᓇᐃᖅᓯᓚᐅᖅᑐᖅ ᐊᑕᐅᓯᐅᖏᑦᑐᓂᒃ ᐅᑦᔨᕆᔭᒥᓂᒃ 
ᐊᑐᓕᖁᔭᓕᐊᕆᔭᐅᓯᒪᔪᓂᓪᓗ ᑕᒻᒪᖅᓯᒪᔪᖅᓯᐅᖅᑎᖕᒧᑦ. ᐅᑯᐊ ᐱᖃᓯᐅᔾᔭᐅᓚᐅᖅᐳᑦ: 
 

• ᓄᖅᑲᖓᑎᑕᐅᑲᐃᓐᓇᕐᓗᑎᒃ ᑯᐊᐳᕋᐃᓴᓐᑯᑦ ᐊᑐᖅᑐᐊᖅᑎᑦᑎᖃᑦᑕᕐᓂᖏᑦ; 
 

• ᐊᖏᖅᑕᐅᓗᓂ ᐱᖓᓱᑦ ᑲᑎᒪᔨᐅᖃᑕᐅᔪᑦ ᓄᖅᑲᕐᓂᖏᑦ ᐃᓚᓕᐅᖅᖢᓂ ᐃᒃᓯᕙᐅᑕᖅ; 
 

• ᒥᓂᔅᑕ ᑎᓕᐅᕈᑎᓕᐅᖅᐳᖅ ᑮᓇᐅᔭᑦ ᐊᐅᓚᑕᐅᓂᖏᑦᑕ ᐱᖁᔭᕐᔪᐊᖏᑦᑎᒍᑦ ᑖᒃᑯᐊ ᑯᐊᐳᕌᐃᓴᓐᑯᑦ 
ᑕᖅᑭᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᕐᓗᑎᒃ ᑮᓇᐅᔭᓕᕆᔨᒃᑯᓐᓄᑦ; 

 
• ᐋᖅᑭᒃᓱᐃᓗᑎᒃ ᐃᓗᐃᒃᑲᓂᒃ ᐊᐅᓚᑦᔭᐃᒋᐊᕈᑏᑦ ᐸᕐᓇᐅᑎᖏᓐᓂᒃ ᐊᑐᓕᖁᔭᓕᕆᔪᓂᒃ. 

ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᓚᐅᖅᑕᖏᑦ; ᐊᒻᒪᓗ 
 

• ᑮᓇᐅᔭᓕᕆᓂᕐᒧᑦ ᑎᑎᖅᑲᖁᑏᑦ, ᐊᐅᓚᑕᓪᓗ ᐸᓖᓯᒃᑯᓅᖅᑕᐅᓪᓗᑎᒃ 
ᐃᓱᒪᒃᓴᖅᓯᐅᕈᑎᒋᔭᐅᒍᓐᓇᕐᓂᐊᕐᒪᑕ.  

ᓅᕖᕙ 9, 2007-ᕙᒥ ᒥᓂᔅᑕᕆᔭᐅᓚᐅᖅᓯᒪᔪᖅ ᑎᒃᑯᐊᖅᓯᕗᖅ ᑎᓴᒪᓂᒃ ᒥᓂᔅᑕᐃᑦ ᑐᖏᓕᖏᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᑯᐊᐳᕋᐅᓴᒃᑯᓐᓄᑦ ᑲᑎᒪᔨᐅᑲᐃᓐᓇᕐᓗᑎᒃ ᐊᕐᕋᒎᒧᑦ ᐊᑕᐅᓯᕐᒧᑦ. ᑕᒪᓐᓇ ᐅᖃᐅᓯᕆᔭᐅᑎᓪᓗᒍ 
ᓇᓗᓇᕈᓐᓃᓚᐅᖅᑐᖅ ᐊᑐᖅᑐᐊᖅᑎᑦᑎᖃᑦᑕᒃᑲᓐᓂᕐᓂᐊᓕᕐᓂᖏᓐᓂᒃ. ᓇᓗᓇᐃᖅᓯᔪᒪᔪᖓ ᑕᓪᓕᒪᖓᓐᓂ 
ᒥᓂᔅᑕᐃᑦ ᑐᖏᓕᖓᓐᓂᒃ ᑎᒃᑯᐊᖅᓯᔪᖅᑕᖃᓚᐅᖅᑐᑦ ᑲᑎᒪᔨᓄᑦ ᕖᕗᐊᓕ 2008-ᖑᑎᓪᓗᒍ. ᐃᓚᖓᑦ 
ᑲᑎᒪᔨᐅᖃᑕᐅᔪᖅ ᑲᑎᒪᔨᓂᒃ ᓄᖅᑲᕐᒪᑦ.  
 
ᑲᑎᒪᔨᕋᓛᑦ ᓯᕗᓪᓕᖅᐹᒥᒃ ᐃᓄᓕᒫᖅᑎᑦᑎᒋᐊᕈᑎᖃᓕᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂᒃ 
ᐱᑦᔪᑎᖃᖅᖢᑎᒃ ᓅᕖᕙ 27-ᕙᒥᒃ 29-ᒧᑦ, 2008. ᐊᑕᐅᓯᐅᓐᖏᑦᑐᑦ ᑲᑎᒪᔨᕋᓛᑦ ᓵᖓᓐᓅᖁᔭᐅᓚᐅᖅᑐᑦ 
ᐃᓚᓕᐅᖅᖢᒍ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᐃᖅᑲᓇᐃᔭᖅᑎᖏ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓃᖔᖅᑐᑦ 
ᑯᐊᐳᕇᓴᒃᑯᓐᓂ ᐱᓕᕆᐊᕐᔪᑎᖃᖃᑦᑕᖅᑐᕕᓃᑦ ᐊᖏᔪᖅᑲᐅᑎᒋᔭᐅᓚᐅᖅᑐᖅ ᐊᒻᒪᓗ ᐃᒃᓯᕙᐅᑕᐅᑉ ᑐᖏᓕᖓ.  
ᑲᑎᒪᔨᕋᓛᑦ ᐃᓄᓕᒫᖅᑎᑦᑎᑎᓪᓗᒋᑦ ᑕᓚᕖᓴᒃᑰᖅᑎᑦᑎᑕᐅᖃᑦᑕᓚᐅᖅᑐᑦ ᑕᖅᑲᐅᖓᓗ ᒪᑐᐃᖔᖅᖢᑎᑦ 
ᑲᑎᒪᔾᔪᑎᕕᓃᑦ ᑭᖑᕐᖓᓂ ᒪᓕᒐᓕᐅᕐᕕᐅᑉ ᖃᕋᓴᐅᔭᒃᑰᖅᑎᑕᖓᓐᓄᑦ ᐃᓕᔭᐅᓚᐅᖅᓯᒪᔪᑦ ᑏᓰᕝᕙ 17, 2007-
ᖑᑎᓪᓗᒍ.  
 
ᑕᒻᒪᖅᓯᒪᔪᖅᓯᐅᖅᑎ ᐊᖏᖅᓯᔪᓐᓇᓚᐅᓐᖏᒻᒪᑦ ᓯᕗᓪᓕᖅᐹᑦᑎᐊᕐᒥ ᐃᓱᒪᓕᐅᕈᑎᖃᕈᓐᓇᖏᒃᖢᓂᓗ 2005-06 
ᑮᓇᐅᔭᖁᑎᖏᓐᓂ. ᑲᑎᒪᔨᕋᓛᑦ ᕿᒥᕐᕈᒪᓇᒍᒪᓕᓚᐅᖅᓯᒪᔪᑦ ᒥᓂᔅᑕᓗ ᓵᖓᓐᓅᖅᑕᐅᓗᓂ. ᒥᓂᔅᑕᐃᑦ 
ᖃᐃᖁᔭᐅᓚᐅᖅᑐᑦ ᑲᑎᒪᔩᑦ ᓵᖏᓐᓄᑦ ᕿᒥᕐᕈᓇᖅᑕᐅᓂᐊᖅᑎᓪᓗᒍ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᑕᒪᓐᓇᓗ 
ᐊᑐᖅᑕᐅᒐᔪᓐᖏᒃᑲᓗᐊᖅᑎᓪᓗᒍ ᓯᕗᓪᓕᐅᓚᐅᓐᖏᑦᑐᖅ. ᑲᑎᒪᔨᕋᓛᑦ ᐊᐱᖅᓱᕈᓐᓇᖅᓯᓚᐅᖅᑐᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ ᓅᕖᕝᕙ 29, 2007-
ᖑᑎᓪᓗᒍ.  
 
ᐃᓄᓖᒫᖅᑎᑦᑎᖃᑦᑕᓯᓚᐅᓐᖏᓐᓂᖏᓐᓂ ᑲᑎᒪᔨᕋᓛᑦ ᑎᑎᕋᓚᐅᖅᑐᑦ ᒥᓂᔅᑕᕆᔭᐅᔪᒧᑦ ᐊᑕᐅᓯᐅᓐᖏᑦᑐᓂᑦ 
ᑐᒃᓯᕌᖃᖅᖢᓂ ᑲᑎᒪᔨᕋᓛᑦ ᕿᒥᕐᕈᓇᒍᓐᓇᓂᐊᖅᑕᖏᑦ ᐃᓚᐅᓕᐅᓪᓗᒋᑦ ᑲᒻᐸᓐᓃᑦ ᐃᓄᐃᓪᓗ 
ᐊᑐᖅᑐᐊᒐᖅᑖᖅᑎᑕᐅᖃᑦᑕᓚᐅᖅᑐᑦ ᑖᒃᑯᓇᓐᖓᑦ ᓄᓇᕗᒻᒥ ᐱᓯᓂᔅᓯᓕᕆᓂᕐᒧᑦ ᑯᐊᐳᕇᓴᒃᑯᓐᓂ. ᑕᒪᒃᑯᐊ 
ᑐᓴᐅᒻᒪᔾᔪᑏᑦ ᑲᑎᒪᔨᕋᓛᓄᑦ ᖃᐃᑕᐅᓚᐅᖅᑐᑦ ᐅᓪᓛᓐᖓᓂ ᓅᕖᕝᕙ 27, 2007-ᒥ. 
 
ᓄᓇᕗᑦ ᒐᕙᒪᒃᑯᑦ ᐊᐅᓚᔾᔭᐃᓂᐊᕐᓂᕐᒧᑦ ᐸᕐᓇᐅᑎᖏᓐᓂᑦ ᑭᒡᒍᒃᑏᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓄᑦ 
ᑲᑎᒪᔨᕋᓛᓄᑦ ᑐᓐᓂᖅᑯᑕᐅᓚᐅᕐᒥᔪᖅ.  
 
ᐊᑕᐅᓯᐅᓐᖏᑦᑐᖅ ᑎᑎᖅᑲᖁᑏᑦ ᖃᐃᑕᐅᖃᑦᑕᓚᐅᖅᑐᑦ ᑲᑎᒪᔨᕋᓛᑦ ᒪᕐᕈᐊᑕᖅᖢᑎᑦ 
ᑲᑎᒪᕕᔾᔪᐊᖅᑎᑦᑎᓚᐅᖅᑎᓪᓗᒋᑦ. ᑲᑎᒪᔨᕋᓛᑦ ᓅᕖᕝᕙ 29, 2007-ᒻᒥ, ᒥᓂᔅᑕ ᓇᓗᓇᐃᖅᓯᓚᐅᖅᑐᑦ 
ᐱᖓᓱᓂᒎᖅ ᑲᒻᐸᓂᓂᑦ ᓇᒻᒥᓂᖃᖃᑕᐅᒐᒥ ᑕᐃᔭᐅᖃᓯᐅᔾᔭᐅᓯᒪᔪᓂᑦ ᐊᑐᖅᑐᐊᖅᑎᑕᐅᔪᕕᓂᕐᓂᑦ ᑕᐃᒃᑯᓇᓂ 
ᑲᑎᒪᖃᑦᑕᓯᒋᐊᖅᑎᓪᓗᑕ ᖃᐃᑕᐅᓚᐅᖅᑐᓂᑦ.  
 
ᑏᓰᕝᕙ 6, 2007-ᒥᑦ ᑲᑎᒪᔨᕋᓛᑦ ᐱᖁᔨᕗᖔᖅᑎᒑᖓ ᐊᖏᖅᓯᓕᓚᐅᖅᑐᑦ ᖃᐃᖁᔭᐅᔾᔪᑎᓂᑦ ᐸᐃᑉᐹᓂᑦ 
ᐊᑐᕈᒪᓪᓗᑎᑦ ᐊᑐᕐᓗᒍ ᒪᓕᒐᓕᐅᖅᑏᑦ ᓯᕗᓕᖅᑏᓪᓗ ᐊᐅᓚᑦᑎᔨᖏᑦᑕ ᐱᖁᔭᕐᔪᐊᖓ ᑎᑎᖅᑲᖁᑎᒋᔭᐅᔪᑦ 
ᐊᔾᔨᖏᓐᓂ ᐱᔪᒪᓪᓗᑎᑦ ᐊᒻᒪᓗ ᓴᖅᑭᑦᑎᖁᔨᔾᔪᑏᑦ ᑐᓐᓂᖅᑯᑕᐅᓚᐅᖅᖢᑎᑦ ᑏᓰᕝᕙ 7, 2007-ᒥᑦ.  

ᑏᓰᕝᕙ 11, 2007-ᒥᑦ, ᓯᕗᓕᖅᑎ ᓇᓗᓇᐃᖅᓯᓚᐅᖅᐳᖅ ᒥᓂᔅᑕᐅᑉ ᓄᖅᑲᕐᓂᖓᓂᒃ ᐊᖏᕐᓇᕋᖅᑐᓂ.  
 
ᑏᓰᕝᕙ 17, 2007-ᒥᑦ ᐱᓯᓂᓯᓕᕆᓂᕐᒧᑦ ᑯᐊᐳᕇᓴᓐ ᐊᖏᔪᖅᑳᖓᑦ ᐊᒻᒪᓗ ᐊᖏᔪᖅᑲᐅᑎᒋᔭᐅᓚᐅᖅᓯᒪᔪᑦ 
ᑲᑎᒪᔨᕋᓛᑦ ᓵᖓᓐᓅᖅᑕᐅᓚᐅᖅᑐᖅ ᓅᕖᕝᕙ-ᒥᑦ ᑲᑎᒪᑎᓪᓗᒋᑦ ᐊᒻᒪᓗ ᓄᖅᑲᖓᑎᑕᐅᑲᐃᓐᓇᖅᖢᓂ 
ᐊᑭᓕᖅᓱᖅᑕᐅᖏᒃᖢᓂ. ᐃᓄᓕᒫᖅᑎᑦᑎᑎᓪᓗᑕ ᐱᕙᓪᓕᐊᔪᒃᑯᑦ ᓇᓗᓇᐃᖅᓯᔪᖅᑕᖃᓚᐅᕆᕗᖅ ᑕᐃᓐᓇᒎᖅ 
ᐊᖏᔪᖅᑳᕆᔭᖓᑦ ᐱᕋᔭᓐᓂᕐᒧᑦ ᓇᓗᓇᐃᒃᑯᑕᐃᑦ ᐃᓗᓕᖏᑦᑎᒍᑦ ᐸᓯᔭᖅᓴᓐᖏᖅᑎᑕᐅᓚᐅᖅᖢᓂ. ᑏᓰᕝᕙ 19-
ᖑᑎᓪᓗᒍ ᐃᓗᐃᑦᑑᑎᐊᕐᓂᕐᒧᑦ ᑲᒪᓴᓇᐅᓚᐅᖅᑐᖅ ᕌᐳᑦ ᓯᑖᓐᐱᐊᕆ ᐃᓗᐃᑦᑑᑎᐊᕐᕐᓂᕐᒧᑦ ᐱᖁᔭᕐᔪᐊᖅ 
ᐊᑐᖅᖢᓂᐅᒃ ᕿᒥᕐᕈᓇᖅᑕᐅᓕᓚᐅᖅᐳᖅ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᕕᓂᖓ ᐅᖃᐅᓯᕆᓚᐅᖅᑕᖏᑦ 
ᐱᔾᔪᑎᒋᓪᓗᒋᑦ.  
 
ᑏᓰᕝᕙ 27, 2007-ᒥᑦ, ᒥᓂᔅᑕᐃᑦ ᑲᑎᒪᔨᖏᑦᑕ ᑎᑎᕋᖅᑎᖓ ᖃᐃᑦᑎᓚᐅᖅᑐᖅ ᐸᐃᑉᐹᓂᑦ ᐊᒻᒪᓗ 
ᐅᓪᓗᒥᐅᓕᖅᐸᑦ ᓈᒻᒪᓯᑉᐸᑦ ᑕᐃᒃᑯᐊ ᖃᐃᖁᔨᔾᔪᑏᑦ ᐊᔾᔨᖏᑦ ᓴᖅᑭᓂᐊᖅᑕᒃᑲ ᐊᒻᒪᓗ ᑎᑎᖅᑲᑦ 
ᓴᖅᑭᑕᐅᓚᐅᖅᑐᑦ. ᑖᒃᑯᐊ ᑲᑎᒪᔨᕋᓛᑦ ᑎᑎᖅᑲᖁᑎᖏᓐᓅᖅᑕᐅᓚᐅᖅᓯᒪᔪᑦ ᐊᒻᒪᓗ ᑕᖅᑲᐅᖓ ᓴᖅᑭᑕᐅᓗᑎᑦ 
ᕖᕗᐊᕆ 7, 2008-ᒥᑦ ᐱᖁᔨᕗᖔᓕᐅᓚᐅᖅᑎᓪᓗᑎᑦ ᑲᑎᒪᔨᕋᓛᑦ ᑲᑎᒪᔾᔪᑎᕕᓂᖏᑦ.  
 
ᔮᓐᓄᐊᕆ 14, 2008-ᒥᑦ, ᓄᓇᕗᒻᒥ ᐱᓯᓂᔅᓯᓕᕆᓂᕐᒧᑦ ᑯᐊᐳᕇᓴᓐ ᐊᖏᔪᖅᑳᖅᑖᓵᖓᑦ ᐱᓕᑉ ᐸᒎᑎ 
ᐃᖅᑲᓇᐃᔭᖅᓯᒋᐊᓚᐅᖅᓯᒪᔪᖅ ᑖᒃᑯᓇᓂ.  
 
ᔮᓄᐊᕆ 18, 2008-ᖑᑎᓪᓗᒍ, ᐱᓯᓂᓯᓕᕆᓂᕐᒧᑦ ᑯᐊᐳᕆᓴᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᐳᑦ ᐊᐅᓚᔾᔭᐃᔾᔪᑏᑦ 
ᐸᕐᓇᐅᑎᖏᓐᓂ ᐱᔾᔪᑎᓖᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᕆᓚᐅᖅᑕᖏᑦ ᐊᒻᒪᓗ 
ᐃᓱᒪᔅᓴᖅᓯᐅᕈᑎᒋᔭᐅᓚᐅᖅᑐᑦ ᑯᐊᐳᕇᓴᒃᑯᑦ 2008-2011 ᑎᒻᒥᓐᖑᖅᑎᓯᒪᔭᖏᑕ ᐸᕐᓇᐅᑎᖏᑦ.  
 
ᔮᓄᐊᕆ 28, 2008-ᖑᑎᓪᓗᒍ, ᑲᑎᒪᔨᕋᓛᑦ ᓇᓗᓇᐃᖅᓯᓚᐅᖅᐳᑦ ᑐᒡᓕᐊᓂ ᐃᓄᓕᒫᖅᑎᑦᑎᓂᐊᕐᓂᕐᒥᓐᓂᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᑦ ᐱᔾᔪᑎᒋᓪᓗᒋᑦ ᐱᒋᐊᕐᓗᓂᓗ ᕖᕗᐊᕆ 5, 2008-ᒥᑦ. ᑲᑎᒪᔨᕋᓛᑦ 
ᓇᓗᓇᐃᖅᓯᓚᐅᖅᐳᑦ ᓂᕆᐅᓐᓂᖃᕐᓂᕐᒥᓐᓂᑦ ᑕᐃᒃᑯᐊ NBCC-ᒃᑯᓐᓄᑦ ᑲᑎᒪᔨᕕᓃᑦ ᐃᓚᓕᐅᒃᖢᒍ 
ᐃᒃᓯᕙᐅᑕᕆᔭᐅᓚᐅᖅᓯᒪᔪᖅ ᑲᑎᒪᔨᓄᑦ ᐊᒻᒪᓗ ᐊᖓᔪᖅᑲᐅᑎᕕᓃᑦ ᑲᑎᒪᔨᕋᓛᓂᒃ ᐃᑲᔪᕐᓂᐊᕐᓂᖏᓐᓂᒃ 
ᑕᖅᑲᒃᑯᓄᖓᓗ ᓇᓗᓇᐃᖅᓯᓗᑎᑦ ᓱᒻᒪᑦ ᑮᓇᐅᔭᖁᑎᖏᑦ ᐊᐅᓚᑕᐅᑦᑎᐊᕈᓐᓃᓚᐅᕐᒪᖔᑦ ᐊᒻᒪᓗ 
ᐊᑐᖅᑐᐊᕈᓯᖏᑦ ᓱᒻᒪᑦ ᐃᓱᒪᓕᐅᕈᑎᒋᔭᐅᔪᓐᓇᓚᐅᙱᒻᒪᖔᑦ ᑕᒻᒪᖅᓯᒪᔪᖅᓯᐅᖅᑎᐅᕐᔨᕐᔪᐊᕐᒧᑦ. ᑲᑎᒪᔨᕋᓛᑦ 
ᐃᓱᒪᖃᓚᐅᕐᒥᔪᑦ ᑕᒻᒪᕐᓃᑦ ᑕᒻᒪᕐᓂᐅᖃᑦᑕᖅᓯᒪᔪᕕᓃᑦ ᐃᓕᑉᐹᓪᓕᐅᑎᒋᔭᐅᓂᐊᖅᖢᑎᑦ ᐊᒻᒪᓗ ᓯᕗᓂᒃᓴᑦᑎᓐᓂ 
ᓴᖅᑭᒃᑲᓐᓂᔾᔮᙱᓐᓂᖏᓐᓂ ᑕᐃᒃᑯᐊ ᑕᒻᒪᕐᓂᐅᕙᓚᐅᖅᓯᒪᔪᑦ.  
 
ᑲᑎᒪᔨᕋᓛᑦ ᑐᒡᓕᐊᓂ ᐃᓄᓕᒫᖅᑎᑦᑎᖃᑦᑕᓚᐅᕆᕗᑦ ᐅᓂᒃᑳᖏᑦ ᐱᔾᔪᑎᖃᖅᖢᑎᑦ ᕖᕝᕗᐊᕆ 5-ᒥ 8-ᒧᑦ 2008-
ᒥ ᐊᑕᐅᓯᐅᙱᑦᑐᖅ ᖃᐃᖁᔭᐅᓚᐅᖅᓯᒪᔪᖅ ᑲᑎᒪᔨᕋᓛᓄᑦ ᐃᓚᓕᐅᒃᖢᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ ᑎᒃᑯᐊᖅᑕᐅᓵᖅᑐᖅ NBCC-ᒃᑯᓐᓄᑦ ᐊᖓᔪᖅᑳᕆᔭᐅᓂᐊᖅᑐᑦ 
ᐊᒻᒪᓗ 6 ᑲᑎᒪᔨᐅᖃᑕᓕᓚᐅᖅᓯᒪᔪᑦ ᐱᔅᓇᓯᓕᕆᓂᕐᒧᑦ ᑯᐊᐳᕇᓴᓐ-ᒃᑯᓐᓄᑦ. ᓄᓇᕗᑦ ᒐᕙᒪᒃᑯᖏᑦᑕ 
ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑏᑦ ᐅᓪᓗᒥᒧᑦ ᑎᑭᓯᒪᔪᑦ ᐅᓂᒃᑲᐅᓯᕆᔭᐅᓚᐅᖅᑐᑦ ᐊᒻᒪᓗ ᑲᑎᒪᔨᕋᓛᓅᖅᑕᐅᓪᓗᑎᑦ 
ᕖᕝᕗᐊᕆ 6, 2008-ᒥ.  

ᑕᓪᓕᒪᑦ ᖃᐃᓚᐅᖅᑐᑦ ᐃᓱᒪᖅᓱᕋᒥᒃ ᐊᑕᐅᓯᐊᖅᖢᓂ ᐊᑕᐅᓯᖅ ᑭᓯᐊᓂ ᒪᓕᒐᖅᑎᒍᑦ ᑭᓯᐊᓂ ᖃᐃᖁᔭᐅᓪᓗᓂ 
ᑲᑎᒪᔩᑦ ᓵᖓᓐᓅᕈᓐᓇᖅᓯᓚᐅᖅᓯᒪᔪᖅ.  ᑕᐃᒃᑯᐊ ᑲᑎᒪᔨᐅᖃᑕᐅᔪᕕᓃᑦ ᖃᐃᓚᐅᖅᑐᑦ ᐊᖏᖅᑎᑕᐅᖅᑳᓚᐅᖅᑐᑦ 
ᓂᓪᓕᓚᐅᙱᓐᓂᖏᓐᓂᒃ.  
 
ᕖᕝᕗᐊᕆᐅᓕᖅᑎᓪᓗᒍ ᑲᑎᒪᔨᕋᓛᑦ ᐃᓄᓕᒫᖅᑎᑦᑎᓂᖓᑦ ᑕᓚᕖᓴᒃᑰᖅᑎᑕᐅᓚᐅᖅᑐᖅ ᐊᒻᒪᓗ ᑕᖅᑲᐅᖓ 
ᒪᑐᐃᖓᑎᑕᐅᓚᐅᖅᓯᒪᓪᓗᓂ. ᑲᑎᒪᔾᔪᑎᕕᓃᑦ ᑎᓴᒪᓄᑦ ᐅᓪᓗᓄᑦ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᐅᑉ 
ᖃᕋᓴᐅᔭᒃᑰᖅᑎᑦᑎᓯᒪᔭᖓᓐᓄᑦ ᐃᓕᔭᐅᓚᐅᖅᑐᖅ ᕖᕝᕗᐊᕆ 18, 2008-ᒥ.  
 
ᑲᑎᒪᓕᒫᖅᖢᒋᑦ 800 ᒪᑉᐱᒐᐃᑦ ᑎᑎᕋᖅᑕᐅᓚᐅᖅᑐᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ 7-ᓄᑦ ᐅᓪᓗᓄᑦ ᒫᓐᓇ ᑕᐃᒪ 
ᓴᖅᑭᔮᓕᖅᑐᑦ ᐊᒻᒪᓗ ᑕᖅᑲᒃᑯᓄᖓ ᐊᑐᐃᓐᓇᐅᓕᖅᖢᑎᑦ. ᐊᑏ ᒪᓕᒐᓕᐅᖅᑎᓕᒫᑦ ᕿᒥᕐᕈᓇᑦᑎᐊᕐᓂᐊᖅᐳᑦ 
ᑕᐃᒃᑯᓂᖓ.  
 
ᕖᕝᕗᐊᕆ 5, 2008-ᖑᑎᓪᓗᒍ ᑲᑎᒪᔨᕋᓛᑦ ᐱᖁᔨᕗᖔᖅᑎᒍᑦ ᓴᖅᑭᑎᑦᑎᔭᕆᐊᖃᕐᓂᕐᒧᑦ ᑎᓕᐅᕈᑎᓂᒃ 
ᐊᑐᖅᖢᑎᒃ ᑎᑎᖅᑲᑯᑎᒃᑲᓐᓂᕐᓂᒃ ᐱᓚᐅᖅᓯᒪᔪᑦ ᑕᐃᔭᐃᓯᒪᔪᑦ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᒧᑦ ᐊᒻᒪᓗ 
ᑕᐃᒪᐃᑦᑐᖅ ᓴᖅᑭᑕᐅᓚᐅᖅᖢᓂ ᕖᕝᕗᐊᕆ 6, 2008-ᖑᑎᓪᓗᒍ.   
 
ᕖᕝᕗᐊᕆ 6, 2008-ᒥ ᐱᔅᓇᓯᓕᕆᓂᕐᒧᑦ ᑯᐊᐳᕇᓴᓐ-ᑯᑦ ᓇᓗᓇᐃᖅᓯᓚᐅᖅᐳᑦ ᑮᓇᐅᔭᓕᕆᔨᖓᑦᑕ 
ᐊᖓᔪᖅᑳᖓᑦᑕ ᓄᖅᑲᕐᓂᖓᑦ ᐊᒻᒪᓗ ᐊᖓᔪᖅᑳᖑᓚᐅᖅᑐᖅ ᒥᔅᑕ ᐋᓚᓐ ᒪᒃᑕᐅᕗᓪ ᐸᓯᔭᒃᓴᙳᖅᑎᑕᐅᒐᒥ 
ᐃᖅᑲᖅᑐᐃᕕᑦᑎᒍᑦ. 
 
ᕖᕝᕗᐊᕆ 8, 2008-ᒥ ᑲᑎᒪᔨᕋᓛᑦ ᐱᖁᔨᕗᖔᖅᑎᒍᑦ ᐊᖏᖅᓯᓚᐅᖅᑐᑦ ᓴᖅᑭᖅᑎᖁᔨᔪᒪᓪᓗᑎᑦ ᑲᑎᒪᔨᕋᓛᑦ 
ᑐᓴᐅᒪᔾᔪᑎᖏᑦ ᐱᔭᐅᔪᕕᓃᑦ ᑐᒃᓯᕌᕆᔭᐅᓚᐅᖅᑎᓪᓗᒋᑦ ᓄᕖᕝᕙ 27-ᒥ ᐃᓄᓕᒫᖅᑎᑦᑎᑎᓪᓗᒋᑦ ᐊᒻᒪᓗ 
ᓇᓗᓇᐃᖅᓯᒃᑲᓐᓂᕈᒪᔪᖓ ᐃᓚᖏᑦ ᑎᑎᖅᑲᖁᑏᑦ ᐃᓄᓐᓅᖓᔪᑦ ᐱᔅᓇᓯᓕᕆᓂᕐᒧᑦ ᑯᐊᐳᕇᓴᓐ-ᒃᑯᓐᓄᑦ 
ᐊᑕᓂᖃᙱᑦᑐᑦ ᐲᖅᑕᐅᓚᐅᖅᑐᑦ ᑕᖅᑲᐅᖓ ᐃᓄᓐᓄᑦ ᓴᖅᑭᑕᐅᓚᐅᙱᓐᓂᖏᓐᓂ ᑲᙳᓇᖅᑑᓂᐊᙱᒻᒪᑦ.  
ᐅᓪᓗᒥ ᓈᒻᒪᒃᓯᑉᐸᑦ ᑕᐃᒃᑯᐊ ᐸᐃᑉᐹᑦ ᒪᓕᒐᓕᐅᕐᕕᒻᒧᑦ ᓴᖅᑭᓂᐊᖅᑕᒃᑲ.   
 
ᕖᕝᕗᐊᕆ 19, 2008-ᒥ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᑉ ᐅᓂᒃᑳᓕᐊᖏᑦ ᐱᔾᔪᑎᓖᑦ ᑕᐃᕕᑦ ᓯᒪᐃᓚᒻᒥᒃ 
ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᔪᑦ.  
 
ᕖᕝᕗᐊᕆ 20, 2008-ᒥ ᓄᓇᕗᑦ ᒐᕙᒪᒃᑯᑦ 2008-09 ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪᓗ ᐸᕐᓇᐅᑎᖏᑦ 
ᒪᓕᒐᓕᐅᕐᕕᒻᒧᑦ ᑐᓐᓂᖅᑯᑕᐅᓚᐅᖅᑐᑦ ᐃᓚᓕᐅᒃᖢᒋᑦ ᐱᔅᓇᓯᓕᕆᓂᕐᒧᑦ ᑯᐊᐳᕇᓴᓐᑯᑦ 2008-2011 
ᑎᒥᙳᖅᑎᓯᒪᔭᖓᑦᑕ ᐸᕐᓇᐅᑎᖏᑦ.  
 
ᕖᕝᕗᐊᕆ 21, 2008-ᖑᑎᓪᓗᒍ ᒥᓂᔅᑕᐃᑦ ᑲᑎᒪᔨᖏᑦᑕ ᑎᑎᕋᖅᑎᖓᑦ ᑐᒃᓯᕋᕐᕕᐅᒐᒥ ᐸᐃᑉᐹᓂᒃ 
ᖃᐃᑦᑎᓚᐅᕐᒥᔪᖅ ᐊᒻᒪᓗ ᐅᓪᓗᒥ ᓈᒻᒪᒃᓯᑉᐸᑦ ᑕᐃᒃᑯᐊ ᐊᔾᔨᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᕐᓂᐊᖅᑕᒃᑲ.  ᐊᒻᒪᓗ 
ᐅᖃᒃᑲᓐᓂᕈᒪᒻᒥᔪᖓ ᑕᒪᓐᓇ ᓂᓪᓕᐅᑎᒋᒃᑲᓐᓂᕐᓂᐊᕋᒃᑯᑦ ᐅᐊᑦᑎᐊᕈ ᑖᒃᑯᓇᓂᒃᓴᐃᓐᓇᖅ ᐅᓂᒃᑳᓂ. 
 

 



ᓇᒡᒐᔾᔭᐅ, ᔫᓂ 2, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4406

ᕖᕝᕗᐊᕆ 28, 2008-ᒥ ᒪᓕᒐᓕᐅᕐᕕᒃᑯᑦ ᐊᖏᓚᐅᖅᑐᑦ ᐊᑭᕋᖅᑐᖅᑐᖃᙱᒃᖢᓂ ᐱᖁᔨᕗᖔᓂ 
ᐊᖏᖅᑕᐅᖁᓪᓗᒍ ᐅᓂᒃᑳᓕᐊᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇ ᐊᒻᒪᓗ ᐊᑐᓕᖁᔭᓕᐊᖏᑦ.  ᕖᕝᕗᐊᕆ 29, 
2008-ᒥ ᒥᔅᑕ ᓯᒪᐃᓚᒃ ᒪᓕᒐᓕᐅᕐᕕᒻᒧᑦ ᒪᒥᐊᓚᐅᖅᑐᖅ ᖃᓄᐃᓕᐅᕐᓂᕆᓚᐅᖅᑕᖏᑦ ᐱᔾᔪᑎᒋᓪᓗ:ᒋᑦ.  
 
ᒫᑦᓯ 10, 2008 ᐱᔅᓇᓯᓕᕆᓂᕐᒧᑦ ᑯᐊᐳᕇᓴᙵᑦ 2005-2006 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᒪᓕᒐᓕᐅᕐᕕᒻᒧᑦ 
ᓴᖅᑭᑕᐅᓚᐅᖅᑐᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᒧᑦ.  ᐊᒻᒪᓗ ᐅᖃᒃᑲᓐᓂᕈᒪᔪᖓ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 2006-2007 ᐊᒻᒪᓗ 2007-08 ᓱᓕ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᙱᑦᑐᑦ.  
 
ᒫᑦᓯ 12, 2008-ᒥ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᕆᔭᐅᔪᑦ ᓄᓇᕗᑦ ᒐᕙᒪᒃᑯᑦ ᑲᑎᒪᔨᕋᓛᖏᑦᑕ 
ᐱᔭᕆᐊᑭᓪᓕᑎᑦᑎᔩᑦ ᐅᓂᒃᑳᖏᑦ ᕖᕝᕗᐊᕆ 20, 2008-ᒥ ᓴᖅᑭᓚᐅᖅᑕᖏᑦ ᐱᔾᑦᔪᑎᓖᑦ ᓄᓇᕘᒻᒥ 
ᐱᔅᓇᓯᓕᕆᓂᕐᒧᑦ ᑯᐊᐳᕋᐃᓴᓐ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐃᓴᓐ ᖃᓄᐃᑦᑐᓂᒃ ᓯᕗᓂᒃᓴᖃᒻᒪᖔᑦ. 
ᐊᒻᒪᓗ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦᑕ ᖃᐅᔨᓴᖅᑕᐅᓂᖏᑦᑕ ᐅᓂᒃᑳᖏᑦ. ᑖᒃᑯᐊ ᐋᖅᑭᓱᖅᑕᐅᓚᐅᖅᑐᑦ RT & 
Associates-ᑯᓐᓄᑦ.  
 
ᑖᓐᓇᐅᖃᐅᑎᓪᓗᒍ ᒥᔅᑕ ᐊᓚᕋᓚᒃ ᐅᐃᒍᖓᓂᒃ ᐅᖃᓕᒫᓐᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᑲᔪᓯᒋᐊᖁᓪᓗᒍ ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᒫᑦᓯ 13, 2008-ᖑᑎᓪᓗᒍ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ 
ᓇᖏᖅᓯᓚᐅᖅᓯᒪᔪᑦ ᒥᓂᔅᑕᐃᑦ ᐅᖃᐅᓯᒃᓴᖓᓂᒃ ᐅᖃᐅᓯᖃᑦᖢᓂ. 172-2 (4) ᓇᓗᓇᐃᖅᓯᓪᓗᓂᓗ ᑖᒃᑯᐊ 
ᓄᓇᕗᒻᒥ ᐱᔅᓇᓯᓕᕆᓂᕐᒧᑦ ᑯᐊᐳᕋᐃᓴᖏᑦᑕ ᑎᑎᕋᖅᕕᖏᑦ ᑭᓐᖓᕐᓂᒃ ᐃᖃᓗᓐᓄᑦ ᓅᑕᐅᓂᐊᕐᓂᖏᓐᓂᒃ.  
 
ᒥᓂᔅᑕ ᐅᖃᕋᒥ ᓇᓗᓇᐃᖅᓯᓚᐅᖅᑐᖅ ᐱᖓᓱᓂᒎᖅ ᐃᖅᑲᓇᐃᔮᓂᒃ ᒐᕙᒪᓕᕆᔨᒃᑯᓃᓐᖔᖅᑐᒥᒃ ᑭᓐᖓᕐᓂᒃ 
ᓅᑕᐅᓂᐊᖅᑐᑦ, ᐃᖅᑲᓇᐃᔮᒃ ᐊᒃᑐᐃᓂᓖᑦ ᒪᓕᒐᓕᕆᔨᒃᑯᓐᓄᑦ.  
 
ᒥᓂᔅᑕᐃᑦ ᐅᖃᐅᓯᖏᑦ ᓇᓗᓇᐃᖅᓯᓚᐅᖅᓯᒪᔪᑦ ᐊᓯᖏᓐᓂᒎᖅ ᓇᓖᕌᕈᑎᔅᓴᓯᐅᖅᑐᑦ ᖃᓄᖅ 
ᓯᕗᓂᒃᓴᖃᕐᓂᐊᕐᒪᖔᑦ ᐱᔅᓇᓯᓕᕆᓂᕐᒧᑦ ᑯᐊᐳᕋᐃᓴᓐᑯᑦ ᐊᑐᓕᖅᑎᑕᐅᓚᐅᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᔭᓕᐊᖏᑦ. 
 
ᓄᓇᕗᑦ ᒐᕙᒪᒃᑯᖏᑦᑕ ᐱᔭᕆᐊᑭᓪᓕᑎᑦᑎᔨᖏᑦᑕ ᐅᓂᒃᑳᖏᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ 
ᓄᓇᕗᒻᒥ ᓴᓇᐅᒐᓂᒃ ᑯᐊᐳᕇᓴᓐᓕᐅᖁᔨᓪᓗᑎᒃ ᑲᖏᖅᖠᓂᕐᒦᓂᐊᕐᓗᓂ. ᑖᒃᑯᐊ ᑯᐊᐳᕇᓴᓐᑯᑦ ᐃᓂᖐᓂᐊᖅᑐᑦ 
ᐱᔅᓇᓯᓕᕆᓂᕐᒧᑦ ᑯᐊᐳᕋᐃᓴᓂᒃ ᐊᒻᒪᓗ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕋᐅᓴᓂᒃ. ᑖᒃᑯᐊ ᐊᑐᓕᖁᔭᑦ 
ᐋᖅᑭᑎᐊᖅᓯᒪᔭᕆᐊᓖᑦ ᐅᖃᖃᑎᒋᔭᐅᓛᖅᑲᐅᕐᓗᑎᒃ ᑕᖅᑲᒃᑯᐊ ᐃᓄᐃᑦ ᑎᒥᓐᖑᖅᑎᓯᒪᔭᖏᑦ ᑲᑎᒪᔩᑦ, 
ᐅᑭᐅᖅᑕᖅᑐᒥ ᑯᐊᐳᕋᐃᓴᓐᓄᑦ, ᓄᓇᕘᒻᒥ ᐱᔅᓇᓯᓕᕆᔩᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ. ᐅᓂᒃᑳᑦ 
ᐊᑐᓕᖁᔭᓕᐅᓚᐅᖅᓯᒪᓚᐅᖅᑐᑦ ᑖᒃᑯᐊ ᑐᓐᓂᖅᑯᑕᐅᖁᓪᓗᒋᑦ ᐱᖓᔪᒋᔭᐅᔪᓄᑦ ᓄᓇᕗᑦ ᒐᕙᒪᒃᑯᑦ 
ᒪᓕᒐᓕᐅᖅᕕᖏᓐᓄᑦ ᕿᒥᕐᕈᓇᒃᑕᐅᓂᐊᕐᒪᑦ ᐃᓱᒪᓕᐅᕈᑕᐅᓂᐊᕐᒪᓪᓗ ᐃᐳᕈ 2009-ᒥ. 

ᐅᖃᖅᑏ, ᐅᓗᒥ ᑕᐃᒪ ᐱᕐᔪᐊᖑᓂᖅᐹᑦ ᐅᖃᐅᓯᕆᓂᐊᓕᖅᑕᒃᑲ ᐊᑐᓕᖁᔭᓕᐊᕆᔭᐅᓯᒪᔪᓪᓗ ᑲᑎᒪᔨᕋᓛᓄᑦ.  
 
NBCC-ᑯᑦ 2005-06 ᑮᓇᐅᔭᑎᒍᑦ ᖃᓄᐃᓕᖓᓂᒃ ᓴᖅᑮᓚᐅᕐᒪᑕ ᕿᒥᕐᕈᓇᑦᑕᐅᔾᔪᑎᒋᒻᒪᕆᑦᑕᖓᓂᒃ ᑖᒃᑯᐊ 
ᑲᑎᒪᔨᕋᓛᖑᔪᑦ. ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᕿᒥᕐᕈᔪᓐᓇᕆᐊᔅᓴᖅ ᑖᒃᑯᐊ ᑕᒻᒪᖅᓯᒪᔪᖅᓯᐅᖅᑎᐅᑉ 
ᖃᐅᔨᓚᐅᖅᑕᖏᓐᓂᒃ ᐊᑐᓕᖁᔭᐅᔪᓂᓪᓗ ᐱᔾᔪᑎᖃᑦᑐᑦ ᑖᒃᓱᒧᖓ ᐱᒻᒪᕆᐅᔪᒧᑦ ᑎᒥᐅᔪᒧᑦ. ᑲᑎᒪᔨᕋᓛᖑᔪᓪᓗ 
ᖁᕕᐊᓱᓚᐅᖅᐳᑦ ᒐᕙᒪᒃᑯᑦ ᐊᖏᓚᐅᖅᓯᒪᓂᖏᓐᓂᒃ ᑖᔅᓱᒧᖓ ᐅᓂᒃᑳᒧᑦ ᐊᑐᓕᖁᔭᖏᓐᓄᑦ. 
 
ᐅᖃᕈᒪᒋᕗᖓ ᑖᒃᑯᐊ ᒐᕙᒪᒃᑯᑦ ᑭᐅᔾᔪᑎᒋᓚᐅᖅᑕᖏᑦ ᐊᔾᔨᒌᖏᑦᑐᓄᑦ ᑕᒻᒪᖅᓯᒪᔪᖅᓯᐅᖅᑎᒧᑦ ᑲᑎᒪᔨᕋᓛᓄᓪᓗ 
ᐊᔾᔨᒌᖏᑦᑐᓂᒃ ᐃᓱᒪᒋᔭᐅᓂᖏᓐᓄᑦ ᐊᕐᕌᒍᓂ ᐱᓕᕆᑎᓪᓗᒋᑦ ᐊᑐᓕᖅᑎᑦᑎᓂᕐᒧᑦ ᐊᖏᖅᑕᐅᓯᒪᔪᓂᒃ 
ᐊᑐᓕᖁᔭᐅᔪᓂᒃ. ᑖᒃᑯᐊ ᑲᑎᒪᔨᕋᓛᖑᔪᑦ 2006-ᒥ ᐅᓂᒃᑳᖏᓐᓄᑦ ᒪᓕᒐᓕᐅᖅᑎᓄᑦ ᑐᓂᓯᓚᐅᕐᖓᑕ 
ᓇᓗᓇᐃᖅᓯᒪᔪᓂᒃ ᒐᕙᒪᒃᑯᑦ ᖃᓄᐃᓕᐅᖅᓯᒪᓂᕆᔭᖏᓐᓂᒃ ᑭᒡᒍᓯᐅᔪᓂᒃ ᑕᒪᒃᑯᓄᖓ ᑲᒪᒋᔭᐅᔪᓂᒃ. ᑕᒪᓐᓇ 
ᓯᕗᓂᒃᑎᓐᓂ ᑲᔪᓯᓂᐊᖅᑐᖅ ᑕᐃᒪᐃᑦᑕᕆᐊᖃᑉᐸᑦ.  
 
ᑲᑎᒪᔨᕋᓛᖑᔪᓪᓗ ᖁᕕᐊᓱᓗᐊᓚᐅᖏᓚᑦ ᒐᕙᒪᒃᑯᑦ ᖃᓄᐃᓕᒋᐊᓚᐅᖏᓐᓂᖏᓐᓂ ᓯᕗᓂᐊᒍᑦ. 
ᐅᓂᒃᑳᖑᖃᑦᑕᖅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᒧᑦ ᒪᓕᒐᓕᐅᖅᕕᒻᒧᑦ ᓇᓗᓇᐃᖅᓯᓯᒪᑦᑎᐊᕐᓚᐅᖅᑐᑦ 
ᐊᑲᐅᖏᓕᐅᕈᑎᐅᓂᖏᓐᓂᒃ ᓄᓇᕗᒻᒥ ᐱᓕᕆᕕᖃᕐᓂᕐᒧᑦ ᑮᓇᐅᔭᓂᒃ ᐊᑐᖅᕕᐅᔪᒧᑦ ᑕᒻᒪᖅᓯᒪᓂᖏᓐᓄᑦ ᐊᒻᒪᓗ 
ᐱᕋᔭᑕᐅᓯᒪᑐᐃᓐᓇᕆᐊᖃᕐᓂᖏᓐᓄᑦ ᓴᓐᖏᓂᕆᔭᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓂᒃ ᑲᒪᔾᔪᓯᖏᓐᓂᒃ.  
 
ᔫᓐ 2004 ᐊᒻᒪᓗ ᐃᐳᕈ 2006, ᑲᑎᒪᔨᕋᓛᖑᔪᑦ ᓈᓚᓐᓂᖃᓚᐅᕐᒥᔪᑦ ᐊᐱᖅᓱᖅᑐᑎᓪᓗ. ᓴᖅᑮᓪᓗᑎᓪᓗ 
ᐅᓂᒃᑳᒥᓂᒃ ᐊᒻᒪᓗ ᐊᑐᓕᖁᔭᖏᓐᓂᒃ.  
 
ᑕᐃᒪᓕ ᐅᖃᐅᔾᔭᐅᒐᒥᒃ ᑖᒃᑯᐊ ᑲᑎᒪᔨᕋᓛᖑᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᐱᓕᕆᕕᖃᑦᑐᓄᑦ 
ᐊᐱᖅᓱᖅᑕᐅᓚᐅᖅᑐᑦ ᐃᓱᒫᓗᒍᑎᒋᔭᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᖃᐅᓯᕆᕙᓚᐅᖅᑕᖏᑦ. ᑖᒃᑯᐊ 
ᐊᑲᐅᖏᓕᐅᕈᑎᐅᔪᑦ ᑲᔪᓯᒍᔪᓐᓇᖅᑎᑕᐅᓚᐅᕐᖓᑕ ᑭᓯᐊᓂ ᑭᖑᕙᓗᐊᓕᓚᐅᕐᖓᑦ ᑮᓇᐅᔭᐃᑦ 
ᖃᓄᐃᓕᖓᓂᖏᓐᓄᑦ. 
 
ᐅᖃᖅᑏ, ᑕᒻᒪᖅᓯᒪᔪᖅᓯᐅᖅᑎᑦ 2007-ᒥ ᐅᓂᒃᑳᖏᑦ ᑖᒃᑯᐊ ᐱᓕᕆᕕᖃᖅᑐᓄᑦ ᑯᐊᐳᕇᓴᙳᔪᑦ 
ᐃᓗᓕᖃᓚᐅᖅᑐᑦ 15-ᓂᒃ ᐊᑐᓕᖁᔭᐅᓪᓗᐊᑕᖅᑐᓂᒃ ᒐᕙᒪᒃᑯᓪᓗ ᑭᒡᒍᓯᕆᔭᖏᑦ ᖃᓄᖅ ᐱᐅᓯᒃᑲᓐᓂᕈᓐᓇᕐᒪᖔᑦ 
ᑲᒪᒋᔭᐅᓂᖓᑦ ᑖᒃᑯᐊ ᐊᑐᓕᖁᔭᐅᔪᑦ ᐅᖃᐅᓯᖃᓚᐅᖅᑐᑦ ᐱᖃᓯᐅᑎᓪᓗᒋᑦ ᐅᑯᐊ: 
 

• ᑲᒪᒋᔭᐅᓂᖏᑦ ᐊᑐᖅᑐᐊᖅᑐᒥᓂᕐᓄᑦ ᐸᐃᑉᐹᖁᑎᒋᔭᐅᔪᑦ; 
• ᖃᐅᔨᓴᖅᑕᐅᓂᖏᑦ ᑐᒃᓯᕋᖅᑐᑦ; 
• ᐊᐅᓚᑕᐅᓂᖏᓐᓄᑦ ᑭᒃᑯᑦ ᐱᒻᒪᖔᑕ; 
• ᒪᓕᒃᑲᓗᐊᕐᒪᖔᑕ ᒪᓕᒐᓂᕐᒃ ᒪᓕᒋᐊᓕᓐᓂᒃ; 
• ᓈᒻᒪᒃᑲᓗᐊᕐᒪᖔᑕ ᑐᑭᓯᒋᐊᕈᑎᔅᓴᐃᑦ, ᐊᒻᒪᓗ ᑕᐃᒃᑯᐊ ᑐᖅᑯᖅᑕᐅᓯᒪᓂᖏᑦ 
• ᐊᐅᓚᑦᑎᓂᖏᓪᓗ; ᐊᒻᒪᓗ  
• ᐃᓕᓐᓂᐊᑎᑦᑎᓂᖅ ᐃᖅᑲᓇᐃᔭᖅᑎᓂᒃ ᑲᑎᒪᔨᓂᓪᓗ. 

ᓇᓗᓇᐃᖅᓯᒪᓂᐊᕐᖓᑦ ᐅᖃᖅᑏᑦ, ᑲᑎᒪᔨᕋᓛᖑᔪᑦ ᐊᖏᖃᑎᖃᓚᐅᕐᒥᔪᑦ ᐊᑐᓕᖁᔭᐅᓚᐅᖅᑐᓂᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂ. 
 
ᐅᖃᖅᑏ, ᐊᒥᓱᑲᓪᓚᐃᓪᓗ ᐊᔾᔨᒌᙱᑦᑐᑦ ᓯᕗᓪᓕᐅᔾᔭᐅᖁᔭᐅᔪᓪᓗ ᖃᓄᐃᓕᐅᕈᑎᔅᓴᐅᒐᔭᖅᑐᑦ ᓴᖅᑭᓯᒪᔪᑦ 
ᑲᑎᒪᔨᕋᓛᑦ ᕿᒥᕐᕈᓂᖏᓐᓂ ᓴᖅᑭᑕᐅᓯᒪᔪᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ ᑲᑎᒪᔨᕋᓛᖑᔪᑦ 
ᐊᑐᓕᖁᔭᖏᑦ ᐃᒪᐃᑦᑐᑦ:   
 
1. ᐊᑐᓕᖅᑎᑕᐅᓂᖓᑦ ᓄᓇᕗᑦ ᒐᕙᒪᒃᑯᖏᑕ ᖃᓄᐃᓕᐅᕈᑎᔅᓴᕆᓂᐊᖅᑕᖓᑦ ᑭᐅᒐᓱᓪᓗᒋᑦ ᑖᓐᓇ 

ᑕᒻᒪᖅᓯᒪᔪᖅᓯᐅᖅᑎᐅᑉ.   
 
ᐅᖃᖅᑲᐅᒐᒪ, ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᓚᐅᖅᓯᒪᒻᒪᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂ 
ᐊᑐᓕᖁᔭᖏᓐᓂᓪᓗ, ᓄᓇᕗᑦ ᒐᕙᒪᒃᑯᖏᑕ ᖃᓄᐃᓕᐅᕈᑎᔅᓴᖏᑦ ᑭᐅᓯᒪᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᕆᓚᐅᖅᑕᖏᓐᓂ ᑖᒃᑯᐊ ᓯᕕᑭᑦᑐᒧᑦ ᓯᕕᑐᓂᖅᓴᒧᓪᓗ ᖃᓄᐃᓕᔭᐅᓂᐊᕐᒪᖔᑕ ᐊᒻᒪᓗ ᑖᒃᑯᐊ 
ᖃᓄᖅᑑᕈᑕᐅᓂᐊᖅᑐᑦ ᓴᖅᑮᒍᓐᓇᖁᓪᓗᒋᑦ ᓄᑖᕐᓂᒃ ᒪᓕᑦᑕᐅᒋᐊᓕᓐᓂᒃ ᐊᓯᖏᓐᓂᓪᓗ ᑎᑎᖅᑲᓂᒃ 
ᓇᓗᓇᐃᖅᑕᐅᓯᒪᔪᓂᒃ ᓈᒻᒪᖏᓐᓂᕆᓚᐅᖅᑕᖏᓐᓂᒃ ᑖᒃᑯᐊ ᓄᓇᕗᒻᒥ ᐱᓕᕆᕕᖃᖅᑐᑦ ᐊᑐᖅᑐᐊᕐᓂᕐᒧᑦ 
ᑯᐊᐳᕇᓴᓐ ᐱᖃᓯᐅᑎᓪᓗᒋᑦ ᑕᒪᒃᑯᓄᖓ ᑐᔅᓯᕋᖅᑐᓄᑦ.  
 
ᑲᑎᒪᔨᕋᓛᓪᓗ ᐊᑐᓕᖁᔨᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑮᖁᓪᓗᒋᑦ ᐅᓂᒃᑳᒥ ᐊᑐᓕᖅᑎᑕᐅᓂᖏᓐᓄᑦ 
ᖃᓄᐃᓕᐅᕈᑎᔅᓴᓂᒃ ᐅᑭᐊᒃᓵᖓᓂᒃ 2008 ᒪᓕᒐᓕᐅᕐᕕᒻᒥ ᑖᒃᑯᐊ ᐊᐃᑉᐸᖓᓂᒃ ᒪᓕᒐᓕᐅᖅᑏᑦ 
ᓄᖅᑲᓚᐅᖅᑎᓐᓇᒋᑦ 
 
2. ᐱᐅᓯᒋᐊᖅᑎᑕᐅᓂᖏᑦ ᐱᓕᕆᐊᖑᖃᑦᑕᖅᑐᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᑐᕌᒐᕆᔭᖏᑦ. 
 
ᓄᓇᕗᒻᒥ ᐱᓕᕆᕕᖃᖅᑐᑦ ᐊᑐᖅᑐᐊᕐᓂᕐᒧᑦ ᐃᓛᒃ ᑮᓇᐅᔭᓂᒃ ᑯᐊᐳᕇᓴᓐ-ᒃᑯᑦ ᐱᖁᔭᖏᑦ ᓴᖅᑮᓚᐅᖅᑐᑦ ᑕᒪᒃᑯᐊ 
ᒐᕙᒪᒃᑯᓐᓄᑦ ᑎᒥᐅᔪᑦ ᐊᒻᒪᓗ ᒪᓕᑦᑕᐅᔭᕆᐊᖃᖅᑐᑦ ᐱᓕᕆᐊᖏᓐᓄᑦ ᐃᓚᖓᑦ 5 ᒪᓕᒐᐅᔪᓂᒃ, ᐱᕕᖃᖅᑎᑎᒻᒪ 
ᑕᒪᒃᑯᓂᖓ ᐱᕙᓪᓕᐊᑎᑦᑎᓂᐊᕐᓗᑎᑦ ᑮᓇᐅᔭᑎᒍᑦ ᐃᖅᑲᓇᐃᔭᖅᑎᑦᑎᓗᑎᓪᓗ ᓄᓇᕗᒻᒥ 
ᐊᑐᖅᑐᐊᖅᑎᑦᑎᖃᑦᑕᕐᓗᑎᑦ ᐊᔾᔨᒌᙱᑦᑐᓂᒃ ᐱᓕᕆᕕᖃᖅᑐᓄᑦ ᐊᒻᒪᓗ ᓇᓪᓕᐅᒃᑯᒫᖑᔪᓂᒃ ᓄᓇᕗᒻᒥ 
ᐱᓕᕆᕕᐅᔪᓂᒃ ᐊᒻᒪᓗ ᐊᑭᓖᖃᑦᑕᓂᕐᒧᑦ ᑲᒻᐸᓂᐅᔪᓄᑦ. 
 
ᑖᒃᑯᐊᓗ ᓄᓇᕗᒻᒥ ᐱᓕᕆᕝᕕᖃᖅᑐᑦ ᐊᑐᖅᑐᐊᕐᓂᕐᒧᑦ 2008-2011 ᐸᕐᓇᒍᑎᒋᔭᖓᑦ ᓴᖅᑭᑕᐅᓯᒪᔪᖅ 
ᒪᓕᒐᓕᐅᕐᕕᒻᒥ ᑕᒫᓂ ᐊᕐᕌᒍᒥ ᓇᓗᓇᐃᖅᓯᓯᒪᕗᑦ ᐱᓕᕆᐊᕆᓂᐊᖅᑕᖓᓂᒃ ᓄᓇᕗᑦ ᒐᕙᒪᒃᑯᖏᓐᓂ 
ᑮᓇᐅᔭᑎᒍᑦ ᐱᕙᓪᓕᐊᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᑲᔪᖅᑐᐃᓗᑎᑦ ᑮᓇᐅᔭᖃᖅᑎᑦᑎᓗᑎᓪᓗ 
ᓄᓇᕗᒻᒥᐅᑕᐅᔪᓂ.   
 
ᑕᕝᕙᓂ ᕿᒥᕐᕈᓂᖃᖅᑎᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓᓂᒃ ᐊᒻᒪᓗ ᑎᑎᖅᑲᐅᔪᑦ ᑲᑎᒪᔨᕋᓛᓪᓗ 
ᖁᐊᖅᓵᓚᐅᕐᒪᑕ ᑕᒪᒃᑯᐊ ᑎᑎᕋᖅᓯᒪᔪᐃᓐᓇᓗᐊᙱᓐᓂᖏᓐᓄᑦ ᑕᕝᕙᓂ ᐱᓕᕆᐊᕆᔭᕆᐊᖃᖅᑕᕋᓗᐊᖏᓐᓂᒃ 
ᐱᔭᔅᓴᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᐅᔪᑦ 
ᐱᓕᕆᔪᑦ ᑲᑐᔾᔨᔪᑦ.   
 
ᕖᕝᕗᐊᕆ 2008 ᐅᓂᒃᑳᖏᓐᓂ ᓯᕗᓂᒃᓴᖓᓄᑦ ᑖᒃᑯᐊ ᑯᐊᐳᕇᓴᓐ ᐊᒻᒪᓗ ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕇᓴᓐ 
ᖃᐅᔨᓚᐅᕐᒪᑕ ᒐᕙᒪᒃᑯᓐᓄᑦ ᑎᒥᐅᔪᑦ ᐅᓂᒃᑳᕆᔭᖓᓂᒃ ᑭᖑᓪᓕᖅᐹᒥ ᑖᓐᓇ ᐅᓂᒃᑳᖑᔪᖅ ᓇᓗᓇᐃᖅᓯᓚᐅᖅᑐᖅ  

ᐊᑐᖅᑐᐊᖅᑕᐅᖃᑦᑕᖅᓯᒪᔪᓂᒃ ᓄᓇᕗᒥ ᐱᓕᕆᕕᖃᖅᑐᓄᑦ 1999-ᒥᓂᑦ ᑭᓯᐊᓂᓕ ᓱᓕᔪᖅ ᑕᒪᒃᑯᐊ 
ᓇᓗᓇᐃᖅᓯᒪᓪᓗᐊᓚᐅᙱᒻᒪᑕ ᐸᐃᑉᐹᖏᑦ ᐱᓯᒪᑦᑎᐊᙱᓐᓂᖏᓐᓄᑦ. 
 
ᐅᓂᒃᑳᖑᔪᑦ ᐃᒪᐃᓕᖓᓚᐅᖅᑐᑦ, ᑖᒃᑯᐊ ᖃᐅᔨᒪᔾᔪᑎᖃᖅᐸᙱᒻᒪᑕ ᐃᖅᑲᓇᐃᔮᓂᒃ ᓴᖅᑭᖅᑐᓂᒃ 
ᐊᑐᖅᑐᐊᖅᑕᐅᓚᐅᖅᑐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐊᑭᑐᔫᑎᓂᒃ ᐱᔭᐅᕙᑦᑐᓂᒃ ᖃᓄᑎᒋᓪᓗ 
ᑮᓇᐅᔾᔭᔅᓴᑎᒋᒻᒪᖔᑕ, ᑮᓇᐅᔭᓕᐅᕐᒪᖔᑕ. ᑕᐃᒪᓕ ᑖᒃᑯᐊ ᑯᐊᐳᕇᓴᓐ-ᒃᑯᑦ ᐆᑦᑐᖅᑕᐅᒍᓐᓇᓚᐅᙱᓚᑦ ᖃᓄᑎᒋ 
ᑲᔪᓯᑦᑎᐊᖅᓯᒪᒻᒪᖔᑕ. 
 
ᑲᑎᒪᔨᕋᓛᖑᔪᑦ ᐃᓱᒪᔪᑦ ᑖᒃᑯᐊ ᑯᐊᐳᕋᐃᓴᖑᔪᑦ ᐅᓪᓗᒥᒧᑦ ᑎᑭᑦᑐᒍ ᖃᐅᔨᔭᐅᓯᒪᓐᖏᓐᓂᖏᓐᓄᑦ 
ᐃᖅᑲᓇᐃᔮᖑᔪᑦ ᑕᒪᒃᑯᓄᖓ ᓄᓇᕗᒻᒥᐅᑕᐅᔪᓄᑦ ᓴᖅᑭᑕᐅᓯᒪᔪᑦ ᐊᑐᖅᑐᐊᓚᐅᖅᑐᓂᒃ ᐊᒻᒪᓗ ᑖᒃᑯᐊ 
ᑯᐊᐳᕋᐃᓴᖑᔪᑦ ᐃᑲᔪᖅᑐᑐᐃᓐᓇᖏᒻᒪᑕ ᑲᒻᐸᓂᐅᔪᐃᑦ ᑭᓯᐊᓂᓕ ᓇᓗᓇᐃᖅᓯᒪᑦᑎᐊᖅᑐᒥᑦᑕᐅᖅ 
ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐱᑕᖃᕋᓗᐊᕐᒥᒻᒪᑕ ᑐᕌᒐᒋᔭᖏᓐᓂᑦ.  
 
ᑕᐃᒪᓕ ᓄᓇᕗᒻᒥ ᐱᕙᓪᓕᐊᓂᕐᒧᑦ ᑯᐊᐳᕋᐃᓴᓐ ᐊᕐᕌᒍᑕᒫᑦ ᐅᓂᒃᑳᖏᑦ ᐱᐅᓯᕚᓪᓕᖅᓯᒪᒻᒪᕆᓕᖅᑐᑦ ᖃᓄᖅ 
ᖃᐅᔨᓇᓱᒍᓐᓇᓂᕐᒧᑦ ᐊᒻᒪᓗ ᑮᓇᐅᔭᑎᒍᑦ ᑕᒫᓂ ᐃᖅᑲᓇᐃᔮᓂᒃ ᓴᖅᑮᓂᕐᒧᑦ ᐊᒻᒪᓗ ᑕᒪᒃᑯᐊ 
ᖃᐅᔨᓴᖃᑦᑕᖅᓯᒪᓂᖏᖅᑲᐃ ᐊᑐᖅᑕᐅᒍᓐᓇᕋᔭᕐᒥᔪᑦ ᑖᒃᑯᓄᖓ ᑯᐊᐳᕋᐃᓴᒃᑯᓐᓄᑦ ᑕᒫᓂ. 
 
ᐊᒻᒪᓗ ᐊᑐᖅᑕᐅᖃᑦᑕᖅᑐᑦ ᐃᓕᖅᑯᓯᕆᔭᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 
ᐃᑲᔪᕈᑕᐅᔪᓄᑦ ᐊᓪᓚᕝᕕᖓᓐᓂᑦ ᑖᒃᑯᐊ ᖃᐅᔨᒪᔭᐅᔾᔪᑎᖏᓐᓄᑦ ᑳᓐᑐᕌᑦᑕᐅᖃᑦᑕᖅᑐᑦ ᒪᓕᓪᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᑦᑎᒋᐊᖃᕐᓂᕐᒧᑦ ᐃᑲᔪᕈᑕᐅᓗᓂ ᑯᐊᐳᕋᐃᓴᒃᑯᓐᓄᑦ.  
 
ᒪᑉᐱᒐᖅ (N-9) ᑯᐊᐳᕋᐃᓴᒃᑯᑦ 2008-11-ᒧᑦ ᐸᕐᓇᒍᑎᒋᔭᖓᑦ ᓴᖅᑮᓯᒪᔪᖅ ᐃᓛᒃᑰᖅᑐᓂᒃ 
ᐊᑐᖅᑐᐊᖅᑕᐅᓚᐅᖅᑐᓄᑦ ᐊᕕᑦᑐᖅᓯᒪᔪᓂᒃ ᐊᒻᒪᓗ ᖃᓄᐃᑦᑑᓂᖏᓐᓂᑦ. 
 
ᑲᑎᒪᔨᕋᓛᖑᔪᑦᑕᐅᖅ ᖃᐅᔨᓚᐅᕐᒥᔪᑦ ᐊᔾᔨᖐᓐᖏᓐᓂᖏᓐᓂᑦ ᑖᒃᑯᐊ, ᐱᖓᓱᑦ ᐊᕕᑦᑐᖅᓯᒪᔪᑦ ᑲᑎᒪᔨᕋᓛᖑᔪᑦ 
ᐊᐱᖅᓱᖃᑦᑕᓚᐅᖅᑐᑦ ᑕᐃᒃᑯᓄᖓ ᐊᐱᖅᓱᖅᑕᐅᔪᓂᒃ ᐊᒻᒪᓗ ᐅᖃᐅᓯᖃᖅᐸᑦᑐᑎᒃ ᖃᓄᖅ ᐱᓕᕆᔨᐅᔪᓂᒃ ᐊᒻᒪᓗ 
ᖃᓄᐃᑦᑐᒥᓪᓗ ᑖᒃᑯᐊ ᑯᐊᐳᕋᐃᓴᓐᖑᔪᑦ ᐊᐅᓚᔾᔭᐃᓗᐊᕆᐊᖃᕐᒪᖔᑕ, ᒪᓕᓐᓂᐊᕋᓗᐊᕐᒪᖔᑕ 
ᐱᓕᕆᐊᔅᓴᓪᓗᐊᑕᕆᔭᖏᓐᓂᑦ ᑮᓇᐅᔭᑎᒍᑦ ᐱᕙᓪᓕᐊᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᓪᓗ. 
ᐅᖃᖃᑎᖃᖃᑦᑕᓚᐅᕐᒥᔪᑦ ᓄᓇᕗᒻᒥ ᑖᒃᑯᐊ ᑯᐊᐳᕋᐃᓴᖑᔪᑦ ᐃᑲᔪᖃᑦᑕᓂᐊᕐᓗᑎᒃ ᒥᑭᓂᖅᓴᐅᔪᓂᒃ ᐱᓕᕆᕕᓐᓂᑦ 
ᐊᖏᓂᖅᓴᓂᓪᓗ. ᐅᖃᖃᑎᒌᖃᑦᑕᓚᐅᕐᒥᔪᑦ ᐃᖅᑲᓇᐃᔮᓂᒃ ᓴᖅᑮᓂᕐᒧᑦ ᐊᔾᔨᒌᓐᖏᑦᑐᓂᒃ 
ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ. 
 
ᑲᑎᒪᔨᕋᓛᖑᔪᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᓄᓇᕗᒻᒥ ᐱᓕᕆᕕᒻᒧᑦ ᑯᐊᐳᕋᐃᓴᖑᔪᑦ ᓴᖅᑮᖁᓪᓗᒋᑦ ᖃᓄᑎᒋ 
ᐊᖏᔫᓂᖓᓂᑦ ᐱᓕᕆᓯᒪᓂᖓᓄᑦ ᐅᓂᒃᑳᕐᓗᑎᓪᓗ ᒪᓕᒐᓕᐅᕐᕕᒻᒧᑦ ᑕᖅᑲᒃᑯᓄᖓᓗ ᑖᒃᑯᐊ 
ᑐᕌᒐᕆᔭᖏᓐᓂᑦ. ᑲᔪᓯᑦᑎᐊᖅᓯᒪᓂᖏᓐᓄᑦ ᒪᓕᒐᑎᒍᑦ ᒪᓕᒋᐊᖃᖅᑕᖏᓐᑦᓂ ᐱᕙᓪᓕᐊᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᑦᑎᓂᕐᒧᓪᓗ ᓄᓇᕗᒻᒥ, ᑖᒃᑯᐊᓗ ᓄᓇᕗᒻᒥ ᐱᓕᕆᓂᕐᒧᑦ ᑯᐊᐳᕋᐃᓴᒃᑯᑦ 2008-09 
ᐊᕐᕌᒍᑕᒫᑦ ᐅᓂᒃᑳᖓᓐᓄᑦ ᐅᑯᓂᖓ ᐅᖃᐅᓯᖃᓪᓗᐊᑕᓚᐅᖅᑐᑦ. 
 
ᑲᑎᒪᔨᕋᓛᖑᔪᑦ ᐊᑐᓕᖅᑯᔨᓪᓗᑎᒃ ᑖᒃᑯᐊ ᓄᓇᕗᒻᒥ ᐱᓕᕆᕕᖏᑦ ᑯᐊᐳᕋᐃᓴᐅᔪᑦ ᐱᐅᓯᒋᐊᒃᑲᓐᓂᖁᓪᓗᒋᑦ 
ᐊᑐᖅᑐᐊᖅᑎᑦᑎᔾᔪᑎᒋᖃᑦᑕᖅᑕᖏᓐᓂᑦ ᑕᐃᒃᑯᐊᓗ ᑐᔅᓯᕋᖅᑐᑦ ᓴᖅᑮᒍᓐᓇᕐᓗᑎᒃ ᐃᖅᑲᓇᐃᔮᓄᑦ 
ᐊᒥᓲᔪᓂᒃ.  
 
ᑲᑎᒪᔨᕋᓛᖑᔪᓪᓗ ᐊᑐᖁᔨᓚᐅᕐᒥᔪᑦ ᕿᒥᕐᕈᖁᔨᓪᓗᑎᒃ ᓇᓗᓇᐃᖅᓯᓂᐊᕐᒪᑕ ᓇᓕᐊ ᐱᓕᕆᕕᐅᔪᖅ ᖃᓄᕐᓗ 
ᐊᖏᑎᒋᔪᖅ ᐱᓕᕆᕕᐅᔪᑦ ᑕᕝᕗᖓ ᐊᑐᖅᑐᐊᖅᑎᑕᐅᔪᓐᓇᕐᓂᐊᕐᒪᖔᑕ ᑕᒪᓐᓇ ᕿᒥᕐᕈᓂᐅᔪᖅ  

ᐃᓚᓕᐅᑎᒋᐊᖃᕐᒥᔪᖅ ᖃᐅᔨᓴᕈᑕᐅᖃᑦᑕᓂᐊᖅᑐᓂᒃ ᐃᖅᑲᓇᐃᔮᓂᒃ ᓴᖅᑭᓯᒪᔪᓂᒃ ᐊᑐᖅᑐᐊᖅᑕᐅᔪᑎᒍᑦ 
ᑕᒪᐅᖓ ᓲᕐᓗ ᐃᓪᓗᓂᒃ ᓂᐅᕐᕈᑎᖃᕐᓂᕐᒧᑦ.  
 
(ᑐᓵᔨᑎᒎᖅᑐᑦ ᓄᖅᑲᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᓕᒫᕌᓂᓐᖏᓇᑦᑕ ᓱᓕ ᑖᒃᑯᓂᖓ ᑐᓴᕈᑎᒃᓴᓂᒃ 
(ᑐᓵᔨᑎᒍᑦ) ᑖᓐᓇ ᒥᔅᑕ ᐲᑕᓴᓐ ᐅᖃᓕᒫᖁᓂᐊᕋᒃᑯ ᑖᒃᑯᓂᖓ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᓚᕋᓚᒃ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᔭᕇᕋᓗᐊᕐᒥᒍᒪ ᐊᓯᓐᓂᐅᓂᐊᕐᒥᔪᖅ.  
 
3. ᑎᒥᐅᔪᑎᒍᑦ ᓴᖅᑭᔮᑦᑎᐊᕐᓂᕐᒥᒃ ᐱᕚᓪᓕᑎᑦᑎᓂᖅ 
 
ᐅᖃᖅᑏ, ᐊᕐᕌᒍᑦ ᐊᒥᓱᑲᓪᓚᐅᔪᑦ ᑲᑎᒪᔨᕋᓛᖑᔪᑦ ᒐᕙᒪᒃᑯᓐᓄᑦ ᕿᓄᐃᓐᓇᖃᑦᑕᕐᖓᑕ ᒪᑐᐃᖓᑦᑎᐊᖁᓪᓗᑎᒃ 
ᓵᑕᔅᓴᐅᔪᓐᓇᖁᓪᓗᑎᓪᓗ ᐊᐅᓚᓂᖏᓐᓄᑦ.  
 
1999-ᒥᓂᑦ ᐊᒥᓱᑲᓪᓚᐅᔪᑦ ᐱᐅᓯᕚᓪᓕᓚᐅᖅᑑᒐᓗᐊᑦ ᐱᖃᓯᐅᔾᔨᔪᑦ ᓴᖅᑮᓂᕐᒧᑦ ᐱᓕᕆᕕᓐᓂᑦ ᑲᑎᒪᔨᓂᓪᓗ 
ᐸᕐᓇᒍᑕᐅᔪᓂᒃ ᐱᖃᓯᐅᑎᓪᓗᑎᒃ ᓄᓇᕗᑦ ᒐᕙᒪᒃᑯᑦ ᑮᓇᐅᔭᐃᑦ ᐊᑐᖅᑐᔅᓴᖁᑎᖏᑦ ᓇᓗᓇᐃᖅᓯᓯᒪᔪᑦ 
ᐅᓂᒃᑳᖑᔪᓂᒃ ᓄᓇᕗᑦ ᒐᕙᒪᒃᑯᖏᑕ ᓂᐅᕕᖃᑦᑕᕐᓂᕐᒧᑦ ᑳᓐᑐᕌᓐᓂᕐᒧᑦ ᐊᒻᒪᓗ ᓴᖅᑮᓂᕐᒧᑦ ᒥᓂᔅᑕᐅᔪᖅ 
ᑎᑎᖅᑲᖏᓐᓂᑦ ᓂᕆᐅᒋᔭᐅᔪᑦ ᑲᑎᒪᔨᓄᑦ. ᓴᖅᑮᓂᕐᒧᓪᓗ ᐊᕐᕌᒍᑕᒫᑦ ᐅᓂᒃᑳᖑᔪᒥᑦ ᒐᕙᒪᒃᑯᓐᓄᑦ ᑮᓇᐅᔭᑎᒍᑦ 
ᐃᑲᔪᕈᑎᒋᕙᑦᑕᖏᓐᓂᑦ. ᑕᐃᒪᓕ ᐃᓚᖏᓐᓂᑦ ᑕᒪᒃᑯᐊ ᓈᒻᒪᓕᕋᐃᒻᒪᑦ ᓴᖅᑭᑕᐅᕙᑦᑑᒐᓗᐊᑦ ᐃᓚᖏᑦ 
ᑕᐃᒪᐃᖏᓐᓇᖏᑦᑐᑦ.  
 
ᑭᓯᐊᓂ ᓴᖅᑭᔮᓐᖏᓗᐊᖅᓯᒪᒻᒪᑕ ᑖᒃᑯᐊ ᐊᑯᓂᐅᓗᐊᖅᑐᖅ.  
 
ᑕᕝᕙᓂᓗ ᕿᒥᕐᕈᔭᐅᓂᖏᓐᓄᑦ ᐅᓂᒃᑳᖑᓚᐅᖅᑐᒥᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᑎᒪᔨᕋᓛᓄᑦ ᐊᑐᓕᖁᔨᓕᓚᐅᖅᑐᑦ. 
ᑕᐃᒪᓕ 2006-07 ᒥᓂᔅᑕᐅᔪᑦ ᓂᕆᐅᒋᔭᐅᖏᓐᓂᑦ ᑎᑎᖅᑲᐅᔪᖅ ᐃᒃᓯᕙᐅᑕᕆᔭᐅᔪᓂᑦ ᑲᑎᒪᔨᓄᑦ ᑖᒃᑯᓂᖓ 
ᐱᓕᕆᕕᖃᕐᑐᓄᑦ ᑯᐊᐳᕇᓴᒃᑯᑦ ᑲᑎᒪᔨᕋᓛᖑᔪᑦ ᓴᖅᑮᖁᔨᓕᓚᐅᕐᒪᑕ ᓇᓕᐊ ᐃᓄᐃᑦ ᑲᒻᐸᓂᐅᔪᓪᓗ 
ᑮᓇᐅᔭᖅᑖᖅᑎᑕᐅᓚᐅᓐᖏᒪᖔᑕ ᑖᓐᓇ ᐊᕐᕌᒍᑕᒫᖅ ᐅᖃᐅᓯᐅᖃᑦᑕᖅᓯᒪᓐᖏᒻᒪᑦ ᒪᓕᒐᓕᐅᕐᕕᒻᒧᑦ.  
 
ᑖᒃᑯᐊᓕ ᐊᕐᕌᒍᑕᒫᑦ ᐅᓂᒃᑳᖑᔪᑦ ᓄᓇᑦᑎᐊᕐᒥ ᐱᕙᓪᓕᐊᓂᕐᒧᑦ ᐱᓕᕆᕕᓄᑦ ᐱᕙᓪᓕᐊᓂᕐᒧᑦ 
ᓴᖅᑭᑕᐅᑦᑎᐊᖃᑦᑕᖅᓯᒪᒻᒪᑕ ᑕᒪᒃᑯᓂᖓ ᑭᒃᑯᑦ ᐱᖃᑦᑕᕐᒪᑕ ᑲᒻᐸᓂᐅᔪᓪᓗ ᒪᓕᒐᖅ 31 ᓄᓇᑦᓯᐊᕐᒥ ᐱᓕᕆᕕᒻᒧᑦ 
ᐱᕙᓪᓕᐊᓂᖅ ᑯᐊᐳᕇᓴᓄᓪᓗ ᐱᖁᔭᖅ ᐃᒪᓐᓇᐃᓕᖓᒻᒪᑦ,  
 

31.  ᐊᕐᕌᒍᑕᒫᓐ ᐅᓂᒃᑳᓕᐊᖓᑦ ᑯᐊᐳᕆᓴᐅᑉ ᑐᓂᔭᐅᖃᑦᑕᕆᐊᖃᖅᑐᖅ ᐊᑐᕐᓗᒍ ᓈᓴᐅᑎᖓ 96 
ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥ ᑖᒃᑯᐊ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᓇᓗᓇᐃᕐᓯᓯᒪᔪᓂᒃ  

ᑐᓴᔭᒐᒃᓴᓂᒃ ᐊᑐᓂ ᐱᔅᓇᓯᐅᔪᓄᑦ ᑯᐊᐳᕆᓴᐅᑉ ᑮᓇᐅᔭᑎᒍᑦ ᐃᑲᔪᖅᑕᖏᓐᓄᑦ ᐅᕝᕙᓗ 
ᑮᓇᐅᔭᖃᖅᑎᑕᖓ ᐊᕐᕌᒍᒥ: 
(a) ᐊᑎᖓ ᐱᔅᓇᓯᐅᑉ; 
(b) ᐊᑎᖓ ᓇᖕᒥᓂᖃᖅᑑᑉ ᐅᕝᕙᓘᓐᓂᑦ ᓇᖕᒥᓂᖃᖅᑐᑦ ᒪᓕᒃᓗᒍ ᒪᓕᒐᕋᓛᖑᔪᑦ ᐋᖅᑭᓯᒪᔭᖏᑦ; 
(c)  ᑲᑎᖓᓗᒋᑦ ᑮᓇᐅᔭᐃᑦ ᐃᑲᔪᕈᑕᐅᔪᑦ ᐅᕝᕙᓗ ᑮᓇᐅᔭᐃᑦ ᕿᑐᕐᖏᐅᖅᑎᑦᓯᒍᑕᐅᔪᑦ ᐱᔅᓇᓯᐅᔪᒧᑦ; 
(d) ᓄᓇᓕᐅᑉ ᐊᑐᖓ ᐱᔅᓇᓯᐅᑉ ᐃᓂᖃᕐᕕᒋᔭᖓ ᐅᕝᕙᓗ ᐊᖓᔪᖅᑳᒃᑯᕕᖓᑕ ᐃᓂᒋᔭᖓ. 
 

ᑲᑎᒪᔨᕋᓛᑦ ᐃᓱᒫᓗᒍᑎᖃᕐᓯᒪᖕᒥᔪᑦ ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᓐᓂᒃ ᐊᒻᒪ 
ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᒋᔭᖏᑦ ᐅᓂᒃᑳᓕᐅᖃᑦᑕᖏᒻᒪᑕ ᐊᕐᕌᒍᑕᒫᕐᓯᐅᑎᒥᖕᓂᒃ ᒪᓕᒐᓕᐅᖅᑎᑦ 
ᑲᑎᒪᔨᖏᓐᓄᑦ ᓂᐅᕕᖃᑦᑕᖅᑕᖏᓐᓄᑦ, ᑳᓐᑐᕌᒃᓯᒪᔭᖏᓐᓄᑦ ᐊᒻᒪ ᐊᑐᖅᑐᐊᖅᑕᖏᓐᓄᑦ ᐱᓕᕆᔭᖏᓐᓄᑦ.  ᑖᒃᑯᐊ 
ᑐᓴᒐᒃᓴᐅᔪᑦ ᐅᓂᒃᑲᐅᓯᐅᖃᑦᑕᓕᖅᑐᑦ ᐊᕐᕌᒍᑕᒫᑦ ᐱᓂᐊᕐᓂᕆᔭᖏᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᑦ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. 
 
ᑲᑎᒪᔨᕋᓛᑦ ᐃᓗᐊᕐᓴᓚᐅᖏᑦᑐᑦ ᖃᐅᔨᒐᒥᒃ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᐅᔾᔨᕆᓯᒪᔭᖓᓂᒃ 
ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᑦ ᐊᑭᓕᖅᑐᐃᑎᑦᓯᙱᓗᐊᕐᒪᑕ ᐊᑭᓕᒃᓴᕆᔭᐅᔪᓂᒃ ᐊᒻᒪ 
ᖃᐅᔨᒋᐊᖅᑕᐅᖃᑦᑕᕐᓂᖏᓐᓂᒡᓗ ᐊᑭᓕᓴᕆᔭᐅᔪᑦ ᐊᔾᔨᒌᖏᑦᑑᑎᐅᓈᖅᑎᕐᖢᑎᒃ, ᐃᓚᖏᑦ ᓱᖁᑎᒋᔭᐅᓇᑎᒃ 
ᐃᓚᖏᑦ ᓱᖁᑎᒋᔭᐅᕐᔪᐊᕐᖢᑎᒃ.”  ᑕᐃᒪᓐᓇ ᐅᔾᔨᕆᔭᐅᔪᖅ ᐊᐱᖅᑯᑎᒋᔾᔪᑕᐅᓕᖅᑐᖅ 
ᐃᓚᐃᓐᓇᕆᖃᑦᑕᖏᒃᑲᓗᐊᕐᒪᖔᑕ ᐊᒻᒪ ᐊᔾᔨᒌᒃᑎᑦᓯᒐᓗᐊᕐᒪᖔᑕ ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᑦ 
ᑯᐊᐳᕆᓴᖓᑦᑕ ᑭᖑᓂᑦᑎᓐᓂ ᐱᓂᐊᕐᓂᕆᓚᐅᖅᑕᖓᑦ ᐊᑭᓕᒃᓴᕆᔭᐅᔪᓂᒃ ᐊᑭᓕᖅᑎᑦᓯᒐᓱᐊᖅᑎᓪᓗᒋᑦ.  
ᐱᒻᒪᕆᐅᕗᖅ ᑕᖅᑲᒃᑯᓄᖓ ᑕᑎᒋᔭᐅᑦᓯᐊᕆᐊᖃᕐᓂᕆᔭᖏᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ ᑕᐃᒪᓐᓇ 
ᐊᔾᔨᒌᒃᑎᑦᓯᔭᕆᐊᖃᕐᒪᑕ ᐊᒻᒪ ᐊᔾᔨᒌᒥᒃ ᐱᓂᐊᕐᓂᖃᕆᐊᖃᕐᖢᑎᒃ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒐᕙᒪᒃᑯᑦ ᐋᖅᑭᒋᐊᕐᓯᖁᓪᓗᒋᑦ ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᑦ 
ᑯᐊᐳᕆᓴᖓ ᐱᖁᔭᖓᓂᒃ ᐃᓗᓕᑯᓘᔭᖃᕐᓂᓴᐅᔭᕆᐊᖃᓕᕐᓂᐊᕐᒪᑕ ᐊᕐᕌᒍᑕᒫᑦ ᓴᖅᑭᑕᐅᖃᑦᑕᖅᑐᑦ ᐊᒻᒪ 
ᐅᓂᒃᑳᓕᐅᖃᑦᑕᕐᓂᖏᓐᓂᒃ ᐊᑐᖅᑐᐊᖅᑎᑕᖏᓐᓂᒃ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᒋᔭᖏᓐᓄᑦ ᑲᑎᒪᔨᐅᔪᑦ ᑎᓕᓯᖁᓪᓗᒋᑦ 
ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᓐᓂᒃ ᐊᒻᒪ ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᑕ 
ᐱᓕᕆᕕᖏᓐᓂᒃ ᐅᓂᑳᓕᐅᖃᑦᑕᖁᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓂᐅᕕᖃᑦᑕᕐᓂᕆᔭᖏᓐᓄᑦ, 
ᑳᓐᑐᕌᒃᓯᒪᔭᖏᓐᓄᑦ ᐊᒻᒪ ᐊᑐᖅᑐᐊᖅᑎᑕᖏᓐᓄᑦ ᐱᓕᕆᐊᖑᔪᓂᒃ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᑦ 
ᕿᒥᕐᕈᖁᓪᓗᒋᑦ ᐊᑭᓕᕐᓱᐃᑎᑦᓯᓂᕐᒧᑦ ᐱᐅᓯᕆᔭᖏᓐᓂᒃ ᐊᑐᖅᑕᐅᑦᓯᐊᖁᓪᓗᒋᑦ ᐃᓚᐃᓐᓈᕆᖏᓪᓗᑎᒃ ᐊᒻᒪ 
ᐊᔾᔨᒌᒃᑎᑦᓯᓗᑎᒃ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᑖᕈᕆᐊᖅᑕᐅᖁᓪᓗᒋᑦ ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᒃᑯᑦ 
ᑯᐊᐳᕆᓴᖓᑦᑕ ᓇᓪᓕᐅᒃᑯᒫᖃᕐᓂᕐᒧᑦ ᐊᑭᓕᐅᑕᐅᔭᕆᐊᖃᖅᑐᓄᑦ ᐊᑐᐊᒐᖅ ᓴᖅᑭᑕᐅᖁᓪᓗᒍ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᒪᓕᒃᓗᒋᑦ ᐅᔾᔨᕆᔭᐅᓯᒪᔪᑦ ᔪᓂ 2006-ᖑᑎᓪᓗᒍ ᐅᓂᒃᑳᓕᐊᖏᓐᓂ 
ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ 2005-ᒧᑦ ᐅᓂᒃᑳᓕᐊᖏᓐᓂᒃ ᑮᓇᐅᔭᖅᑐᕈᑎᕕᓂᕐᓂᒃ 
ᑕᒻᒪᕐᓯᒪᔪᖅᓯᐅᖅᑎᖓᑦᑕ ᑲᓇᑕᒥ. 
 
4. ᓴᖅᑭᑦᑎᓂᖅ ᖃᓄᐃᓕᖓᓕᕐᒪᖔᑦ ᐸᓖᓯᒃᑯᓐᓄᑦ ᖃᐅᔨᓴᖅᑕᐅᔪᖅ 
 
ᓄᕕᐱᕆ 6, 2007  , ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᓯᓚᐅᕐᓯᒪᕗᑦ ᑐᓂᓯᓯᒪᓕᕐᓂᖏᓐᓂᒃ ᑮᓇᐅᔭᓕᕆᔾᔪᑎᓄᑦ 
ᑎᑎᕋᕐᓯᒪᔪᖁᑎᖏᓐᓂᒃ ᐊᒻᒪ ᐊᐅᓚᑕᐅᔪᓂᒃ ᐸᓖᓯᒃᑯᓐᓄᑦ ᐃᓱᒪᒃᓴᕐᓯᐅᕈᑕᐅᓂᐊᕐᒪᑕ.  ᑲᑎᒪᔨᕋᓛᑦ  

ᐃᓕᓴᕐᓯᓯᒪᕗᑦ ᐸᓖᓯᒃᑯᑦ ᐱᓕᕆᐊᒃᓴᖏᓐᓂᒃ ᐱᓕᕆᔭᕆᐊᖃᕐᒪᑕ ᐊᒡᕕᐊᖅᑕᐅᖏᓪᓗᑎᒃ 
ᐃᖅᑲᓇᐃᔭᕆᐊᖃᕐᓂᖏᓐᓂᒃ, ᖃᐅᔨᔭᖏᓪᓗ ᐅᓂᒃᑳᓕᐅᕈᑕᐅᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒐᕙᒪᒃᑯᑦ ᓴᖅᑭᑦᑎᖁᓪᓗᒋᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
ᑭᖑᓪᓕᖅᐹᕐᓯᐅᑎᒥᒃ ᐅᓂᒃᑳᓕᐊᒥᒃ ᐱᔭᐅᓯᒪᔪᓂᒃ ᐸᓖᓯᒃᑯᓐᓂᑦ ᑕᒪᑐᒧᖓᓕᕆᔪᒥᒃ. 
 
5. ᕿᒥᕈᓂᖓᑦ ᓇᒦᓐᓂᕆᔭᖓᓂᒃ ᐊᒻᒪ ᐋᖅᑭᒡᓱᕐᓯᒪᓂᕆᔭᖓ ᓄᓇᕗᒥ ᓇᖕᒥᓂᓕᖕᓄᑦ 

ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖓᑦᑕ 
 
ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ ᓄᕕᐱᕆ 29, 2007-ᖑᑎᓪᓗᒍ, ᑲᑎᒪᔨᑦ ᑐᓴᖅᑎᑕᐅᓚᐅᖅᑐᑦ 
ᐃᒪᓐᓇ “ᒐᕙᒪᒃᑯᑦ ᐋᖅᑭᒡᓯᓯᒪᓕᕐᓂᖏᓐᓂᒃ ᑖᒃᑯᐊ ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᑦ 
ᑭᙵᕐᓃᖏᓐᓇᖁᓪᓗᒍ.”  ᑖᑦᓱᒧᖓ ᐅᖃᐅᓯᕆᔭᐅᓚᐅᖅᑐᖅ ᐊᐱᖅᑯᑎᒋᔭᐅᓪᓚᕆᓚᐅᖅᑐᖅ ᑲᑎᒪᔨᐅᔪᓄᑦ, ᑖᒃᑯᐊ 
ᐊᐱᕐᓱᖃᑦᑕᓚᐅᖅᑐᑦ ᐅᓄᑲᓪᒪᒃᑐᓂᒃ ᐃᑲᔪᕐᓯᓯᒪᖕᒪᖔᑦ ᑯᐊᐳᕆᓴᒧᑦ ᑕᐅᕙᓃᖏᓐᓇᕐᓂᐊᖅᑎᓪᓗᒍ 
ᐊᑲᐅᙱᓕᐅᕈᑎᖃᕐᓂᖓᓄᑦ. 
 
ᑕᒪᓐᓇ ᖃᐅᔨᒋᐊᖅᑕᐅᒃᑲᓐᓂᓚᐅᕐᒥᔪᖅ ᑲᑎᒪᔨᕋᓛᑦ ᑲᑎᒪᓂᖃᖅᑎᓪᓗᒋᑦ ᓈᓚᒃᑎᐅᓪᓗᑎᒃ. ᑲᑎᒪᔨᑦ 
ᓇᓗᓇᐃᕐᓯᓚᐅᖅᑐᑦ ᑯᐊᐳᕆᓴᐅᔪᖅ ᐃᑲᔪᖅᑕᐅᓂᖅᓴᐅᒐᔭᕐᓂᖓᓂᒃ ᓄᒃᑎᖅᐸᑦ ᑕᐃᑲᙵᑦ. ᑲᑎᒪᔨᕋᓛᑦ 
ᖁᒡᓴᓪᓚᓚᐅᖅᑐᑦ ᐃᒃᓯᕙᐅᑕᕆᔭᐅᓚᐅᕐᓯᒪᔪᒧᑦ ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖏᑦᑕ 
ᑲᑎᒪᔨᖏᓐᓄᑦ, ᓇᓗᓇᐃᕐᓯᓪᓗᓂ ᑲᑎᒪᔨᑦ ᓇᖕᒥᓂᖅ ᐊᑐᓕᖁᔭᓕᐅᓚᐅᕐᓯᒪᓂᖏᓐᓂᒃ ᑯᐊᐳᕆᓴᓐ 
ᓄᒃᑎᖅᑕᐅᖁᓪᓗᒍ. 
 
ᒫᔾᔨ 13, 2008-ᖑᑎᓪᓗᒍ, ᒥᓂᔅᑕᖓᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ 
ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖓᑦᑕ ᑎᑎᕋᕐᕕᖓᑦ ᓄᒃᑎᖅᑕᐅᓂᐊᕐᓂᖓᓂᒃ 
ᑭᙵᕐᓂᑦ ᐃᖃᓗᖕᓄᑦ.  ᒥᓂᔅᑕ ᑐᓴᖅᑎᑦᓯᓚᐅᖅᑐᖅ ᓇᓗᓇᐃᕐᓯᓪᓗᓂ ᐱᖓᓱᑦ ᓇᓗᓇᐃᖅᑕᐅᓯᒪᖏᑦᑐᑦ 
ᐃᖅᑲᓇᐃᔮᑦ ᐱᓕᕆᕕᖓᓐᓂᙶᖅᑐᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᓄᒃᑎᖅᑕᐅᓂᐊᕐᓂᖏᓐᓂᒃ 
ᑭᙵᕐᓄᑦ, ᐊᒻᒪᓗ ᐃᖅᑲᓇᐃᔮᖓ ᐱᓕᕆᕕᖓᑦᑕ ᒪᓕᒐᓕᕆᔨᒃᑯᑦ ᑎᒍᔭᐅᓯᒪᕝᕕᓕᕆᔨᒃᑯᑦ.  ᐅᓪᓗᒥᒧᑦ ᑎᑭᓪᓗᒍ, 
ᒐᕙᒪᒃᑯᑦ ᓱᓕ ᑐᓴᖅᑎᑦᓯᓗᑎᒃ ᓇᓗᓇᐃᕐᓯᓚᐅᖏᑦᑐᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᓕᕆᕕᖓᑦᑕ ᓇᓕᐊᒃ 
ᐃᖅᑲᓇᐃᔮᖁᑎᖓᑦ ᓄᒃᑎᖅᑕᐅᓂᐊᕐᒪᖔᑦ ᑭᙵᕐᓄᑦ. 
 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖕᒥᙶᖅᑐᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖏᑦ ᕕᕗᐊᕆ 2008-ᖑᑎᓪᓗᒍ 
ᐅᓂᒃᑳᓕᐊᖏᑦ ᓯᕗᓂᒃᓴᖓᓄᑦ ᓄᓇᕗᑦ ᓇᖕᒥᓂᖃᖅᑐᑦ ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖓᑦᑕ ᐊᒻᒪ ᓄᓇᕗᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᖓᑦ ᓇᓗᓇᐃᕐᓯᓚᐅᖅᑐᑦ ᐃᒪᓐᓇ “6-ᖑᔪᓂᒃ ᖃᐅᔨᓴᐃᓯᒪᓂᖃᓕᕐᒪᑕ 
ᐊᑕᐅᓯᐅᓈᖅᑎᓪᓗᒋᑦ ᑕᒪᒃᑮᒡᓗ (ᓄᓇᕗᑦ ᓇᖕᒥᓂᖃᖅᑐᑦ ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖓᑦᑕ ᐊᒻᒪ ᓄᓇᕗᒥ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᖓᓐᓂᒃ ᐊᑯᓐᓂᐊᓂ 1998 ᐊᒻᒪ 2004ᑉ.”  ᐱᔭᕆᐊᑭᒡᓕᑎᑦᓯᔨᑦ ᐅᓂᒃᑳᖓᑦ 
ᐊᑐᓕᖁᔭᓕᐅᓚᐅᖅᑐᖅ ᓴᓇᖁᔨᓪᓗᓂ ᐊᑐᖅᑕᐅᖃᑦᑕᕐᓂᐊᖅᑐᒧᑦ ᐆᒃᑐᕋᐅᑎᒥᒃ “ᓄᑖᒥᒃ, “ᓴᓇᔭᐅᓯᒪᔪᒥᒃ 
ᓄᓇᕗᒥ” ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑯᐊᐳᕆᓴᐅᔪᖅ” ᑐᓂᔭᐅᓗᑎᒡᓗ ᐱᖓᔪᖓᓐᓂ ᒐᕙᒪᐅᓕᖅᑐᓄᑦ 
ᓄᓇᕗᒥ ᕿᒥᕐᕈᔭᐅᓂᐊᕐᒪᑦ ᐊᒻᒪ ᐃᓱᒪᓕᐅᕈᑕᐅᓂᐊᕐᒪᑦ ᐄᑉᐳ 2009-ᒥ. 
 
ᑲᑎᒪᔨᕋᓛᑦ ᐃᓕᓴᕐᓯᕗᑦ ᐊᔾᔨᒌᖏᑦᑐᓂᒃ ᐃᓱᒪᖃᕐᓂᖏᓐᓂᒃ ᐱᔾᔪᑎᒋᓪᓗᒍ ᓇᓕᐊᒃ ᓈᒻᒪᖕᒪᖔᑦ 
ᐊᑐᖅᑕᐅᒐᔭᑎᖅᑐᖅ ᐱᔨᑦᓯᕈᑕᐅᓗᓂ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔾᔪᑕᐅᓗᑎᒃ ᐱᓕᕆᔭᐅᓂᐊᖅᑐᑦ 
ᐊᒻᒪ ᐱᔨᑦᓯᕈᑕᐅᓂᐊᖅᑐᑦ ᓄᓇᕗᒥ, ᐱᖃᓯᐅᑎᓪᓗᒍ ᐊᐱᖅᑯᑎᐅᔪᖅ ᓄᓇᕗᑦ ᓇᖕᒥᓂᖃᖅᑐᑦ 
ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖓᑦᑕ ᐊᒻᒪ ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᖓᑦ ᐊᑕᐅᓯᕐᒧᑦ 
ᑲᑎᑕᐅᔪᓐᓇᕐᒪᖔᑕ ᐊᑕᓯᐅᓕᕐᓗᓂ ᑎᒥ.  ᐃᓚᖏᑦ ᐃᓱᒪᕗᑦ ᒪᕐᕉᒃ ᑎᒥᐅᔫᒃ ᐃᑲᔪᖃᑎᒌᒃᑐᓂᒃ 
ᑎᓕᔭᐅᓯᒪᔾᔪᑎᖃᕐᒪᑕ ᑲᑎᑦᑐᓐᓇᖁᓪᓗᒋᑦ.  ᐊᓯᖏᑦ ᐃᓱᒪᕗᑦ ᑖᒃᑯᐊ ᑯᐊᐳᕆᓴᐅᔪᑦ ᐃᓛᒃᑰᖓᖁᓪᓗᒋᑦ ᑎᒥᐅᔪᑦ. 

ᑲᑎᒪᔨᕋᓛᑦ ᐃᓕᓴᕐᓯᕗᑦ ᑭᖑᓪᓕᖅᐹᒥ ᐃᓱᒪᓕᐅᕈᑕᐅᔪᖅ ᑕᒪᑐᒧᖓ ᕿᓚᓈᓗᐊᕋᔭᕐᓂᖓᓂᒃ ᑭᓯᐊᓂ ᓄᓇᕗᒥ 
ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᒃᑯᑦ ᑭᐅᓚᐅᖅᑎᓪᓗᒋᑦ ᐱᔾᔪᑕᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐅᓂᒃᑳᓕᐊᖓᓂ 
ᑕᒻᒪᕐᓯᒪᔪᖅᓯᐅᖅᑎᐅᑉ.  ᑲᑎᒪᔨᕋᓛᑦ ᐅᔾᔨᕈᓱᓚᐅᕆᕗᑦ ᐱᒻᒪᕆᐅᔪᓂᒃ ᐊᓯᔾᔨᕐᓯᒃᐸᑕ ᑕᒪᑐᒧᖓ ᐱᖁᔭᕐᔪᐊᓂᒃ 
ᐊᓯᔾᔨᕐᓯᔭᕆᐊᖃᓕᕋᔭᕐᒪᑕ, ᑲᔪᓯᔪᓐᓇᕋᔭᕐᒪᑦ ᑭᓯᐊᓂ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐊᖏᖅᑕᐅᒃᐸᑕ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒐᕙᒪᒃᑯᑦ ᓯᕗᒧᐊᖁᓪᓗᒋᑦ ᓴᓇᓂᐊᕐᒪᑕ ᓇᓕᕌᕈᑎᒃᓴᓂᒃ 
ᐃᓱᒪᒃᓴᕐᓯᐅᕈᑕᐅᓂᐊᖅᑐᓂᒃ ᒪᓕᒐᓕᐅᖅᑎᓄᑦ ᐱᖓᔪᖓᓐᓂ ᓂᕈᐊᖅᑕᐅᓯᒪᔪᓄᑦ ᐱᓪᓗᒍ ᓴᖅᑭᑕᐅᓂᒃᓴᖓ 
ᓄᑖᖅ ᑮᓇᐅᔭᓕᐅᕈᑎᖃᕋᓱᐊᕐᓂᒧᑦ ᐱᕙᓪᓕᐊᑎᑦᓯᓂᕐᒧᑦ ᑎᒥᐅᓂᐊᖅᑐᖅ, ᑭᓯᐊᓂᓕ ᓇᓗᓇᐃᕐᓯᕗᑦ 
ᐱᒻᒪᕆᐅᓂᖓᓂᒃ ᑐᓴᖃᓱᐊᖁᓪᓗᒋᑦ ᓄᓇᕗᒥ ᐱᔅᓇᓯᖃᖅᑎᐅᔪᓂᒃ ᑕᒪᑐᒧᖓᓕᕆᓕᖅᑎᓪᓗᒋᑦ. 
 
6. ᖃᓄᐃᓕᖓᓕᕐᒪᖔᑦ ᕿᒥᕐᕈᓇᖕᓂᕆᔭᐅᔪᖅ ᐱᔅᓇᓯᓄᑦ ᐱᕙᓪᓕᐊᔪᓕᕆᕕᐅᔪᑦ 
 
ᐊᒃᑑᕙ 29, 2007-ᖑᑎᓪᓗᒍ, ᒐᕙᒪᒃᑯᑦ ᑐᓴᖅᑎᑦᓯᓚᐅᕐᒪᑕ ᐱᒋᐊᖅᑎᑦᓯᓂᖏᓐᓂᒃ ᕿᒥᕐᕈᓇᖕᓂᕐᒥᒃ ᓄᓇᕗᒥ 
ᐱᖓᓱᓄᑦ ᐱᔅᓇᓯᓄᑦ ᐱᕙᓪᓕᐊᑎᑦᓯᕕᐅᔪᓂᒃ.  ᑐᓴᖅᑎᑦᑎᔾᔪᑎᖓᑦ ᓇᓗᓇᐃᕐᓯᓚᐅᖅᑐᖅ ᐃᒪᓐᓇ 
“ᖃᐅᔨᓴᐃᒋᐊᕐᓂᐊᓕᖅᑐᑦ ᐊᑐᐊᒐᕐᓂᒃ ᐊᒻᒪ ᒪᓕᒐᖏᓐᓂᒃ ᐊᑐᓂ ᑎᒥᐅᔪᑦ, ᐊᒻᒪ ᓇᓗᓇᐃᕐᓯᓗᑎᒃ ᐊᒻᒪ 
ᐊᑐᓕᖁᔭᓕᐅᕐᓗᑎᒃ ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᒃᓴᖏᓐᓂᒃ ᐊᒻᒪ ᐱᐅᓂᖅᐹᒃᑯᑦ ᐱᐅᓯᕆᔭᐅᓂᐊᖅᑐᓂᒃ 
ᓯᕗᒧᐊᒃᑎᑦᓯᖁᓪᓗᒋᑦ ᓄᓇᕗᒥᐅᑦ ᐱᖃᑕᐅᔪᓐᓇᕐᓂᐊᕐᒪᑕ  ᐱᐅᔪᒥᒃ ᐱᔅᓇᓯᐅᔪᓄᑦ ᐱᔨᑦᓯᕈᑎᓂᒃ.  ᑖᒃᑯᐊ 
ᐱᔨᑦᓯᕈᑎᐅᔪᑦ ᐱᔨᑦᓯᕈᑕᐅᖃᑦᑕᖅᑐᑦ ᑭᕙᓪᓕᕐᒥ ᐱᕙᓪᓕᐊᔪᓕᕆᕕᖓᓐᓂᑦ, ᐊᒻᒪ ᕿᑭᖅᑖᓗᖕᒥ 
ᐱᕙᓪᓕᐊᔪᓕᕆᕕᐅᔪᖅ ᐊᑐᓂ ᐅᓂᒃᑳᓕᐅᖃᑦᑕᕐᒪᑕ ᐊᒡᒍᖅᑐᕐᓯᒪᓂᕐᒧᑦ ᑲᑎᒪᔨᖏᓐᓄᑦ.” 
 
ᖃᐅᔨᔭᐅᔪᑦ ᕿᒥᕐᕈᓇᖕᓂᕐᒥᑦ ᓱᓕ ᓴᖅᑭᑕᐅᓚᐅᖏᑦᑐᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ. ᑕᒪᕐᒥᒃ 2004-ᒧᑦ ᐊᒻᒪ 
2007-ᒧᑦ ᐅᓂᒃᑳᓕᐊᖏᑦ ᑕᒻᒪᕐᓯᒪᔪᖅᓯᐅᖅᑎᐅᑉ ᑕᒪᕐᒥᒃ ᐃᓗᓕᖃᓚᐅᖅᑐᑦ ᐅᔾᔨᕈᔭᖏᓐᓂᒃ 
ᐱᓕᕆᖃᑎᒌᒋᐊᖃᕐᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ, ᓄᓇᕗᑦ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᑦ 
ᑯᐊᐳᕆᓴᖓᑦ ᐊᒻᒪ ᐱᕙᓪᓕᐊᔪᓕᕆᕝᕕᐅᔪᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᖃᐅᔨᔭᐅᔪᑦ ᕿᒥᕐᕈᔭᐅᓂᖓᓂᑦ ᐱᕙᓪᓕᐊᔪᓕᕆᕕᐅᔪᑦ ᓴᖅᑭᑕᐅᖁᓪᓗᒋᑦ 
ᒪᓕᒐᓕᐅᕐᕕᖕᒧᑦ. 
 
7. ᕿᒥᕐᕈᓇᒃᑕᐅᓂᖏᑦ ᑲᑎᒪᔨᑦ ᒪᓕᒐᖏᑦ ᐊᒻᒪ ᑲᑎᒪᔨᐅᖃᑕᐅᔪᓄᑦ ᐃᓚᒋᔭᐅᔪᑦ 
 
ᐊᒃᓱᑲᓪᓚᒃ ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᓂᖃᖅᑎᓪᓗᒋᑦ ᑭᐅᓯᖃᑦᑕᓚᐅᖅᑐᑦ ᐱᔾᔪᑕᐅᔪᓂᒃ 
ᐊᒃᑐᐊᓂᖃᖅᑐᓂᒃ ᐱᓕᕆᐊᖏᓐᓄᑦ ᐊᒻᒪ ᑲᒪᒋᔭᒃᓴᖏᓐᓄᑦ ᐊᔾᔨᖐᖏᑦᑐᑦ ᐱᓕᕆᖃᑕᐅᔪᑦ ᒪᓕᒐᖏᓐᓄᑦ 
ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᑦᑕ, ᐱᖃᓯᐅᑎᓪᓗᒋᑦ ᑲᑎᒪᔨᖏᑦ, ᐊᓪᓚᕕᖕᒥ 
ᐊᖓᔪᖅᑳᖓᑦ, ᑮᓇᐅᔭᓕᕆᓂᕐᒧᑦ ᑲᑎᒪᔨᑦ, ᒥᓂᔅᑕᐃᑦ ᑲᑎᒪᔨᖏᑦ, ᒥᓂᔅᑕ ᐊᒻᒪ ᐱᓕᕆᕕᖓᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ.  ᑲᑎᒪᔨᕋᓛᑦ ᐃᓱᒫᓗᒍᑎᖃᓚᐅᖅᑐᑦ ᐱᓗᐊᖅᑐᒥᒃ 
ᑕᒻᒪᕐᓯᒪᔪᖅᓯᐅᖅᑎᐅᑉ ᐅᔾᔨᕆᓯᒪᔭᖓᓂᒃ ᐱᔾᔪᑎᒋᓪᓗᒍ ᐊᓯᔾᔨᖅᑕᐅᓚᐅᖅᑐᖅ ᐅᓂᒃᑳᓕᐅᖃᑦᑕᕆᐊᖃᕐᓂᖓ 
ᐊᓪᓚᕕᖕᒥ ᐊᖓᔪᖅᑳᖓᑦᑕ ᑯᐊᐳᕆᓴᓐ, ᑲᑎᒪᔨᖏᓪᓗ ᐊᒻᒪ ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᑦ. 
 
ᓄᓇᕗᑦ ᐃᓄᒋᐊᓗᐊᖏᓐᓂᖓ ᐱᓪᓗᒍ, ᑲᑎᒪᔨᕋᓛᑦ ᐃᓕᓴᕐᓯᕗᑦ ᐊᒃᓱᕈᕐᓇᕐᓂᖓᓂᒃ ᒐᕙᒪᒃᑯᓐᓄᑦ ᐱᔾᔪᑎᒋᓪᓗᒍ  

ᓇᓗᓇᐃᕐᓯᓇᓱᐊᖅᑎᓪᓗᒋᑦ ᑲᑎᒪᔨᐅᖃᑕᐅᓂᐊᖅᑐᓂᒃ ᒐᕙᒪᒃᑯᑦ ᑎᒥᖁᑎᖏᓐᓄᑦ.  ᐅᓄᖅᑐᑦ ᑲᑎᒪᔨᐅᔪᑦ 
ᐱᓕᕆᐊᖃᕐᒪᑕ ᓇᐅᑦᑎᕐᓱᖅᑎᐅᓪᓗᑎᒃ ᐱᔭᕐᓂᖏᑦᑐᓄᑦ ᐊᐅᓚᓂᐅᔪᓄᑦ ᐊᒻᒪ ᐱᓕᕆᐊᕆᔭᐅᔪᓄᑦ. 
 
ᐊᐱᖅᑯᑕᐅᑎᓪᓗᒍ ᐃᓛᒃᑯᖓᔭᕆᐊᖃᕐᒪᖔᑎᑦ ᑲᑎᑦᑕᕆᐊᖃᕐᒪᖔᑎᒡᓗ ᓄᓇᕗᒥ ᓇᖕᒥᓂᓕᖕᓄᑦ 
ᑮᓇᐅᔭᖃᖅᑎᑦᓯᔨᐅᔪᑦ ᐊᒻᒪ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᐅᔪᑦ ᑕᒪᓐᓇ ᒪᑐᐃᖓᔪᖅ ᓱᓕ,  
ᖃᐅᔨᒪᓂᕆᔭᐅᔭᕆᐊᖃᖅᑐᑦ ᐊᒻᒪ ᐊᔪᙱᑦᑕᐅᔭᕆᐊᖃᖅᑐᑦ ᑲᑎᒪᔨᐅᖃᑕᐅᑦᓯᐊᕐᓂᐊᕐᓗᓂ ᓇᓕᐊᖕᓂᑐᐃᓐᓇᖅ 
ᑯᐊᐳᕆᓴᐅᔪᑦ ᑲᑎᒪᔨᖏᓐᓂ ᐊᔾᔨᒌᑲᓴᑦᓯᐊᖅᑐᑦ.  ᑎᒃᑯᐊᖅᑕᐅᖃᑦᑕᕈᓐᓇᕋᔭᖅᑐᑦ ᑲᑎᒪᔨᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒐᕙᒪᒃᑯᑦ ᐃᓱᒪᒃᓴᕐᓯᐅᕈᑎᖃᖁᓪᓗᒋᑦ ᐅᖃᐅᔾᔭᐅᒋᐊᕈᓐᓇᕐᓂᕆᔭᖏᓐᓂᒃ 
ᑎᒃᑯᐊᕐᓯᖃᑦᑕᕐᓂᕐᒧᑦ ᑲᑎᒪᔨᐅᓂᐊᖅᑐᓂᒃ ᑕᒪᒃᑮᖏᖕᓄᑦ ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᑦ 
ᑯᐊᐳᕆᓴᖓᓐᓄᑦ ᐊᒻᒪ ᓄᓇᕗᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕆᓴᖓᓐᓄᑦ.  
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒐᕙᒪᒃᑯᑦ ᑲᔪᓯᔪᒃᑯᑦ ᕿᒥᕐᕈᖁᓪᓗᒋᑦ ᑲᑎᒪᔨᑦ ᒪᓕᒐᖏᓐᓄᑦ ᐱᔾᔪᑕᐅᔪᓂᒃ 
ᑭᐅᖁᓪᓗᒋᑦ ᐊᐱᖅᑯᑕᐅᔪᒧᑦ ᒥᓂᔅᑕ ᐃᓚᐅᔭᕆᐊᖃᕐᒪᖔᑦ ᐊᑐᖅᑐᐊᖅᑕᐅᔪᓄᑦ ᐊᖏᕐᓯᓂᕐᒧᑦ 
ᐱᓕᕆᐊᖃᖅᑎᓪᓗᒋᑦ. 
 
ᑕᕝᕙ ᐅᓂᒃᑳᕆᔭᒃᑲ ᐱᐊᓂᒃᐳᑦ. ᑕᐃᒪ ᐃᒃᓯᕙᐅᑕᑦᑎᓐᓄᑦ ᐅᑎᕐᓂᐊᕐᓕᖅᐳᒍᑦ, ᒥᔅᑕ ᑐᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
8. ᕿᒥᕐᕈᓂᖅ ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐊᔪᖅᑳᖑᓪᓗᑎᒃ ᐃᓂᒋᔭᐅᔪᓄᑦ 
 
ᑲᑎᒪᔨᐅᖃᑕᐅᔪᑦ ᑕᑕᒥᓚᐅᖅᑐᑦ ᖃᐅᔨᒐᒥᒃ ᓄᓇᕗᒥ ᓇᖕᒥᓂᓕᖕᓄᑦ ᑮᓇᐅᔭᖃᖅᑎᑦᓯᔨᒃᑯᑦ ᑯᐊᐳᕆᓴᖓᑦᑕ 
ᐃᖅᑲᓇᐃᔭᖅᑎᒋᓚᐅᐱᓪᓚᒃᑕᖓᑦ ᐸᓯᔭᒃᓴᕈᖅᑎᑕᐅᓂᖓᓄᑦ ᑕᐃᑦᓱᒪᓂ ᐅᖃᓪᓚᓚᐅᖅᑎᓪᓗᒍ ᓄᕕᐱᕆ 2007-ᒥ 
ᑲᑎᒪᔨᕋᓛᓄᑦ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᕕᐊᓂ.  ᑲᑎᒪᔨᕋᓛᑦ ᐃᓕᓴᕐᓯᒐᓗᐊᖅᑎᓪᓗᒋᑦ ᐱᕋᔭᒃᓯᒪᖕᒪᖔᑕ 
ᖃᐅᔨᓴᕈᑎᐅᔪᑦ ᓇᓗᓇᐃᕐᓯᓚᐅᖏᓐᓂᖏᓐᓂᒃ ᑖᒃᑯᐊ ᖃᐅᔨᓴᖅᑕᐅᓂᖃᕋᓗᐊᕐᒪᖔᑕ, 
ᐃᖅᑲᖅᑐᒐᒃᓴᙳᖅᑎᑕᐅᑎᓪᓗᒍ ᑕᒪᓐᓇ ᑐᓴᖅᑎᑦᑎᔾᔪᑎᐅᖕᒪᑦ.  ᐱᕙᓪᓕᐊᔪᓕᕆᔨᒃᑯᑦ ᑐᓴᒐᒃᓴᓕᕆᔨᑦ 
ᐅᓂᒃᑳᓕᐅᕈᓐᓇᕐᓂᖏᑦ ᐱᕙᓪᓕᐊᔪᓂᒃ ᑕᒪᑐᒧᖓ ᖃᓄᐃᓐᓂᐅᔪᒧᑦ, ᑲᑎᒪᔨᕋᓛᑦ ᐃᓱᒪᕗᑦ 
ᖃᐅᔨᓴᐃᒃᑲᓐᓂᖃᑦᑕᕆᐊᖃᖅᑐᒋᓪᓗᒋᑦ ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᑖᕐᓂᐊᖅᑎᓪᓗᒋᑦ ᒐᕙᒪᒃᑯᑦ 
ᑎᒥᖁᑎᒋᔭᖏᓐᓄᑦ ᐱᓕᕆᕕᖕᓄᑦ ᐊᒻᒪ ᐊᓯᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᐊᖓᔪᖅᑲᐅᑎᓄᑦ 
ᐃᖅᑲᓇᐃᔭᖅᑎᒋᓂᐊᖅᑕᖏᓐᓂᒃ. 
 
ᐅᖃᓪᓚᒃᑎᓪᓗᒍ ᕕᕗᐊᕆ 2008-ᒥ ᐊᓪᓚᕕᖕᒥ ᐊᖓᔪᖅᑳᖑᓚᐅᖅᑐᖅ ᓄᓇᕗᒥ ᓇᖕᒥᓂᓕᖕᓄᑦ 
ᑮᓇᐅᔭᖃᖅᑎᑦᓯᔨᑦ ᑯᐊᐳᕆᓴᖓᓐᓄᑦ ᐃᓗᐊᓚᐅᖏᒻᒪᑕ.  ᒪᑐᐃᕐᓯᑎᓪᓗᒍ ᐅᖃᓪᓚᒃᖢᓂ ᑲᑎᒪᔨᕋᓛᓄᑦ, 
ᐃᖅᑲᓇᐃᔭᖅᑎᒋᔭᐅᓚᐅᕐᓯᒪᔪᖅ ᐃᒪᓐᓇ ᐅᖃᓚᐅᕐᓯᒪᖕᒪᑦ “ᐃᓱᒪᒋᔭᒃᑯᑦ, ᐃᖅᑲᓇᐃᔮᖅᑖᓵᖅᑎᓪᓗᖓ, 
ᐅᖃᓚᐅᕐᓯᒪᔪᖓ ᖃᐅᔨᒪᓂᖃᖏᓐᓂᓐᓂᒃ ᑮᓇᐅᔭᓕᕆᓂᕐᒥᒃ, ᑕᐃᒪᐃᒻᒪᑦ, ᐋᓪᓚᐅᙱᓚᖅ ᒪᓕᓚᐅᖏᓐᓂᓐᓂᒃ 
ᒪᓕᒐᐅᔪᓂᒃ ᐊᑐᕆᐊᖃᖅᑐᓂᒃ.  ᖃᐅᔨᒪᓚᐅᙱᑕᒃᑲ ᑭᓱᓂᒃ ᒪᓕᒐᖃᕐᒪᖔᑕ ᐊᒻᒪ ᓯᕗᓪᓕᐅᓚᐅᖅᑐᖅ ᐊᓪᓚᕕᖕᒥ 
ᐊᖓᔪᖅᑳᖑᓚᐅᖅᑐᖅ ᑕᐃᒪᓐᓇᑦᑕᐅᖅ ᖃᐅᔨᒪᑦᓯᐊᓚᐅᖅᑐᒃᓴᐅᓇᓂ, ᑕᐃᒪᐃᒻᒪᑦ ᑭᖑᓂᑦᑎᓐᓂ 
ᐊᑐᖅᑕᐅᕙᒃᑐᕕᓂᕐᓂᒃ ᐃᔾᔪᐊᒐᒃᓴᖃᓚᐅᖏᑦᑐᑦ.” 
 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐃᑲᔪᖅᑐᐃᔨᖃᕐᓗᑎᒃ ᐊᒻᒪ ᐃᓕᓐᓂᐊᖅᑎᑦᓯᖃᑦᑕᕐᓂᕐᒥᒃ ᐃᖅᑲᓇᐃᔭᓕᓵᖅᑐᓂᒃ ᐊᒻᒪ 
ᓯᐊᓛᖏᓐᓂᒃ ᐃᖅᑲᓇᐃᔭᖅᑎᓂᒃ, ᐱᓗᐊᖅᑐᒥᒃ ᐊᒃᑐᐊᓂᖃᖅᑐᑦ ᒐᕙᒪᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ  

ᐸᕐᓇᐅᑎᖏᓐᓄᑦ ᑐᕌᒐᒃᓴᓂᒃ, ᐃᒪᓐᓇ ᓂᕆᐅᒍᓐᓇᖏᒻᒪᑕ ᐊᖓᔪᖅᑳᒥᒃ ᐃᖅᑲᓇᐃᔭᖅᑎᑖᖅᑎᓪᓗᒋᑦ ᑎᒥᐅᔪᖅ 
ᐱᓕᕆᐊᒃᓴᓕᒫᒥᓂᒃ ᐊᐅᓚᑦᓯᔾᔪᑎᓂᒃ ᐱᓕᕆᔪᓐᓇᕐᓂᖃᕐᓂᖓᓂᒃ. 
 
ᐃᓕᑕᐅᔪᑦ ᒪᕐᕉᖕᓂᑦ ᐊᑐᖅᑕᐅᓯᒪᔪᓂᒃ ᓇᓗᓇᖏᔾᔪᑎᐅᖕᒪᑕ.  ᐱᒻᒪᕆᐅᔪᑦ ᒪᓕᒐᖏᑦ 
ᐃᖅᑲᓇᐃᔭᖅᑎᑦᓯᐊᖑᔭᕆᐊᖃᕐᓂᖏᑦ ᑕᒪᒃᑯᐊ ᐊᓯᐅᔨᔭᐅᔭᕆᐊᖃᖏᒻᒪᑕ ᐃᖅᑲᓇᐃᔭᖅᑎᑖᖅᑎᓪᓗᒋᑦ 
ᐊᖓᔪᖅᑲᐅᑎᐅᔪᓂᒃ ᑕᒪᒃᑯᐊ ᒐᕙᒪᒃᑯᑦ ᑎᒥᖁᑎᒋᔭᖏᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᒥ ᓇᖕᒥᓂᖃᖅᑐᓄᑦ ᑮᓇᐅᔭᖃᖅᑎᑦᓯᔨᐅᔪᑦ ᑯᐊᐳᕆᓴᖓᑦ ᐊᒻᒪ 
ᐊᓯᖏᑦ ᒐᕙᒪᒃᑯᑦ ᑎᒥᖁᑎᖓᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖁᑎᖓᓐᓂᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ ᕿᒥᕐᕈᓇᖁᓪᓗᒋᑦ ᐃᖏᕐᕋᓂᖓᓂᒃ ᖃᐅᔨᓴᐃᖃᑦᑕᕐᓂᕐᒧᑦ 
ᐃᖅᑲᓇᐃᔭᖅᑎᑖᖑᓂᐊᖅᑐᓂᒃ ᐊᖓᔪᖅᑲᐅᑎᐅᔪᓄᑦ. 
 
ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐊᒃᐸᓯᖕᓂᖅᐹᖑᔪᒃᑯᑦ ᐱᓕᕆᔪᓐᓇᕆᐊᖃᖅᑕᖏᑦ ᐋᖅᑭᒡᑕᐅᖁᓪᓗᒋᑦ 
ᐊᖓᔪᖅᑲᐅᑎᐅᓗᑎᒃ ᐃᖅᑲᓇᐃᔭᖅᑎᐅᓂᐊᖅᑐᑦ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐊᒻᒪ ᐃᖅᑲᓇᐃᔮᒥᒃ ᐱᓇᓱᒃᑐᑦ 
ᐱᓕᕆᔪᓐᓇᕐᓂᖃᖏᑦᑐᑦ ᐲᔭᖅᑕᐅᖁᓪᓗᒋᑦ ᐃᓱᒪᕐᓴᕐᓯᐅᕈᑎᐅᔪᓂᑦ ᓯᕗᕐᖓᒍᑦ ᐃᖅᑲᓇᐃᔭᖅᑎᐅᓂᐊᖅᑐᑦ 
ᖃᐅᔨᓴᖅᑕᐅᑎᓪᓗᒋᑦ. 
 
ᐅᖃᖅᑏ, ᐱᔭᕇᖅᐸᓪᓕᐊᓗᒋᑦ ᐅᖃᐅᓯᕆᔪᒪᔭᒃᑲ ᐱᔾᔪᑎᐅᔪᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᒧᑦ ᐊᒻᒪ ᐊᓯᖏᑦ 
ᐱᔾᔪᑕᐅᔪᑦ ᐊᒃᑐᐊᓂᖃᖅᑐᑦ ᒪᓕᒐᖏᓐᓂᒃ ᓄᓇᕗᑦ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᓂ.  ᐊᒻᒪ ᑲᑎᒪᔨᑦ 
ᖃᐅᔨᒪᔪᑦ, ᐃᓚᖏᑦ ᑐᓴᒐᒃᓴᐅᔪᑦ ᓴᖅᑭᑕᐅᓚᐅᕐᒪᑕ ᑲᑎᒪᔨᕋᓛᑦ ᑲᑎᒪᓂᖃᖅᑎᓪᓗᒋᑦ ᓈᓚᒃᑎᐅᓪᓗᑎᒃ ᓄᕕᐱᕆ 
2007-ᖑᑎᓪᓗᒍ ᑕᐃᑦᓱᒪᓂ ᓴᖅᑭᑦᑕᐅᓚᕿᓕᓚᐅᖅᑐᑦ ᐅᓂᒃᑳᓕᐊᖓ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇᐅᑉ. 
 
ᐅᖃᖅᑲᐅᒐᒪ ᐅᓂᒃᑳᕆᐊᓕᓵᖅᑎᓪᓗᖓ, ᑲᑎᒪᔨᕋᓛᑦ ᐊᖏᕐᓯᓚᐅᖅᑐᑦ ᐱᖁᔨᕗᖔᕈᑎᒥᒃ ᐊᑐᖁᓪᓗᒋᑦ ᑐᒡᓕᐊᓂ 
ᐃᖅᑲᖅᑐᐃᕕᒃᑯᑦ ᓴᖅᑭᑦᑎᖁᔨᔾᔪᑎᑦ ᐊᔾᔨᖏᓐᓂᒃ ᑎᑎᕋᕐᓯᒪᔪᑦ ᐊᒃᑐᐊᓂᖃᖅᑐᑦ ᑎᒥᐅᔪᓄᑦ ᑎᑎᕋᖅᑕᐅᓯᒪᔪᓄᑦ 
ᓴᖅᑭᑦᑎᔭᕆᐊᖃᓂᕐᒧᑦ ᑎᑎᕋᖁᑎᖏᓐᓂ ᒥᓂᔅᑕᖓᑦᑕ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ.  
ᑎᑎᖅᑲᑎᒍᑦ ᐃᖅᑲᖅᑐᐃᕕᒃᑯᑦ ᓴᖅᑭᑦᑎᔭᕆᐊᖃᕐᓂᖅ ᑐᓂᔭᐅᓚᐅᖅᑐᖅ ᕕᕗᐊᕆ 2008-ᖑᑎᓪᓗᒍ.  
 
ᑭᓯᐊᓂᓕ, ᓇᓗᓇᐃᕐᓯᑦᑎᐊᕈᒪᔪᖓ ᑕᖅᑲᒃᑯᓄᖓ ᐅᓪᓗᒥ ᑲᑎᒪᔨᕋᓛᑦ ᖃᐅᔨᓴᐃᖏᑦᑐᑦ ᒥᓂᔅᑕᐅᓚᐅᕐᓯᒪᔪᒥᒃ.  
ᑎᓕᔭᐅᓯᒪᔾᔪᑎᒋᓯᒪᖏᒻᒪᒍᑦ ᑲᑎᒪᔨᕋᓛᑦ ᑕᒪᓐᓇ.  ᑲᑎᒪᔨᕋᓛᑦ ᑭᓇᑐᐃᓐᓇᕐᓘᓐᓂᑦ ᑲᑎᒪᔨᐅᖃᑕᐅᔪᑦ 
ᐱᔪᓐᓇᕐᓂᖃᖏᒻᒪᑦ ᑭᖑᓪᓕᖅᐹᒥ ᐃᓱᒪᓕᐅᕆᐊᒃᓴᖅ ᖃᓄᐃᑦᑑᓂᖓᓂᒃ ᑲᑎᒪᔨᐅᖃᑕᐅᔪᖅ ᒪᓕᖕᓂᕐᒪᖔᑦ 
ᒪᓕᖕᓂᖏᒻᒪᖔᓪᓗ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᓂᒃ.  ᐱᖁᔭᕗᑦ ᓇᓗᓇᐃᕐᓯᓯᒪᑦᓯᐊᖅᑐᑦ ᑕᒪᑐᒧᖓ, ᐊᒻᒪᓗ 
ᐃᖏᕐᕋᓂᕆᔭᖓ ᕿᒥᕐᕈᓇᒋᐊᓯᓂᕐᒥᒃ ᐃᓗᐃᑦᑑᑦᑎᐊᕐᓂᒧᑦ ᐱᖁᔭᕐᔪᐊᑎᒍᑦ. 
 
ᐅᔾᔨᕐᓱᑦᓯᐊᕐᖢᑕ ᐃᓱᒪᒃᓴᕐᓯᐅᕈᑎᒋᓚᐅᖅᑎᓪᓗᑎᒍ ᑎᑎᕋᕐᓯᒪᔪᑦ ᖃᐃᑕᐅᓚᐅᖅᑐᑦ ᕕᕗᐊᕆ 2008-ᒥ 
ᐃᖅᑲᖅᑐᐃᕕᒃᑯᑦ ᓴᖅᑭᑦᑎᖁᔨᓚᐅᖅᑎᓪᓗᒋᑦ, ᑲᑎᒪᔨᕋᓛᑦ ᐊᖏᕐᓯᓚᐅᖅᑐᑦ ᐱᖁᔨᕗᖔᕈᒻᒥᒃ ᒪᐃ 30, 2008-
ᖑᑎᓪᓗᒍ, ᐃᑲᔪᖅᑐᐃᓪᓗᑎᒃ ᐃᒃᓯᕙᐅᑕᖓᓐᓂᒃ ᑲᑎᒪᔨᕋᓛᑦ ᑐᒃᓯᕋᐅᑎᓕᐅᖅᑎᓪᓗᒍ ᒪᓕᒃᓗᒍ ᓈᓴᐅᑎᖓ 36-
ᑯᑦ ᐃᓗᐃᑦᑑᑦᑎᐊᕐᓂᒧᑦ ᐱᖁᔭᕐᔪᐊᑯᑦ ᐊᒃᑐᐊᓂᖃᖅᑐᑦ ᑎᑎᖅᑲᓄᑦ ᐱᔭᐅᓚᐅᖅᑐᓄᑦ ᑲᑎᒪᔨᕋᓛᓄᑦ 
ᐃᖅᑲᖅᑐᐃᕕᒃᑯᑦ ᓴᖅᑭᑎᑦᓯᖁᔨᓚᐅᖅᑎᓪᓗᒋᑦ ᑎᓯᐱᕆ 7, 2007-ᒥ ᐊᒻᒪ ᕕᕗᐊᕆ 6, 2008-ᒥ. 
 
ᐅᖃᖅᑏ, ᒪᓕᒃᓗᒍ ᒪᓕᒐᖅ 91(5), ᑲᑎᒪᔨᕋᓛᑦ ᑐᒃᓯᕋᖅᐳᑦ ᒐᕙᒪᒃᑯᓐᓂᒃ ᑐᓂᓯᖁᓪᓗᒋᑦ ᐃᓗᐃᑦᑑᓇᕐᓯᒪᔪᒃᑯᑦ 
ᑭᒡᒍᓯᐅᔪᓂᒃ ᐅᑯᓄᖓ ᐅᓂᒃᑳᓕᐊᓄᑦ ᐃᓗᐊᓂ 120 ᐅᓪᓗᐃᑦ ᐊᓂᒍᓚᐅᖏᓐᓂᖏᓐᓂ. 
 

 



ᓇᒡᒐᔾᔭᐅ, ᔫᓂ 2, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4416

ᑕᕝᕗᖓ ᐃᓱᓕᓪᓗᒍ, ᐱᖁᔨᕗᖓ ᐅᓂᒃᑳᓕᐊᖅ ᑲᑎᒪᔨᕋᒡᓚᓄᑦ ᐱᔭᐅᖁᓪᓗᒍ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᑖᓐᓇ ᑲᑎᒪᔨᕋᓛᑦ ᐅᓂᒃᑳᖓ ᑎᒍᔭᐅᔪᓐᓇᖁᓪᓗᒍ ᐃᓪᓗᒧᑦ, 
ᒪᓕᒐᓕᐅᕐᕕᒻᒧᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ ᑎᒍᔭᐅᓂᐊᖅᑐᖅ ᒪᓕᒐᓕᐅᕐᕕᒻᒧᑦ.  
 
ᒪᓕᒐᓕᐅᖅᑏᑦ ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅ.  
 
ᐃᖅᓱᖅᑏ. 
 
>>15:52ᒥ ᓄᖅᑲᖓᔪᑦ ᑲᔪᓯᒃᑲᓐᓂᖅᑐᑎᑦ 16:178ᒥ 
 
ᐅᖃᖅᑎ: ᖁᔭᓐᓇᒦᒃ, ᐅᑎᕐᒥᒐᔅᓯ ᑲᑎᒪᔩᑦ. ᑲᑎᒪᔾᔪᑎᔅᓴᕗᑦ 11, ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ 
ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 12, ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒪᑉᓴᓛᖅ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓕᕆᓂᕐᒧᑦ 014 - 2(4): ᒪᓕᒐᒃᓴᖅ 33, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑏᑦ ᐊᑭᑭᓐᓂᖅᐹᒃᑯᑦ ᐊᑭᓕᖅᓱᖅᑕᐅᓂᖏᓐᓄᑦ ᒪᓕᒐᖓᑦ (ᒪᑉᓴᓚᒃ) 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐅᓂᒃᑳᕈᒪᔪᖓ ᒪᓕᒐᒃᓴᖅ 33, ᒪᓕᒐᖅ 
ᐋᖅᑭᒋᐊᕈᑕᐅᓂᐊᖅᑐᖅ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐊᑭᑭᓐᓂᐹᒃᑯᑦ. ᒪᓕᒐᖅ 
ᕿᒥᕐᕈᓇᖅᑕᐅᓚᐅᕐᒪᑦ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᕐᓗ ᐃᓱᒪᔅᓴᖅᓯᐅᕈᑕᐅᔪᓐᓇᖅᓯᓪᓗᓂ 
ᑲᑎᒪᑐᐃᓐᓇᑎᓪᓗᒋᑦ.  
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 86(6) ᐊᒻᒪ ᒪᓕᒐᒃᓴᖅ 33 
ᓅᑕᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᒪᑉᓴᓛᖅ. ᓇᓗᓇᐃᖅᓯᑎᑦᑎᐊᑲᐃᓐᓇᕐᓚᒋᑦ ᑖᓐᓇ ᐊᑐᖅᑕᐅᖁᒻᒪᖔᖅᐱᐅᒃ 
ᒪᓕᒐᖅ 68(6) ᑖᔅᓱᒥᖓ ᐊᑐᖅᑕᐅᖁᔨᒻᒪᖔᖅᐱᑦ? ᒥᔅᑕ ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒻᒪᖅᑰᕐᓂᕋᒪ ᑖᓐᓇ 68(6) ᑖᓐᓇ ᐊᑐᕐᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 
68(6). ᑖᓐᓇ ᐱᖁᔭᒃᓴᖅ 33 ᓅᑕᐅᑕᐅᑦᑎᒋᔪᓐᓇᖁᓪᓗᒍ ᑲᑎᒪᑐᐃᓐᓇᓕᖅᑲᑕ. ᐋᒡᒑᖅᑐᖃᕐᒪᖔᖅ? 
ᐋᒡᒑᖅᑐᖃᓐᖏᒻᒪᑦ ᐱᖁᔭᒃᓴᖅ 33 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ.  
 
ᑐᓴᖅᑎᑎᔾᔪᑎᖏᑦ ᑲᑎᒪᔩᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᒃᓴᐃᑦ. ᑭᒡᒐᑐᖅᑐ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ 
ᑐᑐ. 

ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓕᕆᓂᕐᒧᑦ 015 - 2(4): ᒪᓕᒐᒃᓴᖅ 34, ᓄᓇᕗᒥ ᐊᐅᓪᓛᕈᔾᔨᔨᑦ 

ᓇᓪᓕᐅᒃᑯᒫᖅᑖᕈᑎᖏᓐᓄᑦ ᑮᓇᐅᔭᓄᑦ ᓴᐳᔾᔭᐅᓂᖏᓐᓄᑦ ᒪᓕᒐᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓂᒃᑳᕈᒪᔪᖓ ᐱᖁᔭᒃᓴᖅ 34 ᓄᓇᕗᒻᒥ ᐊᐅᓪᓚᐅᔾᔨᔩᑦ 
ᓇᓪᓕᐅᒃᑯᒫᖏᓐᓄᑦ ᓴᐳᒻᒥᒃᖠᕈᑎᓂᑦ ᑮᓇᐅᔭᐃᑦ ᐱᖁᔭᖅ ᕿᒥᕐᕈᓇᖅᑕᐅᓚᐅᕐᒪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᓵᑕᔅᓴᐅᓂᖏᓐᓄᓪᓗ ᑲᑎᒪᔨᕋᓛᑦ ᐱᖁᔭᒃᓴᕐᓗ ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᒋᔭᐅᔪᓐᓇᓯᓪᓗᓂ ᐅᓪᓗᒥ.  
 
ᐅᕙᖓᑦᑕᐅᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐊᑐᙱᑲᐃᓐᓇᖁᓪᓗᒍ 68(6) ᒪᓕᒐᒃᓴᖅ 34 
ᑲᑎᒪᑐᐃᓐᓇᕈᑕᐅᓂᐊᕐᒪᑦ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪ ᑕᒪᔅᓯᖕᓂ ᐊᖏᖅᑕᐅᔪᒪᓪᓗᓂ ᒪᓕᒐᖅ ᐊᑐᙱᑲᐃᓐᓇᖁᓪᓗᒍ 68(6), ᑖᓐᓇ 
ᐱᖁᔭᒃᓴᖅ 34, ᓅᑕᐅᔪᓐᓇᖁᓪᓗᒍ ᑲᑎᒪᑐᐃᓐᓇᓕᖅᑲᑕ ᐋᒡᒑᖅᑐᖃᕐᒪᖔᑦ?  ᐋᒡᒑᖅᑐᖃᙱᒻᒪᑦ ᐱᖁᔭᔅᓴᖅ 34 
ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ.  
 
ᑲᑎᒪᔾᔪᑎᔅᓴᕗᑦ 12, ᑐᓴᖅᑎᑎᔾᔪᑏᑦ ᑲᑎᒪᔨᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᔅᓴᐃᑦ.  ᑲᑎᒪᔾᔪᑎᔅᓴᕗᑦ 13, 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᔅᑕ Premier. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 252 - 2(4): ᐃᑯᒻᒪᖅᑯᑎᓄᑦ ᐊᑭᓂᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕘᒥ 2008ᒥ 

ᐊᕐᕌᒍᑕᒫᑦ ᐅᓂᒃᑳᖅ (ᐅᑲᓕᒃ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᑯᐊ ᐊᓚᒃᑲᕈᒪᓕᕐᒥᔭᒃᑲ ᑲᑎᒪᕕᑦᑎᓐᓄᑦ: 
 

• ᐊᕐᕌᒍᑕᒫᖅᓯᐅᑏᑦ ᑖᒃᑯᓄᖓ ᖃᐅᒻᒪᖅᑯᑎᓄᑦ ᐊᑭᖏᓐᓄᑦ ᖃᐅᔨᓴᖅᑎᓄᑦ 2008 ᐅᓂᒃᑳᖏᓐᓂ.  
 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᖏᑦ ᒪᐅᙵᖅᑕᐅᑲᐃᓐᓇᕐᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13 ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᕐᒧᑦ ᒪᓕᒐᓕᐅᖅᑎ ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 253 - 2(4): ᓄᓇᕘᒥ ᑲᑐᔾᔨᖃᑎᒌᑦ ᓄᓇᓖᑦ ᒐᕙᒪᖏᓐᓂᑦ 

ᐊᕐᕌᒍᑕᒫᖅᓯᐅᑎᖓᑦ - 2008 ᐱᖁᔨᕗᖔᓕᐅᕈᑎᑦ ᓇᒃᓯᐅᔾᔭᐅᔪᑦ ᓄᓇᕗᑦ ᒐᕙᒪᖓᑕ ᒥᓂᔅᑕᖏᓐᓄᑦ 
(ᐲᑕᓴᓐ) 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  ᐅᓪᓗᒥ ᓴᖅᑭᖅᑎᔪᒪᔪᖓ ᐅᓪᓗᒥ ᐱᖁᔨᕗᖔᕈᑏᑦ 2008 ᐊᕐᕌᒍᑕᒫᑦ 
ᑲᑎᒪᓂᖃᖅᑎᓪᓗᒋᑦ ᓄᓇᕗᒥ ᓄᓇᓖᑦ ᑲᑐᔾᔨᖃᑎᒌᖏᑦ ᑎᓕᐅᕆᓪᓗᖓᓗ ᕿᒥᕐᕈᓇᑦᑎᐊᖁᓪᓗᒋᑦ ᑖᒃᑯᓂᖓ.  
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ.  13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ.  ᑭᒡᒐᑐᖅᑐᖅ ᐃᖃᓗᐃᑦ 
ᒪᓕᒐᓕᐅᖅᑎ ᑐᑐ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 254 - 2(4): ᒐᕙᒪᐃᑦ ᐊᐅᓚᑕᖏᓐᓄᑦ ᐊᒻᒪᓗ ᑭᐅᖃᑦᑕᕆᐊᖃᕐᓂᕐᒧᑦ 

ᑲᑎᒪᔨᕋᓛᑦ - ᑎᑎᖅᑲᐃᑦ ᖃᐃᑕᐅᔪᑦ ᑭᐅᔾᔪᑕᐅᓪᓗᑎᑦ ᐃᖅᑲᖅᑐᐃᕕᑎᒍᑦ ᑎᓕᐅᖅᑕᐅᓂᒃᑯᑦ 
ᕕᕝᕗᐊᕆ 6, 2008-ᒥ (ᑐᑐ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 255 - 2(4): ᒐᕙᒪᐃᑦ ᐊᐅᓚᑕᖏᓐᓄᑦ ᐊᒻᒪᓗ ᑭᐅᖃᑦᑕᕆᐊᖃᕐᓂᕐᒧᑦ 

ᑲᑎᒪᔨᕋᓛᑦ - ᑎᑎᖅᑲᐃᑦ ᖃᐃᑕᐅᔪᑦ ᑭᐅᔾᔪᑕᐅᓪᓗᑎᑦ ᐃᖅᑲᖅᑐᐃᕕᑎᒍᑦ ᑎᓕᐅᖅᑕᐅᓂᒃᑯᑦ ᑎᓯᐱᕆ 
7, 2007-ᒥ (ᑐᑐ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 256 - 2(4): ᒐᕙᒪᐃᑦ ᐊᐅᓚᑕᖏᓐᓄᑦ ᐊᒻᒪᓗ ᑭᐅᖃᑦᑕᕆᐊᖃᕐᓂᕐᒧᑦ 

ᑲᑎᒪᔨᕋᓛᑦ - ᑐᓴᖅᑎᑦᑎᔾᔪᑎᑦ ᐱᔪᓂᑦ ᑲᑎᒪᔨᕋᓛᑦ ᑐᓵᑎᑦᑎᓂᖏᓐᓂᑦ ᐅᓂᒃᑳᒥᒃ 
ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᓄᓇᕗᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᖅᑎᑦᑎᔨᒃᑯᓐᓂᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓂᑦ (ᑐᑐ) 

 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  ᐅᖃᖅᑏ, ᐅᖃᖅᑲᐅᒐᒪ ᐅᐊᑦᑎᐊᖅ ᓴᖅᑭᑦᑎᔪᒪᓪᓗᖓ ᐅᓪᓗᒥ 
ᑎᑎᖅᑲᓂᒃ ᑐᓴᒐᒃᓴᓂᒃ ᑐᓂᔭᐅᓚᐅᖅᑐᓂᒃ ᑲᑎᒪᔨᕋᓛᓄᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑭᐅᓪᓗᑎᑦ 
ᐃᖅᑲᖅᑐᐃᕕᑦᑎᒍᑦ ᐱᔪᒪᔭᐅᓚᐅᖅᑐᓂᒃ ᑎᓰᕝᕙ 7, 2007-ᒥ ᑖᒃᑯᐊ ᐱᒋᐊᖅᑎᑕᑦ ᐃᓕᔭᐅᓚᐅᖅᓯᒪᔪᑦ 
ᑲᑎᒪᔨᕋᓛᑦ ᑎᑎᖅᑲᖁᑎᒋᔭᑦᑎᓐᓂ ᐊᕐᕌᒍᒋᔭᑦᑎᓐᓂ.  
 
ᐊᒻᒪᓗᑦᑕᐅᖅ ᓴᖅᑭᑦᑎᔪᒪᒋᓪᓗᖓ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᒡᓗ 
ᑭᒡᒍᓯᕆᓚᐅᖅᑕᖏᑦ ᐃᖅᑲᖅᑐᐃᕕᒃᑯᑦ ᓴᖅᑭᑦᑎᔾᔪᑎᒋᔭᐅᖁᔭᐅᓚᐅᖅᑐᓂᒃ ᑎᑎᖅᑲᓂᒃ ᕖᕝᕗᐊᕆ 6, 2008-ᒥ. 
 
ᐊᒻᒪᓗᑦᑕᐅᖅ ᐅᖃᖅᑲᐅᒻᒥᒐᒪ ᓴᖅᑭᑦᑏᒃᑲᓐᓂᕈᒪᓪᓗᖓ ᑲᑎᒪᔨᕋᓛᑦ ᑎᑎᕋᖁᑎᖏᓐᓄᑦ ᐃᓕᔭᐅᓚᐅᖅᑐᓂᒃ 
ᑎᑎᖅᑲᓂᒃ ᑲᑎᒪᔨᕋᓛᓄᑦ ᑐᓂᔭᐅᓚᐅᖅᑐᓂᒃ ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ ᐱᓕᕆᕝᕕᖓᓂᒃ.  
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ.  ᑎᑎᖅᑲᖏᑦ ᒪᐅᙵᖅᑕᐅᑲᐃᓐᓇᕐᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13, ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᑎᑎᖅᑲᐃᑦ ᓴᖅᑭᑕᐅᓂᖏᑦ. (ᑐᓵᔨ ᓄᖅᑲᖅᐳᖅ) 
ᑲᑎᒪᔾᔪᑎᔅᓴᕗᑦ 14, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᔅᓴᓄᑦ.  ᑭᒡᒐᑐᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 041 - 2(4): ᓄᖅᑲᖓᑯᑖᕐᓂᖅ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐅᖃᖅᑏ, ᐅᓪᓗᒥ ᖃᐅᔨᒃᑲᐃᕗᖓ ᐱᖓᔪᐊᓐᓂ 
ᔫᓂ 4, 2008-ᖑᓕᖅᐸᑦ ᐅᑯᓂᖓ ᐱᖁᔨᕗᖔᕐᓂᐊᕋᒪ.  
 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᐊᑯᓪᓕᕐᒧᑦ ᒪᓕᒐᖅ ᐊᑐᙱᓪᓗᒍ ᒪᓕᒐᖅ 4 
ᒪᓕᒐᓕᐅᕐᕕᒃ ᐃᓱᓕᑦᑎᑉᐸᑦ ᑲᑎᒪᓂᕐᒥᓂᒃ ᓄᖅᑲᖔᕐᓂᐊᖅᑐᑦ ᓯᑏᑉᐱᕆ 9, 2008-ᖑᕋᓱᓐᓂᖓᓂᒃ.  ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎᑦᑎᔨ:  ᖁᔭᓐᓇᒦᒃ, ᒥᓂᔅᑕ.  ᑲᑎᒪᔾᔪᑎᔅᓴᕗᑦ 14, ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓂᒃ. 
ᑲᑎᒪᔾᔪᑎᔅᓴᕗᑦ 15, ᑐᓴᖅᑎᑎᔾᔪᑏᑦ ᐱᖁᔨᕗᖔᕈᒻᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᔅᓴᖏᓐᓂᒃ ᐱᖁᔭᔅᓴᐃᑦ.  
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ.  ᑲᑎᒪᔾᔪᑎᔅᓴᕗᑦ 16, ᐱᖁᔨᕗᖔᕈᑏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᕐᒧᑦ, 
ᒪᓕᒐᓕᐅᖅᑎ ᐲᑕᓴᓐ. 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 
ᐱᒋᐊᖅᑎᑕᖅ 039 - 2(4): ᑎᒃᑯᐊᖅᑕᐅᒃᑲᓐᓂᕐᓂᖓ ᓂᕈᐊᖅᑐᓕᕆᔨᒻᒪᕆᒃ ᓄᓇᕘᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.   
 
ᐃᒪᐃᒻᒪᑦ ᓈᓴᐅᑎᖓ 188 ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᑖᓐᓇ ᐊᖏᔪᖅᑳᖓᓐ ᓂᕈᐊᖅᑐᓕᕆᔨᒃᑯᑦ 
ᑎᒃᑯᐊᖅᑕᐅᖃᑦᑕᕆᐊᖃᕐᖓᑦ ᑲᒥᓴᓇᖓᓐᓄᑦ ᓄᓇᕗᒻᒥ. ᐊᑐᕐᓗᓂ ᐊᑐᓕᖁᔭᓕᐊᖏᓐᓂᒃ ᒪᓕᒐᓕᐅᖅᑏᑦ 
ᑲᑎᒪᔨᖏᑦᑕ ᐱᑦᑎᐊᕐᓗᓂ ᓂᕈᐊᖅᑐᓕᕆᔨᔭᐅᓚᐅᖅᑎᓪᓗᒍ; 
 
ᐊᒻᒪ ᐃᒪᐃᒻᒪᑦ ᐊᕐᕌᒍᓄᑦ 7-ᕙᓄᑦ ᓂᕈᐊᖅᑐᓕᕆᔨᐅᓕᕐᒪᑦ; 
 
ᐊᒻᒪ ᐃᒪᐃᒻᒪᑦ, ᓅᕖᐱᕆ 28, 2008-ᒥ ᐃᓱᓕᒃᑎᕕᒃᓴᖃᒻᒪᑦ; 
 
ᐊᒻᒪᓗᒃᑕᐅᖅ ᐃᒪᐃᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᑐᓕᖁᔭᓕᐅᕐᒥᔪᑦ ᑖᓐᓇ ᑎᒃᑯᐊᖅᑕᐅᒃᑲᓐᓂᖁᓪᓗᒍ; 
 
ᑕᐃᒪᐃᒻᒪᑦ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᐃᖃᓗᐃᑦ ᑲᓇᓐᓇᖓᓐᓄᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ 
ᐊᑐᓕᖁᔭᓕᐅᖅᐳᑦ ᑲᒥᓴᓇᖓᓐᓄᑦ ᓄᓇᕘᑦ. ᒥᔅ ᓵᓐᑎ ᑯᓱᒐᖅ, ᑎᒃᑯᐊᖅᑕᐅᒃᑲᓐᓂᖁᓪᓗᒍ ᐊᖏᔪᖅᑳᕆᓂᐊᕐᒪᒍᑦ, 
ᐊᖏᔪᖅᑳᖓᓐᓄᑦ ᓂᕈᐊᖅᑐᓕᕆᔨᒃᑯᑦ ᐊᑐᕆᐊᕐᓗᓂ ᓄᕖᐱᕆ 28, 2008. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ? ᓂᕈᐊᕈᒪᓕᖅᑐᑎᒃ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? 
ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪ ᐃᓕᓴᖅᓯᖃᑎᒋᕙᑦᓯ ᖁᔭᓐᓇᒦᖅᑐᒍᓗ ᑎᒃᑯᐊᑕᐅᒃᑲᓂᖅᑐᖅ ᐱᖁᔨᕗᖔᕈᒻᒧᑦ. 
ᖁᔭᓐᓇᒦᒃ.  
 
ᑲᑎᒪᒡᔪᑎᔅᓴᕗᑦ 16, ᐱᖁᔨᕗᖔᕈᑏᑦ. ᑲᑎᒪᒡᔪᑎᔅᓴᕗ 17, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 
ᑲᑎᒪᔨᒡᔪᑎᔅᓴᓄᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏ ᐱᖁᔭᔅᓴᐃᑦ. ᐃᓕᓐᓂᐊᖅᑐᓕᕆᓂᕐᒧᑦ ᐆᒪᖅᑯᑎᓕᕆᓂᕐᒧᑦ 
ᐱᓕᕆᐊᕐᓕᒃ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 35 - ᖃᐅᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐄᑐᐊᖅ ᐲᑯ (ᑐᓴᒃᔨᑯᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᑦᑐᒻᒧᑦ 
ᒪᓕᒐᓕᐅᖅᑎᖓᓐᓄᑦ. ᒪᓕᒐᒃᓴᖅ 35 ᐆᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐱᖁᔭᖅ ᐅᖃᓕᒫᖅᑕᐅᖁᓪᓗᒍ 
ᑐᒡᓕᐊᓂ.  
 
ᐅᖃᖅᑏ, ᓴᖅᑭᑕᐅᔪᒪᔪᖅ ᓄᓇᕘᒻᒥ ᐆᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐱᖁᔭᖅ ᐃᓚᒋᔭᐅᓱᖓᓐ ᐆᒪᖅᑯᑎᓂᒃ 
ᐊᑐᓗᐊᖅᑕᐃᓕᒪᖁᓪᓗᑕ ᐊᒻᒪ ᐃᓯᐊᕿᑎᑦᑎᖁᓇᑕ ᐱᐅᖏᑦᑐᓂᒃ ᓄᓇᕗᒻᒥ ᑕᒪᒃᑯᐊ ᐊᑐᐃᓐᓇᐅᓕᕐᒪᑕ 
ᐊᑐᓗᐊᖏᓂᖅᓴᐅᔪᑦ ᐆᒪᖅᑯᑎᓂᒃ. ᑖᓐᓇ ᒪᓕᒐᖅ ᐋᖅᑭᒃᓯᔪᖅ ᑕᐃᒃᑯᓂᖓ ᐆᒪᖅᑯᑎᓂᒃ ᓲᕐᓗ ᐊᑐᕆᐊᖃᑦᑐᓂᒃ 
ᐃᑯᒻᒪᖅᑯᑎᓂᓪᓗ ᓇᓗᓇᐃᖅᓯᓯᒪᔪᑦ ᓲᕐᓗ ᐆᓇᖅᑐᖃᐅᑏᑦ, ᐃᑯᒻᒪᖅᑯᑏᑦ ᐊᒻᒪᓗᒃᑕᐅᖅ ᑕᐃᒃᑯᐊ 
ᖃᐅᓯᓕᖅᑎᔾᔪᑎᐅᔪᑦ. 
 
ᐅᖃᖅᑏ, ᑎᓕᐅᖅᑕᐅᓂᑦᑎᓐᓂ ᒪᓕᒐᓕᐅᕐᕕᒻᒥ ᐊᒻᒪ ᑲᑎᒪᔨᕋᓛᒃᑯᓐᓂ ᑖᒃᑯᓂᖓ ᐃᓚᒋᐊᖅᓯᓯᒪᒐᑦᑕ ᑕᐃᒃᑯᓂᖓ 
ᒪᓕᒐᐅᑉ ᐃᓗᐊᓃᑦᑐᓂᒃ.  
 

 



ᓇᒡᒐᔾᔭᐅ, ᔫᓂ 2, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

4420

ᐅᖃᖅᑏ, ᑕᖅᑮᑦ ᐱᖓᓱᑦ ᐃᓗᐊᓂ ᓂᐅᕕᕐᕕᓐᓂ ᐅᖃᖃᑎᖃᖅᓯᒪᓕᕋᑦᑕ ᑕᐃᒃᑯᐊ ᑭᐅᓚᐅᖅᑐᑦ 
ᓇᓛᒎᑎᐊᖅᑐᒥᒃ.  
 
ᐅᖃᖅᑏ, ᐱᒻᒪᕆᐅᒻᒪᑦ ᐱᓗᐊᖅᑐᒥᒃ ᐱᒻᒪᕆᐅᒻᒪᑦ ᓴᖅᑭᑦᑎᖁᓪᓗᑕ ᐱᖁᔭᕐᒥᒃ ᒫᓐᓇᐅᔪᖅ ᐱᑦᔪᑎᒋᓪᓗᒍ 
ᐅᖅᓱᐊᓗᐃᑦ ᐊᑭᖓ ᐊᑭᑦᑐᐸᓪᓕᐊᑐᐃᓐᓇᓕᕐᒪᑦ. ᓄᓇᕗᑦ ᐅᖅᓱᐊᓗᒻᒥᒃ ᐊᑐᖅᑐᒻᒪᕆᐊᓘᖃᑦᑕᕐᒪᑕ. ᐅᖃᖅᑏ, 
ᑖᓐᓇᓗ ᓄᖑᑉᐸᓕᐊᓪᓗᓂ ᒐᕙᒪᐅᓗᑕ ᓯᕗᓕᖅᑎᐅᔭᕆᐊᖃᕋᑦᑕ ᐆᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒥᒃ ᐊᒻᒪ 
ᐱᐅᖅᓱᐊᕐᓗᑕ. 
 
ᐅᖃᖅᑏ, ᓂᕆᐅᑉᐳᒍᑦ ᐅᖃᖃᑎᒋᒃᑲᓂᕐᓗᑎᒍ ᓴᖅᑭᑕᐅᒃᑲᓂᕐᓂᐊᖅᑐᓂᒃ ᐱᖁᔭᕐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ? ᓂᕈᐊᕈᒪᔪᖃᓕᖅᑐᓂ. 
ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 35 ᐊᐃᑉᐹᓂᒃ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪ 
ᑐᓐᓂᖅᑯᑕᐅᓂᐊᖅᑐᖅ ᑖᒃᑯᓄᖓ ᑲᑎᒪᔨᕋᓛᓄᑦ ᑲᒪᒋᔭᖃᑦᑐᓄᑦ. 
 
ᑲᑎᒪᒡᔪᑎᔅᓴᕗᑦ 18, ᐊᐃᑉᐹᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᒡᔪᑎᔅᓴᕗᑦ 19, ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᑎᓪᓗᒋᑦ ᐃᓗᐃᑦᑑᓈᕐᓗᒋᑦ ᐱᖁᔭᔅᓴᐃᑦ ᐊᒻᒪ ᐊᓯᖏᑦ. ᐱᖁᔭᔅᓴᖅ 26, 27, 30, 33, ᐊᒻᒪᓗ 34 
ᐊᒻᒪ ᐅᐱᒋᓪᓗᒍ ᒥᔅᑕ ᑲᑦᑐᒃ ᓯᕗᓪᓕᖅᐹᒥᒃ ᐃᒃᓯᕙᐅᑕᐅᓂᐊᖅᑐᖅ. 
 
>>ᐸᑦᑕᑐᖅᑐᑦ 
 
ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ ᓄᖅᑲᖓᑲᐃᓐᓇᕐᓂᐊᖅᑐᒍᑦ 5-ᒥᓇᑦᑎᓂᑦ. 
 
ᐃᖅᓱᖅᑏ. 
 
>>ᓄᖅᑲᑲᐃᓐᓇᖅᑐᑦ 16:29ᒥ ᑲᔪᓯᒃᑲᓐᓂᖅᑐᑎᑦ 16:43ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑲᑦᑐᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᐊᒻᒪᓗ ᖁᕕᐊᓱᕕᔾᔪᐊᖅᑐᖓ 
ᐃᒃᓯᕙᐅᑕᕆᔭᐅᑲᐃᓐᓇᕐᓂᐊᕋᒪ ᑲᑎᒪᑐᐃᓐᓇᓕᖅᑎᓪᓗᒋᑦ. ᐊᑏ ᐅᑕᖅᑭᑦᑎᐊᕐᓂᐊᖅᐳᓯ 
ᓯᕗᓪᓕᖅᐹᖅᓯᐅᖅᑐᕈᓘᒐᒪ ᓂᓐᖓᕝᕕᐅᑦᑕᐃᓕᓚᖓ. ᑲᑎᒪᓂᖅ ᐱᒋᐊᖅᑎᓐᓂᐊᓕᕋᒃᑯ. ᑲᑎᒪᑐᐃᓐᓇᓕᖅᑎᓪᓗᑕ 
ᐅᑯᐊ ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ: ᐱᖁᔭᒃᓴᖅ 26, 27, 30, 33 ᐊᒻᒪᓗ 34. ᖃᓄᐃᓕᖓᔪᒪᓕᖅᐱᓯ? ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᔭᖃᕈᒪᔪᒍᑦ ᐱᖁᔭᒃᓴᖅ 34, 30, 26, ᐱᖁᔭᒃᓴᖅ 27 
ᐊᒻᒪᓗ ᐱᖁᔭᒃᓴᖅ 33, ᑖᒃᑯᐊ ᑐᖏᓕᕇᖅᓱᕐᓂᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᑖ ᓯᕗᓪᓕᖅᐹᖅ ᐱᖁᔭᒃᓴᖅ ᑲᒪᒋᓂᐊᕐᓗᒍ 34? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 34 - ᓄᓇᕗᒥ ᐊᐅᓪᓛᕈᔾᔨᔨᑦ ᓇᓪᓕᐅᒃᑯᒫᖅᑖᕈᑎᖏᓐᓄᑦ ᑮᓇᐅᔭᓄᑦ ᓴᐳᔾᔭᐅᓂᖏᓐᓄᑦ ᒪᓕᒐᖅ 

- ᐃᓱᒪᒃᓴᖅᓯᐅᖅᑕᐅᓂᖓ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᑕᐃᓐᓇ ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᒪᑐᐃᖅᓯᒋᐊᕈᑎᓂᑦ 
ᐅᖃᐅᓯᖃᖁᓪᓗᒍ. ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᒃᑯᐊ ᑲᑎᒪᔨᕋᓛᖑᑎᓪᓗᒋᑦ ᑖᔅᓱᒥᖓ 
ᓵᑦᑎᐊᖓᓃᑦᑐᓐᓇᕋᒪ ᖁᔭᓐᓇᒦᒃ Bill 34 ᐱᔾᔪᑎᒋᓪᓗᒍ. ᑖᓐᓇ ᐱᔾᔪᑎᓕᒃ ᓄᓇᕗᒻᒥ ᐊᐅᓪᓚᕈᔾᔨᖃᑦᑕᖅᑐᑦ 
ᓇᓪᓕᐅᒃᑯᒫᖏᓐᓄᑦ ᓴᐳᒻᒥᔭᐅᒡᒍᑎᔅᓴᐃᑦ ᑮᓇᐃᔭᑦ ᐃᑲᔫᑎᔅᓴᖅ. ᑖᓐᓇ ᑐᕌᖓᓗᐊᕐᓂᐊᖅᑐᖅ ᑖᒃᑯᐊ ᓱᕐᓗ 
ᓴᖅᑮᔪᓐᓇᖁᓪᓗᑕ ᓇᓪᓕᐅᑯᒫᖃᑦᑎᖅᑎᓂᕐᒥᑦ.  
 
ᑖᓐᓇ ᓇᓗᐃᓇᐃᖅᓯᓯᒪᔪᖅ ᑭᒃᑯᑦ ᐃᓚᐅᔪᓐᓇᕐᒪᖔᑕ ᑕᒪᒃᑯᐊ ᐊᐅᓪᓚᕈᔾᔨᕙᑦᑐᑦ ᐅᕝᕙᓘᓐᓃᑦ ᐳᓚᕋᑦᑎᐅᕙᑦᑐᑦ 
ᐊᒻᒪᓗ ᖃᓄᖅ ᓇᓪᓕᐅᒃᑯᒫᖏᓐᓄᑦ ᑖᓐᓇ ᐃᓱᓕᑦᑕᓂᐊᖅᑑᒐᓗᐊᖅ ᓇᓪᓕᐅᒃᑯᒫᕆᔭᐅᔪᓐᓇᕋᔭᖅᑐᖅ ᑖᒃᑯᐊ 
ᖃᓄᖅ ᐃᑲᔪᖅᑕᐅᔪᓐᓇᕋᔭᕐᒪᖔᑕ. ᑭᓇᑐᐃᓐᓇᖅ ᐊᐅᓪᓚᕈᔾᔨᖃᑦᑕᖅᑐᖅ ᓇᓪᓕᐅᒃᑯᒫᖅᑖᕈᒪᓂᖏᑦᑐᕕᓂᐅᓂᖅᐸᑦ 
ᑕᒪᒃᑯᓂᖓ ᓇᓪᓕᐅᒃᑯᒫᖅᑖᑎᑦᑎᕙᑦᑐᓂᑦ ᓄᓇᕘᑦ ᒐᕙᒪᒃᑯᑦ ᑕᒪᒃᑯᓂᖓ ᐃᑲᔪᕈᓐᓇᖅᓯᓂᐊᓕᖅᑐᑦ 
ᓴᐳᒻᒥᔪᓐᓇᖁᓪᓗᒋᑦ ᑕᒪᑐᒥᖓ ᒪᓕᒐᒃᓴᐅᑉ ᐃᓗᐊᓂ ᐊᖏᖅᑕᐅᓚᐅᖅᑎᓪᓗᒍ. ᐊᖏᖅᑕᐅᓯᒪᓕᖅᐸᑦ ᑳᓐᑐᕌᒃᑯᑦ 
ᒐᕙᒪᒃᑯᓪᓗ ᑕᐃᒪ ᑳᓐᑐᕌᒃᑯᑦ ᐊᖏᖃᑎᒌᒍᓐᓇᓂᐊᕐᒪᑕ ᑖᒃᑯᐊᓗ ᓇᓪᓕᐅᒃᑯᒫᖃᖅᑎᑦᑎᓇᓱᐊᖅᑐᑦ 
ᓇᓗᓇᐃᖅᓯᒪᑦᑎᐊᕐᓗᑎᓪᓗ ᑭᓱᒧᑦ ᑖᒃᑯᐊ ᓇᓪᓕᐅᒃᑯᒫᕆᔭᐅᔪᓐᓇᖅᑐᑦ ᑐᕌᒐᖃᕈᓐᓇᕐᒪᖔᑕ. 
 
ᑖᓐᓇ ᓲᖃᐃᒻᒪ ᐊᑭᓕᖅᓱᖅᑕᐅᔭᕆᐊᖃᕐᓂᐊᕐᒪᑦ ᓇᓪᓕᐅᒃᑯᒫᖃᖅᑎᑦᑎᓂᖅ ᐊᒻᒪᓗ ᐊᕐᕌᒍᒧᑦ ᐊᑕᐅᓯᕐᒧᑦ $3,500-
ᒧᑦ ᐊᑭᖃᕋᔭᖅᐳᖅ ᓇᓪᓕᐅᒃᑯᒫᖅ.  
 
ᑖᓐᓇ ᑐᕌᖓᕗᖅ ᐃᑲᔪᕈᓐᓇᖁᓪᓗᒋᑦ ᐊᐅᓪᓚᕈᔾᔨᕙᑦᑐᑦ ᐅᕝᕙᓘᓐᓃᑦ ᐊᖑᓇᓱᒋᐊᖅᑐᒧᑦ ᑲᒪᔨᐅᕙᑦᑐᑦ 
ᐳᓚᕋᑦᑎᑎᔨᐅᕙᑦᑐᓪᓘᓐᓃᑦ ᒫᓐᓇ ᓂᐅᕕᕈᓐᓇᖏᑦᑐᓄᑦ ᓇᓪᓕᐅᒃᑯᒫᖅᑖᕋᓱᓐᓂᕐᒥᑦ ᑕᒪᒃᑯᓄᖓ 
ᓇᓪᓕᐅᒃᑯᒫᖃᖅᑎᑦᑎᕙᑦᑐᓐᓄᑦ. ᓇᓪᓕᐅᒃᑯᒫᖃᖅᑎᑦᑎᓂᐅᓂᐊᖅᑐᖅ ᑖᓐᓇ ᐃᓱᖃᕐᓂᐊᖅᑐᖏᓛᖅ $1-ᒥᓕᐊᓐᒧᑦ 
ᑕᐃᒪ ᐃᑲᔪᕈᓐᓇᓂᐊᕐᓗᑎᑦ ᐊᒻᒪᓗ ᑖᓐᓇ ᐅᖓᑖᓅᕈᓐᓇᔾᔮᖏᒃᖢᓂ ᐊᑕᐅᓯᖅ ᓱᕐᓗ ᓇᓪᓕᐅᒃᑯᒫᒃᑯᑦ 
ᐅᑎᖅᑎᒐᓱᑦᑐᕕᓂᐅᓐᓂᖅᐸᑦ $1-ᒥᓕᐊᓐᒥᑦ ᐊᕐᕌᒍᓕᒫᖅ ᐅᕝᕙᓘᓐᓃᑦ ᐊᑕᐅᓯᖅ ᑖᓐᓇ ᐅᖓᑖᓅᕈᓐᓇᓐᖏᓚᖅ 
$1-ᒥᓕᐊᓐ. ᑖᓐᓇ ᑮᓇᐅᔭᖅ $2-ᒥᓕᐊᓐᓄᑦ ᐃᓱᖃᕐᓂᐊᖅᑐᖅ ᐊᒻᒪᓗ ᑖᒃᑯᐊ $2-ᒥᓕᐊᓐ ᐅᖓᑖᓅᖅᑐᕕᓂᐅᕐᐸᑦ 
ᑖᔅᓱᒪᓕ ᐃᓚᖓᑦ ᑕᒪᓐᓇ ᖃᖏᕐᓂᑯᐊ ᑖᒃᑯᓇᓐᖓᑦ ᓇᓪᓕᐅᒃᑯᒫᖃᑦᑎᑎᓂᕐᒧᑦ ᑲᒪᒋᔭᐅᔾᔮᖏᑦᑐᖅ.  
 
ᑕᒪᒃᑯᐊ ᓇᓪᓕᐅᒃᑯᒫᒃᑯᑦ ᑮᓇᐅᔭᒥᑦ ᐅᑎᖅᑎᔪᖃᕋᓱᓕᕐᓂᖅᐸᑦ ᓇᓪᓕᐅᒃᑯᒫᖅᑖᕋᓱᑦᑐᖃᓕᕐᓂᖅᐸᑦ ᑕᐃᒪ 
ᐃᑲᔪᖅᑕᐅᓂᐊᖅᑐᒥᑦ ᑕᐃᒪᓐᓇᐃᑦᑐᓕᕆᔨᒻᒪᕆᒻᒧᑦ.  
 
ᑖᓐᓇ ᑮᓇᐅᔭᖅ ᒪᓂᒪᓂᐊᖅᑐᖅ ᑕᒪᒃᑯᓄᖓ ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ ᑖᓐᓇ ᐃᒻᒥᓂᒃ ᐊᐅᓚᔭᕆᐊᓕᒃ. 
ᑖᒃᑯᐊ ᑮᓇᐅᔭᓕᕐᓂᕐᒧᑦ ᑲᑎᒪᔨᐅᔪᑦ Financial Management Board ᐊᖏᕈᑎᖃᖅᓯᒪᕗᑦ $5-ᒥᓕᐊᓐᓂᑦ 
ᑕᕝᕗᖓᖅᓯᔪᒪᓪᓗᑎᑦ. ᑖᔅᓱᒪ $5-ᒥᓕᐊᓐ ᐃᓗᐊᓂ $2-ᒥᓕᐊᓐ ᓄᓇᕗᑦ ᒐᕙᒪᒃᑯᖏᓐᓃᖔᕐᓂᐊᖅᑐᓂ ᐊᕐᕌᒍᓄᑦ 
ᒪᕐᕉᓐᓄᒃ ᐊᒻᒪᓗ $3-ᒥᓕᐊᓐ ᑲᓇᑕᐅᑉ ᒐᕙᒪᒃᑯᖏᓐᓂ ᐃᑲᔫᑎᖏᓐᓄᑦ Federal Community Development 
Trust ᑖᒃᑯᓇᓐᖔᕐᓂᐊᖅᖢᓂ. ᑕᒪᒃᑯᐊ ᐊᑭᓕᖅᓲᑕᐅᔪᑦ ᐊᒻᒪᓗ ᑕᒪᒃᑯᐊ ᕿᑐᕐᖏᐅᕈᑎᖏᑦ ᑖᔅᓱᒧᖓ 
ᑲᑎᑕᐅᕙᓪᓕᐊᓂᐊᖅᑐᑦ $10-ᒥᓕᐊᓐᓄᑦ ᑕᕝᕗᖓ ᐃᓱᖃᕐᓂᐊᖅᑐᓂᑦ ᑕᕝᕙᓂ ᓱᕐᓗ ᑐᖅᑯᖅᑕᐅᓯᒪᓂᐊᖅᑐᑦ 
ᓇᓪᓕᐅᒃᑯᒫᖅᑖᑐᕈᒪᓐᓂᖅᐸᑦ ᓇᐅᑦᑎᐅᒪᓂᐊᖅᑐᑦ. ᑕᒪᒃᑯᐊ ᓇᓪᓕᐅᒃᑯᒫᖅᑖᑐᖃᖅᑐᕕᓃᑦ ᑖᒃᑯᓇᓐᖓᑦ 
ᓇᓪᓕᐅᒃᑯᒫᓂᑦ ᐃᑲᔪᖅᑕᐅᔪᒪᔪᖃᖅᑐᕕᓂᐅᓐᓂᖅᐸᑦ ᑖᒃᑯᓂᖓ ᑭᓯᐊᓂᐅᓂᐊᖅᑐᖅ ᑖᒃᑯᓇᓐᖓᓪᓕ 
Department-ᒋᔭᐅᔪᓂᑦ ᐊᕕᑦᑐᖅᓯᒪᔪᓂᑦ ᑮᓇᐅᔭᖏᑦ ᐊᑦᑐᖅᑕᐅᓂᐊᓐᖏᑦᑐᑦ.  
 
ᑕᒪᓐᓇ ᓲᖃᐃᒻᒪᑦ ᒐᕙᒪᒃᑯᑦ ᐊᖏᕈᑎᖃᖅᓯᒪᒻᒪᑕ ᑮᓇᐅᔭᐅᑉ ᐊᐅᓚᑕᐅᑦᑎᐊᕆᐊᖃᕐᓂᖓᓄᑦ ᐊᕐᕌᒍᑕᒫᖅᓯᐅᑎᓂᑦ 
ᓴᖅᑮᖃᑦᑕᓂᐊᖅᐳᒍᑦ ᑕᒪᓐᓇ ᖃᓄᑎᒋ ᐊᑐᖅᑕᐅᒻᒪᖔᑦ ᐊᒻᒪᓗ ᑭᒃᑯᑦ ᓇᓪᓕᐅᒃᑯᒫᒧᑦ ᐆᒃᑐᖅᓯᒪᒻᒪᖔᑕ ᐊᒻᒪᓗ 
ᖃᔅᓯᑦ ᑕᕝᕗᖓ ᐃᓕᓯᓯᒪᒻᒪᖔᑕ ᑕᐃᔭᐅᔪᒧᑦ ᓄᓇᕗᒻᒥ ᐊᐅᓪᓚᕈᔾᔨᖃᑦᑕᓂᕐᒧᑦ ᓇᓪᓕᐅᒃᑯᒫᖃᕐᑎᑦᑎᓂᕐᒧᑦ 
ᓇᐅᑦᑎᐅᒪᔪᑦ ᑮᓇᐅᔭᐃᑦ.  
 
ᐊᐱᖅᑯᑎᔅᓴᖅᑕᖃᑐᐊᖅᐸᑦ ᑭᐅᓇᓱᒍᓐᓇᓂᐊᖅᐳᒍᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᑕᐹᖅᔪᒃ ᑕᐅᓄᓐᖓᖃᑎᖃᕈᒪᕖᑦ? ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄᑦᑎᐊᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᐱᓰ ᑕᐃᑯᖓ ᐃᓯᖅᑎᑕᐅᖁᓪᓗᒋᑦ ᑕᐅᓇᓃᖃᑎᒋᓂᐊᖅᑕᖏᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑕᐃᑯᖓ ᐃᓯᕐᓂᐊᖅᑐᑦ ᐃᓯᖅᑎᑲᐃᓐᓇᒃᑭᑦ.  
 
ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᑖᒃᑯᐊ ᑭᓇᒃᑰᒻᒪᖔᑕ ᐅᖃᐅᓯᕆᑲᐃᓐᓇᒃᑭᑦ ᐃᒃᓯᕚᖃᑎᑎᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓃᑦᑐᖅ ᑖᓐᓇ ᐲᑕ ᒫ ᑐᖓᓕᕆᔭᖃ ᑖᒃᑯᓇᓂ 
ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ ᐋᓐᑐᕉ ᑳᒻᐳᓪ ᑖᒃᑯᓂᖓ ᐃᖅᑲᖅᑐᐃᔨᕆᓕᕆᒃᑯᓐᓂᑦ 
ᑕᒪᒃᑯᓂᖓ ᒪᓕᒐᒃᓴᓄᑦ ᑎᑎᕋᖅᑎᒋᔭᐅᒧᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᔪᖅ ᒪᑐᐃᖅᓯᒋᐊᖁᑎᓂᒃ 
ᐅᖃᐅᓯᔅᓴᖃᖅᑳ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᖃᐅᓯᒃᓴᖃᖅᑐᖓ ᐃᒃᓯᕙᐅᑖᖅ. ᐃᒃᓯᕙᐅᑖᓚᒋᐅᖅᑲᒋᑦ.  
 
ᑲᑎᒪᔨᕋᓛᑦ ᐊᐅᓚᑦᑎᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᑦ ᐱᖁᔭᒃᓴᖅ 34, ᓄᓇᕗ 
ᐊᐅᓚᐅᔾᔨᔩᑦ ᓇᓪᓕᐅᒃᑯᒫᖃᖅᑎᑕᐅᓂᖏᓐᓄᑦ ᐱᖁᔭᖅᔪᐊᑦ.  
 
ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᓯᒪᔪᑦ ᑖᓐᓇ ᐱᖁᔭᒃᓴᖅ ᓴᖅᑭᑕᐅᓚᐅᕐᒪᑦ ᐊᖏᖅᓯᒪᓚᐅᖅᑕᕗᑦ ᑕᒪᑐᒪᓂ 
ᐊᕐᕌᒍᑦᑎᓐᓂ ᑲᔪᓯᑎᑦᑐᓐᓇᕐᓂᐊᕋᑦᑎᒃᑯ ᐊᒻᒪᓗ ᐊᐅᓪᓚᐅᔾᔨᔩᑦ ᓇᓪᓕᐅᒃᑯᒫᖅᑎᒍᑦ ᐃᑲᔪᕈᓐᓇᕐᓂᐊᕋᑦᑎᒃᑯᑦ. 
ᐊᑐᕈᒫᕐᓂᐊᖅᑐᓕᕆᑎᓪᓗᓯ ᐅᔾᔨᕆᓚᐅᖅᑐᒍᑦ ᓄᓇᕗᒻᒥ ᐊᐅᓪᓚᐅᔾᔨᔩᑦ ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ 
ᓇᓪᓕᐅᒃᑯᒫᓂᒃ ᓂᐅᕕᕋᓱᑦᑐᑎᒃ ᐊᒻᒪᓗ ᖃᓄᐃᓕᐅᖃᑦᑕᕐᓂᖏᓐᓄᑦ ᑐᕌᖓᓐᖏᑦᑐᑎᒃ 
ᐃᓚᓕᐅᔾᔭᐅᓯᒪᓐᖏᑦᑐᑎᓪᓘᓐᓃᑦ.  
 
ᐃᒃᓯᕙᐅᑖᖅ, ᒥᓂᔅᑕ ᑲᑎᒪᔨᕋᓛᑦ ᓵᖓᓃᑎᓪᓗᒍ ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᒋᔭᑦᑎᓐᓂᑦ 
ᐅᖃᐅᓯᖃᕈᓐᓇᓚᐅᖅᓯᒪᔪᒍᑦ ᐊᑐᓕᖅᑎᑕᐅᓇᓱᑦᑎᓪᓗᒍ ᐊᐅᓚᑕᐅᓂᐊᖅᑎᓪᓗᒍᓗ ᑖᓐᓇ ᒪᓕᒐᓐᖑᖅᑎᑕᐅᔪᒪᔪᖅ. 
ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐊᐅᓪᓚᐅᔾᔨᔨᓂᒃ ᐃᑲᔪᖃᑦᑕᕈᒪᒻᒪᑕ ᐊᒻᒪᓗ ᓇᓪᓕᐅᒃᑯᒫᖃᖅᑎᑦᑎᓂᐊᕐᒪᑕ. 
ᐳᓚᕋᖅᑐᓕᕆᓂᖅ ᑮᓇᐅᔭᓕᐅᕈᑎᓪᓗᐊᑖᓗᒋᔭᕗᑦ ᑕᒫᓂ ᐊᒻᒪᓗ ᐱᕕᖃᖅᑎᑕᐅᓐᖑᐊᑕᖅᓯᓐᓇᖃᑦᑕᖅᑐᑎᒃ 
ᓇᒻᒥᓂᖃᖅᑐᑦ ᑕᒪᒃᑯᓄᖓ ᐊᒻᒪᓗ ᑐᓐᖓᓱᑦᑎᑦᑎᑐᐃᓐᓇᕐᓂᐊᖅᑐᑦ.  
 
ᑕᐃᒪᐃᒃᑲᓗᐊᖅᑎᓪᓗᒍ ᐊᑕᐅᓯᐅᓐᖏᑦᑐᓂᒃ ᐅᔾᔨᖅᑐᖅᑎᐊᖁᔨᔪᒍᑦ ᑖᓐᓇ ᐱᒋᐊᖅᑕᐅᓂᐊᖅᑎᓪᓗᒍ ᐊᒻᒪᓗ 
ᐃᖅᑲᓇᐃᔮᕆᔭᐅᒃᑲᓐᓂᕆᐊᖃᕐᓂᐊᖅᑐᓂ ᐋᖅᑭᔅᓱᐃᓕᕈᑎᒃ ᒪᓕᒐᒃᓴᓂᒃ ᐊᒻᒪᓗ ᐊᑐᐊᒐᓂᒃ ᐱᖁᔭᖅᔪᐊᕐ 
ᐊᑖᓃᓐᓇᔭᖅᑐᓂᒃ. 
 
ᒥᓂᔅᑕ ᒪᑐᐃᖅᓯᒋᐊᓕᖅᑎᓪᓗᒍ ᓇᓗᓇᐃᖅᓯᖅᑲᐅᒻᒪᑦ ᑲᑎᒪᔨᕋᓛᓄᑦ ᐊᐅᓪᓚᐅᔾᔨᔩᑦ 
ᓇᓪᓕᐅᒃᑯᒫᖅᑕᐅᓯᒪᔪᓐᓇᕐᓂᐊᖅᑐᑦ $1-ᒥᓕᐊᓄᑦ ᑎᑭᑦᑐᓂᒃ ᐊᒻᒪᓗ ᑮᓇᐅᔭᓕᒫᑦ ᑲᑎᑦᑐᒋᑦ $2-ᒥᓕᐊᒧᑦ 
ᐊᕐᕌᒍᑕᒫᑦ ᑭᓪᓕᖃᖅᑎᑕᐅᓂᐊᖅᑐᑦ ᐊᑭᓕᐅᑕᐅᔪᓐᓇᕐᓂᐊᖅᑐᑦ. 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᒐᓱᐊᖅᑎᓪᓗᒍ ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕆᐊᖃᕐᓂᖏᓐᓂᑦ ᐊᐅᓪᓚᐅᔾᔨᔩᑦ 
ᓇᓪᓕᐅᒃᑯᒫᖅᑖᕋᓱᑦᑐᑦ ᑐᑭᓯᐅᒪᑦᑎᐊᕐᓂᐊᕆᐊᖃᕐᓂᐊᖅᑐᑦ ᑖᒃᑯᐊ $2-ᒥᓕᐊ ᐊᑐᖅᑕᐅᒌᖅᐸᑕ ᖃᖓᑐᐃᓐᓇᖅ, 
ᓇᓕᐊᑐᐃᓐᓇᕐᓂᑦ ᐊᕐᕌᒍᓂᑦ ᑮᓇᐅᔭᖅᑕᖃᒃᑲᓐᓂᕈᓐᓃᕋᔭᖅᑐᖅ ᑕᕝᕙᓃᑎᓪᓗᒍ ᐊᒻᒪᓗ 
ᐊᑭᓕᖅᑕᐅᔪᓐᓇᖅᓯᓇᔭᓐᖏᑦᑐᒃ ᐊᓯᖏᑦ ᐆᑦᑐᖅᑑᒐᓗᐊᑦ. ᑕᐃᒪᐃᑦᑐᖅᑕᖃᓕᖅᑎᓪᓗᒍ ᐊᐅᓪᓚᐅᔾᔨᔩᑦ 
ᑮᓇᐅᔭᖅᑖᕈᓐᓇᖏᑦᑎᐊᒻᒪᕆᓕᕋᔭᖅᑐᑦ ᐊᕐᕌᒍ ᐃᓱᓕᓐᓇᓱᓐᓂᖓᓄᑦ. 
 
ᑲᑎᒪᔨᕋᓛᑦ ᒐᕙᒪᒃᑯᓐᓂᒃ ᐊᔭᐅᖅᑐᐃᕗᑦ ᕿᒥᕐᕈᓇᑦᑎᐊᖁᓪᓗᒋᑦ ᑖᒃᑯᐊ ᐃᓱᒫᓘᑎᒋᔭᐅᔪᑦ ᐊᒻᒪᓗ ᐊᓯᖏᑦ 
ᐃᓚᓕᐅᓪᓗᒍ ᐊᖑᓇᓱᑦᑐᓕᕆᔨᒃᑯᑦ ᐊᐅᓪᓚᐅᔾᔨᔨᐅᑉᐸᑕ ᑕᒪᒃᑯᑎᒎᓇ ᓇᓪᓕᐅᒃᑯᒫᖅᑕᐅᔪᓐᓇᕋᔭᕐᒪᖔᑦ. 
ᑲᑎᒪᔨᕋᓛᑦ ᐃᖅᑲᓇᐃᔭᖃᑎᖃᑦᑎᐊᖁᔨᔪᑦ ᓲᕐᓗ ᐃᖅᑲᓇᐃᔭᖅᑏᑦ ᐊᑦᑕᓇᕐᔭᐃᖅᓯᓯᒪᓂᖏᓐᓄᑦ 
ᐊᑭᓕᖅᑕᐅᓂᖏᓐᓄᓪᓗ (commission)ᖏᑦ ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐊᑦᑕᓇᖅᑕᐃᓕᒪᓕᕆᓂᕐᒧᑦ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᐊᐅᓪᓚᐅᔾᔨᔩᑦ ᐊᒻᒪᓗ ᓇᓪᓕᐅᒃᑯᒫᖅᑖᕋᓱᑦᑎᓪᓗᒋᑦ 
ᐃᑲᔪᖅᑕᐅᖃᑦᑕᕈᓐᓇᕐᓂᐊᕐᒪᑕ. 
 
ᑲᑎᒪᔨᕋᓛᑦ ᐃᓱᒪᖃᓚᐅᖅᐳᑦ ᑕᒪᒃᑯᐊ ᐊᐅᓪᓚᐅᔾᔨᔩᑦ ᓄᓇᕗᒻᒥ ᐊᐅᓚᓂᓖᑦ ᐊᓯᐊᓂᒃ ᑐᓐᖓᕕᖃᑦᑎᓪᓗᒋᑦ 
ᑖᒃᑯᑎᒎᓈᕈᓐᓇᕆᐊᖃᑦᑎᑕᐅᖏᑦᑐᑦ ᓇᓗᓇᐃᖅᓯᕕᐅᓚᐅᖅᑐᑕᓗ ᖁᕕᐊᓱᒃᑐᒎᑦ ᑕᐃᒃᑯᐊ ᐊᑐᐊᒐᐃᑦ ᐱᖁᔭᖅᔪᐊᑉ 
ᐊᑖᓃᑦᑐᑦ ᓄᓇᕗᒻᒥᐅᑕᓄᑦ ᑭᓯᐊᓂ ᑐᕌᖓᑎᑦᑎᓂᐊᖅᑐᑦ. ᑲᑎᒪᔨᕋᓛᑦ ᐅᖃᓚᐅᕐᒥᔪᑦ ᑕᐃᒃᑯᐊ ᓄᓇᕗᒻᒥ 
ᓄᓇᓖᑦ ᑲᑐᔾᔨᖃᑎᒌᖏᑦᑕ ᓇᓪᓕᐅᒃᑯᒫᓕᕆᔨᖏᑦ ᐊᑐᖃᑦᑕᖅᓯᒪᓂᖏᑦ ᒪᓕᓪᓗᒋᑦ ᐃᑲᔫᑕᐅᔪᓂᑦᑕᐅᖅ ᒐᕙᒪᒃᑯᑦ 
ᐊᑐᓕᖅᑎᑦᑎᓇᓱᒃᑎᓪᓗᒋᑦ ᐱᖁᔭᖅᔪᐊᕐᒥᒃ.  
 
ᐊᒻᒪᓗ ᖃᐅᔨᒪᑦᑎᐊᕐᒥᔪᒍᑦ ᒐᕙᒪᒃᑯᑦ $4 ᒥᓕᐊᓂᒃ ᓴᓂᖅᕙᐃᒍᒪᔪᑦ ᑕᕝᕗᖓ ᐃᓕᔭᐅᔪᔅᓴᐅᑕᐅᓂᐊᖅᑐᓂᒃ 
ᐊᒻᒪᓗ ᐃᓚᒋᐅᕈᑏᑦ ᒫᓐᓇ ᐱᖁᔭᖅᔪᐊᖏᑦ ᒫᓐᓇ ᒪᓕᒐᓕᐅᖅᕕᐅᑉ ᐱᓕᕆᐊᕐᕆᓂᐊᖅᑕᖏᓐᓃᖃᑕᐅᓪᓗᑎᒃ. 
ᑎᑎᕋᖅᑕᐅᓯᒪᒻᒪᑦ ᓈᓴᐅᑎᓕᒃ 59 ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᖅᔪᐊᑉ ᐅᖃᖅᓯᒪᒻᒪᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᓂᕙᓪᓕᐊᓂᐊᖅᑎᓪᓗᒋᓪᓗ ᓴᖅᑭᑕᐅᓂᐊᖏᓚᑦ ᐱᖁᔭᖅᔪᐊᖅᑎᒍᑦ ᑭᓯᐊᓂ. ᑕᐃᒪ ᐱᖁᔭᔅᓴᖅ 
34 ᑕᐃᒪᐃᓕᖓᕗᖅ ᑮᓇᐅᔭᓂᒃ ᐃᓯᖅᐸᓪᓕᐊᑎᑦᑎᖃᑦᑕᕈᓐᓇᓂᐊᕐᒪᑕ ᐊᓂᒃᑎᕙᓪᓕᐊᓗᑎᓪᓗ. 
 
ᐃᒃᓯᕙᐅᑖᖅ, ᖁᕕᐊᓲᑎᒋᕙᕗᑦ ᒥᓂᔅᑕ ᑖᒃᓱᒥᖓ ᐱᖁᔭᔅᓴᕐᒥᒃ ᓴᖅᑭᑎᒻᒪᑦ ᐊᒻᒪᓗ ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᕆᐊᖃᕐᓂᐊᖅᖢᑎᒃ ᒪᓕᒐᓕᐅᖅᕕᒻᒧᑦ. ᑕᒪᓐᓇ ᒪᓕᒃᑕᐅᒍᒻᒪᑦ 
ᐊᑐᓕᖁᔭᓕᐅᕈᑎᒋᔭᐅᖃᑦᑕᖅᖢᓂᓪᓗ ᑲᑎᒪᔨᕋᓛᓄᑦ. ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᖅᕕᒻᒧᑦ ᐊᒃᓱᐊᓗᒃ 
ᓴᖅᑭᔮᖅᑎᑦᑎᕗᖅ ᐊᒻᒪᓗ ᓵᑕᔅᓴᐅᓂᖏᑦ ᓇᓗᓇᐃᖅᑕᐅᓯᒪᓲᖑᕗᑦ. ᐊᑐᓕᖁᔭᓕᐅᖅᐳᒍᑦ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ ᑖᒃᑯᑎᒎᓇ ᐱᖁᔭᖅᔪᐊᑰᖅᑐᑦ ᓇᓗᓇᐃᖅᓯᖃᑦᑕᓂᐊᖅᐳᑦ ᖃᑦᓯᑦ ᐊᐅᓚᐅᔾᔨᔩᑦ ᐊᑭᓕᖅᑕᐅᓚᐅᕐᒪᖔᓐ 
ᐊᒻᒪᓗ ᖃᑦᓯᑦ ᐋᒡᒑᖅᑕᐅᓚᐅᕐᒪᖔᓐ. ᑕᒪᒃᑯᐊ ᓄᖔᖅᑐᑦ ᑐᓴᐅᒪᔾᔪᑏᑦ ᓴᖅᑭᑕᐅᖃᑦᑕᕆᐊᓖᑦ ᒐᕙᒪᒃᑯᑦ ᐊᒻᒪᓗ 
ᑲᑎᒪᔨᕋᓛᑦ ᖃᐅᔨᓴᐃᔪᓐᓇᓂᐊᕐᒪᑕ ᑕᒪᓐᓇ ᓴᖅᑭᑕᐅᔪᖅ ᑲᔪᓯᑦᑎᐊᕐᕋᓗᐊᕐᒪᖔᑦ. ᐊᒻᒪᓗ ᖁᕕᐊᓱᓚᐅᕐᒥᔪᒍᑦ 
ᒐᕙᒪᒃᑯᑦ ᐅᖃᒻᒪᑕ ᐃᓛᓐᓂᓚᐅᓱᖓᒎᖅ ᑖᓐᓇ ᖃᐅᔨᓴᖅᑕᐅᖃᑦᑕᓂᐊᖅᑐᑦ. 
 
ᑲᑎᒪᔨᕋᓛᑦ ᓂᕆᐅᒃᑭᕗᑦ ᕿᒥᕐᕈᓇᖃᑦᑕᓂᐊᕐᓂᕐᒥᓐᓂᒃ ᓂᓪᓕᐅᑎᕋᕈᓐᓇᓂᐊᕐᓂᕐᒥᓂᓪᓗ ᒪᓕᒐᒃᓴᓂᒃ, 
ᐊᑐᐊᒐᔅᓴᓂᓪᓗ ᐱᖁᔭᖅᔪᐊᑉ ᐊᑖᓃᑦᑐᓂᒃ.  

ᑕᒪᔾᔭᐅᕗᑦ ᐅᖃᐅᓯᒃᓴᒃᑲ ᑲᑎᒪᔨᕋᓛᑦ ᐊᑐᓕᖁᔭᓕᐅᕆᕗᑦ ᐊᓂᒍᖅᑎᑕᐅᖁᓪᓗᒍ ᐱᖁᔭᔅᓴᖅ 34 ᐃᓘᓐᓇᖏᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᒋᐊᓪᓚᕆᓚᐅᖏᓂᓐᓂ ᐅᑯᐊ ᑲᑎᒪᔨᕋᓛᑦ ᐅᑯᓂᖓ 
ᓇᓗᓇᐃᖅᓯᕕᒋᖁᔭᒃᑲ. ᒪᓕᒃᖢᒍ ᒪᓕᒐᖅ 77(1), 10-ᒥᓂᔅᖃᑉᐳᓯ ᑖᒃᓱᒧᖓ ᐅᖃᓪᓚᒍᓐᓇᖅᖢᑎᒃ ᐊᒻᒪᓗ ᒪᓕᒐᖅ 
77 ᐅᖂᑕᓐᖑᐊᓕᒃ ᒪᓕᒃᖢᒍ ᐃᓱᒪᔅᓲᑎᒋᔭᐅᓗᓂ ᐃᒃᓯᕙᐅᑕᕆᔭᐅᔪᒧᑦ ᑭᓇᑐᐃᓐᓇᖅ ᒪᓕᒐᓕᐅᖅᑎ 
ᐊᑕᐊᓯᖏᓪᓗᓂ ᐅᖃᐅᓯᖃᕈᓐᓇᖅᑐᖅ ᑕᒪᑐᒪ ᒥᒃᓴᓄᑦ ᑭᓯᐊᓂ ᐃᓘᓐᓇᖏᑦ ᐅᖃᕈᒪᔪᒫᑦ ᐅᖄᓂᔅᓯᒪᓕᖅᑎᓪᓗᒋᑦ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖅᑲᖃᑉᐹ? ᒥᔅᑕ ᐊᕐᕚᓪᓗᒃ. 
 
ᐊᕐᕚᓪᓗᒃ: ᑖᓐᓇᑦᑕᐅᖅ Bill 34 ᑐᓐᖓᓱᑦᑎᑎᐊᖅᑕᕋ ᐃᖅᑲᐅᒪᒐᒪ NWT-ᖑᑎᓪᓗᒋᑦ 
ᐅᖃᐅᓯᕆᕙᓚᐅᖅᓯᒪᒐᓗᐊᕐᕋᑦᑎᒍ ᑭᓯᐊᓂ ᑖᒃᑯᐊ Tourism Outfitters ᐳᓚᕋᖅᑎᑦᑎᔨᐅᕙᑦᑐᐃᑦ $2,500.00-
ᓚᒥᒃ ᐊᑭᓖᔭᕆᐊᖃᑉᐸᓚᐅᖅᓯᒪᒻᒪᑕ ᐅᒥᐊᖃᑦᑐᑦ. ᑖᒃᑯᐊᓗ ᑮᓇᐅᔾᔭᔅᓴᖏᑦᑐᑦ ᑭᓯᐊᓂ ᐃᓐᓇᐅᓪᓗᑎᓪᓗ, 
ᖃᓪᓗᓈᑎᑐᑦ ᐅᖃᕈᓐᓇᖏᑦᖢᑎᒃ ᑕᐃᒃᓱᒪᓂ ᓴᓪᓕᕐᒥᐅᑕᐅᓚᐅᖅᓯᒪᒐᒪ CEDO-ᖑᓪᓗᖓ. ᐃᑲᔪᕈᒪᒐᓗᐊᖅᑐᒋᑦ 
ᐊᔪᓐᓇᑦᑎᐅᓚᐅᖅᓯᒪᒻᒪᑕ. ᓇᒻᒥᓂᖅ ᑭᓯᐊᓂ ᑮᓇᐅᔭᐃᕐᓗᑎᒃ.  
 
ᑖᓐᓇ ᑐᓐᖓᓱᒃᑎᑎᐊᖅᑕᕋ, ᑕᐃᒪ ᐊᑦᔨᒌᖏᔾᔪᑎᒋᔭᕗᑦ ᐃᑉᐱᒍᓱᑉᐸᓪᓕᐊᓂᕆᔭᕗᑦ ᐃᓄᐃᑦ ᐱᔪᒪᖏᓐᓂᒃ 
ᓄᓇᓖᑦ, ᒐᕙᒪᒃᑯᑐᐊᖑᖏᑦᑐᖅ. ᐅᖃᖃᑦᑕᕋᓗᐊᕐᕆᕗᖓ ᑕᒪᒃᑯᐊ ᐃᓄᓐᓄᑦ ᐃᓱᒪᒋᔭᐅᓗᐊᓐᖑᐊᖅᑐᑦ 
ᐱᓗᐊᖅᑐᒥᒃ ᑕᒪᒃᑯᓄᖓ ᓱᕈᓯᕐᓄᑦ ᓂᕈᐊᕈᓐᓇᖏᑦᑐᓄᑦ ᐱᓐᖑᐊᕕᔅᓴᐃᑦ, ᓯᐊᕐᕆᔮᖅᕕᒃᓴᐃᑦ ᐃᓱᒪᒋᔭᐅᖁᓪᓗᒋᑦ.  
 
ᑐᓚᒃᑕᕕᒃᓴᐃᑦ, ᓄᓇᓕᓐᓄᑦ ᐊᑐᕆᔭᐅᔪᑦ, ᖁᐊᖅᓰᕕᓪᓗ. ᑖᓐᓇᑦᑕᐅᖅ ᑐᓐᖓᓱᑦᑎᑎᐊᖅᑕᕋ ᑖᒃᑯᓄᐊ 
ᐊᑐᖅᑕᐅᑦᑎᐊᕐᓂᐊᕐᑐᒻᒪᕆᐊᓘᒻᒪᑦ ᐳᓚᕋᖅᑎᑦᑎᔨᐅᕙᑦᑐᓄᑦ ᐃᓄᓐᓄᑦ, ᐱᓗᐊᖅᑐᒥᒃ ᐅᒥᐊᖃᑦᑐᓄᑦ 
ᓯᑭᑑᖃᑦᑐᓄᓪᓗ ᐊᒻᒪᓗ ᓇᓐᓂᐊᑎᑦᑎᔭᖅᑐᖃᑦᑕᖅᑐᓄᑦ. ᓇᓐᓄᒐᓱᐊᖅᑎᑦᑎᖃᑦᑕᖅᑐᓄᑦ, 
ᓇᓐᓄᒐᓱᐊᖃᑦᑕᓂᐊᖅᐸᑕ ᓱᓖ.  
 
ᑭᓯᐊᓂ ᓇᓗᓇᓐᖏᒻᒪᑦ ᑖᓐᓇ ᐳᓚᕋᖅᑎᑦᑎᓂᖅ ᓄᖅᑲᔮᓐᖏᒻᒪᑦ ᓄᓇᕗᑦ ᑲᔾᔮᓇᖅᑐᒻᒪᕆᐋᓘᒻᒪᑦ 
ᐃᕆᐸᔪᑐᐊᐸᓘᖁᔩᓕᖅᖢᓂ ᓄᓇᖅᔪᐊᓕᒫᓂᑦ ᑕᒪᐃᓐᓂ ᐅᐸᑦᑕᐅᔪᒪᖃᑦᑕᐃᓐᓇᕐᓂᐊᕐᒪᑦ. ᑐᓐᖓᓱᑦᑎᑎᐊᖅᑕᕋ 
ᑭᓯᐊᓂ ᒐᕙᒪᑦ ᐅᖃᐅᑎᒍᒪᒻᒥᔭᒃᑲ ᒥᔅᑕ ᑐᑐ ᐅᖃᕋᑖᕐᒪᑦ ᑖᓐᓇ Regulations-ᖏᑦ 
ᐋᖅᑭᑎᐊᖅᓯᒪᔭᕆᐊᖃᕐᓂᐊᖅᑐᑦ ᑐᓴᐅᒪᔭᐅᑦᑎᐊᕆᐊᖃᕐᓂᐊᖅᑐᑎᓪᓗ ᑐᓗᑦᑕᐅᑎᔅᓴᑐᐃᓐᓇᖏᓪᓗᓂ ᑖᓐᓇ 
ᐋᖅᑑᒥᓇᕐᒪᑦ. 
 
ᑖᓐᓇ ᒪᓕᒐᒃᓴᖅ 34 ᑐᓗᑦᑕᕐᕕᑐᐃᓐᓇᐅᔾᔮᖏᓪᓗᓂ ᑖᒃᑯᓄᖓ ᓇᓪᓕᐅᒃᑯᒫᖅᑖᕋᓱᖃᑦᑕᓂᐊᖅᑐᑦ. ᑕᐃᒪ ᒐᕙᒪᒃᑯᑦ 
ᖃᐅᔨᒪᓂᐊᖅᐳᑦ ᐊᒻᒪᓗ ᑭᖑᓂᖓᓂ ᒪᓕᒐᓕᐅᖅᑎᐅᓂᐊᖅᑐᑦ ᖃᐅᔨᒪᓂᐊᖅᐳᑦ Regulation 
ᒪᓕᑦᑕᐅᓂᖅᓴᐅᓂᐊᖅᑐᔅᓴᐅᒥᒻᒪᑕ ᐃᒪᓐᓇᐃᓂᐅᕐᓗᓯ ᐱᔪᓐᓇᖅᐳᓰᕈᓐᓇᖅᑐᑦ ᐃᒪᐃᓕᐅᕈᔅᓯᓗ ᐱᔪᓐᓇᓐᖏᓚᓯ. 
ᑖᒃᑯᐊ ᑐᓗᑦᑕᕐᕕᔅᓴᐅᖏᓪᓗᑎᑦ ᐋᖅᑭᑎᐊᖅᓯᒪᔭᕆᐊᖃᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᓐᓇ ᐃᑲᔪᕐᓂᐊᕋᒃᑯ 
Bill 34 ᓂᕈᐊᕈᑕᐅᓕᖅᐸᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᑯᕐᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᐃᑦ? ᐊᑎᓕᐅᖅᓯᒪᔪᖃᕈᓐᓃᕋᒪ 
ᐅᖃᐅᓯᔅᓴᑐᐃᓐᓇᕐᒧᑦ. ᑕᐃᒪ ᐃᓛᒃᑰᑎᕐᓗᒍ ᓈᓴᐅᑎᖏᑎᒍᑦ. ᐱᒋᐊᕐᓗᑕ ᒪᒃᐱᒐᖅ 1. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᒍᒪᓪᓗᒍ ᒥᓂᔅᑕ ᐃᑲᔪᖅᑎᖏᓪᓗ. ᑖᒃᑯᐊᓕ 
ᑲᑎᒪᔨᕋᓛᖑᓪᓗᑕ ᓂᐱᓕᐅᖅᑕᐅᖁᒐᒃᑯ ᒥᓂᔅᑕᐅᔪᖏᓛᖅ ᑐᓴᕐᕕᒋᔪᒪᓪᓗᒍ ᖃᓄᖅ ᑖᓐᓇ 
ᐊᐅᓚᓂᖃᕐᓂᐊᕐᒪᖔᖅ. 
 
ᐅᖃᐅᓯᕐᖓᐅᑎᖏᓐᓄᑦ ᐅᖃᕋᑖᕐᖓᑦ ᑖᒃᑯᐊᒎᖅ ᓇᓪᓕᐅᒃᑯᒫᖑᔪᑦ ᑎᑭᐅᒪᓇᕐᖓᑕ $1-ᒥᓕᐊᓐ. 
ᑕᐃᒪᐃᒋᐊᖃᕐᓂᖅᑲᑕ ᑕᐃᒪᓕ ᑭᒃᑯᑦ ᐊᖏᓂᖅᓴᐅᔪᓂᑦ ᐱᔪᓐᓇᕋᔭᕐᖓᑕ $1-ᒥᓕᐊᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᖏᓕᕐᒪ ᑕᐃᓐᓇ ᓇᓗᓇᐃᓚᐅᕐᓕᐅᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐋᖅᑭᓯᒪᔪᖅ $1-ᒥᓕᐊᓐ ᐅᖓᑖᓃᑦᑐᖃᖅᑲᑦ ᑕᕝᕙᓐᖓᑦ 
ᐱᔪᓐᓇᕋᔭᓐᖏᑦᑐᖅ ᑖᓐᓇ ᓇᓪᓕᐅᒃᑯᒫᖃᖅᑐᖅ ᓇᒻᒥᓂᖅ ᐊᑭᓖᒐᓱᒋᐊᖃᕋᔭᖅᑐᖅ.  
 
ᑭᓯᐊᓂᓕ ᐅᖃᕈᒪᔪᖓ ᑕᕝᕗᖓ ᖃᐅᔭᖅᓯᒪᔭᑦᑎᒍᑦ ᑖᒃᑯᐊ ᐳᓚᕋᑦᑐᓕᕆᔨᒃᑯᑦ ᑲᓇᑕᒥ ᓇᓪᓕᐅᒃᑯᒫᕆᔭᖓᓄᑦ 
$50,000-ᒧᑦ ᑎᑭᓯᒪᕙᒻᒪᑕ. ᐱᖃᓯᐅᔾᔨᓯᒪᕙᓐᖏᒻᒥᔪᑦ ᖄᖓᒎᖓᒃᑲᓂᖅᑐᓂᑦ ᑕᐅᓇᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒥᔅᑕ ᒫ. ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᓕᕆᔨᒃᑯᑎᒎᕐᓗᑎᑦ ᖃᐅᔨᒪᑦᑎᐊᕋᔭᖅᑲᑦ ᐊᐅᓪᓚᔾᔨᔨᐅᔪᓄᑦ ᖃᐅᔨᒪᑦᑎᐊᕋᓗᐊᕐᒪᖔᑕ 
ᑎᑭᓯᒪᓂᕋᖅᑕᐅᓗᓂ $1-ᒥᓕᐊᓐᓄᑦ? ᐃᓚᖏᑦ ᓱᕐᓗ ᐃᓱᖃᓐᖏᑦᑐᒧᖅᑲᐃ 
ᓇᓪᓕᐅᒃᑯᒫᖃᖅᑐᒋᑐᐃᓐᓇᕆᐊᖃᕐᖓᑕ ᑕᖅᑲᒃᑯᐊᓗ ᐊᐅᓪᓚᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᐅᒪᑎᑦᑎᐊᕋᓱᓐᓂᐊᕋᑦᑎᒍ ᑖᒃᑯᐊ ᒪᓕᒐᒃᓴᖅ 
ᑖᓐᓇ ED&T-ᑯᓐᓄᑦ ᐃᑲᔫᑎᒋᓇᓱᐊᕋᑦᑎᒍ. ᓇᓗᓇᐃᓐᖏᑦᑐᖅ ED&T-ᑯᑦ ᐱᓕᕆᖃᑎᒋᓗᑎᒍ ᑕᒪᒃᑯᐊ 
ᐊᑦᑐᖅᑕᐅᓂᖅᐹᖑᓂᐊᖅᑐᑦ ᑐᓴᐅᒪᑎᒋᐊᓪᓚᕆᓐᓂᐊᖅᑕᕗᑦ ᑖᒃᑯᐊ ᐃᓗᓕᖏᓐᓂᑦ ᓇᓪᓕᐅᒃᑯᒫᖃᕈᑎᔅᓴᐃᑦ ᐊᒻᒪ 
ᑐᓴᐅᒪᑎᑦᑎᐊᓂᐊᖅᑕᕗᑦ ᑕᒪᓐᓇ ᐊᓂᒍᓚᐅᓱᖓᖅᑎᓪᓗᒍ ᑖᔅᓱᒥᖓ ᐃᓗᐊᓃᑦᑐ ᖃᓄᖅ 
ᐊᑐᖅᑕᐅᔪᓐᓇᕋᔭᕐᒪᖔᑕ. ᑖᓐᓇ ᐊᒃᓱᕉᑎᒋᓂᐊᖅᑕᕗᑦ ᓄᓇᕗᒻᒥᐅᑦ ᑕᐃᒃᑯᐊ ᐊᑦᑐᖅᑕᐅᓂᖅᐹᑦ 
ᑐᓴᐅᒪᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᐱᓗᐊᖅᑐᒥ ᑐᑭᓯᐅᒪᖁᓪᓗᒋᑦ ᓇᓗᒋᔭᐅᔪᔅᓴᒥᑦ ᑖᔅᓱᒧᖓ ᓇᓪᓕᐅᒃᑯᒫᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ.  ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᖅᑐᒍᓗ ᑭᐅᒻᒪᑦ.  ᐅᖃᐅᓯᕐᖓᐅᑎᕐᓂ ᐅᖃᖅᑲᐅᒐᕕᑦ 
ᑖᒃᑯᐊ ᐃᓱᓕᕝᕕᖃᖅᑎᑕᐅᒻᒪᑕ 2 ᒥᓕᐊᓐ ᑖᓚᔅ, ᑕᐃᒃᑯᐊᒎᖅ ᐅᖓᑖᓃᑦᑐᑦ ᖃᖓᑐᐃᓐᓇᖅ ᑕᕝᕙᙵᑦ 
ᑮᓇᐅᔭᖃᖅᑎᑕᐅᒐᔭᙱᒻᒪᑕ ᑕᐃᒪᓕ ᑕᐃᒪᐃᖁᔪᒥᓇᙱᑦᑑᒐᓗᐊᑦ. 
 
ᐅᖃᖅᑲᐅᒐᕕᑦ 90-ᐅᒻᒪᑕᒎᖅ ᐃᑲᔪᖅᑕᐅᔭᕆᐊᓖᑦ ᑖᔅᓱᒧᖓ ᐊᐅᓪᓚᐅᔾᔨᔨᐅᔪᑦ ᐊᑭᓖᖃᑦᑕᖅᑲᑕ 3,500 
ᐊᕐᕌᒍᑕᒫᑦ ᑖᒃᑯᐊ 1 ᒥᓕᐊᓐ-ᕌᖅᑐᐃᓐᓇᕐᓂᖅᑲᑎᒃ ᑖᓐᓇᓕ ᐃᓱᓕᑲᐅᑎᒋᒐᔭᖅᑯᖅ ᑕᐃᒃᑯᐊᓕ ᐊᓯᖏᑦ 
ᐱᔭᕆᐊᖃᕐᓂᖅᑲᑕ ᓇᑭᑦ ᐱᒐᓱᒃᑲᔭᕐᖓᑕ ᑕᕝᕗᖓ 2 ᒥᓕᐊᓐᒧᑦ ᑎᑭᒌᓐᓂᖅᑲᑦ ᐊᑕᐅᓯᕐᒥᒃ?  ᖃᓄᕐᓕ 
ᑲᒪᒋᔭᐅᒐᔭᖅᑲ?  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊᓕ ᑐᓴᐅᒪᑎᑦᑎᐊᕐᓂᐊᕋᑦᑎᒍ ᓲᕐᓗ ᑭᓱᒥᒃ 
ᓂᕆᐅᒋᔭᒃᓴᖃᖅᑐᖃᖅᑐᕕᓂᐅᓐᓂᖅᐸᑕ ᑖᒃᑯᐊ ᓄᖑᐊᓪᓛᓗᓐᓂᖅᐸᑕ ᐊᕐᕌᒎᑉ ᐃᓗᐊᓂ ᐅᖓᑖᓅᕈᓐᓇᙱᑦᑐᒥ 
ᑕᐃᒪ ᑭᖑᓂᐊᒍᑦ ᓲᕐᓗ ᓇᓪᓕᐅᒃᑯᒫᒃᑯᑦ ᑮᓇᐅᔭᒥᒃ ᐅᑎᖅᑎᕝᕕᐅᒋᐊᖅᑐᖃᕋᓱᒃᑐᕕᓂᐅᓐᓂᖅᐸᑦ ᐊᒻᒪᓗ ᑖᓐᓇ 
ᖄᖏᐅᑎᔪᕈᓘᑉᐸᑦ ᐅᖓᑖᓅᕈᓐᓇᐃᓕᑉᐸᑦ ᑐᓴᖅᑎᑦᑎᑐᐃᓐᓇᕋᔭᕋᑦᑕ “ᑕᒪᑐᒪᓂ ᓄᖑᑲᓚᐅᕐᒪᑕ, 
ᐊᔪᕐᓇᖅᓯᑲᓚᐅᕐᒪᑕ” ᑭᓯᐊᓂ ᐃᒪᓐᓇ ᐅᖃᕈᓐᓇᕐᓂᐊᖅᑐᒍᑦ.  ᑕᒪᓐᓇ ᐱᒋᐊᓕᓵᖅᑎᓪᓗᒍ 
ᐋᖅᑭᒃᓱᖅᐸᓪᓕᐊᓂᐊᖅᑐᒍᖅ ᓇᓗᓇᖅᑰᔨᙱᒃᑲᓗᐊᖅᖢᓂ ᑖᓐᓇ ᓇᓗᓇᖅᑰᔨᙱᒻᒪᑦ ᑖᓐᓇ 
ᐱᒋᐊᕈᑎᒋᓚᐅᓱᖓᖅᑎᓪᓗᑎᒍᑦ ᑭᖑᓂᐊᒍᑦ ᑕᒪᓐᓇ ᐋᖅᑭᒃᐸᓪᓕᐊᓂᐊᕐᒥᔪᖅ ᓇᓗᓇᖅᑰᔨᙱᒃᖢᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ.  ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᓪᓗ ᑭᐅᒻᒪᒍ.  ᑖᒃᑯᐊ ᑮᓇᐅᔭᓕᕆᔨᒃᑯᑦ 
ᐊᐅᓚᑦᑎᒐᔭᕐᖓᑕ ᑖᔅᓱᒥᖓ ᐅᑎᖅᑎᒐᔭᖅᑲᑦ ᓇᓪᓕᐅᒃᑯᒫᖃᕈᑎᐅᔪᒥᒃ ᐊᑭᓕᕆᐊᖃᓚᐅᖅᓯᒪᔭᖓᓂᒃ ᑕᕝᕗᖓ 
ᐃᓱᓕᑦᑐᒥᓂᐅᑉᐸᑦ?  ᐃᓱᓕᑲᐅᖅᑐᑦᑐᒥᓂᐅᑉᐸᑦ?  ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ:  ᐃᒻᒪᖃ ᑐᖓᓕᕐᒪᑦ ᑖᔅᓱᒪᑉ ᓇᓗᓇᐃᒃᑲᓐᓂᓚᐅᕐᓕᐅᖓᐃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ.  ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐋᒡᒐᐃ, ᐅᑎᖅᑎᒃᑲᔭᙱᑕᕗᑦ ᑕᐃᒃᑯᐊ ᐊᑭᓕᕆᐊᖃᓚᐅᖅᑕᖏᑦ 
ᐃᓱᓕᕝᕕᖓᑦ ᑎᑭᑕᐅᑉᐸᑦ ᐊᕐᕌᒍᒥ ᑕᕝᕙᑑᒐᔭᕐᖓᑕ ᐊᔾᔨᐸᓗᑐᐃᓐᓇᖓᑦ.  ᒥᓂᔅᑕ ᐅᖃᖅᑲᐅᔪᒻᒪᑦ, 
ᐃᔅᓯᕙᐅᑕᕐᖏᓛᒃ ᐅᖃᖅᑲᐅᒻᒪᑦ ᐊᔾᔨᐸᓗᑐᐃᓐᓇᕆᒻᒪᒍ ᑕᐃᒃᑯᐊ ᓄᓇᕗᒻᒥ ᓄᓇᓕᓐᓂ ᑲᑐᔾᔨᖃᑎᒌᑦ 
ᓇᓪᓕᐅᒃᑯᒫᖃᕈᑎᖏᓐᓂ ᑲᑐᔾᔭᐅᒻᒪᑦ ᑭᒃᑯᓕᒫᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ.  ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᖁᔭᓐᓇᒦᓪᓗ ᒥᔅᑕ ᒫ ᑐᑭᓯᒋᐊᖅᑎᑦᑎᒻᒪᑦ.  
ᐊᐱᖅᑯᑎᒋᖅᑲᐅᔭᕋᐃᓛᒃ ᑮᓇᐅᔭᓕᕆᔨᒃᑯᑦ ᖃᐅᔨᒪᒃᑲᐃᒐᔭᖅᑲᑦ ᖃᐅᔨᒪᑦᑎᐊᕐᓂᐊᕋᓗᐊᕐᒪᖔᑕ ᐊᐅᓪᓚᐅᔾᔨᔨᐅᔪᑦ 
ᓇᓪᓕᐅᒃᑯᒫᓪᓚᕆᑦᑎᑐᑦ ᑕᐃᒫᒃ ᐃᓕᖅᑯᓯᖃᔾᔮᙱᒋᐊᖓᓂᒃ ᐃᒫᒃ, ᓇᓪᓕᐅᒃᑯᒫᖃᕋᓗᐊᖅᑐᓯ  

ᓇᓪᓕᐅᒃᑯᒫᖃᕋᔭᖅᑯᑎᑦ ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᓂᖅᑲᑕ ᑕᕝᕙᓂ ᐊᕐᕌᒎᑉ ᐃᓗᐊᓂ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ.  ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ:  ᐆᒪᑉ ᑭᐅᓚᐅᕐᓕᐅᖓᐃ. 
 
ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ.  ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᐃᒪᐃᑦᑑᒧᓪᓕ ᐄ’, ᑖᓐᓇ ᓱᓕᔪᖅ ᑖᒃᑯᐊ ᑮᓇᐅᔭᓕᕆᔨᒃᑰᓪᓗᑕ 
ᑐᓴᐅᒪᑎᑦᑎᔭᕆᐊᖃᕐᓂᐊᖅᑐᒍᑦ ᑕᐃᒃᑯᓄᖓ ᐊᐅᓪᓚᐅᔾᔨᔨᐅᔪᓄᑦ ᐱᓇᓱᑦᑐᔪᓂᑦ ᑖᒃᑯᐊ ᐃᓱᓕᑦᑕᕐᕕᒋᔭᖓᑦ 1 
ᒥᓕᐊᓐᖑᒐᔭᕐᒪᑦ 2 ᒥᓕᐊᓐ ᑖᓚᔅ-ᖑᓗᓂ ᐊᕐᕌᒍᒥ ᑕᐃᓐᓇᑑᒐᔭᕐᓗᓂ ᐊᒻᒪᓗ ᐊᓯᐊᒍᑦ ᐱᒍᓐᓇᕋᔭᙱᒻᒪᑕ. ᐄ’, 
ᑖᓐᓇ ᓱᓕᔪᖅ.  ᐄ, ᑕᖅᑲᒃᑯᐊᖏᓛᒃ ᑐᓴᐅᒪᑎᑦᑎᐊᕆᐊᖃᕐᓂᐊᖅᑕᕗᑦ ᑕᕝᕗᖓ ᓇᓪᓕᐅᒃᑯᒫᖃᖃᑕᐅᒍᒪᔪᑦ ᐊᒻᒪ 
ᑕᒪᒃᑯᐊ ᑐᓴᐅᒪᑎᑦᑎᐊᕐᓗᒋᑦ ᑕᒪᒃᑯᐊ ᖃᓄᓪᓚᕆᐅᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᒫ. ᒥᓂᔅᑕᐅᔪᖅ ᐅᖃᓚᐅᖅᓯᒪᒻᒥᒻᒪᑦ ᑮᓇᐅᔭᓄᑦ 
ᐊᑐᖅᑐᔅᓴᓄᑦ ᐊᑕᐅᓯᖅ ᑲᑐᔾᔨᖃᑎᒌᖑᔪᑦ ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᕋᔭᕐᖓᑕ 
ᑲᑐᔾᔨᖃᑎᒌᖑᔪᓂᒃ ᑖᒃᑯᓄᖓ ᓇᓪᓕᐅᒃᑯᒫᓄᑦ. ᐅᖃᖅᑲᐅᒐᕕᓪᓗ ᒪᑐᐃᖅᓯᔾᔪᑎᓐᓂᒃ ᑖᒃᑯᐊ ᐊᐅᓪᓚᐅᔾᔨᔩᑦ 
ᐱᓕᕆᖃᑎᖃᓪᓗᐊᑕᕋᔭᕐᖓᑕ ᓄᓇᕗᑦ ᒐᕙᒪᒃᑯᖏᓐᓂᑦ. ᑖᓐᓇ ᑕᐃᒪᐃᓕᖓᓂᐊᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᒥᓂᔅᑕᐅᑉ ᐅᖃᐅᓯᕐᖓᐅᑎᖏᓐᓂᑦ ᑮᓇᐅᔭᓄᑦ 
ᐊᑐᖅᑐᔅᓴᓄᑦ ᐅᖃᐅᓯᖃᓚᐅᖅᑐᖅ ᐃᓱᒪᓚᐅᖅᓯᒪᒐᑦᑕ ᐊᑕᐅᓯᕐᒥᑦ ᓴᓇᔨᖃᓪᓗᐊᑕᕐᓂᐊᕐᓗᑕ ᑭᖑᓂᐊᖑᓪᓕ 
ᐋᖅᑭᓱᖅᐸᓪᓕᐊᑎᓪᓗᑎᒍ ᑖᓐᓇᓗ ᐱᖁᔭᒃᓴᖅ ᖃᐅᔨᓕᓚᐅᕐᒥᒐᑦᑕ ᐊᑲᐅᓂᖅᐸᐅᓱᒋᓇᑎᒍ. ᖃᐅᔨᓕᓚᐅᖅᑐᒍᓪᓗ 
ᐊᑲᐅᓂᖅᓴᐅᒐᔭᖅᑐᖅ ᑮᓇᐅᔭᓕᕆᔨᒃᑯᑦ ᑲᒪᑦᑎᐊᒻᒪᕆᑉᐸᑕ ᑖᔅᓱᒧᖓ ᐱᔾᔪᑎᖃᓪᓗᐊᑕᕐᓗᓂ. 
 
ᑮᓇᐅᔭᓕᕆᔨᐅᓪᓗᑕ ᒐᕙᒪᒃᑯᓐᓄᓕᒫᑦ ᐱᓕᕆᐊᖃᕐᒪᑕ ᖃᐅᔨᒪᓂᖃᖅᑐᑕᓗ ᑖᒃᑯᓄᖓ ᐃᑲᔪᕈᑕᐅᒍᓐᓇᖅᑐᓂᒃ.  

ᐊᒻᒪᓗ ᐊᐃᑉᐹᓂᒃ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᐃᓱᒪᒋᓚᐅᖅᓯᒪᔭᕋᓗᐊᕗᑦ ᑕᒪᒃᑯᓂᖓ 
ᐊᑐᐃᓐᓇᖃᕈᓐᓇᕋᔭᓐᖏᒻᒪᑕ. ᐅᖃᖃᑎᖃᓚᐅᕐᒥᔪᒍᑦ ᑲᑎᒪᔨᖃᓛᖑᔪᓄᑦ ᐊᑐᕈᓐᓇᕋᔭᖅᑕᕗᖅᑲᐃ ᑕᐃᒃᑯᐊ 
ᓄᓇᓕᓐᓂᑦ ᑲᑐᔾᔨᖃᑎᒌᖑᔪᑦ ᐊᑐᖅᐸᑦᑕᖏᓐᓄᑦ. ᑕᒪᒃᑯᐊ ᖃᐅᔨᒪᔭᐅᓂᐅᖃᑦᑕᖅᑐᑦ ᐲᕈᒪᓐᖏᓇᑦᑎᒍ ᑕᕝᕗᖓ 
ᑮᓇᐅᔭᓕᕆᔨᒃᑯᓐᓅᖓᖁᓚᐅᖅᑕᕗᑦ.  
 
ᐃᒃᓯᕙᐅᑕᖓᓪᓗ ᑲᑎᒪᔨᕋᓛᖑᔫᑉ ᑕᕝᕗᖓ ᐅᓂᒃᑳᖑᔪᓂᒃ ᓴᖅᑮᖃᑦᖑᑕᕐᓂᐊᕋᑦᑕ ᑕᐃᒪᐃᓐᓇᕐᓕ 
ᒐᕙᒪᒃᑯᓐᓂᖅᑲᐃ ᐱᓕᕆᕕᐅᔪᓂᑦ ᐃᒫᒃ, ᒪᓕᒐᑦᑎᒍᑦ ᑕᐃᒪᐃᑦᑕᕆᐊᖃᕋᑦᑕ ᐅᓂᒃᑳᓕᐅᖃᑦᑕᕐᓗᑕ 
ᒪᓕᒐᓕᐅᕐᕕᒻᒧᑦ. 
 
ᑕᒪᔾᔭ ᐃᓱᒪᓕᒋᓕᓚᐅᖅᓯᒪᔭᕗᑦ ᑭᖑᓂᐊᒍᑦ. ᑭᐅᔭᔅᓴᕆᒐᓗᐊᖅᑲᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᔅᑕ ᒫ ᑐᑭᓯᓇᖅᓯᑎᑦᑎᐊᕐᖓᒍᑦ. ᑕᐃᒪᐃᓕᓚᐅᖅᑐᖓ ᒥᓂᔅᑕ 
ᑐᖏᓕᖓᓘᓐᓃᑦ ᑖᒃᑯᐊ ᒐᕙᒪᒃᑯᑦ ᐊᖏᖃᑎᖃᖅᐸᑕ ᐊᐅᓪᓚᐅᔾᔨᐅᔪᒥᑦ ᓇᓪᓕᐅᒃᑯᒫᖃᖅᑎᑦᑎᓪᓗᑎᒃ 
ᑖᒃᑯᐊᖑᑯᐊ ᒐᕙᒪᒃᑯᑦ ᒪᑐᐃᓗᐊᖅᑎᓕᓐᖏᑕᕋᓗᐊᓯ ᑕᐃᒫᒃ ᓇᓪᓕᐅᒃᑯᒫᖃᖅᑎᑦᑎᓂᕐᒧᑦ ᐊᓯᖏᓐᓄᑦ, ᐊᓯᖏᓐᓄᑦ 
ᓇᓪᓕᐅᒃᑯᒫᑲᖅᐸᑦᑐᓄᑦ ᐊᓯᖏᓐᓂᑦ ᓇᓪᓕᐅᒃᑯᒫᓕᕆᔨᒃᑯᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑖᓐᓇ ᑭᐅᑲᐃᓐᓇᕐᓕᐅᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎ ᐱᐅᔪᖅ. ᐃᓱᒪᔅᓴᖅᓯᐅᕈᑎᒋᑦᑎᐊᓚᐅᖅᓯᒪᔭᕗᑦ 
ᐊᔪᕐᓇᕋᔭᖅᑐᔅᓴᐅᓐᖏᒻᒪᑦ ᒐᕙᒪᒃᑯᑦ ᐊᑭᓖᑎᑕᐅᒐᓱᓪᓗᑎᒃ. ᑭᓯᐊᓂᓕ ᐱᓕᕆᐊᕆᓯᒪᔭᕗᑦ ᒫᓐᓇᒧᑦ 
ᑕᐃᒪᐃᑎᑦᑎᒍᓐᓇᕋᔭᓐᖏᑦᑐᑦ ᒥᓕᐊᑦᑖᓚᒧᑦ ᐃᓱᓕᕝᕕᖃᕋᔭᕐᖓ ᐊᒻᒪ $2-ᒥᓕᐊᓐ ᐊᕐᕌᒍᒥᑦ ᑕᕝᕙᓂ ᒪᓕᒐᐅᔪᒥᑦ 
ᓈᓴᐅᑎᖏᑦ ᐱᓂᐊᖅᑕᓯ ᒐᕙᒪᒃᑯᑦ ᓴᐳᑎᔭᐅᓯᒪᒻᒥᔪᖅ.  
 
ᑕᒪᓐᓇ ᐃᓱᒪᒋᑦᑎᐊᖅᓯᒪᒻᒥᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᑐᒍ ᒥᓂᔅᑕ ᐊᒻᒪ ᒥᔅᑕ ᒫ. ᓈᒻᒪᒃᑲᔭᖅᑳ, ᑖᒃᑯᐊᖃᐃ 
ᓇᓗᓇᐃᖅᓯᒋᐊᕈᓐᓇᖅᑲᑕ ᒪᓕᒐᑎᒍᑦ ᖃᐅᔨᒪᔨᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᑳᒻᐳᓪ ᑖᓐᓇ ᑭᐅᒋᐊᒃᑲᓐᓂᓚᐅᕐᓕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐃᓱᒪᔅᓴᖅᓯᐅᕈᑎᔅᓴᑦᑎᐊᕙᒃ. ᐃᒫᒃ 
ᐊᑭᓕᒐᓱᒃᑎᑕᐅᑐᐃᓐᓇᕆᐊᖃᕋᔭᕐᖓᑕ ᒐᕙᒪᒃᑯᑦ ᑕᕝᕙᓂ ᒪᓕᒐᐅᔪᒥ. ᑕᕝᕙᓂ ᓇᓗᓇᐃᖅᓯᒪᔪᖅ 
ᑕᐃᒪᐃᓕᐅᖅᑐᖃᓐᓂᐅᓴᓂᐊᖏᒻᒪᑦ ᑲᒪᒋᔭᐅᒐᔭᖅᑐᑦ ᐃᓱᓕᒃᑕᖅᕕᒋᔭᖓᓂ ᑕᐃᓐᓇ ᐊᑐᖅᑕᐅᓂᐊᕐᖓᑦ ᐊᒻᒪᓗ 
ᑕᐃᒃᑯᐊ ᒪᓕᒋᐊᖃᕋᔭᖅᑕᖏᑦ ᐃᓚᒋᒐᔭᖅᑐᓂᒋᑦ ᑕᕝᕙᓂ ᐱᓇᓱᒃᑐᓄᑦ.  
 
ᑲᒪᒋᔭᐅᒐᔭᕐᒥᔪᕐᓗ ᑳᑦᑑᓛᖑᔪᑎᒍᑦ ᓲᕐᓗ ᑖᒃᑯᓇᓐᖓᑦ ᐊᐅᓚᔾᔨᔨᓂᒃ ᓄᓇᕗᑦ ᒐᕙᒪᒃᑯᓂᓪᓗ. ᑕᐃᒃᑯᐊ 
ᐊᑭᓖᒋᐊᖃᕐᓂᖏᓐᓄᑦ ᑕᕝᕙᓂ ᓇᓗᓇᐃᖅᓯᒪᒐᔭᖅᑐᖅ ᐊᑭᓖᑎᑕᐅᓗᐊᑐᐃᓐᓇᕋᓱᓕᕐᓂᖏᓐᓄᑦ ᒪᓕᒃᑐᑎᓪᓗ ᐃᒫᒃ 
ᐊᐅᓚᐅᔾᔨᔨᐅᔪᖅ ᐃᒫᒃ ᓲᕐᓗ ᐊᓯᐊᒎᖅᑎᑦᑎᒐᓱᓕᕐᓂᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᐲᑐᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᒃᑕᐅᖅ ᖁᔭᓐᓇᒦᖅᐸᕋ ᒥᔅᑕ ᑳᒻᐳᓪ ᑐᑭᓯᒋᐊᖅᑎᖃᐅᒻᒫᖓ. 
ᒥᓂᔅᑕ ᑕᕝᕙᓂ ᑮᓇᐅᔭᓂᒃ ᐅᖃᐅᓯᖃᑦᑎᓪᓗᑎᑦ ᐊᒃᓱᕈᓐᓂᕋᐃᓚᐅᕐᕋᕕᑦ ᑖᒃᑯᐊ ᐊᐅᓚᕈᔾᔨᔩᑦ ᑕᐃᒪᓐᓇ 
ᓇᓪᓕᐅᒃᑯᒫᑦᑖᓯᐊᕈᓐᓇᓚᐅᖏᓐᓂᖏᓐᓄᑦ. ᓱᒻᒪᑦ, ᐄ, ᑕᐃᒪ ᐅᖃᕈᓐᓇᖅᐲᑦ ᓱᒻᒪᑦ ᓇᓪᓕᐅᒃᑯᒫᖅᑖᕐᓂᖅ 
ᐊᔪᖃᑦᑕᖅᐸᑦ ᐊᐅᓚᕈᔾᔨᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᑕᐸᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐃᒪᓐᓇᐃᓕᖓᔪᑦ ᐊᒥᓱᕐᓚᐅᕐᒪᑕ ᐱᑦᔪᑎᖃᒋᔭᐅᔪᑦ ᓱᒻᒪᑦ 
ᓇᓪᓕᐅᒃᑯᒫᖅᑖᕈᓐᓇᖏᒻᒪᖔᑕ ᐊᐅᓚᕈᔾᔨᔨᐅᖃᑦᑕᖅᑐᑦ. ᓯᕗᓪᓕᖅᐹᒥ ᑖᒃᑯᐊ ᓇᓪᓕᐅᒃᑯᒫᖅᑖᕈᓐᓇᖅᑑᒐᓗᐊᑦ 
ᐊᑭᑐᔪᒻᒪᕆᐊᓘᖃᑦᑕᕐᒪᑦ ᒥᑦᑎᒪᑕᓕᒃᒥ ᑲᑎᒪᔨᐅᔪᖅ ᐅᖃᖅᑲᐅᒻᒪᑦ ᑕᐃᒪᓐᓇ ᐊᐅᓚᕈᔾᔨᔨᐅᖃᑦᑕᕈᒪᒍᓐᓃᖅᓯᒪᒻᒪᑕ 
ᓇᓪᓕᐅᒃᑯᒫᖅᑖᕈᓐᓇᖏᓐᓂᖏᓐᓄᑦ ᐊᒻᒪᓗᒃᑕᐅᖅ ᓲᕐᓗ ᐅᒥᐊᖅᑐᕐᓇᐅᑎᓪᓗᒍ ᕿᓚᒥᑯᓗᒃ ᓇᓪᓕᐅᒃᑯᒫᖏᑦ 
ᑕᐃᒪᓐᓇ ᐊᑭᑐᔪᐊᓘᓪᓗᑎᒃ ᐊᑐᖅᑕᐅᖃᑦᑕᕆᐊᖃᒻᒪᑕ.  
 
ᐊᒻᒪᓗ ᐃᒪᓐᓇ ᐅᓗᕆᐊᓇᕐᓂᖓᓄᑦ ᐱᔪᖓᒍᓐᓃᕈᑕᐅᖃᑦᑕᕐᒪᑦ. ᐊᒻᒪᓗᒃᑕᐅᖅ ᐊᒥᓲᓗᐊᖏᑦᖢᑎᒃ ᑕᒪᒃᑯᐊ 
ᐳᓚᕋᖅᑐᓕᕆᔨᐅᖃᑦᑕᖅᑐᑦ.  

ᑕᐃᒪ ᑕᐃᒃᑯᐊ ᐅᖃᓪᓚᖃᑎᒋᖃᑦᑕᓚᐅᕐᕋᑦᑎᒍ ᓯᓚᖅᔪᐊᕐᒥᒃ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᑕᒪᓐᓇ 
ᐱᒋᐊᕈᑎᒋᒍᒪᓚᐅᕋᑦᑎᒍ ᐊᕐᕌᒍᓂᒃ 14-ᖑᓕᖅᑐᓂᒃ ᑕᐃᒪᓐᓇ ᖃᐅᔨᖃᑦᑕᖅᓯᒪᓪᓗᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑭᐅᔭᐅᑦᑎᐅᕐᕋᒪ ᒥᔅᑕ ᒫᒧᑦ ᖁᕕᐊᓇᖅᐳᖅ. ᑖᓐᓇ 
ᐱᖁᔭᔅᓴᖅ 34 ᑎᑎᕋᖅᐸᓕᐊᓪᓗᒍ ᐃᖅᑲᓇᐃᔭᖅᑎᓰ ᐅᖃᓪᓚᖃᑎᖃᓚᐅᖅᐸᓐ ᑕᒪᒃᑯᓂᖓ ᐳᓚᕋᖅᑐᓕᕆᔨᓂᒃ 
ᓄᓇᕗᒻᒥ ᐊᒻᒪᓗ ᖃᓄᖅ ᐃᓱᒪᓚᐅᖅᐸᒃᑭᐊᖅ ᑕᒪᓐᓇ ᓴᖅᑭᑕᐅᓂᐊᕐᓕᖅᑎᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑐᑭᓕᒻᒪ ᑖᓐᓇ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᖅᑲᐅᒪᖏᑦᑐᖓ ᑕᐃᒃᓱᒪᓂ ᐳᓚᕋᖅᑐᓕᕆᔨᒃᑯᓐᓄᑦ 
ᐅᖃᓪᓚᖃᑎᖃᓚᐅᕐᒪᖔᓐ ᒥᓂᔅᑕ. ᑕᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᓄᓇᓖᑦ ᐊᕕᑦᑐᓯᒪᓂᖏᓐᓂᓗ ᖃᓪᓗᓈᑦ 
ᓄᓇᖓᓐᓂᒥᐅᑕᐃᑦ ᐅᖃᓪᓚᖃᑎᒋᔭᐅᓚᐅᕐᒪᖔᑕ ᖃᐅᔨᒪᖏᑕᒃᑲ ᑭᓯᐊᓂ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᒃᑯᖏᓐᓄᑦ ᑕᒪᓐᓇ ᐱᔪᒪᔭᐅᓚᐅᕐᒪᑦ. ᐃᓛᒃ ᐅᕙᑦᑎᓐᓄᑦ ᐅᖃᑦᑐᑐᐊᖑᓚᐅᖏᑦᑐᑦ ᐅᖃᓕᓚᐅᖅᑐᓪᓗ 
ᒪᓕᒐᓕᐅᖅᑎᒥᓐᓄᑦ ᐅᖃᓪᓚᖃᑦᑕᖅᑐᑦ.  
 
ᐊᒻᒪᓗ ᐆᑦᑑᑎᒋᓪᓗᒍ ᑕᐃᓐᓇ ᒥᔅᑕ ᐊᕐᕚᓪᓗᒃ ᐅᖃᖅᑲᒻᒪᑦ ᑕᐃᒪᓐᓇ ᖃᐅᔨᒪᓪᓗᖓᓗ ᐳᓚᕋᖅᑐᓕᕆᔨᓄᑦ 
ᑕᐃᒪᓐᓇ ᐊᑐᖅᑕᐅᒍᒪᓚᐅᕐᒪᑦ ᑕᒪᓐᓇ ᐃᒻᒪᖄᑦᑕᐅᖅ ᑖᒃᑯᐊ ᐱᓕᕆᕝᕕᑉᐳᑦ ᐃᑲᔪᕈᒪᓕᓚᐅᕐᒪᑕ 
ᐳᓚᕋᖅᑐᓕᕆᔨᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ.  ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᓐᓇ ᖁᔭᓐᓇᒦᖅᐸᕋ ᑭᐅᔾᔪᑎᒋᔭᐅᔪᖅ ᒥᔅᑕ ᒫᒧᑦ.  ᒥᓂᔅᑕᑉ 
ᒪᑐᐃᕈᑎᒋᔭᕐᓂᒃ ᐅᖃᓚᐅᕋᕕᑦ ᑖᒃᑯᐊ ᐊᐅᓪᓚᕈᔾᔨᔨᐅᖃᑦᑕᖅᑐᑦ ᓇᒻᒥᓂᖅ ᓇᓪᓕᐅᒃᑯᒫᖃᖃᑦᑕᖅᑐᓂᑦ 
ᐱᑖᕈᓐᓇᙱᑉᐸᑕ ᓇᓪᓕᐅᒃᑯᒫᓂᒃ ᐅᖃᖅᐲᑦ ᐃᒪᓐᓇ 90-ᐅᖅᑰᕐᒪᑕ ᑕᒪᒃᑯᐊ ᐊᐅᓪᓚᕈᔾᔨᔨᐅᕙᑦᑐᑦ ᓄᓇᕗᒥ 
ᑖᒃᑯᐊ ᐊᔪᙱᓐᓂᐊᖅᐸᑦ ᓇᓪᓕᐅᒃᑯᒫᖅᑖᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ.  ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᓄᓇᕗᒻᒥᐅᑕᐃᑦ ᐊᐅᓪᓚᕈᔾᔨᔨᐅᕙᑦᑐᑦ ᑕᒪᒃᑯᐊ ᐃᑲᔪᖅᑕᐅᔭᕆᐊᓖᑦ 
ᐱᓗᐊᙳᐊᖅᑐᒥᒃ ᕿᒧᒃᓯᕈᔾᔨᕙᒃᑐᓪᓘᓐᓃᑦ ᑕᒪᒃᑯᐊ ᑮᓇᐅᔭᓕᐅᕋᓱᒃᐸᑦᑐᑦ ᐳᓚᕋᖅᑎᑦᑎᓂᕐᒧᓪᓗ ᕿᒧᒃᓯᓂᕐᒧᑦ 
ᐅᒥᐊᖅᑐᖅᑎᑦᑎᓂᕐᒧᓪᓗ ᑭᒃᑯᑐᐃᓐᓇᐃᑦ ᓄᓇᕗᒻᒥᐅᑕᑦ ᑕᒪᒃᑯᓄᖓ ᐃᑲᔪᕈᒪᓪᓚᕆᒃᑲᑦᑎᒍ ᑖᒃᑯᓄᖓ 
ᒪᑐᐃᖓᑎᓐᓇᓱᐊᖅᑕᕗᑦ. 
 
ᐊᒻᒪᓗ ᑕᕝᕙᓂ ᒪᓕᒐᐅᑉ ᐃᓗᐊᓂ ᓇᓗᓇᐃᖅᓯᒪᔪᖅᑕᖃᕐᓂᐊᕐᒥᖕᒪᑦ ᑖᓐᓇ ᓲᕐᓗ ᑖᒃᑯᐊ ᓇᓪᓕᐅᒃᑲᒫᖅᑖᕋᓱᒃᑐᑦ 
ᐊᖏᖅᑕᐅᔭᕆᐊᖃᕐᓂᐊᕐᒪᑕ ᑖᔅᓱᒧᖓ ᒥᓂᔅᑕᒋᔭᐅᔪᒧᑦ ᑖᓐᓇᓗ ᒥᓂᔅᑕ ᓲᕐᓗ ᕿᒥᕐᕈᔪᕐᓇᕐᓂᐊᖅᖢᓂ 
ᓇᓪᓕᐅᒃᑯᒫᖅᑖᕈᑕᐅᓇᓱᐊᖅᑐᑦ ᑖᒃᑯᐊ ᑲᔪᓯᔪᓐᓇᕐᒪᖔᑕ ᑭᓯᐊᓂ ᒪᑐᐃᖓᑎᓐᓂᐊᖅᑕᕗᑦ ᓄᓇᕗᒻᒥᐅᓕᒫᓄᑦ  

ᑕᒪᒃᑯᓄᖓ ᒫᓐᓇ ᒥᑭᓗᐊᕐᓂᕐᒥᓐᓄᓪᓘᓐᓃᑦ ᐊᑭᑐᒃᓴᓗᐊᖃᑦᑕᕐᒪᑕ ᓇᓪᓕᐅᒃᑯᒫᖅᑖᕋᓱᐊᖅᖢᑎᑦ ᑖᒃᑯᐊ ᑕᕝᕙ 
ᐃᑲᔪᕈᒪᓗᐊᖅᔪᐊᕋᑦᑎᒍᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ.  ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᓯᐊᕐᒪᑦ ᑖᔅᓱᒥᖓ.  ᑕᐃᒪ 90-
ᐅᖅᖤᕐᒪᑕ ᑖᒃᑯᐊ ᓄᓇᕗᒥ ᐊᐅᓪᓚᕈᔾᔨᔨᐅᕙᑦᑐᑦ ᐅᓗᕆᐊᓇᒃᑐᖅᓴᐅᒻᒪᑕ ᓲᕐᓗ ᐅᓗᕆᐊᒋᓕᐅᖅᑐᒃᓴᐅᒻᒪᑕ 
ᓇᓪᓕᐅᒃᑯᒫᖅᑖᖃᑦᑕᖅᑐᒃᓴᐅᙱᑦᑐᒃᓴᐅᕗᑦ ᑭᒃᑯᑦ ᐱᓕᕆᖃᑎᖃᖃᑦᑕᖅᐸᑦ ᑕᒪᒃᑯᓂᖓ ᐊᐅᓪᓚᕈᔾᔨᔨᐅᕙᒃᑐᓂᒃ 
ᐃᒪᓐᓇ ᐅᓗᕆᐊᓇᙱᑦᑐᒦᒍᓐᓇᖅᑐᑎᑦ, ᐃᒪᐃᑦᑑᒍᕕᑦ, ᐃᒪᐃᓕᖓᖃᑦᑕᕈᕖᓛᒃ-ᖃᑦᑕᖅᑐᓂᒃ?  ᑭᒃᑯᓐᓂᒃ 
ᑭᒃᑯᓐᓄᑦ ᖃᐅᔨᓴᖅᑕᐅᖃᑦᑕᖅᐸᑦ ᐱᖁᑎᖏᑦ ᖃᓄᐃᙱᒃᑲᓗᐊᕐᒪᖔᑖ ᐊᒻᒪᓗ ᓇᓗᓇᐃᒃᑯᑕᖅᑖᖅᑎᑦᓯᖃᑦᑕᖅᐸᑦ 
ᐅᓗᕆᐊᓇᙱᑦᑐᒦᒃᑲᓗᐊᕐᒪᖔᑕ?  ᑕᐃᒪᓐᓇ ᓇᓪᓕᐅᒃᑯᒫᖅᑖᕐᓂᐊᓕᕌᖓᑕ?  ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ.  ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ:  ᒥᔅᑕ ᒫᑉ, ᑖᓐᓇ ᓇᓗᓇᐃᓚᐅᕐᓕᐅᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ.  ᒥᔅᑕ ᒫ.. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᐃᖅᑲᐅᒪᑦᑎᐊᕈᒪ ᑖᒃᑯᐊ ᐊᕙᑎᒥᐅᑕᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᖅᑐᑦ 
ᐃᑯᐱᒡᕕᓕᕆᔨᒃᑯᓐᓅᓪᓘᓚᐅᖅᓯᒪᔪᖅ ᑕᐃᔅᓱᒪᓂ ᐊᕙᑎᒥᐅᑕᓕᕆᔨᒃᑯᑦ ᑖᒃᑯᐊ ᐱᓕᕆᔨᐅᕙᓪᓚᐃᔪᑦ ᓱᓕᒍᒪ.   
 
ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔩᑦ ᑲᑐᔾᔨᖃᑎᒌᒃᑯᖏᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᑖᓐᓇ ᐅᖃᐅᓯᕆᒐᓗᐊᖅᖢᒍ ᐳᓚᕋᖅᑐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ ᑕᐃᒪᓐᓇ ᐃᑲᔪᖃᑦᑕᖅᑐᑦ ᑕᐃᒪᓐᓇ 
ᐃᓚᒋᔭᐅᑎᑕᐅᓂᖏᓐᓄᑦ.  ᑖᓐᓇ ᓱᓕᙱᒃᑯᒪ ᐋᖅᑭᒃᑕᐅᒍᓐᓇᖅᑑᒐᓗᐊᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ.  ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅᑕ ᒫ.  ᑕᐃᒪ ᒥᓂᔅᑕᓘᓐᓃᑦ ᒥᔅᑕ ᒫᓘᓐᓃᑦ 
ᐅᖃᕈᓐᓇᖅᐸ 90-ᐅᒃᖤᕐᒪᑕ ᓄᓇᕗᒥ ᑖᒃᑯᐊ ᐊᐅᓪᓚᕈᔾᔨᔨᐅᕙᒃᑐᑦ ᑕᐃᒪᓐᓇ ᐊᖏᖅᑕᐅᓗᒃᑖᕈᓐᓇᔾᔮᖅᑰᙱᒻᒪᑕ 
ᖃᓄᐃᓕᖓᑎᓪᓗᒋᑦ ᐊᖏᖅᑕᐅᒐᔭᙱᓚᑦ ᓇᓪᓕᐅᒃᑯᒫᖅᑖᕈᑎᑖᕈᒪᒃᐸᑕ?  ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐱᑕᓴᓐ.  ᒥᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ:  ᒥᔅᑕ ᒫᑉ ᑭᐅᓂᐊᖅᑕᖓᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ, ᒥᓂᔅᑕ ᑕᐹᖅᔪᒃ.  ᒥᔅᑕ ᒫ. 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑕᐃᒪ ᓇᓪᓕᐅᒃᑯᒫᖅᑖᑎᑦᑎᖃᑦᑕᕋᔭᖅᑐᑦ.  ᐄ’, ᓱᓕᑦᓯᐊᖅᑐᖅ 
ᑕᒪᕐᒥᓗᒃᑖᖅ ᑖᒃᑯᐊ ᓇᓪᓕᐅᒃᑯᒫᖅᑖᕈᓐᓇᖃᑦᑕᔾᔮᙱᑦᑐᒃᓴᐅᔪᑦ.  
 
ᐆᒃᑑᑎᖃᕐᓗᖓ ᖃᐅᔨᒪᒍᑦᑕ ᑖᒃᑯᐊ ᐊᐅᓪᓚᕈᔾᔨᔨᐅᖃᑦᑕᖅᑐᑦ ᐱᑦᑎᐊᖃᑦᑕᖏᑦᑐᕕᓂᐅᑉᐸᑕ 
ᕿᒥᕐᕈᑦᑎᐊᕆᐊᕆᐊᖃᖃᑦᑕᕋᔭᖅᑕᕗᑦ ᐊᒻᒪᓗ ᐱᖁᑎᖏᑦ ᓱᕐᓗ ᐱᖁᑎᖏᓪᓗ ᖃᐅᔨᒪᒍᑦᑎᒍ ᐃᓛᒃ 
ᐱᐅᔫᑎᐅᖏᑦᑐᓂᑦ ᓄᑕᐅᓐᖏᑦᑐᓂᓪᓗ ᐱᖁᑎᖃᖅᐸᑕᖃᐃ ᓱᕐᓗ. ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᔅᑕ ᒫ. ᒥᓂᔅᑕᓘᓐᓃᑦ ᒥᔅᑕ ᒫᓘᓐᓃᑦ 
ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᓪᓗᑎᑦ ᑖᔅᓱᒥᖓ ᓇᓪᓕᐅᒃᑯᒫᖅᑖᕈᑕᐅᖃᑦᑕᓂᐊᖅᑐᒥᑦ 
ᖃᐅᔨᖃᑦᑕᓂᐊᕐᒪᖔᑕ ᐅᕝᕙᓘᓐᓃᑦ ᖃᐅᔨᖃᑦᑕᓂᐊᕐᒪᖔᑕ ᐱᐅᔫᑎᓂᑦ ᐱᐅᔫᑎᐅᖏᑦᑐᓂᓪᓗ 
ᐃᓕᓐᓂᐊᖅᓯᒪᒻᒪᖔᑕᓗ ᐋᓐᓂᖅᑕᐃᓕᒪᓂᕐᒧᑦ ᐅᔾᔨᓱᑦᑎᐊᕆᐊᖃᕐᓂᕐᒧᑦ. ᖃᓄᖅ ᖃᐅᔨᒪᓂᐊᖅᐸᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᔅᑕ ᒫ ᑭᐅᓂᐊᖅᑕᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃᓕᐅᕈᓐᓇᓂᐊᖅᑐᒍᑦ ᑕᐃᒪ ᐊᐅᓪᓚᕈᔾᔨᔨᐅᖃᑦᑕᖅᑐᑦ 
ᐃᑲᔫᓯᐊᖅᑖᕈᒪᑉᐸᑦ ᐊᐱᖅᓱᖃᑦᑕᓂᐊᖅᑕᕗᑦ ᖃᓄᐃᓕᐅᖃᑦᑕᕐᒪᖔᑦ ᐊᒻᒪᓗ ᐳᓚᕋᑦᑐᓕᕆᔨᒃᑯᑦ ᓄᓇᕗᒻᒥ 
ᖃᐅᔨᒋᐊᕐᕕᒋᒃᑲᓂᕐᓗᒋᑦᑕᐅᖅ ᐊᐱᖅᓱᖃᑦᑕᕐᓗᑕᓗ ᖃᓄᑐᐃᓐᓇᖅ. ᐆᒃᑑᑎᖃᕐᓗᑕ ᒥᔅᑕ ᐊᕐᕚᕐᓗᒃ 
ᓄᓇᓕᖁᑎᒋᔭᖏᑦ. 
 
ᐱᒍᒪᓗᐊᓐᖏᑕᕋᓗᐊᒃᑲ ᑭᓯᐊᓂ ᖃᓄᐃᓕᐅᖃᑦᑕᖅᓯᒪᓂᕆᔭᖓ ᒪᓕᓪᓗᒍᓗ ᐊᒻᒪᓗᑦᑕᐅᖅ 
ᐅᖃᓪᓚᖃᑎᒋᒃᑲᓂᕐᓗᒋᑦ ᐅᑯᐊ ᐋᖅᑭᑦᑕᐅᒋᐊᖃᕐᓂᖏᓐᓄᑦ ᐱᖁᑎᒋᔭᖏᑦ. 
ᑕᐃᒪᓐᓇᐃᓕᐅᖏᓐᓇᔾᔮᖏᒃᑲᓗᐊᖅᑐᒍᑦ ᑭᓯᐊᓂ ᐃᓱᒪᔅᓴᖅᓯᐅᕈᑎᖃᑦᑎᐊᖃᑦᑕᓂᐊᖅᑐᒍᑦ ᑕᐃᒪᓐᓇ 
ᖃᐅᔨᓴᖃᑦᑕᓂᕐᒥᑦ ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋ ᑭᐅᔭᐅᒐᒪ. ᒥᓂᔅᑕᓘᓐᓃᑦ ᒥᔅᑕ ᒫᓘᓃᑦ 
ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐃᓚᐅᓂᐊᕐᒪᖔᑕ ᓄᓇᓕᓐᓂ ᑕᒪᒃᑯᐊ ᑐᒃᓯᕋᐅᑎᖃᖅᑐᑦ 
ᑮᓇᐅᔭᓂᑦ ᓇᓪᓕᐅᒃᑯᒫᖅᑖᕈᑕᐅᓂᐊᖅᑐᓂᑦ.  
 
ᖃᐅᔨᓴᕈᓐᓇᖅᐹᑦ ᐱᖁᑎᒐᓚᖏᓐᓂ ᐊᐅᓪᓚᐅᔾᔨᔾᔪᑎᒐᓚᖏᓐᓂ ᓱᕐᓗ ᐃᖃᓗᒃᑑᑦᑎᐊᕐᒥ, ᑲᖏᖅᖠᓂᕐᒥᓗ,  

ᐃᒡᓗᓕᒻᒥᓗ ᓱᕐᓗ ᑕᐃᑲᓂ ᑮᓇᐅᔭᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᖃᐸᓪᓚᐃᖏᓐᓇᒡᓯ ᑖᒃᑯᓇᓂ ᓄᓇᓕᓐᓂ. ᑕᐃᒪ 
ᒥᓂᔅᑕ ᐊᐅᓪᓚᖃᑦᑕᔮᖅᑐᔅᓴᐅᖏᒻᒪᑦ ᖃᐅᔨᓴᕆᐊᖅᑐᕐᓗᓂ ᑐᒃᓯᕋᐅᑎᖃᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖏᓛᒃ ᐅᖃᐅᓯᕆᖅᑲᐅᒐᒃᑯᑦ. ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᑕᒪᔅᓱᒥᖓ ᐱᓕᕆᖃᑎᒋᓪᓚᕆᓐᓂᐊᖅᑕᕗᑦ ᑐᓴᐅᒪᑎᑦᑎᓇᓱᐊᕐᓗᑕ ᑕᒪᒃᑯᐊ 
ᐊᐅᓪᓚᕈᔾᔨᖃᑦᑕᖅᑐᑦ ᑐᓴᐅᒪᑦᑎᐊᕋᓗᐊᕐᒪᖔᑕ ᐅᕙᒍᓪᓕ ᑖᔅᓱᒥᖓ ᑮᓇᐅᔭᓂᑦ ᓅᑕᐅᓯᒪᔪᒥᑦ 
ᓇᓪᓕᐅᒃᑯᒫᖃᖅᑎᑕᐅᓯᒪᔪᒥᑦ ᑖᔅᓱᒥᖓ ᑲᒪᓂᐊᕋᑦᑕ. 
 
ᑭᓯᐊᓂ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖅᑲᓇᐅᔭᖅᑎᖃᐅᕐᒪᑕᓗ ᓄᓇᓕᓐᓂ ᑖᒃᑯᐊᓗ ᐅᐸᑦᑕᐅᒐᔪᑦᑐᑎᑦ 
ᑕᒪᒃᑯᓂᖓ ᐃᑲᔪᖅᑕᐅᔪᒪᔪᓄᑦ ᑮᓇᐅᔭᓕᐅᕋᓱᒍᒪᔪᓄᓪᓘᓐᓃᑦ ᐅᕝᕙᓘᓐᓃᑦ ᐱᓯᓂᔅᓯᑖᕈᒪᔪᓄᑦ 
ᐳᓚᕋᑦᑐᓕᕆᓂᕐᒧᓪᓘᓐᓃᑦ ᐱᓕᕆᔪᒪᔪᓄᑦ. ᑕᒪᒃᑯᐊ ᑐᓴᐅᒪᑦᑎᐊᖃᑦᑕᕐᒪᑕ ᑖᒃᑯᐊ ᐱᓕᕆᖃᑎᒋᒃᑲᓐᓂᕋᔭᖅᑕᕗᓪᓕ 
ᓄᓇᓕᓐᓂ ᖃᓄᖅᑐᖃᑎᒋᓚᐅᓱᖓᕐᓗᑎᓪᓗ ᐱᕙᓪᓕᐊᔪᓕᕆᔨᒃᑯᑦ. ᐃᖅᑲᓇᐃᔭᖅᑎᖃᐅᑦᑎᐊᕐᒪᑕ ᑖᒃᑯᐊ 
ᐃᑲᔪᖅᑎᒌᓐᓇᓂᐊᖅᑕᕗᑦ ᑕᒪᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᑲᔫᑎᒋᓇᓱᐊᕋᑦᑎᒍ ᑖᒃᑯᓂᖓ ᑮᓇᐅᔭᓕᕆᔨᒃᑯᓐᓂ 
ᓇᓪᓕᐅᒃᑯᒫᖃᖅᑎᑦᑎᑐᐃᓐᓇᓂᐊᕐᒪᑕ. ᑖᓐᓇ ᑐᓴᐅᒪᔭᐅᔭᕆᐊᓕᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ ᑭᐅᑦᑎᐊᕐᒪᑦ. ᒥᓂᔅᑕ ᐅᖃᕈᓐᓇᖅᐸ 
ᐅᕙᑦᑎᓐᓄᑦ ᑲᑎᓪᓗᒋᑦ ᐃᖅᑲᓇᐃᔭᖅᑐᓂᑦ ᐳᓚᕋᑦᑐᓕᕆᓂᕐᒧᑦ ᐱᑕᖃᕐᒪᖔᖅ ᖃᔅᓯᓂᓪᓗ 
ᐃᖅᑲᓇᐃᔭᖅᑎᖃᖃᑦᑕᕐᒪᖔᑕ ᖃᑦᑎᓂᓪᓗ ᑮᓇᐅᔭᓕᐅᕈᑎᖃᖃᑦᑕᒐᓚᒻᒪᖔᑕ ᓄᓇᕗᒻᒥ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒥᓂᔅᑕᐅᖃᑎᒋᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᒪᑐᒧᖓ ᐊᐱᕆᔪᓐᓇᖅᑕᕋ ᑖᒃᑯᓇᓂ 
ᓈᓴᐅᑎᖁᑎᖃᕐᒪᖔᑦ ᑕᒪᒃᑯᓄᖓ ᐱᕙᓪᓕᐊᔪᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᑭᓯᒋᐊᕈᑎᔅᓴᐃᑦ ᐱᑕᖃᓐᖏᒻᒪᑕ, 
ᐅᐊᑦᑎᐊᕈᒃᑲᓐᓂᖅ ᑭᐅᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ, ᑖᒃᑯᓂᖓ ᑐᓴᒐᒃᓴᓂᒃ ᖃᐃᑦᑎᒻᒪᑦ. 
ᐱᒻᒪᕆᐅᖅᑰᕐᒪᑦ, ᖃᐅᔨᒪᑦᑎᐊᕆᐊᖃᕋᑦᑎᒍᑦ ᖃᓄᐃᑦᑐᓂᒃ ᑕᒪᒃᑯᐊ ᐱᓕᕆᔾᔪᑎᐅᔪᑦ ᑮᓇᐅᔭᐃᓪᓗ 
ᐃᓯᖅᐸᓪᓕᐊᔭᕆᐊᖃᕐᓂᐊᖅᑐᑎᒃ ᐊᑭᓕᐅᑕᐅᕙᓪᓕᐊᔪᓂᒃ ᓇᓪᓕᐅᒃᑯᒫᖃᖅᑐᓂᒃ.  
 
ᐅᖃᖅᑲᐅᒻᒪᑦ ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ ᐅᖃᐅᓯᖃᖅᑎᓪᓗᒍ ᐳᓚᕋᖅᑐᓕᕆᓂᖅ ᑕᒪᓐᓇ $1-
ᒥᓕᐊᖏᓐᓃᑦᑐᓂᒃ ᑮᓇᐅᔭᓂᒃ ᐃᓯᖅᐸᓪᓕᐊᑎᑦᑎᖃᑦᑕᕐᒪᑦ, ᑮᓇᐅᔭᐃᓪᓗ ᐱᕈᖅᑎᑕᐅᒐᓱᐊᖅᑐᑦ $5-
ᒥᓕᐊᖏᓐᓅᕈᓐᓇᖅᑐᑎᒃ ᐃᓯᖅᐸᓪᓕᐊᑎᑕᐅᔪᑦ, ᐃᒻᒪᖃ ᑐᓴᒐᒃᓴᓂᒃ ᖃᐃᑦᑎᔪᓐᓇᕐᒪᖔᑦ, ᐊᑦᑐᐃᓂᖃᕐᒪᖔᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖅᑲᓇᐃᔮᒃᓴᓂᓪᓗ ᓴᖅᑭᑦᑎᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒫ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᒫ. 
 
ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᔪᖅ ᑖᓐᓇ ᐊᐱᖅᑯᑎᑦᑎᐊᕙᒻᒥᑦ ᓴᖅᑭᑦᑎᔪᖅ. ᒥᓂᔅᑕ ᓇᑦᑎᖅ 
ᓇᓗᓇᐃᖅᓯᖅᑲᐅᒻᒪᑦ ᑐᓴᒐᒃᓴᑎᒍᑦ ᑐᓂᔭᐅᓂᐊᕐᒪᑕ ᒪᓕᒐᓕᐅᖅᑎᓄᑦ. ᐱᓯᒪᓐᖏᒻᒥᒐᒃᑯᑦᑕᐅᖅ, ᐃᒻᒪᖃ ᑖᒃᑯᐊ 
ᑮᓇᐅᔭᐃᑦ ᐱᕙᓪᓕᐊᓂᕆᔭᖏᑦ ᖃᓄᐃᓕᖓᓂᐊᕐᒪᖔᑕ ᐱᓯᒪᓐᖏᓇᒃᑭᑦ ᒪᒥᐊᑉᐳᖓ, ᓇᒃᓴᕐᓂᖏᓐᓇᒃᑭᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐲᑕᓴᓐ. 2 ᓴᑲᖃᖅᑐᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ, ᒥᔅᑕ ᒫᓗ ᑭᐅᒻᒪᑦ ᑖᒃᓱᒧᖓ. ᐃᒻᒪᖃ 
ᑖᓐᓇ ᑐᓴᒐᒃᓴᖅ ᐱᖃᓯᐅᔾᔨᓯᒪᒐᔭᖅᑐᕐᖓᐃ ᐊᕐᕌᒍᑕᒫᑦ ᐅᓂᒃᑳᓕᐊᕆᔭᔅᓯᓐᓂᑦ ᑐᓂᔭᐅᖃᑦᑕᕐᓂᐊᖅᑐᓂᒃ 
ᒪᓕᒐᓕᐅᕐᕕᒻᒧᑦ. 
 
ᑭᖑᓪᓕᖅᐹᒥᑦ ᐊᐱᖅᑯᑎᒐ ᐃᒃᓯᕙᐅᑖᖅ, ᒪᓕᒐᓕᐅᕐᑯᒻᒧᑦ ᐅᖃᕈᓐᓇᖅᐹ ᒥᓂᔅᑕ ᒥᓂᔅᑕᐅᖃᑎᒋᔭᖏᑦ 
ᓄᓇᑦᓯᐊᕐᒦᑦᑐᑦ ᔫᑳᓐᒥᓪᓗ, ᔫᑳᓐᒥ ᐊᐅᓪᓚᐅᔾᔨᔨᖁᑎᒥᓐᓂᒃ ᓇᓪᓕᐅᒃᑯᒫᖃᖅᑎᑦᑎᒻᒪᖔᑕ ᖃᓄᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᒥᐊᓇᖅ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖃᐅᔨᒪᔭᑦᑎᒍᑦ ᔫᑳᓐᒥᓘᓐᓃᑦ ᓄᓇᑦᑎᐊᕐᒥᓘᓐᓃᑦ ᑕᐃᒪᓐᓇᐃᑦᑐᒥᒃ ᐱᓕᕆᓐᖏᑦᑐᑦ. 
ᑕᒪᓐᓇᓕ ᓄᓇᕗᒻᒥ ᐅᕙᒍᑕᐅᖅᑰᖅᑐᑦ ᑕᐃᒪᓐᓇᐃᑦᑐᒥᑦ ᐱᓇᔪᐊᖅᐳᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ, ᐊᑏᑦ ᑎᑎᕋᖅᓯᒪᖅᑲᐅᒐᒃᑯ ᐅᐊᑦᑎᐊᖅ 
ᑭᓱᑐᐃᓐᓇᕐᓄᑦ ᐅᖃᐅᓯᖃᖅᑐᓄᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᒃᓴᖃᕐᓂᐊᕋᒪ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᑖᓐᓇ 
ᒪᓕᒐᕋᓛᕌᓗᐃᑦ ᐅᓄᖅᑑᓂᐊᖅᑐᔅᓴᐅᒻᒪᑕ ᐊᐅᓚᑦᑎᔾᔪᒋᔭᐅᔪᖅ ᒪᓕᒐᖏᓪᓗ ᑕᐃᒃᑯᐊ ᐊᑐᕈᓐᓇᖅᑐᑦ, 
ᐃᓚᐅᔪᓐᓇᖅᑐᑦ ᑭᓇᒃᑯᑦ ᓇᓪᓕᐅᒃᑯᒫᖅᑖᕈᓐᓇᖅᐸᑦ, ᑭᒃᑯᓪᓗ ᓇᓪᓕᐅᒃᑯᒫᖅᑖᕈᓐᓇᓐᖏᓚᑦ, ᖃᓄᐃᓕᖓᔪᒥᓪᓗ 
ᓇᓪᓕᐅᒃᑯᒫᖃᕐᓂᐊᖅᐸᑦ ᐊᒻᒪ ᐊᐅᓪᓚᐅᔾᔨᔨᐅᑦᑎᐊᕐᓂᓐᖏᒃᑯᕕᑦ ᑭᖑᓂᑦᑎᓐᓂ ᖃᓄᖅ ᐱᒐᔭᕐᒪᖔᑕ ᑕᐃᒃᑯᐊ 
ᓴᓇᔭᐅᓂᐊᕐᒪᑕ ᒪᓕᒐᕋᓛᖏᑦ. 
 
ᑖᒃᑯᐊ ᐃᓱᒪᔅᓴᖅᓯᐅᕈᑎᒋᓪᓗᒋᑦ ᐳᓚᕋᕐᓂᖅ ᐊᒻᒪ ᓇᓐᓂᐊᖅᑎᑦᑎᓂᖅ ᐊᒻᒪ ᑲᔾᔭᐅᓴᖅᑎᑦᑎᖃᑦᑕᕐᓂᖅ, 
ᐊᐅᓪᓛᕐᓂᖅ, ᐱᓱᔪᖃᑦᑕᕐᓂᖅ ᐊᒻᒪ ᐃᓐᓇᖅᑐᖃᑦᑕᕐᓂᖅ ᓄᓇᖅᔪᐊᑉ ᑲᔾᔨᖓᓄᐊᕐᓂᖅ. ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᑕᐃᒪᐃᓕᐅᖅᑐᑦ ᑐᓴᖃᓱᐊᕐᕕᖃᕐᓂᐊᖅᑐᐃᑦ ᓄᓇᓕᖕᓂᑦ ᐊᖑᓇᓱᑦᑐᓕᕆᔨᒃᑯᓐᓂᑦ ᐊᐅᓪᓚᐅᔾᔨᔨᓂᓪᓘᓐᓃᑦ, 
ᒪᓕᒐᓕᐅᖅᑎᓂᓪᓘᓐᓃᑦ ᐊᒻᒪ ᐊᑐᐊᒐᕐᓂᑦ ᓴᓇᓕᕈᔅᓯ ᒪᓕᒐᕋᓛᓂᓪᓘᓐᓃᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᑕᒪᒃᑯᓄᖓ 
ᐱᖃᑕᐅᔪᓐᓇᕋᔭᖅᑐᓂᒃ ᑕᕝᕘᓇ ᐱᖁᔭᒃᓴᑎᒍᑦ ᐊᑐᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐊᕐᕚᕐᓗᒃ.  ᒥᓂᔅᑕ ᑕᐹᖅᔫᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᒫᓐᓇ ᑖᓐᓇ ᓲᕐᓗ ᑭᒃᑯᓕᒫᓄᑦ ᑐᕌᖓᑎᓐᓇᓱᐊᕋᑦᑎᒍᑦ ᑭᓯᐊᓂ ᑕᐃᒃᑯᐊ 
ᐊᑐᖅᑕᐅᓂᐊᖅᑐᓕᒫᑦ  ᑖᔅᓱᒥᖓ ᐃᓛᒃ ᐱᓕᕆᖃᑎᒋᓇᓱᓐᓂᐊᖅᑕᕗᑦ ᐋᖅᑭᒃᓱᐃᖃᑎᒋᓇᓱᓐᓂᐊᖅᑕᕗᑦ ᐊᒻᒪᓗ 
ᑐᑭᓯᑎᓐᓇᓱᐊᖅᑕᕗᑦ ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᓇᓪᓕᐅᒃᑯᒫᖃᖅᑎᑦᑎᓕᕐᓂᖏᓐᓂᒃ ᑕᒪᒃᑯᓂᖓ 
ᐊᐅᓪᓚᕈᔾᔨᖃᑦᑕᖅᑐᓂᒃ ᐱᓗᐊᙳᐊᖅᑐᒥᒃ ᑕᒪᒃᑯᐊ ᐊᑐᐊᒐᒃᓴᐃᑦ, ᐊᑐᐊᒐᖏᑦᑕᓗ ᒪᓕᒐᒃᓴᖏᑦ ᑕᒪᒃᑯᐊ 
ᐋᖅᑭᒃᓱᖅᑕᐅᓕᖅᐸᑕ ᑕᒪᒃᑯᐊ ᑐᑭᓯᒋᐊᓪᓚᕆᓐᓂᐊᖅᑕᕗᑦ ᐃᒃᓯᕙᐅᑖᖅ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔫᒃ.  ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᑕᕝᕙᓂ ᐱᖁᔭᒃᓴᒥᑦᑕᐅᖅ 
ᐃᓱᒪᒃᓴᖅᓯᐅᕈᑎᒋᔭᑦᑎᓐᓂ ᒫᓐᓇ ᑎᒋᐊᖃᕐᒥᒐᑦᑎᒍ ᑕᐃᓐᓇ ᑮᓇᐅᔭᙳᕈᓐᓇᖅᑐᓄᑦ ᐱᖁᔭᐃᑦ ᐊᒻᒪᓗᑦᑕᐅᖅ 
ᓄᓇᐃᑦ ᑕᐃᔭᐅᓂᖏᓐᓄᑦ ᐱᖁᔭᕆᔭᐅᔪᖅ ᑕᐃᓐᓇ ᑐᒃᓯᕋᖅᑐᑦ ᑕᐃᒃᑯᐊ ᑕᐃᒃᑯᑎᒎᓇ ᖃᕋᓴᐅᔭᑎᒍᑦ 
ᑐᓂᓯᔪᓐᓇᖅᓯᓂᐊᕐᒪᑕ ᐅᕝᕙᓘᓐᓃᑦ ᐅᐊᔭᒨᖅᑐᑎᒍᑦ ᑕᒪᒃᑯᑎᒎᓇ ᑖᓐᓇ ᐊᑐᖅᑕᐅᓂᐊᕆᕙ ᑕᐃᒪᓐᓇᐃᔾᔮᙱᑉᐸᑦ 
ᓲᕐᓗ ᓄᓇᓕᖕᓂ ᑭᒡᒐᖅᑐᖅᑎᖃᕆᐊᖃᕋᔭᕐᒪᑕ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂ ᐅᕝᕙᓘᓐᓃᑦ 
ᐱᕙᓪᓕᐊᔪᓕᕆᔨᒃᑯᓐᓂ ᓂᖅᔪᑎᓂᒡᓗ ᑕᐃᒃᑯᐊ ᐃᓛᒃ ᐆᒪᔪᕐᓂᐊᖅᑎᒋᔭᐅᔪᓪᓗ ᐃᖅᑲᓇᐃᔭᖅᑏᑦ ᓄᓇᓕᖕᓂ 
ᒥᑭᔫᑕᐅᓂᖅᓴᓂᒃ ᐱᓗᐊᙳᐊᖅᑐᓂ.  ᒪᓕᒐᖅᑕᖃᕐᓂᐊᖅᐸ ᒪᓕᒐᕋᓛᑦ ᐃᓗᐊᓂ?  ᑕᑕᑎᕆᔪᓐᓇᕐᓂᐊᕐᒪᑕ 
ᓄᓇᓕᖕᓂ ᑭᒡᒐᖅᑐᖅᑎᖃᙱᑦᑐᑦ ᑐᓂᓯᔪᓐᓇᕐᓗᑎᑦ ᐅᐊᔭᒨᖅᑐᒃᑯᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ.  ᒥᓂᔅᑕ ᑕᐹᖅᔫᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ:  ᑕᒪᓐᓇ ᑲᒪᒋᙱᓚᐅᐱᓪᓚᓐᓂᐊᖅᑕᕗᑦ ᑕᒪᒃᑯᐊ ᓲᕐᓗ ᑕᐃᒪ ᐋᖅᑭᒃᓱᐃᕙᓪᓕᐊᒐᑦᑕ 
ᖃᕆᓴᐅᔭᑎᒍᑦ ᐊᑐᖅᑕᐅᒍᓐᓇᕋᔭᖅᑐᓂᒃ ᐊᒻᒪᓗ ᐅᒥᐊᖅᔪᐊᒃᑯᑦ ᑕᐃᒪ ᑎᑭᑦᑐᖃᕐᓂᐊᕐᒪᑦ ᖃᕆᓴᐅᔭᐃᑦ 
ᓄᓇᓕᖕᓂ ᓱᒃᑲᑦᑎᑉᐹᓪᓕᕈᑎᒃᓴᓂ ᑕᒪᒃᑯᐊᕈᓘᔭᐃᑦ ᐋᖅᑭᓚᐅᓱᖓᖅᑎᓪᓗᒍ ᑭᓯᐊᓂ ᑖᓐᓇ ᒫᓐᓇᑲᐅᑎᒋ 
ᖃᕆᓴᐅᔭᒃᑯᑦ ᑐᒃᓯᕋᖅᑐᖃᕈᓐᓇᕐᒪᖔᑦ ᑖᒃᑯᓂᖓ ᓇᓪᓕᐅᒃᑯᒫᖅᑖᕋᓱᓐᓂᕐᒧᑦ ᑖᓐᓇ ᓱᓕ 
ᐋᖅᑭᒃᓯᒪᔾᔮᐸᓚᑦᑎᙱᑦᑐᑦ ᑕᒪᑐᒪᓂ.  
 
ᑭᓯᐊᓂ ᐃᓱᒪᒋᔪᓐᓇᑦᑎᐊᕐᓂᐊᖅᑕᕗᑦ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔫᒃ, ᖁᔭᓐᓇᒦᒃ.  ᐊᐱᖅᑯᑎᒃᓴᖅᑕᖃᒃᑲᓐᓂᖅᑰᕐᒪᑦ.  
ᐱᖁᔭᒃᓴᖅ 34, ᓄᓇᕗᒥ ᐊᐅᓪᓚᐅᔾᔨᔩᑦ ᓇᓪᓕᐅᒃᑯᒫᖏᓐᓄᑦ ᑮᓇᐅᔭᖁᑎᒋᔭᖏᓐᓄᑦ ᐱᖁᔭᖅ.  ᓈᓴᐅᑎᖓᑦ 1. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 2. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ ᐱᖓᔪᖓᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᓴᒪᖓᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ ᑕᓪᓕᒪᖓᑦ 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ ᐱᖓᓲᔪᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑎᖓᑦ 7. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑎᖓᑦ 8. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓᑦ 9. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᐊ 10. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑖ 11. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 12. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 13. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 14. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑖ 15. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᑭᖑᓪᓕᖅᐹᖅ 16. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᒃ ᐊᖏᖅᐸᑦ ᒪᓕᒐᒃᓴᖅ 34, ᐅᐊᑦᑎᐊᕈᐊᐃ.  ᑲᑎᒪᔩᑦ ᐊᖏᖅᐹᑦ 
ᒪᓕᒐᒃᓴᖅ 34 ᐃᓗᐃᑦᑑᓈᕐᓗᒍ ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ?  ᐅᑕᖅᑭᑦᑎᐊᑲᐃᓐᓇᕆᑦᑎ, ᑲᑎᒪᔩᑦ.  ᑲᑎᒪᔩᑦ ᐊᖏᖅᐸᑦ 
ᒪᓕᒡᓗᒍ ᒪᓕᒐᖅ 62 (2) ᐱᖁᔭᒃᓴᖅ 34 ᐃᕐᓃᕐᓇᖅ ᐃᓕᔭᐅᔪᓐᓇᖅᓯᓂᐊᕐᒪᑦ ᐃᓕᔭᐅᖁᓪᓗᒍ ᑲᑎᒪᔾᔪᑎᒃᓴᖓᓂᒃ 
ᐅᓪᓗᒥᒧᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖓᔪᖓᓐᓂ ᐅᖃᓕᒫᖅᑕᐅᔪᔅᓴᐅᓂᐊᕐᓗᓂ. ᐅᑕᖅᑭᑎᐊᑲᐃᓐᓇᕆᑦᓯ. ᒫᓐᓇ 
ᖁᔭᓐᓇᒦᕈᒪᔭᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᖃᓄᐃᓕᐅᕈᒪᓕᖅᐸᑦ ᑲᑎᒪᔨᕋᓛᑦ? ᒪᒥᐊᓇᖅ, ᒥᓂᔅᑕ ᑕᐹᖅᔫᒃ 
ᒪᑐᓯᒋᐊᕈᑎᓂᒃ ᐅᖃᐅᓯᔅᓴᖃᑉᐲᓐ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓯᕗᓪᓕᖅᐸᐅᖂᕋᒪ ᒥᓂᔅᑑᖂᖅᖢᖓ ᐃᕝᕕᑦ 
ᓵᑦᑎᐊᖓᓃᑎᓪᓗᑕ ᑖᓐᓇ ᐃᒃᓯᕙᐅᑕᐅᑎᓪᓗᑎᒃ, ᑖᓐᓇ ᐅᐱᒋᕙᒋᑦ. (ᐃᓪᓚᖅᑐᖅ) ᐊᒻᒪᓗ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᑭᓐᖒᒪᔭᐅᖏᓐᓇᕐᒪᑦ ᓇᓪᓕᐅᒃᑯᒫᖃᕐᓂᖅ. ᐃᓛᒃ ᑭᓐᖒᒪᔭᐅᒍᔪᒻᒪᑦ 
ᐃᖃᔪᖅᓯᖅᑕᐅᓂᖓᓄᑦ ᖁᔭᓐᓇᒥᕈᒪᕗᖓ ᑖᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ ᓇᓗᓇᓐᖏᑐᕐᓗ ᑕᒪᒃᑯᐊ 
ᐊᐅᓚᕈᔾᔨᓲᑦ ᐳᓚᕋᓐᓂᒧᓪᓗ ᑖᒃᑯᐊ ᐊᓐᓇᐅᒪᓇᓱᓲᑦ ᑮᓇᐅᔭᓕᐅᕋᓱᐊᑦ ᐃᑲᔪᖅᑕᐅᕚᓪᓕᕈᓐᓇᓂᐊᕐᒪᑕ. ᑖᒃᓱᒧᖓ 
ᐱᑦᔪᑎᖃᑦᑐᖓ ᖁᔭᓐᓇᒥᕈᒪᕙᒃᑲ ᑕᒪᕐᒥᒃ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑖᒃᓱᒥᖓ ᐃᑲᔪᕈᓐᓇᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᐃᖅᓱᖅᑏ ᑖᒃᑯᐊ ᐃᑲᔪᖅᑎᖏᑦ ᐊᓂᑎᑲᐃᓐᓇᒃᑭᓐ.  
 
ᒪᓕᒐᒃᓴᖅ 30 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᒃᖅ, ᓈᓴᐅᑎᓕᒃ 1, 2008-2009 - 

ᐃᓱᒪᖅᓴᖅᓯᐅᕈᑕᐅᓂᖓ 
 
ᒪᓕᒐᒃᓴᖅ 30-ᒧᑦ, ᐃᓚᒋᐊᕈᑎᑦ ᐊᐅᓚᑦᔪᑎᓄᑦ ᓈᓴᐅᑎ 1 ᐊᒻᒪ 2009. ᑲᑎᒪᔩᑦ, ᒪᑉᐱᐸᒐᖅ 4-ᒧᐊᕆᑦᓯ, ᑖᒃᑯᐊ 
2008-2009 ᐃᓚᒋᐊᕈᑎᔅᓴᐃᑦ ᑮᓇᐅᔭᖅᑐᕈᑎᔅᓴᓄᑦ ᐊᐅᓚᑦᔪᑎᔅᓴᐃᑦ ᓇᒻᒪ 1. ᐱᓕᕆᕕᖓ ᑮᓇᐅᔭᓕᕆᔨᒃᑯᑦ 
ᐊᐅᓚᑦᔪᑏᑦ ᐋᖅᑭᐅᒪᐃᓐᓇᕈᑎᔅᓴᐃᑦ ᓯᕗᓐᖓᒍᑦ ᐊᖏᐅᑕᐅᓯᒪᖏᑦᑐᑦ. ᐊᐅᓚᑕᐅᔪᓂᒃ ᑮᓇᐅᔭᓂᒃ 
ᑲᑎᓐᖓᐅᖅᑐᓂᒃ, ᑲᑎᓪᓗᒋᑦ ᐊᑕᐅᓯᕐᒧᑦ ᑮᓇᐃᔭᐃᑦ ᐃᓕᔭᐅᓯᒪᔪᑦ ᐊᐅᓚᑕᐅᔪᑦ $5,573,000.00. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᔾᓗᒍ ᐱᓕᕆᕝᕕᒻᒧᑦ ᑐᕌᖓᔪᖅ $5,573,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᐱᓕᕆᕕᖏᑦ, ᐊᐅᓚᑦᔪᑏᑦ ᐋᖅᑭᐅᒪᐃᓐᓇᕈᑎᓪᓗ ᓯᕗᓐᖓᒍᑦ 
ᐊᖏᖅᑕᐅᓯᒪᖏᑦᑐᑦ. ᑎᒍᔭᐅᓯᒪᕝᕕᓕᕆᔩᑦ ᑲᑎᓪᓗᒋᑦ, $75,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᒻᒧᑦ $75,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕝᕕᖓᓐ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᓯᕗᓐᖓᒍᑦ 
ᐊᖏᖅᑕᐅᓯᒪᖏᑦᑐᑦ, ᐃᓐᓇᕐᓄᑦ ᐃᓕᓴᐃᕕᒃ ᐊᒻᒪ ᖁᕝᕙᓯᓐᓂᓴᒃᑯᑦ ᐃᓕᓴᐃᔾᔪᑎᓄᑦ ᐱᔨᑦᓯᖅᑏᑦ, ᑲᑎᓪᓗᒋᑦ 
ᐃᓐᓇᕐᓄᑦ ᐃᓕᓴᐃᔾᔪᑏᑦ ᖁᕝᕙᓯᓐᓂᓴᒃᑯᓪᓗ ᐃᓕᓴᐃᔾᔪᑎᓄᑦ ᐱᔨᑦᓯᕈᑏᑦ, ᓯᕗᓐᖓᒍᑦ ᐊᖏᖅᑕᐅᓯᒪᖏᑦᑐᑦ 
$427,000.00, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕕᓕᒫᒧᑦ, $427,000. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕝᕕᖓ ᐊᕙᑎᓕᕆᔨᒃᑯᑦ. ᐊᐅᓚᑦᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
ᐱᓕᕆᐊᓐ ᒥᐊᓂᕆᔭᐅᓂᖏᓐᓄᑦ ᓯᕗᓐᖓᒍᑦ ᐊᖏᖅᑕᐅᓚᐅᓐᖏᑦᑐᑦ. ᑲᑎᓪᓗᒋᑦ ᐱᓕᕆᔾᔪᑎᓄᑦ ᒥᐊᓂᖅᓯᔾᔪᑏᑦ 
$2,292,000. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕕᒻᒧᑦ. $2,292,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕕᒃ. ᓄᓇᓕᓐᓂ ᒐᕙᒪᓕᕆᓂᕐᒧᓪᓗ ᐱᔨᑦᑎᖅᑏᑦ, ᐊᐅᓚᔾᔪᑏᑦ 
ᒪᑭᒪᐅᑏᓪᓗ ᐊᖏᖅᑕᐅᕌᓂᒃᓯᒪᓐᖏᑦᑐᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᑲᑎᓕᒫᕐᓗᒋᑦ ᐃᑲᔫᖅᓲᑏᑦ -$75,000. 
ᐊᖏᖅᐱᓯ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᓂᑦ ᐸᕐᓇᐅᑏᑦ ᐊᒻᒪᓗ ᐱᑐᐃᓐᓇᐅᖏᑦᑐᓄᑦ ᐱᔨᑦᑎᕈᑏᑦ. 
ᐊᑭᑐᔪᖅᑐᓕᕆᓂᕐᒧᑦ ᐱᑐᐃᓐᓇᐅᖏᑦᑐᓕᕆᓂᕐᒧᓪᓗ ᑲᑎᓪᓗᒋᑦ ᐊᑭᑐᔪᖅᑐᕈᑎᔅᓴᐃᑦ ᐸᕐᓇᐅᑏᑦ 
ᐱᑐᐃᓐᓇᐅᖏᑦᑐᓄᓪᓗ ᐱᔨᑦᑎᕈᑏᑦ. $168,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᒃ ᑲᑎᓪᓗᒍ. $93,000? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐅᓇ ᑕᒻᒪᖅᓯᒪᖅᑰᕋᒪ. ᐊᕙᑎᓕᕆᓂᕐᒧᑦ $2,292,000 ᐊᖏᓚᐅᖅᑐᑎᒃᑯ Community Government 
Service-ᑯᓐᓄᖃᖅᑰᔨᕋᑖᕋᓐᓄᑦ $93,000. ᐅᓇ ᐱᕙᓪᓕᐊᔪᓕᕆᔨᒃᑯᑦ ᐱᖓ -$1.492-ᒥᓕᐊᓐ ᐊᑐᖅᑑᔮᖅᖢᒍ.  
ᑐᑭᓯᑎᑕᐅᑲᓐᓂᕈᓐᓇᖅᐳᖓ ᐃᒃᑯᐊ O&M-ᑲ ᐱᓯᒪᓐᖏᓇᒃᑭᑦ Bill-ᖏᓐᓇᕐᒥᑦ ᑕᐅᑐᒃᑲᒪ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ ᑐᑭᓯᒋᐊᕋᓱᖅᑰᒻᒪᑦ. ᒥᓂᔅᑕ ᐸᕋᐅᓐᖃᐃ ᑐᑭᓯᒃᑲᐃᔪᓐᓇᖅᑲ?  
 
ᑕᖅᑯᕐᒨᒐᒋᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ. ᐊᐅᓪᓚᔾᔪᑏᑦ ᒪᑭᒪᐅᑏᓪᓗ ᐅᐃᒍᖏᑦ ᐅᑯᓇᓂ 
ᐱᖁᔭᒃᓴᓂᑦ ᑭᐳᔅᓯᒪᒻᒪᑕ ᑕᐃᒪᐃᑦᑑᓂᖓᓄᑦ ᑕᒻᒪᐅᑎᒋᔭᕋ. ᐅᐊᑦᑎᐊᕈ ᐊᐱᖅᑯᑎᒋᓂᐊᖅᐸᕋ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐱᔨᑦᑎᖅᑏᑦ ᐱᔭᕇᕈᑦᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᒃᑲᓐᓂᕆᐊᖃᓕᖅᑭᑖ? ᑲᑎᓪᓗᒍ ᐱᓕᕆᕝᕕᒃ. $93,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᕕᒃ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ. ᒪᒃᐱᒐᖅ 9. 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᖏᖅᑕᐅᕌᓂᒃᓯᒪᓐᖏᑦᑐᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑲᑎᓪᓗᒋᑦ 
ᐱᓕᕆᕝᕕᒃ. -$1,492,000. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᖅᑰᓚᐅᕐᒪᑦ ᒥᓂᔅᑕ ᐊᕙᑎᓕᕆᓂᕐᒧᑦ ᑭᓇᑭᐊᖅ 
ᐅᖃᓪᓚᓚᐅᕐᒪᑦ. ᑖᒃᑯᐊ ᓯᕿᓕᕆᓃᑦ Economic Development-ᒥᑦ ᓅᑕᐅᓚᐅᖅᓯᒪᓪᓗᑎᑦ 
ᓅᑕᐅᓚᐅᖅᓯᒪᖅᑰᖅᖢᑎᑐᑦ ᐊᒻᒪ ᐊᕙᑎᓕᕆᓂᕐᒧᑦ ᐅᑎᖅᑎᐅᒃᑲᓂᕐᓂᒪᑕᐅᖅᑰᖅᑐᖅ ᐅᖃᖅᑐᖃᕐᔫᒥᓚᐅᕐᒪᑦ 
ᒥᓂᔅᑕᒧᑦ. ᐅᓇ ᑕᐃᔅᓱᒥᖔ ᐅᖃᐅᓯᖃᖅᑐᖅ -$1,492,000 ᐱᕙᓪᓕᐊᔪᓕᕆᔨᒃᑯᓐᓂ ᑕᕝᕗᖓ Environnment-ᒧᑦ 
ᓄᑦᑎᖅᑕᐅᓪᓗᓂ. 
 
ᑭᓯᐊᓂ Envirnoment-ᑯᑦ $1,200,000-ᓂᑦ ᐃᓚᒋᐊᒃᑲᓂᖅᑑᔮᖅᖢᓂ ᑖᒃᑯᐊᓗ negative ᒥᑭᓂᖅᓴᐅᓪᓗᓂ Not 
Previously Authorized ᑕᐅᓯᒪᓪᓗᓂᓗ Balance-ᒍᓐᓇᐃᓕᐅᖅᑲᒐᒃᑯ. Minister of Finance-ᒧᖅᑲᐃ 
balance-ᑕᐅᔪᓐᓇᖅᐳᖅ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ (ED&T)-ᑯᓐᓃᓐᖔᖅᑐᑦ ᐃᖃᓗᓕᕆᓂᖅ 
ᐊᒻᒪᓗ ᕿᓯᓕᕆᓂᖅ ᑖᒃᑯᓄᖓ ᐳᓚᕋᖅᑐᓕᕆᓂᕐᒧᑦ ᐊᕙᑎᓕᕆᔨᒃᑯᓐᓄᑦ ᓅᑕᐅᖔᖅᑐᑎᒃ ᑖᒃᑯᐊ ᑕᕝᕙ ᑮᓇᐅᔭᑦ 
ᑕᕝᕙᖔᖅᑐᑦ ᐊᕙᑎᓕᕆᔨᒃᑯᓐᓃᓐᖔᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᒪᐃᓪᖤᐱᒃᑲᓗᐊᖅᑎᓪᓗᒍ ᐊᕙᑎᓕᕆᔨᒃᑯᑦ $1-ᒥᓕᐊᓐ 200-ᒥᒃ 
ᐊᓯᐊᒍᑦᑕᐅᖅ ᑭᓱᒧᒃᑭᐊᖅ ᐊᑐᖅᑐᒥᒃ ᑎᑎᕋᖅᓯᒪᖅᑰᖅᑑᒐᓗᐊᑦ ᐱᒃᑲᓐᓂᖔᑐᐃᓐᓇᖅᑐᒥᑦ ᓲᕐᓗ ᑕᐃᒪᓐᓇ 
ᐊᔾᔨᒌᓐᖏᔾᔪᑎᒋᕙᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓇᓪᓕᐊᑭᐊᖅ ᑕᐃᒪ ᑭᐅᓂᐊᖅᐸ? 
ᐅᖃᖃᑎᖃᑲᐃᓐᓇᕐᓚᖓᐃ. ᒥᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ, ᐃᓗᐊᓅᖅᓯᒃᑲᓐᓂᑲᐃᓐᓇᕋᑦᑕ $800-
ᑕᐅᓴᒥᑦ, ᑖᓐᓇ ᐊᔾᔨᒌᓐᖏᔾᔪᑕᐅᔪᖅ. ᑖᓐᓇ (Community Economic Development) ᑮᓇᐅᔭᑦ ᑕᐃᒃᑯᐊ 
ᒐᕙᒪᑐᖃᒃᑯᓃᓐᖔᖅᑐᑦ ᐃᑲᔫᑕᐅᒃᑲᓂᕐᖓᑕ ᑕᕝᕙᓂ ᐊᔾᔨᒋᓐᖏᔾᔪᑎᒋᒐᓛᖅᑕᖓᑦ ᑖᒃᑯᐊ ᐋᖅᑭᔅᓯᒪᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐊᖏᖅᐲᑦ? ᒪᑉᐱᒐᖅ 9, ᑲᑎᓕᒫᕐᓗᒍ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ, -$1,494,000. ᐅᖂᑕᓐᖑᐊᓕᒃ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐱᓕᕆᕕᒃ -$1,494,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 10, ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ. ᐊᐅᓚᔾᔪᑏᑦ, ᒪᑭᒪᐅᑏᓪᓗ. 
ᐊᖏᖅᑕᐅᕌᓂᒃᓯᒪᓐᖏᑦᑐᑦ. ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᑲᑎᓪᓗᒋᑦ ᐱᓕᕆᕕᒃ $850,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 2, ᐅᐃᒍᖓ 1.  ᐊᐅᓚᔾᔪᑏᑦ ᒪᑭᒪᐅᑏᓪᓗ. ᐊᐅᓚᔾᔪᑏᑦ ᒪᑭᒪᐅᑏᑦ. 
$7,818,000. ᐊᖏᖅᐱᓰ? ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑯᐊᐳᕋᐃᓴᒃᑯᓐᓃᑦᑐᖅ ᐊᐱᖅᑯᑎᒋᓂᐊᖅᑲᐅᒐᓗᐊᕋᒃᑯ ᑭᓯᐊᓂ 
ᐋᖅᑭᑦᑎᐊᖅᓯᒪᔪᒻᒪᕆᐊᓘᒻᒪᑕ, ᐊᐱᖅᑯᑎᒋᓐᖏᑦᑐᒋᑦ. ᑭᓯᐊᓂᓕ ᖃᐅᔨᔪᒪᔪᖓ ᑕᐃᒃᑯᐊ (the mess) 
ᓴᓂᑭᓗᐊᕐᒨᖅᓯᓗᐊᕐᓂᐊᓗᒃ ᐸᓖᓯᒃᑯᑦ ᐃᒡᓗᖏᑦ ᐱᓪᓗᒋᑦ ᐊᑭᓕᐅᑎᒃᓴᖃᔾᔮᖅᑰᓐᖏᑦᑐᓂᒎᖅ. ᑖᓐᓇᓕ ᓇᐅᒃᑯᑦ 
ᐊᑭᓕᖅᑕᐅᕈᓘᔭᕐᒪᑦ ᑕᕝᕙᓂ ᑎᑎᕋᖅᓯᒪᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒋᔭᐅᔪᖅ ᐃᒡᓗᓕᕆᔨᖅᔪᐊᒃᑯᓐᓄᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓂᑭᓗᐊᕐᒨᓐᖓᐅᔪᒥᓂᕐᓄᑦ ᐅᖃᐅᓯᖃᖅᑐᖃᐃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓂᑭᓗᐊᕐᒨᖅᑐᓪᓗ ᐃᒡᓗᓕᕐᒨᖅᑐᒐᓗᓪᓗ ᒥᑦᑎᒪᑕᓕᒻᒦᑦᑐᓪᓗ 
(crate)-ᒥᑦ ᑭᓱᕈᓗᐃᓐ ᐃᒃᑯᐊ (sea can) ᐊᔾᔨᒌᓐᖏᑦᑎᐊᒻᒪᕆᑦᑐᓂᒃ ᑐᕌᕈᑎᖃᖅᑐᓂᒃ 
ᒥᑦᑎᒪᑕᓕᒻᒦᑦᑐᖃᓚᐅᕐᒥᒻᒪᑦ.  
 
ᐃᓛᒃ ᐃᔪᕐᓇᓚᐅᓐᖏᑦᑑᒐᓗᐊᖅ ᑕᐃᒃᓱᒪᓂ ᓂᓐᖓᓇᖅᑐᒻᒪᕆᐊᓘᓚᐅᖅᑐᖅ ᒫᓐᓇ ᐃᔪᕐᓇᖅᑰᔨᑐᐃᓐᓇᓕᕐᒪᑦ. 
ᐃᒡᓗᓕᓕᐊᖅᑐᓪᓗ, ᑲᖏᖅᑐᒑᐱᓕᐊᖅᑐᓪᓗ, ᓴᓪᓕᓕᐊᖅᑐᓪᓗ ᒥᑦᑎᒪᑕᓕᒻᒥᑦ (sea can)-ᒥ ᐊᑕᐅᓯᕐᒥᑦ 
ᐃᓗᖃᓚᐅᕐᒪᑦ. ᓇᒥᕈᓘᔮᖅᑐᒻᒪᕆᐊᓘᓚᐅᕐᒪᑦ. ᐃᒃᑯᐊᓕ ᖃᓄᖅ ᐊᑭᓕᖅᑕᐅᕈᓘᔭᕐᒪᑕ ᐅᕙᓃᓐᖏᒪᑦ ᑕᕝᕙ 
ᐊᐱᖅᑯᓯᒐ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᑦᑎᓐᓃᑦᑐᖅ (supplementary appropriation) ᓄᓇᕗᑦ 
ᐃᓪᓗᓕᕆᔨᖅᔪᐊᒃᑯᓐᓄᑦ ᐃᓕᖓᓐᓂᖏᓪᓚᕆᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᑯᐊ Rankin-ᒨᖓᐅᔪᓪᓗ ᓴᓇᔭᐅᔾᔪᑎᔅᓴᖓᓄᑦ Co-op Housing-ᒧᓪᓗ 
ᑐᕌᖅᑐᑦ Housing Corporation-ᑯᓅᓐᖓᐅᔪᑦ. Okay? ᑖᓐᓇ ᑖᒃᑯᐊᖑᒻᒪᑕ, ᑐᕌᒐᖃᑦᑎᐊᕐᒪᑦ. ᑕᐃᒃᑯᐊᓕ 
ᓇᐅᒃᑯᑦ O&M-ᑯᑦ ᖃᐅᑕᒫᖅᓯᐅᑎᑎᒍᑦ ᐊᑭᓕᓚᐅᕐᕋᑦᑎᒍᑦ ᑕᕝᕙᓂ ᑎᑎᕋᖅᓯᒪᖏᓚᑦ Supplementary 
Appropriations-ᒥ. ᑕᕝᕙ ᐊᐱᖅᑯᑎᒐ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕙᓪᓗᒃ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᕙᓪᓚᐃᖏᑦᑐᖅ ᑖᓐᓇ ᓄᓇᕗᑦ 
Housing Trust-ᓕᕆᖏᑦᑐᒍᑦ, Supplementary Appropriations-ᓕᕆᔪᒍᑦ. ᑕᐃᒃᑯᐊ Nunavut Housing 
Trust materials ᓱᓕ ᐱᓕᕆᐊᕐᕆᒐᑦᑎᒍ, ᐅᓂᒃᑳᕆᓂᖅ  ᒪᓐᓇ ᐊᔪᖅᑕᕗᑦ. Thank you, Mr. Chairman. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓲᕐᓗ ᒫᑐᕆᐊᒥ ᑲᑎᑦᑐᐊᓗᓚᐅᖅᑐᓪᓗ ᓇᒧᓐᖓᐅᑲᑕᕈᓘᔭᖅ 
ᐋᖅᑭᑎᐊᖅᑕᐅᓚᐅᖏᑦᑐᐊᓗᐃᑦ ᐊᑭᑐᔪᐊᓗᒃ, ᖃᑦᓯᐅᓂᕋᖅᑕᐅᓂᐊᖅᑰᓚᐅᕐᒪᑕᑭᐊᖏᒃᑯᐊ ᐊᑭᑐᔪᒻᒪᕆᐊᓗᒻᒪᑕ. 
ᖃᖓᑭᐊᖓᐃ ᓴᖅᑭᑕᐅᓛᖅᐸᑦ Supplementary Appropriations-ᖑᓗᑎᒃ ᑭᓯᐊᓂ ᓴᖅᑭᑦᑐᒫᑐᓴᐅᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᑭᐅᕈᒪᔭᐃᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: Thank you, Mr. Chairman. ᐃᒻᒪᖄ ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᓴᖅᑭᔾᔫᒥᒍᓐᓇᕋᔮᖅᐸᑦ ᑐᑭᓯᐅᒪᑦᑎᐊᖃᑦᑕᕋᔭᖅᑑᒐᓗᐊᖅ. ᑕᒪᒃᑯᐊ ᐅᖃᐅᓯᕆᐊᓂᓚᐅᖅᑕᕗᑦ ᑖᓐᓇ Nunavut 
Housing Trust ᓱᓕ ᐱᓕᕆᐊᕐᕆᒐᑦᑎᒍ ᑕᒪᒃᑯᓄᖓ ᓄᓇᓕᓐᓄᑦ ᐊᑦᔭᖅᑐᖅᓯᒪᓕᖅᑕᕗᑦ ᑎᒻᒥᓲᒃᑯᑦ. ᖃᓄᖅ 
ᐊᑭᑐᑎᒋᓂᕆᕋᔭᖅᑕᖓ ᓱᓕ ᑐᑭᓯᐅᒪᖏᓇᑦᑎᒍ. ᐅᑭᐊᒃᓵᑲᓐᓂᖅ ᑭᓯᐊᓂ ᑐᑭᓯᑦᑎᐊᕐᕈᒫᕋᑦᑎᒍ ᖃᓄᖅ 
ᐊᖏᑎᒋᔪᒥᒃ ᑮᓇᐅᔭᕐᒥᒃ ᐊᑐᓚᐅᕐᒪᖔᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ ᓇᑦᑎᖅ. ᒥᔅᑕ ᐊᕐᕚᓪᓗᒃ. 
 

ᐃᓂᖅᑎᕈᑎᒃ 
 
ᐊᕐᕚᓪᓗᒃ: ᐃᒃᓯᕙᐅᑖᖅ, ᑖᓐᓇ Parliamentary Language-ᖑᖏᑦᑐᒥᒃ ᐅᖃᓪᓚᒻᒪᑦ. ᑖᓐᓇ ᐅᖃᐅᓯᕆᕋᑖᖅᑕᖓ 
ᐲᖁᓪᓗᒍ. ᑕᐃᓐᓇᓗ ᑐᑭᓯᑦᑎᐊᖅᑐᒍ ᐅᖃᐅᓯᕆᔭᖓ. ᐅᖃᖃᐅᑎᒋᔪᓐᓇᖅᑲᐅᒐᓗᐊᕐᒪᒍ ᐊᐱᕆᑐᐊᕈᒪ,  

ᐅᑭᐊᒃᒃᓵᖅ September-ᖑᓕᖅᐸᑦ ᑲᒪᒋᓛᖅᑕᕗᑦ. ᑖᓐᓇ ᒪᓕᒐᓕᐅᖅᕕᐅᑉ ᐃᓗᐊᓂ ᓂᓪᓕᕆᐊᖃᖏᑕᒥᓂᒃ 
ᓂᓪᓕᕐᒪᑦ. ᑖᓐᓇ ᐅᖃᐅᓯᕆᔭᖓ ᒪᒥᐊᓪᓗᓂ ᐲᖅᑕᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᓪᓗᒃ. ᒥᔅᑕ ᐋᕐᕚᓪᓗᒃ Point of Order-ᖃᒻᒪᑦ. ᑖᓐᓇᖃᐃ ᒥᓂᔅᑕ ᓇᑦᑎᖅ 
ᑖᒃᑯᓂᖓ ᐅᖃᐅᓯᕆᑲᐃᓐᓇᖅᑕᒥᓂᖃᐃ ᐅᑎᖅᑎᑦᓯᒍᓐᓇᖅᑲ ᐅᕝᕙᓘᓐᓂᑦ ᒪᒥᐊᒍᓐᓇᖅᑲ. ᓇᑯᒻᒦᑦ. ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ) ᐃᒫᒃ 
ᐅᖃᕋᓱᖅᑲᐅᔪᖓ Nunavut Housing Trust-ᓕᕆᖏᓇᑦᑕ ᒫᓐᓇ, ᑖᓐᓇ Supplementary Appropriations 
ᑕᐃᓐᓇ ᑲᖏᖅᖠᓂᕐᒧᑦ ᑐᕌᖓᔪᖅ ᐊᒻᒪ ᐊᑐᓚᐅᖅᓯᒪᔮ ᒐᕙᒪᒃᑯᑦ $500,000 ᐅᑎᖅᑎᒐᓱᒻᒪᑦ 
ᐃᓪᓗᓕᕆᔨᖅᔪᐊᑯᓐᓄᑦ. Nunavut Housing Trust-ᓕᕆᖏᓇᑦᑕ. ᑕᒻᒪᕐᓂᕈᒪ ᒪᒥᐊᓇᐅᒐᓗᐊᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒥᐊᒃᕕᐅᒐᕕᑦ, ᒥᔅᑕ ᐊᕐᕚᓪᓗᒃ. ᓱᓕ ᓂᓪᓕᕆᐊᓪᕈᒪᕖᑦ? Okay. 
 
 (ᑐᓵᔨᑎᒍᑦ) ᒪᑉᐱᒐᖅ 2, ᐅᐃᒍᖓ 1, ᐊᐅᓚᑦᔪᑏᑦ ᒪᑭᒪᐅᑏᓪᓗ. ᐊᐅᓚᑦᔪᑏᑦ ᒪᑭᒪᐅᑏᑦ 7, ᐋᒡᒐᓕᐊᓰᑦ. 
ᑮᓇᐅᔭᖅᑐᕈᑎᑦ $7,818,000.00, ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 30, ᐃᑦᔪᔪᖁᑎᑦᓯᓐᓂ ᐱᖁᔭᔅᓴᖅ 30. ᐃᑦᔪᔪᖁᑎᓯ 
ᐱᓯᒪᓕᖅᐱᓯᐅᒃ? ᐱᖁᔭᔅᓴᖅ 30, ᑮᓇᐅᔭᖅᑐᕈᑏᑦ ᐃᓚᖏᐊᕈᑎᖏᑦ ᐊᐅᓚᑦᔪᑏᑦ ᒪᑭᒪᐅᑏᓪᓗ. ᐱᖁᔭᖅᔪᐊᖅ 
ᓈᓴᐅᑎᓕᒃ 1, 2008-09.  ᓈᓴᐅᑎᓕᒃ 1. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3.   
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 3-ᒨᕐᓗᓯ. ᐅᐃᒍᖓᑦ.  ᐃᓚᒋᐊᕈᑏᑦ ᑮᓇᐅᔭᖅᑐᕈᑎᕕᓃᑦ ᒫᑦᓯ 31, 2009-
ᒧᑦ ᑎᑭᓪᓗᒍ.  ᓂᕈᐊᕈᑦ 1, ᐊᐅᓚᔾᔪᑏᑦ ᒪᑭᒪᐅᑏᓪᓗ, ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ $7,818,000. 
ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᐃᓚᒋᐊᕈᑏᑦ $7,818,000. ᐊᖏᖅᐱᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᑉᐱᒐᖅ 1, ᒪᓕᒐᒃᓴᖅ 30, ᓈᓴᐅᑎᓕᒃ 4. 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑎᓕᒃ 5. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑎᓕᒃ 6. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᓈᓴᐅᑎᓕᒃ 7. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᐊᖏᖅᐱᓯ ᐱᖁᔭᒃᓴᖅ 30, ᐃᓗᐃᒃᑲᐅᓗᒍ ᐊᖏᖅᐱᓯ ᒪᓕᒃᖢᒍ ᒪᓕᒐᖅ 62 (2) 
ᐱᖁᔭᒃᓴᖅ 30 ᑲᑎᒪᔾᔪᑎᒃᓴᓅᖅᑕᐅᖁᓪᓗᒍ ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓂᐊᕐᒪᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᑉᓴᓛᖅ, ᖃᓄᐃᒍᒪᕕᑦ? 
 
>>ᐃᓪᓚᖅᑐᑦ 
 
ᒪᑉᓴᓚᒃ: ᑲᑎᒪᔨᕋᓛᖁᑎᒃᑲ ᑲᑎᒪᔭᕆᐊᖃᕐᒪᑕ ᐅᐊᑦᑎᐊᕈ ᐱᖁᔨᕗᖔᕈᒪᓪᓗᖓ ᓄᖅᑲᑲᓚᐅᕈᒪᓪᓗᖓ.  
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓄᖅᑲᕈᒪᔪᖃᕐᒪᑦ ᐊᒻᒪ ᑖᓐᓇ ᐊᐃᕙᐅᑕᐅᖅᑲᔭᓐᖏᒻᒪᑦ ᐱᖁᔨᕗᖔᕈᑎ. ᐅᓇ, ok.  (ᑐᓵᔨᑎᒍᑦ) 
ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ?  ᐱᖁᔨᕗᖔᕈᑦ ᑲᔪᓯᔪᖅ.  ᓂᑯᕕᓐᓂᐊᓕᖅᐳᖓ ᓄᖅᑲᕆᐊᕐᓂᐊᓕᕋᑦᑕ. 
ᓄᖅᑲᕆᐊᕐᓂᐊᓕᕋᑦᑕ.   
 
ᐅᖃᖅᑎ:  ᑲᑎᒪᔩᑦ ᑲᑎᒪᔾᔪᑎᔅᓴᕗᑦ ᓇᒻᒪᖓᑦ 20, ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᖅᑎᓪᓗᒋᑦ.  ᑭᒡᒐᑐᖅᑐᖅ 
ᑕᓯᐅᔭᖅᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ.   
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 
34 ᐊᒻᒪ 30 ᐊᒻᒪᓗ ᐅᓂᒃᑳᕈᒪᓕᖅᑐᒍᑦ. ᐱᖁᔭᒃᓴᖅ 30 ᐊᒻᒪᓗ 34, ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ 
ᐊᒻᒪᓗ ᐅᖃᖅᑏ, ᐱᖁᔨᕗᖓ ᑖᒃᑯᐊ ᐅᓂᒃᑳᕆᔭᕗᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓅᑦᑎᒋᐊᕐᖓᑦ ᐊᖏᖅᑕᐅᖁᓪᓗᒍ ᐅᓂᒃᑳᓕᐊᒥᓂᖓ. 
ᐊᐃᐲᔪᖃᕐᒪᖔᑦ? ᖁᔭᓐᓇᒦᒃ, ᒥᓂᔅᓴ ᐸᕋᐅᓐ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᑲᔪᓯᔪᖅ.  
 
ᑲᑎᒪᔾᔪᑎᔅᓴᕗᑦ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. Third Reading of Bills. Government 
House Leader, ᒥᓂᔅᑕ ᐲᑯ.  
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 31 - ᒪᓕᒐᓕᐅᖅᑎᒃᑯᑦ ᒪᓕᒐᖏᓐᓄᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, 2008 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓐᓄᒃᑯᑦ, ᐅᖃᖅᑏ ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᕐᒧᑦ ᐱᖁᔭᒃᓴᖅ 31, ᒪᓕᒐᓕᐅᖅᑏᑦ ᒪᓕᒐᖏᓐᓄᑦ 
ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐱᖁᔨᕗᖔᕈᑎᖓ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. ᓂᕈᐊᕈᒪᓕᖅᑐᑦ. ᓂᕈᐊᕈᒪᔪᖃᓕᖅᑐᓂ. 
ᓈᒻᒪᓴᖅᑐᑦ? ᓇᒻᒪᓴᓐᖏᑦᑐᑦ? ᐱᖁᔭᒃᓴᖅ 31 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ.  
 
ᑲᑎᒪᔾᔪᑎᔅᓴᕗᑦ 21, ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᖅ. ᒥᔅᑕ House Leader, Mr. Picco. 
 
ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᑦ, ᓈᓴᐅᑎᓕᒃ 2 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᖁᔨᕗᖓ ᐊᐃᑉᐱᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᒃᑑᑦᑎᐊᕐᒧᑦ ᐱᖁᔭᒃᓴᖅ 32 ᐋᖅᑭᒋᐊᕈᑕᐅᔪᖅ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᓈᒻᒪ 2, 
ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᖓ ᓈᒻᒪᒻᒪᑦ. ᓂᕈᐊᕈᒪᔪᖃᓕᖅᑰᖅᑐᓂᓗ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᖁᔭᓐᓇᒦᒃ. ᐱᖁᔭᒃᓴᖅ 32 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯ.  
 
ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᖁᔭᓐᓇᒦᒃ. ᐱᖁᔭᒃᓴᖅ 22, ᒪᓕᒐᓕᐅᕐᕕᐅᑉ 
ᑲᑎᒪᔾᔪᑎᔅᓴᖏᑦ 22. ᒥᔅᑕ ᑎᑎᕋᖅᑎ 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕐᓗᖓ ᐊᔭᐅᖅᑏᑦ ᑲᑎᒪᔨᕋᓛᖏᑦ 6:15 
ᑲᑎᒪᓂᐊᖅᑐᑦ ᑐᒃᑐ ᐃᓪᓗᕈᓯᕐᒥ ᐊᒻᒪᓗ ᐅᓪᓛᒃᑯᑦᑕᐅᖅ ᑐᒃᑐᒥ ᑲᑎᒪᕕᒻᒥ.  
 
ᑲᑎᒪᔾᔪᑎᒃᓴᐃᑦ ᐱᖓᑦᓯᕐᒧᑦ, ᒫᑦᓯ 8ᒧᑦ:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

ᐅᖃᖅᑎ (ᑐᓵᔨᑎᒍᑦ): ᕿᑲᖅᓯᓚᐅᕆᑦᑎ. ᕿᑲᖅᓯᖁᔨᒐᓗᐊᖅᑐᖓ ᒪᓕᒐᓕᐅᕐᕕᒻᒥ. ᑲᔪᓯᒋᐊᕆᑦ, ᒥᔅᑕ ᑯᐊᒃ. 

ᑎᑎᕋᖅᑎ (ᑐᓵᔨᑎᒍᑦ):... 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 26 

• ᒪᓕᒐᒃᓴᖅ 27 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 29  

• ᒪᓕᒐᒃᓴᖅ 30 

• ᒪᓕᒐᒃᓴᖅ 34 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑐᖅ. ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᒐᓱᓐᓂᖓᓂ, 
ᓇᒡᒐᔾᔭᐅᓕᖅᑭᐅᓕᖅᑲᖅ, ᔫᓐ 3. ᐱᒋᐊᓛᕐᒥᔪᒍᑦ 1:30.  

 



ᓇᒡᒐᔾᔭᐅ, ᔫᓂ 2, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᖅᓱᒃᑎ. 
 
>>ᓄᖅᑲᖅᑐᑦ 18:09ᒧᐊᖅᑎᓪᓗᒍ



 

 

 


